
Монгол Улсын Их Хурлын 2012 оны хаврын ээлжит чуулганы 2012 оны 05 дугаар сарын 18-ны өдөр (Баасан гариг)-ийн хуралдаан 10 цаг 40 минутад Төрийн ордны Улсын Их Хурлын чуулганы нэгдсэн хуралдааны танхимд эхлэв. 


Улсын Их Хурлын дарга Д.Дэмбэрэл ирц, хэлэлцэх асуудлын дарааллыг танилцуулж, хуралдааныг даргалав. 

​​​

Үдээс өмнөх чуулганы нэгдсэн хуралдаанд ирвэл зохих 76 гишүүнээс 43 гишүүн  ирж, 56,5 хувийн ирцтэй байв. Үүнд: 


Чөлөөтэй: П.Алтангэрэл, Х.Бадамсүрэн, Х.Баделхан, С.Батболд, Ц.Баярсайхан, Л.Гүндалай, Ц.Даваасүрэн, Х.Жекей, Ц.Мөнх-Оргил, Д.Одхүү, Р.Раш, А.Тлейхан, М.Энхболд, Ө.Энхтүвшин;

Өвчтэй: С.Баяр, Э.Мөнх-Очир;

Тасалсан: Н.Алтанхуяг, Д.Арвин, Н.Батбаяр, Х.Баттулга, С.Баярцогт, Л.Гансүх, Л.Гантөмөр, Ц.Дашдорж, Г.Занданшатар, Ц.Нямдорж, Ш.Сайхансамбуу, Ж.Сүхбаатар, Ч.Улаан, Ч.Хүрэлбаатар, О.Чулуунбат, С.Эрдэнэ;

Хурал орхисон (тасалсан): Р.Амаржаргал-1:00, Д.Балдан-Очир-1:10, Э.Бат-Үүл-0:40, С.Бямбацогт-0:30, Р.Гончигдорж-1:10, Д.Загджав-1:40, Д.Зоригт-2:00, Даш.Зоригт-1:10, Д.Кёкүшюзан Батбаяр-0:50, Д.Одбаяр-0:40, Д.Очирбат-0:40, Д.Оюунхорол-2:40, Х.Хаянхярваа-0:40, Ц.Цэнгэл-1:10, Б.Чойжилсүрэн-0:50, Ж.Энхбаяр-0:30


Нэг. Шүүхийн захиргааны тухай хуулийн төсөл (анхны хэлэлцүүлэг)
Хэлэлцэж буй асуудалтай холбогдуулан Ерөнхийлөгчийн ахлах хуулийн зөвлөх П.Цагаан, Хуулийн бодлогын шадар зөвлөх Ж.Баярцэцэг, Шүүхийн ерөнхий зөвлөлийн гүйцэтгэх нарийн бичгийн дарга Н.Ганбаяр,  Улсын Их Хурлын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх С.Энхбаяр, Хууль зүйн байнгын хорооны зөвлөх Б.Баасандорж, референт Г.Нямдэлгэр нарын бүрэлдэхүүнтэй ажлын хэсэг байлцав. 

Хуулийн төслийг анхны хэлэлцүүлэгт бэлтгэсэн талаар Хууль зүйн байнгын хорооны санал, дүгнэлтийг Улсын Их Хурлын гишүүн Д.Одбаяр танилцуулав. 

Танилцуулгатай холбогдуулан Улсын Их Хурлын гишүүдээс асуулт, санал гараагүй болно. 

 
Д.Дэмбэрэл: - Зарчмын зөрүүтэй саналуудаар тус бүрт нь санал хураая. 

1.Төслийн 1 дүгээр зүйлийн 1.1 дэх хэсгийг дор дурдсанаар өөрчлөн найруулах:

“1.1.Энэ хуулийн зорилт нь шүүхийн захиргааны чиг үүрэг, зохион байгуулалт, үйл ажиллагааны зарчим, шүүхийн захиргааны ажилтны эрх зүйн байдлыг тодорхойлохтой холбогдсон харилцааг зохицуулахад оршино.” гэсэн саналыг дэмжье. 

Зөвшөөрсөн:
27

Татгалзсан:

15

Бүгд:


42

64,3 хувийн саналаар дэмжигдлээ.

2.Төслийн 3 дугаар зүйлийг дор дурдсанаар өөрчлөн найруулах:

“3.1.Шүүхийн захиргаа нь Ерөнхий зөвлөл, түүний ажлын алба, бүх шатны шүүхийн тамгын газар, судалгааны төв болон бусад туслах нэгжээс бүрдэнэ.

3.2.Шүүхийн захиргаа нь шүүгч, шүүх бүрэлдэхүүнээс хэрэг, маргааныг шийдвэрлэхэд арга зүй, мэдээлэл, судалгаа, санхүү, аж ахуй, техник, зохион байгуулалтын туслалцаа үзүүлэн, ажиллах нөхцөлөөр хангах үндсэн чиг үүрэгтэй байна.” гэсэн саналыг дэмжье. 

Зөвшөөрсөн:
22

Татгалзсан:

17

Бүгд:


39

56,4 хувийн саналаар дэмжигдлээ.

3.Төслийн 4 дүгээр зүйлийн 4.1.1 дэх заалтын “Ерөнхий зөвлөл болон шүүхийн захиргааны байгууллагын үйл ажиллагаа” гэснийг хасах саналыг дэмжье.

Зөвшөөрсөн:
24

Татгалзсан:

15

Бүгд:


39

61,5 хувийн саналаар дэмжигдлээ.

4.Төслийн 5 дугаар зүйлд дор дурдсан агуулгатай 5.1.5 дахь заалт нэмэх:


“5.1.5.шүүхийн хүний нөөцийн удирдлагыг хэрэгжүүлэх.” гэж нэмэх саналыг дэмжье.
Зөвшөөрсөн:
21

Татгалзсан:

18

Бүгд:


39

53,8 хувийн саналаар дэмжигдлээ.

5.Төслийн 5 дугаар зүйлийн 5.2 дахь хэсгийг хасах саналыг дэмжье.

Зөвшөөрсөн:
23

Татгалзсан:

16

Бүгд:


39

59,0 хувийн саналаар дэмжигдлээ.

6.Төслийн 6 дугаар зүйлийн 6.1.1 дэх заалтыг дор дурдсанаар өөрчлөн найруулах:



“6.1.1.Шүүхийн ерөнхий зөвлөл бүх шатны шүүхийн үйл ажиллагааны болон хөрөнгө оруулалтын төсвийг төлөвлөн Улсын Их Хуралд шууд өргөн мэдүүлнэ.” гэсэн саналыг дэмжье.
Зөвшөөрсөн:
29

Татгалзсан:

12

Бүгд:


41

70,7 хувийн саналаар дэмжигдлээ.

7.Төслийн 6 дугаар зүйлийн 6.1.2 дахь заалтын “зохион байгуулах” гэсний дараа “, шаардлагатай бол эдийн засаг, нийгмийн хамгааллын болон материал, техник хангамж зэрэг асуудлыг Засгийн газарт танилцуулж, шийдвэрлүүлэх” гэсэн саналыг дэмжье.
Зөвшөөрсөн:
31

Татгалзсан:

10

Бүгд:


41

75,6 хувийн саналаар дэмжигдлээ.


8.Төслийн 6 дугаар зүйлийн 6.1.3 дахь заалтын “эдийн засаг, санхүү, төсөв, нийгмийн хамгааллын болон материал, техник хангамжийн талаар шийдвэрлэх асуудлыг Засгийн газарт танилцуулж, шийдвэрлүүлэх” гэсэн саналыг дэмжье.
Зөвшөөрсөн:
26

Татгалзсан:

14

Бүгд:


40

65,0 хувийн саналаар дэмжигдлээ.

9.Төслийн 6 дугаар зүйлийн 6.1.6 дахь заалтыг дор дурдсанаар өөрчлөн найруулах:
“6.1.6.Шүүгчийн эрх зүйн байдлын тухай хуулийн 22 дугаар зүйлд  заасны  дагуу холбогдох ажиллагааг явуулах;” гэсэн саналыг дэмжье.
Зөвшөөрсөн:
29

Татгалзсан:

11

Бүгд:


40

72,5 хувийн саналаар дэмжигдлээ.

10.Төслийн 7 дугаар зүйлийн 7.1.4 дэх заалтыг дор дурдсанаар өөрчлөн найруулах:
               “7.1.4.Шүүхийн ерөнхий зөвлөлийн Гүйцэтгэх нарийн бичгийн дарга, мэргэшлийн болон Ес зүйн хорооны ажлын албаны дарга, Шүүхийн судалгаа, мэдээллийн байгууллагын дарга, Шүүхийн тамгын газрын даргыг томилох, чөлөөлөх;” гэсэн саналыг дэмжье.
Зөвшөөрсөн:
29

Татгалзсан:

11

Бүгд:


40

72,5 хувийн саналаар дэмжигдлээ.

11.Төслийн 7 дугаар зүйлийн 7.1.6 дахь заалтын “өөрийн ажлын алба,” гэснийг хасах саналыг дэмжье.
Зөвшөөрсөн:
27

Татгалзсан:

13

Бүгд:


40

67,5 хувийн саналаар дэмжигдлээ.

12.Төслийн 7 дугаар зүйлийн 7.1.7 дахь заалтын “архивлах” гэсний дараах “стандарт” гэснийг хасаж,  “боловсруулж мөрдүүлэх” гэснийг “батлах” гэж өөрчлөх саналыг дэмжье.

Зөвшөөрсөн:
30

Татгалзсан:

10

Бүгд:


40

75,0 хувийн саналаар дэмжигдлээ.

13.Төслийн 7 дугаар зүйлийн 7.1.21.г. дэх заалтыг дор дурдсанаар өөрчлөн найруулах: 


“7.1.21.г.шүүхийн тогтоол, шийдвэр, шүүгчийн захирамж, шийтгэврийг нийтлэх, архивлахтай холбогдсон нэгдсэн стандарт, үлгэрчилсэн загварыг баталж мөрдүүлэх;” гэсэн саналыг дэмжье.
Зөвшөөрсөн:
31

Татгалзсан:

 9

Бүгд:


40

77,5 хувийн саналаар дэмжигдлээ.

14.Төслийн 10 дугаар зүйлийн 10.1.3 дахь заалтыг дор дурдсанаар өөрчлөн найруулах: 

“10.1.3.шүүгчийн туслах болон шүүхийн захиргааны ажилтны орон тоог тогтоох;” гэсэн саналыг дэмжье.
Зөвшөөрсөн:
 33

Татгалзсан:

  7

Бүгд:


 40

82,5 хувийн саналаар дэмжигдлээ.


15.Төслийн 10 дугаар зүйлийн 10.1.5 дахь заалтын “Шүүгч болон” гэснийг хасах гэсэн саналыг дэмжье.
Зөвшөөрсөн:
29

Татгалзсан:

10

Бүгд:


39

74,4 хувийн саналаар дэмжигдлээ.

16.Төслийн 13 дугаар зүйлийн 13.1, 13.2 дахь хэсгийг дор дурдсанаар өөрчлөн найруулах:
“13.1.Ерөнхий зөвлөл нь дарга, 4 гишүүнээс бүрдэх бөгөөд Ерөнхий зөвлөлийн бүрэлдэхүүнд Улсын Их Хурал, Ерөнхийлөгч, Засгийн газар, Улсын дээд шүүхээс томилсон тус бүр нэг хүн багтана.

13.2.Ерөнхий зөвлөлийн дарга, гишүүд нь орон тооны байх бөгөөд бүрэн эрхийн хугацаа 5 жил байна.”гэсэн саналыг дэмжье.
Зөвшөөрсөн:
31

Татгалзсан:

 9

Бүгд:


40

77,5 хувийн саналаар дэмжигдлээ.

17.Төслийн 13 дугаар зүйлийн 13.3 дахь хэсгийг хасах саналыг дэмжье.
Зөвшөөрсөн:
32

Татгалзсан:

 8

Бүгд:


40

80,0 хувийн саналаар дэмжигдлээ.


18.Төслийн 13 дугаар зүйлийн 13.4 дэх хэсгийг хасах саналыг дэмжье.
Зөвшөөрсөн:
28

Татгалзсан:

12

Бүгд:


40

70,0 хувийн саналаар дэмжигдлээ.

19.Төслийн 13 дугаар зүйлийн 13.5  дахь хэсгийг хасах саналыг дэмжье.
Зөвшөөрсөн:
27

Татгалзсан:

13

Бүгд:


40

67,5 хувийн саналаар дэмжигдлээ.

20.Төслийн 13 дугаар зүйлийн 13.6 дахь хэсгийг дор дурдсанаар өөрчлөн найруулах:


“13.6.Ерөнхий зөвлөлийн дарга, гишүүний бүрэн эрхийн хугацаа дуусгавар болсон, эсхүл хугацаанаас өмнө чөлөөлөгдсөн бол дараагийн гишүүнийг эрх бүхий этгээд сул орон тоо гарснаас хойш 30 хоногийн дотор нөхөн томилно.”  гэсэн саналыг дэмжье.
Зөвшөөрсөн:
25

Татгалзсан:

15

Бүгд:


40

62,5 хувийн саналаар дэмжигдлээ.

21.Төслийн 14 дүгээр зүйлийг дор дурдсанаар өөрчлөн найруулах: 

“14 дүгээр зүйл.Ерөнхий зөвлөлийн ажлын алба    
14.1.Ерөнхий зөвлөл өөрийн гишүүдэд үүргээ гүйцэтгэхэд нь туслалцаа үзүүлэх, Ерөнхий зөвлөлийн үйл ажиллагааг хэвийн явуулах нөхцөлийг хангах чиг үүрэг бүхий ажлын албатай байх бөгөөд гүйцэтгэх нарийн бичгийн дарга нь ажлын албыг өдөр тутмын удирдлагаар хангана.
14.2.Ерөнхий зөвлөл бүтэц, зохион байгуулалтаа өөрөө тогтоох бөгөөд ажлын албаны үйл ажиллагааг дүрмээр зохицуулна. 



    14.3.Ажлын албаны гүйцэтгэх нарийн бичгийн дарга нь Ерөнхий зөвлөлийн ерөнхий менежер байх бөгөөд дараах бүрэн эрхийг хэрэгжүүлнэ: 
14.3.1.ажлын албыг өдөр тутмын удирдлагаар хангах;
14.3.2.ажлын албаны ажилтныг томилох, чөлөөлөх; 

14.3.3.ажлын албаны төсвийг захиран зарцуулах, тайлагнах;
14.3.4.ажлын албаны ажлын тайланг Ерөнхий зөвлөлд тайлагнах;
14.3.5.хууль тогтоомжид заасан бусад бүрэн эрх.
14.4.Ерөнхий зөвлөл тамга, тогтоосон загвараар үйлдсэн тэмдэг, албан бичгийн хэвлэмэл хуудас хэрэглэнэ.” гэсэн саналыг дэмжье.
Зөвшөөрсөн:
29

Татгалзсан:

11

Бүгд:


40

72,5 хувийн саналаар дэмжигдлээ.

22.Төслийн 15 дугаар зүйлийн 15.3 дахь хэсгийг хасах саналыг дэмжье.
Зөвшөөрсөн:
27

Татгалзсан:

13

Бүгд:


40

67,5 хувийн саналаар дэмжигдлээ.

23.Төслийн 15 дугаар зүйлд дор дурдсан агуулгатай 15.3 дахь хэсэг нэмэх:

“15.3.Хуралдаанаас гаргасан шийдвэртэй холбогдуулан захиргааны шүүхэд гомдол гаргаж болно.” гэсэн саналыг дэмжье.
Зөвшөөрсөн:
20

Татгалзсан:

20

Бүгд:


40

50,0 хувийн саналаар дэмжигдсэнгүй.

24.Төслийн 15 дугаар зүйлийн 15.6 дахь хэсгийн “дийлэнх олонхи ирснээр хүчинтэйд тооцно” гэснийг “олонх ирснээр хүчинтэйд тооцох бөгөөд хуралдааныг нээлттэй явуулж, гишүүдийн санал хураалт илээр явагдана” гэж өөрчлөх саналыг дэмжье.

Зөвшөөрсөн:
31

Татгалзсан:

 8

Бүгд:


39

79,5 хувийн саналаар дэмжигдлээ.

25.Төслийн 15 дугаар зүйлийн 15.7 дахь хэсгийг хасах саналыг дэмжье.
Зөвшөөрсөн:
10

Татгалзсан:

30

Бүгд:


40

75,0 хувийн саналаар дэмжигдлээ.


26.Төслийн 16 дугаар зүйлийн 16.1.7 дахь заалтыг  хасах саналыг дэмжье.
Зөвшөөрсөн:           31

Татгалзсан:

 8

Бүгд:


39

79,5 хувийн саналаар дэмжигдлээ.

27.Төслийн 17 дугаар зүйлийг дор дурдсан агуулгатай 17.2 дахь хэсэг болгон нэмэх.

“17.2.Ерөнхий зөвлөлийн дарга болон гишүүний цалингийн хэмжээг Улсын Их Хурал тогтооно.” гэсэн саналыг дэмжье.
Зөвшөөрсөн:          32

Татгалзсан:

 8

Бүгд:


40

80,0 хувийн саналаар дэмжигдлээ.

28.Төслийн 18 дугаар зүйлийн 18.1.6 дахь заалтыг дор дурдсанаар өөрчлөн найруулах:

“18.1.6.Ерөнхий зөвлөлийн гүйцэтгэх нарийн бичгийн дарга, шүүхийн тамгын газрын даргад нэр дэвшүүлэх” гэсэн саналыг дэмжье.
Зөвшөөрсөн:
27

Татгалзсан:

12

Бүгд:


39

69,2 хувийн саналаар дэмжигдлээ.

29.Төслийн 18 дугаар зүйлийн 18.1.7 дахь заалтыг хасах саналыг дэмжье.
Зөвшөөрсөн:
30

Татгалзсан:

 9

Бүгд:


39

76,9 хувийн саналаар дэмжигдлээ.

30.Төслийн 18 дугаар зүйлийн 18.1.8 дахь заалтыг дор дурдсанаар өөрчлөн найруулах:

“18.1.8.Шүүхийн ерөнхий зөвлөлийн дарга нь Шүүхийн ерөнхий зөвлөлийн ажлын алба, аймаг, нийслэл, сум, сум дундын, дүүргийн болон дагнасан шүүхийн төсвийн ерөнхийлөн захирагч байна;” гэсэн саналыг дэмжье.
Зөвшөөрсөн:
29

Татгалзсан:

11

Бүгд:


40

72,5 хувийн саналаар дэмжигдлээ.

31.Төслийн 18 дугаар зүйлийн 18.1.9 дэх заалтыг дор дурдсанаар өөрчлөн найруулах:

“18.1.9.Ерөнхий зөвлөлийн ажлын тайланг Монгол Улсын Ерөнхийлөгчид жил тутам  танилцуулах;” гэсэн саналыг дэмжье.

Зөвшөөрсөн:
30

Татгалзсан:

10

Бүгд:


40

75,0 хувийн саналаар дэмжигдлээ.

32.Төслийн 18 дугаар зүйлийн 18.1.11 дэх заалтын “Ерөнхийлөгчид өргөн мэдүүлэх” гэснийг “томилсон байгууллагад мэдэгдэх” гэж өөрчлөх саналыг дэмжье.

Зөвшөөрсөн:
30

Татгалзсан:

 9

Бүгд:


39

76,9 хувийн саналаар дэмжигдлээ.

33.Төслийн 18 дугаар зүйлийн 18.2 дахь хэсгийн “баталгаагаар хангагдана.” гэснийг “бүрэн эрхийн баталгаа, хангамжтай байна.” гэж гишүүд өөрчлөх саналыг дэмжье.

Зөвшөөрсөн:
33

Татгалзсан:

 6

Бүгд:


39

84,6 хувийн саналаар дэмжигдлээ.

     34.Төслийн 18 дугаар зүйлд дор дурдсан агуулгатай 18.4 дэх хэсэг нэмэх:

              “18.4.Ерөнхий зөвлөлийн дарга эрх хэмжээнийхээ хүрээнд тушаал гаргана” гэсэн саналыг дэмжье.
Зөвшөөрсөн:
31

Татгалзсан:

 8

Бүгд:


39

79,5 хувийн саналаар дэмжигдлээ.

35.Төслийн 19 дүгээр зүйлийн 19.2.4 дэх заалтыг хасах саналыг дэмжье.
Зөвшөөрсөн:
30
Татгалзсан:
   
 8
Бүгд:


38
Ирц хүрээгүй тул энэ саналыг хүчингүйд тооцов.
36.Төслийн 23 дугаар зүйлийн 23.2 дахь хэсгийн “3” гэснийг “5” гэж өөрчлөх саналыг дэмжье.
Зөвшөөрсөн:
13

Татгалзсан:
   
27

Бүгд:


40

67,5 хувийн саналаар дэмжигдлээ.

           37.Төслийн 23 дугаар зүйлийн 23.3 дахь хэсгийг дор дурдсанаар өөрчлөн найруулах:
“23.3.Мэргэшлийн хороо нь хууль зүйн өндөр мэргэшилтэй, хууль зүйн болон шүүн таслах ажлын туршлагатай, мэргэжлээрээ 10-аас доошгүй жил ажилласан шүүгч, хуульчаас бүрдэх бөгөөд Хуульчдын холбооноос санал болгосноор Ерөнхий зөвлөл Мэргэшлийн хороог байгуулна.” гэсэн саналыг дэмжье.

Зөвшөөрсөн:
31

Татгалзсан:
   
 9

Бүгд:


40

77,5 хувийн саналаар дэмжигдлээ.

38.Төслийн 23 дугаар зүйлийн 23.6.1 дэх заалтыг дор дурдсанаар өөрчлөн найруулах:

“23.6.1.шүүгч, Ерөнхий шүүгчид нэр дэвшигчээс Шүүгчийн эрх зүйн байдлын тухай хуулийн 4-7 дугаар зүйлд заасан шаардлагыг хангасан эсэх талаар үнэлгээ өгөх” гэсэн саналыг дэмжье.
Зөвшөөрсөн:
31

Татгалзсан:
   
 9

Бүгд:


40

77,5 хувийн саналаар дэмжигдлээ.

39.Төслийн 23 дугаар зүйлийн 23.7 дахь хэсгийн “23.6.1-д заасан” гэсний дараах “дүгнэлт” гэснийг “үнэлгээ” гэж өөрчлөн, мөн зүйлийн “23.6.2-т заасан” гэсний дараа “үнэлгээ,” гэж нэмэх саналыг дэмжье.
Зөвшөөрсөн:
28

Татгалзсан:
   
12

Бүгд:


40

70,0 хувийн саналаар дэмжигдлээ.

40.Төслийн 23 дугаар зүйлийн 23.11.4 дэх заалтын “нэр дэвшигчийн үнэлгээг” гэсний дараа “үндэслэлгүйгээр” гэж нэмэх саналыг дэмжье.
Зөвшөөрсөн:
32

Татгалзсан:
   
 9

Бүгд:


 41

78,0 хувийн саналаар дэмжигдлээ.

35.Төслийн 19 дүгээр зүйлийн 19.2.4 дэх заалтыг хасах саналыг дэмжье.

Зөвшөөрсөн:
27

Татгалзсан:
   
13

Бүгд:


40

67,5 хувийн саналаар дэмжигдлээ. 
           41.Төслийн 23 дугаар зүйлд дор дурдсан агуулгатай 23.13, 23.14 дэх заалтыг тус тус нэмэх:
        “23.13.Мэргэшлийн хороо нь орон тооны Ажлын албатай байна.  Шүүгчид нэр дэвшигчийн эрх зүйн мэдлэг болон шүүгчийн мэргэшлийн түвшин, ажил хэргийн чадварыг шалгаж, дүгнэлт гаргахад шаардлагатай материал бүрдүүлэх, материалыг судлах, шалгалт авах ажлыг зохион байгуулах, нэр дэвшигчийг товлосон цагт бэлэн байлгах зэрэг Мэргэшлийн хороонд туслахад чиглэсэн зохион байгуулалтын ажлыг Мэргэшлийн хорооны ажлын алба хариуцна.

23.14.Мэргэшлийн хорооны ажлын алба нь Ерөнхий зөвлөлийн ажлын албанд харъяалагдана.” гэсэн саналыг дэмжье.

Зөвшөөрсөн:
30

Татгалзсан:
   
10

Бүгд:


40

75,0 хувийн саналаар дэмжигдлээ.

           42.Төслийн 26 дугаар зүйлийн 26.1 дэх хэсгийг дор дурдсанаар өөрчлөн найруулах:
    “26.1.Шүүгч туслахтай байх бөгөөд шүүгчийн туслах нь эрх зүйч мэргэжилтэй байна.” гэсэн саналыг дэмжье.

Зөвшөөрсөн:
30

Татгалзсан:
   
10

Бүгд:


40

75,0 хувийн саналаар дэмжигдлээ.

43.Төслийн 29 дүгээр зүйлийн 29.1 дэх хэсгийн “Төрийн албаны тухай хуульд заасан” гэснийг хасах саналыг дэмжье.
Зөвшөөрсөн:
27

Татгалзсан:
   
13

Бүгд:


40

67,5 хувийн саналаар дэмжигдлээ.

44.Төслийн 29 дүгээр зүйлийн 29.1.1 дэх заалтын “мэргэжлийн” гэснийг “аливаа” гэж өөрчлөн, “зөвлөгөө” гэсний дараа “мэдээлэл” гэж нэмэх саналыг дэмжье.

Зөвшөөрсөн:
27

Татгалзсан:
   
13

Бүгд:


40

67,5 хувийн саналаар дэмжигдлээ.

           45.Төсөлд дараах агуулгатай 32, 33 дугаар зүйл шинээр нэмэх;

“32 дугаар зүйл.Шүүхийн Ёс зүйн хороо
32.1.Шүүгчид сахилгын хариуцлага хүлээлгэх эсэхийг шийдвэрлэх эрх бүхий Шүүхийн Ёс зүйн хороо /цаашид “Ёс зүйн хороо” гэх/ нь улсын хэмжээнд нэг байна.

32.2.Ёс зүйн хороо нэр хүндтэй хуульч, эрдэмтэн, судлаач зэрэг 9 гишүүний бүрэлдэхүүнтэй байна.

32.3.Ёс зүйн хорооны гишүүнд бүх шатны шүүхийн зөвлөгөөнөөс нэр дэвшүүлнэ. Хорооны бүрэлдэхүүнд шүүгч, Ерөнхий зөвлөлийн болон шүүхийн захиргааны байгууллагын ажилтан, өмгөөлөгч, прокурор орохыг хориглоно.

32.4.Ёс зүйн хорооны дүрэм, бүрэлдэхүүнийг Монгол Улсын Ерөнхийлөгч батална.

32.5.Ёс зүйн хорооны гишүүний бүрэн эрхийн хугацаа гурван жил байх бөгөөд түүнийг нэг удаа улируулан томилж болно.

32.6.Ёс зүйн хорооны даргыг хорооны гишүүдийн санал болгосноор Монгол Улсын Ерөнхийлөгч томилно.

32.7.Ёс зүйн хорооны үйл ажиллагааны үндсэн хэлбэр нь хорооны хуралдаан байна. 

32.8.Ёс зүйн хороо хуралдааныхаа дэгийг өөрөө тогтооно.

32.9.Ёс зүйн хороо нь ажлын албатай байх бөгөөд Ерөнхий зөвлөлийн ажлын албанд харъяалагдана гэж гишүүд санал гаргасныг Байнгын хороо дэмжсэн байна. 
33 дугаар зүйл.Ёс зүйн хорооны дарга, гишүүний эрх, үүрэг 

33.1.Ёс зүйн хорооны дарга дараах эрх үүрэгтэй:
33.1.1.Ёс зүйн хорооны ажлыг зохион байгуулах, хуралдааныг даргалах;


33.1.2.өөрийн түр эзгүйд хуралдаан даргалагчийг томилох;



33.1.3.дүрэмд заасан бусад эрх.
33.2. Ёс зүйн хорооны гишүүн дараах эрх, үүрэгтэй:


33.2.1.гомдол, хүсэлтийн дагуу шүүгчид сахилгын хэрэг үүсгэх, үүсгэхээс татгалзах;


33.2.2.гомдол хүсэлтийг шалгаж дүгнэлт гаргах;


33.2.3.сахилгын хэргийг шалгаж шийдвэрлэх бэлтгэл хангах, ажлыг зохион байгуулах;


33.2.4.Ёс зүйн хорооны хуралдаанд таслах эрхтэй оролцох.” гэсэн саналыг дэмжье.

Зөвшөөрсөн:
26

Татгалзсан:
   
14

Бүгд:


40

65,0 хувийн саналаар дэмжигдлээ.

46.”Хуулийн хүчин төгөлдөр үйлчлэх хугацааг 2014 оны 01 дугаар сарын 01-ний өдрөөс эхлэн дагаж мөрдөнө” гэсэн саналыг дэмжье.
Зөвшөөрсөн:
25

Татгалзсан:
   
15

Бүгд:


40

62,5 хувийн саналаар дэмжигдлээ.

Хоёр.Найруулгын санал
1.Төслийн 5 дугаар зүйлийн 5.1 дэх хэсгийн “бүрэн эрхийг” гэснийг “чиг үүргийг” гэж өөрчлөх. 
2.Төслийн 4 дүгээр зүйлийн 4.1.4 дэх заалтыг дор дурдсанаар өөрчлөн найруулах:

 “4.1.4 шүүхийн үйлчилгээ шуурхай, хүртээмжтэй байх.”
3.Төслийн 2 дугаар бүлгийн гарчгийг “ЕРӨНХИЙ ЗӨВЛӨЛИЙН ЧИГ ҮҮРЭГ, БҮРЭН ЭРХ” гэж өөрчлөх.
4.Төслийн 5 дугаар зүйлийн 5.1.1 дэх заалтыг дор дурдсанаар өөрчлөн найруулах:

“5.1.1.шүүгчийн хараат бус, шүүхийн бие даасан байдлыг хангах ажлыг нэгтгэн зохион байгуулах;” 

5.Төслийн 5 дугаар зүйлийн 5.1.2 дахь заалтыг дор дурдсанаар өөрчлөн найруулах:

“5.1.2.шүүхийн захиргааны үйл ажиллагааг удирдах;”

6.Төслийн 6 дугаар зүйлийн гарчгийг “Шүүгчийн хараат бус, шүүхийн бие даасан байдлыг хангах талаар Ерөнхий зөвлөлийн бүрэн эрх” гэж өөрчлөх. 

7.Төслийн 6 дугаар зүйлийн 6.1 дэх хэсгийн “бүрэн эрхийн” гэснийг “чиг үүргийн” гэж, “чиг үүргийг” гэснийг  “бүрэн эрхийг” гэж өөрчлөх.

8.Төслийн 7 дугаар зүйлийн гарчгийг “Шүүхийн захиргааны үйл ажиллагааг удирдах талаар Ерөнхий зөвлөлийн бүрэн эрх” гэж өөрчлөх.

9.Төслийн 7 дугаар зүйлийн 7.1 дахь хэсгийг дор дурдсанаар өөрчлөн найруулах:
“7.1.Ерөнхий зөвлөл шүүхийн захиргааны үйл ажиллагааг удирдах талаар дараах бүрэн эрхийг хэрэгжүүлнэ:”

10.Төслийн 7 дугаар зүйлийн 7.1.9 дэх заалтыг дор дурдсанаар өөрчлөн найруулах:



“7.1.9.энэ хуулийн 32 дугаар зүйлд заасан Шүүхийн ёс зүйн хорооны үйл ажиллагааг зохион байгуулалтаар хангах” 
11.Төслийн 7 дугаар зүйлийн 7.1.10 дахь заалтын “шүүхийн дэргэдэх” гэснийг “шүүх дэх” гэж өөрчлөх.

12.Төслийн 7 дугаар зүйлийн 7.1.11 дэх заалтын “хөнгөн шуурхай” гэснийг хасах.

13.Төслийн 7 дугаар зүйлийн 7.1.15 дахь заалтын “боловсруулан” гэснийг “батлах,” гэж өөрчлөх:

14.Төслийн 7 дугаар зүйлийн 7.1.18 дахь заалтын “эрх зүйн мэдээллийн” гэснийг хасах.

15.Төслийн 7 дугаар зүйлийн 7.1.21.б-ийн “аргачлалыг боловсруулж” гэснийг “аргачлалыг баталж” гэж, мөн зүйлийн 7.1.21.в-ийн “стандартыг тогтоож” гэснийг “стандартыг баталж,” гэж тус тус өөрчлөх. 

16.Төслийн 8 дугаар зүйлийн гарчгийг “Хуульчдаас шүүгчийг шилж олох талаар Ерөнхий зөвлөлийн бүрэн эрх” гэж өөрчлөх.   
17.Төслийн 8 дугаар зүйлийн 8.1 дэх хэсгийг дор дурдсанаар өөрчлөн найруулах:
“8.1.Ерөнхий зөвлөл хуульчдаас шүүгчийг шилж олох чиг үүргийн хүрээнд дараах бүрэн эрхийг  хэрэгжүүлнэ:”

18.Төслийн 9 дүгээр зүйлийн 9.1 дэх хэсгийн “бүрэн эрхийн хүрээнд дараах чиг үүргийг” гэснийг “чиг үүргийн хүрээнд дараах бүрэн эрхийг” гэж өөрчлөх.

19.Төслийн 11 дүгээр зүйлийн 11.1 дэх хэсгийн “байдлаар” гэснийг хасах.

20.Төслийн 15 дугаар зүйлийн 15.2 дахь хэсгийн “гаргана” гэснийг “батална” гэж өөрчлөх. 
21.Төслийн 18 дугаар зүйлийн 18.1.1 дэх заалтын “өдөр тутмын” гэснийг  “ерөнхий” гэж өөрчлөх.

22.Төслийн 18 дугаар зүйлийн 18.1.10 дахь заалтын “танилцуулах” гэснийг “хүргүүлэх” гэж өөрчлөх.

23.Төслийн 19 дүгээр зүйлийн 19.2.3 дахь заалтыг “гэмт хэрэг үйлдсэн нь шүүхийн хүчин төгөлдөр шийдвэрээр тогтоогдсон” өөрчлөн найруулах:
24.Төслийн 29 дүгээр зүйлийн 29.1.3 дахь заалтын “хувийн харьцаанд орохгүй байх” гэснийг “хувийн харилцаа тогтоохгүй байх” гэж өөрчлөх саналыг дэмжье.

Зөвшөөрсөн:
31

Татгалзсан:
   
 9

Бүгд:


40

77,5 хувийн саналаар дэмжигдлээ.

Хуулийн төслийг эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүлэв.

· 11:40-11:45 цагт Улсын Их Хурлын чуулганы үйл ажиллагаатай Булган аймгийн Рашаант сумын иргэдийн Төлөөлөгчдийн Хурал, Засаг даргын Тамгын газрын албан хаагчид Ц.Цэнгэл гишүүний урилгаар Төрийн ордон, Улсын Их Хурлын үйл ажиллагаатай танилцав. 

· 11:45-11:50 цагт Улаанбаатар төмөр замын Барилга, орон сууцны 3 дугаар ангийн ахмадууд Р.Раш гишүүний урилгаар, Завхан аймгийн  “Нэг ирээдүйн төв” ТББ-ын Төлөөлөн удирдах зөвлөлийн 26 оюутан, залуус Д.Балдан-Очир гишүүний урилгаар Төрийн ордон, Улсын Их Хурлын үйл ажиллагаатай танилцав./Нэрсийг хавсаргав/.  

Уг асуудлыг 11 цаг 55 минутад хэлэлцэж дуусав.

Хоёр. Шүүхийн иргэдийн төлөөлөгчийн эрх зүйн байдлын тухай хуулийн төсөл (анхны хэлэлцүүлэг)
Хэлэлцэж буй асуудалтай холбогдуулан Ерөнхийлөгчийн ахлах хуулийн зөвлөх П.Цагаан, Хуулийн бодлогын шадар зөвлөх Ж.Баярцэцэг, Шүүхийн ерөнхий зөвлөлийн гүйцэтгэх нарийн бичгийн дарга Н.Ганбаяр,  Улсын Их Хурлын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх С.Энхбаяр, Хууль зүйн байнгын хорооны зөвлөх Б.Баасандорж, референт Г.Нямдэлгэр нарын бүрэлдэхүүнтэй ажлын хэсэг байлцав. 

Хуулийн төслийг анхны хэлэлцүүлэгт бэлтгэсэн талаар Хууль зүйн байнгын хорооноос гаргасан санал, дүгнэлтийг Улсын Их Хурлын гишүүн Д.Одбаяр танилцуулав. 

Танилцуулгатай холбогдуулан Улсын Их Хурлын гишүүдээс асуулт, санал гараагүй болно. 

Д.Дэмбэрэл: - 1.Төслийн 3 дугаар зүйлийг хасах гэсэн саналыг дэмжье.
Зөвшөөрсөн:
27

Татгалзсан:
   
13

Бүгд:


40

67,5 хувийн саналаар дэмжигдлээ.

2.Төслийн 4 дүгээр зүйлийн 4.1 дэх хэсгийн “хамтран анхан шатны журмаар хянан шийдвэрлэхдээ шүүх хуралдаанд” гэснийг “анхан шатны журмаар, хамтын зарчмаар хянан шийдвэрлэхдээ” гэж өөрчлөх саналыг дэмжье.
Зөвшөөрсөн:
31

Татгалзсан:
   
 8

Бүгд:


39

79,5 хувийн саналаар дэмжигдлээ.

3.Төслийн 4 дүгээр зүйлийн 4.3.1-4.3.5 дахь хэсгийг дор дурдсанаар өөрчлөн найруулах:  

             4.3.1.хэрэг, маргааныг хянан шийдвэрлэх шүүх бүрэлдэхүүнд оролцох;  

   4.3.2.хэрэг, маргааныг хянан шийдвэрлэх тухайн хуульд заасан бусад бүрэн эрх.” гэж найруулах саналыг дэмжье.
Зөвшөөрсөн:
30

Татгалзсан:
   
10

Бүгд:


40

75,0 хувийн саналаар дэмжигдлээ.

4.Төслийн 4 дүгээр зүйлд дор дурдсан агуулгатай  4.4, 4.5 дахь хэсэг нэмэх:

“4.4.Шүүх бүрэлдэхүүнд багтсан иргэдийн төлөөлөгч шүүх хуралдаанаас өмнө хүний эрх, эрх чөлөө, шударга ёс, хуулийг дээдлэн, хэрэг, маргааныг хэнээс ч хараат бусаар шийдвэрлэхээ батлан тангараглана. 

4.5.Энэ хуулийн 4.4-т заасан тангаргийн журмыг Шүүхийн ерөнхий зөвлөл батална.” гэсэн саналыг дэмжье. 
Зөвшөөрсөн:
28

Татгалзсан:
   
11

Бүгд:


39

71,8 хувийн саналаар дэмжигдлээ.

5.Төслийн 5 дугаар зүйлийн 5.1.3 дахь заалтыг хасах гэсэн саналыг дэмжье. 

Зөвшөөрсөн:
27

Татгалзсан:
   
12

Бүгд:


39

69,2 хувийн саналаар дэмжигдлээ.

6.Төслийн 5 дугаар зүйлийн  5.1 дэх хэсэгт дор дурдсан агуулгатай 5.1.8 дахь заалт нэмэх: 

     “5.1.8.зөвлөлдөх тасалгаанд гаргасан санал, хэлэлцсэн асуудлыг задруулах.” гэсэн саналыг дэмжье.
Зөвшөөрсөн:
27

Татгалзсан:
   
12

Бүгд:


39

69,2 хувийн саналаар дэмжигдлээ.

7.Төслийн 5 дугаар зүйлийн 5.2 дахь хэсгийн “сонгох” гэснийг “сонгогдох” гэж өөрчилж, “5 хүртэл жилээр” гэсэн саналыг дэмжье.
Зөвшөөрсөн:
28

Татгалзсан:
   
11

Бүгд:


39

71,8 хувийн саналаар дэмжигдлээ.

8.Төслийн 7 дугаар зүйлийн 7.1 дэх хэсгийн “ Улсын” гэсний өмнө “Монгол Улсын Ерөнхийлөгч”, “байцаагч,” гэсний дараа “шүүхийн шийдвэр гүйцэтгэх байгууллагын албан хаагч” гэж тус тус нэмэх саналыг дэмжье.
Зөвшөөрсөн:
28
Татгалзсан:
   
10

Бүгд:


39

71,8 хувийн саналаар дэмжигдлээ.

9.Төслийн 8 дугаар зүйлийн  8.2 дахь хэсгийн “энэ хуулийн 21.1-д заасан байгууллагад гомдлоо гаргана“ гэснийг “Шүүгчийн эрх зүйн байдлын тухай хуулийн 3.1.1-т заасан нөлөөллийн мэдүүлэг бөглөнө“ гэж өөрчлөх саналыг дэмжье.

Зөвшөөрсөн:
29

Татгалзсан:
   
10

Бүгд:


39

74,4 хувийн саналаар дэмжигдлээ.

10.Төслийн 8 дугаар зүйлийн  8.4 дэх хэсгийн “задруулахыг хориглоно” гэсний өмнө “шүүх хуралдаанаас өмнө” гэж нэмэх саналыг дэмжье.
Зөвшөөрсөн:
29

Татгалзсан:
   
10

Бүгд:


39

74,4 хувийн саналаар дэмжигдлээ.

11.Төслийн 9 дүгээр зүйлийн  9.6 дахь хэсгийн “ажлын хэсэг гарган иргэдийн төлөөлөгчдийн талаарх мэдээллийн үнэн зөв байдлыг шалгаж, улмаар” гэснийг хасах саналыг дэмжье.

Зөвшөөрсөн:
27

Татгалзсан:
   
12

Бүгд:


39

69,2 хувийн саналаар дэмжигдлээ.

12.Төслийн 10 дугаар зүйлийн 10.2 дахь хэсгийг дор дурдсанаар өөрчлөн найруулах: 

“10.2.Шүүх энэ хуулийн 9.6-д заасан нэрсийн жагсаалтаас 7 хоног тутам 10-15 иргэний нэрсийн дэд жагсаалтыг цахим хэлбэрээр тохиолдлын журмаар гарган тухайн шүүхийн Тамгын газрын даргаар батлуулна.” гэсэн саналыг  дэмжье.

Зөвшөөрсөн:
27

Татгалзсан:
   
12

Бүгд:


39

69,2 хувийн саналаар дэмжигдлээ.

13.Төслийн 10 дугаар зүйлийн 10.3 дахь хэсгийн “үндсэн 3” гэснийг “шүүх бүрэлдэхүүнд орох нэг” гэж өөрчлөх, “хуваарилна” гэсний өмнө “сугалаагаар” гэж нэмэх саналыг дэмжье.

Зөвшөөрсөн:
27

Татгалзсан:
   
12

Бүгд:


39

69,2 хувийн саналаар дэмжигдлээ.

14.Төслийн 10 дугаар зүйлийн  10.4, 10.9, 10.11 дэх хэсгийг тус тус хасах саналыг дэмжье.

Зөвшөөрсөн:
27

Татгалзсан:
   
12

Бүгд:


39

69,2 хувийн саналаар дэмжигдлээ.

15.Төслийн 10 дугаар зүйлийн 10.10 дахь хэсгийн “Дор дурдсан” гэсний өмнө “Хуульд зааснаар татгалзан гараагүй бол” гэж нэмэх саналыг дэмжье.
Зөвшөөрсөн:
27

Татгалзсан:
   
12

Бүгд:


39

69,2 хувийн саналаар дэмжигдлээ.

16.Төслийн 12, 15, 21 дүгээр зүйлүүд болон 14.2 дахь хэсгийг тус тус хасах саналыг дэмжье.
Зөвшөөрсөн:
28

Татгалзсан:
   
13

Бүгд:


41

68,3 хувийн саналаар дэмжигдлээ.

17.Төслийн 14 дүгээр зүйлийн 14.1 дэх хэсгийн “шүүх хуралдаанд оролцох иргэдийн төлөөлөгчдийн тоо гурав байна” гэснийг “шүүх бүрэлдэхүүнд нэг иргэдийн төлөөлөгч орно” гэж өөрчлөх саналыг дэмжье.
Зөвшөөрсөн:
30

Татгалзсан:
   
11

Бүгд:


41

73,2 хувийн саналаар дэмжигдлээ.

 18.Төслийн 14 дүгээр зүйлийн 14.3 дахь хэсгийг 14.2, 14.3 дахь хэсэг болгон дор дурдсанаар өөрчлөн найруулах:  

“14.2.Энэ хуулийн 10.3-т заасан шүүх бүрэлдэхүүнд орсон иргэдийн төлөөлөгч шүүх хуралдаанд оролцох боломжгүй бол нөөцөд байгаа иргэдийн төлөөлөгчөөс мөн хэсэгт заасны дагуу нэг иргэдийн төлөөлөгчийг шүүх бүрэлдэхүүнд оруулна.   

  14.3.Нөөцөд байгаа иргэдийн төлөөлөгч нь шүүх хуралдаанд байлцах  боловч энэ хуулийн  4.3-т заасан бүрэн эрхийг энэ хуулийн 14.2-т зааснаас бусад тохиолдолд хэрэгжүүлэхгүй.” гэсэн саналыг дэмжье.
Зөвшөөрсөн:
29

Татгалзсан:
   
12

Бүгд:


41

70,7 хувийн саналаар дэмжигдлээ.

           19.Төслийн 16 дугаар зүйлийг хасах саналыг дэмжье.
Зөвшөөрсөн:
30

Татгалзсан:
   
11

Бүгд:


41

73,2 хувийн саналаар дэмжигдлээ.

20.Төслийн 17 дугаар зүйлийг хасах саналыг дэмжье.
Зөвшөөрсөн:
29

Татгалзсан:
   
12

Бүгд:


41

70,7 хувийн саналаар дэмжигдлээ.

21.Төслийн 22 дугаар зүйлийн 22.1 дэх хэсгийн “хүндэтгэн үзэх шалтгаанаас бусад” гэснийг хасах саналыг дэмжве.
Зөвшөөрсөн:
29

Татгалзсан:
   
12

Бүгд:


41

70,7 хувийн саналаар дэмжигдлээ.

Найруулгын саналууд: 
1.Төслийн 1 дүгээр зүйлийн 1.1 дэх хэсгийн “ардчилсан” гэснийг “ил тод” гэж, “механизм” гэснийг “тогтолцоо” гэж тус тус өөрчлөх.

2.Төслийн 4 дүгээр зүйлийн 4.2 дахь хэсгийн “шийдвэрлэсэн” гэснийг “шийдвэрлэх” гэж өөрчлөх.

3.Төслийн 9 дүгээр зүйлийн 9.1 дэх хэсгийн “үлгэрчилсэн” гэснийг хасах саналыг дэмжье. 

Зөвшөөрсөн:
25


Татгалзсан:
   
16

Бүгд:


41

61,0 хувийн саналаар дэмжигдлээ.

Хуулийн төслийг эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүлэв.

Уг асуудлыг 13 цаг 15 минутад хэлэлцэж дуусав.

Гурав. Эвлэрүүлэн зуучлалын тухай  хуулийн төсөл (анхны хэлэлцүүлэг)
Хэлэлцэж буй асуудалтай холбогдуулан Ерөнхийлөгчийн ахлах хуулийн зөвлөх П.Цагаан, Хуулийн бодлогын шадар зөвлөх Ж.Баярцэцэг, Шүүхийн ерөнхий зөвлөлийн Гүйцэтгэх нарийн бичгийн дарга Н.Ганбаяр,  Нийслэлийн шүүхийн Иргэний танхимын тэргүүн П.Золзаяа, Улсын Их Хурлын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх С.Энхбаяр, Хууль зүйн байнгын хорооны зөвлөх Б.Баасандорж, референт Г.Нямдэлгэр нарын бүрэлдэхүүнтэй ажлын хэсэг байлцав. 

Хуулийн төслийг анхны хэлэлцүүлэгт бэлтгэсэн талаар Хууль зүйн байнгын хорооноос санал, дүгнэлтийг Улсын Их Хурлын гишүүн Д.Одбаяр танилцуулав. 

Танилцуулгатай холбогдуулан Улсын Их Хурлын гишүүдээс асуулт, санал гараагүй болно. 

Д.Дэмбэрэл:  1.Төслийн 1.1 дэх хэсгийн “эвлэрүүлэн зуучлах ажиллагааны журам, энэхүү ажиллагаанд оролцогчдын эрх, үүргийг тодорхойлоход” гэснийг “эвлэрүүлэн зуучлалыг хэрэгжүүлэхтэй холбогдон үүссэн харилцааг зохицуулахад” гэж өөрчлөх саналыг дэмжье.
Зөвшөөрсөн:
 27

Татгалзсан:
   
 14

Бүгд:


 41

65,9 хувийн саналаар дэмжигдлээ.

2.Төслийн 3.1 дэх хэсгийг дор дурдсанаар өөрчлөн найруулах:

“3.1.Иргэний эрх зүйн маргаан, хөдөлмөрийн ганцаарчилсан маргаан болон гэр бүлийн харилцаанаас үүссэн маргаанд эвлэрүүлэн зуучлалыг хэрэглэнэ.” гэсэн саналыг дэмжье. 

Зөвшөөрсөн:
27

Татгалзсан:
   
14

Бүгд:


41

65,9 хувийн саналаар дэмжигдлээ.

3.Төслийн 3.4 дэх хэсгийн “Хөдөлмөрийн хамтын маргаанд, түүнчлэн” гэснийг, төслийн 28.1 дэх хэсгийн “хөдөлмөрийн хамтын маргаанаас бусад” гэснийг тус тус хасах саналыг дэмжье.
Зөвшөөрсөн:
25

Татгалзсан:
   
16

Бүгд:


40

61,0 хувийн саналаар дэмжигдлээ.

4.Төслийн 3.5 дахь хэсгийн “иргэний хэргийн зохигчдыг эвлэрүүлэх, эвлэрэхэд нь дэмжлэг үзүүлэх шүүх,” гэснийг “эвлэрүүлэн зуучлагчийн дэмжлэггүйгээр зохигчид сайн дурын үндсэн дээр маргаанаа шийдвэрлэх, түүнчлэн хэргийг хялбаршуулсан журмаар шийдвэрлэх” гэж өөрчлөх саналыг дэмжье.

Зөвшөөрсөн:
30

Татгалзсан:
   
11

Бүгд:


41

73,2 хувийн саналаар дэмжигдлээ.

5.Төслийн 3 дугаар зүйлд дор дурдсан агуулгатай 3.6 дахь хэсгийг нэмэх:

 “3.6.Арбитр маргаан хянан шийдвэрлэх ажиллагаанд эвлэрүүлэн зуучлагч оролцуулах эсэхийг  журмаараа тогтоож болно.” гэсэн саналыг дэмжье.
Зөвшөөрсөн:
29

Татгалзсан:
   
12

Бүгд:


41

70,7 хувийн саналаар дэмжигдлээ.

Хуралдааныг Улсын Их Хурлын дэд дарга Н.Энхболд даргалав.

           6.Төслийн 4.1.1 дэх заалтыг дор дурдсанаар өөрчлөн найруулах.

“4.1.1.“эвлэрүүлэн зуучлал” гэж талуудын хооронд үүссэн маргааныг шүүхийн бус аргаар шийдвэрлэхэд энэ хуульд заасан үндэслэл, журмын дагуу дэмжлэг үзүүлэх  эвлэрүүлэн зуучлагчийн ажиллагааг;” гэсэн саналыг дэмжье.
Зөвшөөрсөн:
29

Татгалзсан:
   
12

Бүгд:


41

70,7 хувийн саналаар дэмжигдлээ.

7.Төслийн 4.1.2 дахь заалтын “этгээдийг” гэсний дараа “түүнчлэн шүүх эвлэрүүлэн зуучлалыг хэрэглэх нь зохистой гэж үзсэнээр эвлэрүүлэн зуучлалд оролцох болсон зохигчдыг“ гэж нэмэх саналыг дэмжье.
Зөвшөөрсөн:
28

Татгалзсан:
   
12

Бүгд:


40

70,0 хувийн саналаар дэмжигдлээ.

8.Төслийн 4.1.3 дахь заалтыг дор дурдсанаар өөрчлөн найруулах:

“4.1.3.“эвлэрүүлэн зуучлагч” гэж тухайн маргаанд зуучлуулахаар талуудын сонгосон буюу зөвшөөрсөн, маргааны талаар шийдвэр гаргахад нь дэмжлэг үзүүлэх үүрэг бүхий мэргэшсэн этгээдийг;” гэж өөрчлөн найруулах саналыг дэмжье.

Зөвшөөрсөн:
27

Татгалзсан:
   
13
Бүгд:


40

67,5 хувийн саналаар дэмжигдлээ.

9.Төслийн 4.1.4, 4.1.5, 4.1.6 дахь заалтыг хасах саналыг дэмжье.
Зөвшөөрсөн:
 31

Татгалзсан:
   
 9

Бүгд:


40

77,5 хувийн саналаар дэмжигдлээ.

10.Төслийн 5 дугаар зүйлийг дор дурдсанаар өөрчлөн найруулах:

“5.1.Эвлэрүүлэн зуучлалын зорилго нь  талууд  өөрсдийн ашиг сонирхолд нийцэхүйц шийдлийг олоход нь зуучлагч дэмжлэг үзүүлж, тэдгээрийн хоорондын харилцааны зөрчил, маргааныг эвийн журмаар, шуурхай, зардал багатай  зохицуулахад оршино.“ 

5.2.Эвлэрүүлэн зуучлалыг дараах зарчимд үндэслэн явуулна:

5.2.1.талуудын сайн дурын үндсэн дээр хэрэгжих;
5.2.2.эвлэрүүлэн зуучлах ажиллагаанд оролцогчдын нууцыг хадгалах;

5.2.3.эвлэрүүлэн зуучлагч төвийг сахисан байр суурьтай байх;
5.2.4.эвлэрүүлэн зуучлах ажиллагаанд талууд тэгш эрхтэй оролцох.” гэсэн саналыг дэмжье.

Зөвшөөрсөн:
26

Татгалзсан:
   
14

Бүгд:


40

65,0 хувийн саналаар дэмжигдлээ.

     11.Төслийн 6.3 дахь хэсгийг дор дурдсанаар өөрчлөн найруулах:


“6.3.Иргэний хэрэг шүүхэд хянан шийдвэрлэх тухай хуулийн 132.4-т зааснаас бусад гэр бүлийн харилцаанаас үүссэн маргааны эвлэрүүлэн зуучлах ажиллагааг шүүхээс гадуур урьдчилан шийдвэрлэх ажиллагааны нэг гэж үзнэ.” гэсэн саналыг дэмжье.

Зөвшөөрсөн:
25

Татгалзсан:
   
15

Бүгд:


40

62,5 хувийн саналаар дэмжигдлээ.

           12.Төслийн 6.6, 18.1 дэх хэсгийг нэгтгэн дор дурдсанаар өөрчлөн найруулж, 18.8 гэж дугаарлах:

“18.8.Талууд эвлэрүүлэн зуучлалыг сонгосон, уг ажиллагаанд оролцсон  байдал нь шүүхээс Иргэний хуулийн 82.4-т заасны дагуу хөөн хэлэлцэх хугацааг сэргээх, эсхүл уг хугацааг тасалдсан гэж үзэх үндэслэл болно.” гэсэн саналыг дэмжье.
Зөвшөөрсөн:
26

Татгалзсан:
   
14

Бүгд:


40

65,0 хувийн саналаар дэмжигдлээ.

13.Төслийн 7.1 дэх хэсгийг дор дурдсанаар өөрчлөн найруулж, 7.1, 7.2 гэж дугаарлах:
“7.1.Анхан шатны шүүхэд түүний харьяалан ажиллах нутаг дэвсгэрийн хэмжээ,  хүн амын нягтрал, аж ахуйн нэгж, байгууллагын тоо, хэрэг, маргааны гаралтын түвшинг харгалзан 3 хүртэл орон тооны эвлэрүүлэн зуучлагч ажиллана.

7.2.Анхан шатны шүүхэд энэ хуулийн 7.1-д зааснаас гадна орон тооны бус мэргэшсэн эвлэрүүлэн зуучлагчийг  ажиллуулж болно.” гэсэн саналыг дэмжье.
Зөвшөөрсөн:
20

Татгалзсан:
   
20

Бүгд:


40

50,0 хувийн саналаар дэмжигдсэнгүй.

14.Төслийн 9 дүгээр зүйл, төслийн 7.3, 7.4, 8.3 дахь хэсгийг нэгтгэн дор дурдсанаар өөрчлөн найруулах: 

“9 дүгээр зүйл. Эвлэрүүлэн зуучлагчид тавигдах шаардлага

9.1.Энэ хуулийн 7, 8 дугаар зүйлд заасан эвлэрүүлэн зуучлагчид дараах шаардлага тавигдана:

9.1.1. эрх зүйн бүрэн чадамжтай байх;

9.1.2. дээд боловсролтой байх;

9.1.3. эвлэрүүлэн зуучлагчийн сургалтад хамрагдан эрхийн гэрчилгээ авсан байх;

9.1.4. эрх бүхий байгууллагын эвлэрүүлэн зуучлагчдын нэрсийн жагсаалтад бүртгэгдсэн байх;
9.1.5.ял шийтгэлгүй байх.
9.2.Эвлэрүүлэн зуучлагч нь үйл ажиллагаандаа энэ хуулийн 10.1-д заасан Зөвлөлөөс баталсан ёс зүйн дүрэм болон бусад журмыг баримтлан ажиллана гэсэн саналыг дэмжье.
Зөвшөөрсөн:
 32

Татгалзсан:
   
  9

Бүгд:


  41

78,0 хувийн саналаар дэмжигдлээ.

15.Төслийн 10 дугаар зүйлийг дор дурдсанаар өөрчлөн найруулах:

“10 дугаар зүйл.Эвлэрүүлэн зуучлагчдын зөвлөл
10.1.Шүүхийн ерөнхий зөвлөл нь эвлэрүүлэн зуучлагчийг сонгон шалгаруулах, гэрчилгээ олгох, бэлтгэх, давтан сургах ажлыг зохион байгуулах чиг үүрэг бүхий орон тооны бус Эвлэрүүлэн зуучлагчдын зөвлөл /цаашид “Зөвлөл” гэх/-ийг  байгуулна. 

10.2.Зөвлөл нь шүүгч, өмгөөлөгч, судлаач зэрэг 5 хүний бүрэлдэхүүнтэй байна.
10.3.Шүүхийн ерөнхий зөвлөл нь эвлэрүүлэн зуучлагчид гаргах өргөдөл, эвлэрлийн гэрээний болон мэдэгдэх хуудасны загварыг батална.” гэсэн саналыг дэмжье.

Зөвшөөрсөн:
 30

Татгалзсан:
   
 10

Бүгд:


 40

75,0 хувийн саналаар дэмжигдлээ.

16.Төслийн 11.2 дахь хэсгийг дор дурдсанаар өөрчлөн найруулах:

“11.2.Энэ хуулийн 10.1-д заасан Зөвлөл нь зуучлагчдын нэрсийг анхан шатны шүүх, төрийн болон төрийн бус байгууллага, мэргэжлийн холбоонд санал болгоно.” гэсэн саналыг дэмжье.
Зөвшөөрсөн:
 30

Татгалзсан:
   
 10

Бүгд:


 40

75,0 хувийн саналаар дэмжигдлээ.

17.Төслийн 11.3 дахь хэсгийн “Улсын дээд шүүх”  гэснийг “Шүүхийн ерөнхий зөвлөл” гэж өөрчлөх саналыг дэмжье.

Зөвшөөрсөн:
 28

Татгалзсан:
   
 12

Бүгд:


 40

70,0 хувийн саналаар дэмжигдлээ.
18.Төслийн 12.1 дэх хэсгийн “эвлэрүүлэн зуучлагч” гэснийг “эрх ашиг нь хөндөгдсөн гуравдагч этгээд” гэж өөрчлөх саналыг дэмжье.
Зөвшөөрсөн:
 31

Татгалзсан:
   
  9

Бүгд:


 40

77,5 хувийн саналаар дэмжигдлээ.
19.Төслийн 12.5, 18.3 дахь хэсгийг хасах саналыг дэмжье.
Зөвшөөрсөн:
  29

Татгалзсан:
   
  11

Бүгд:


  40

72,5 хувийн саналаар дэмжигдлээ.
20.Төслийн 13.1.2 дахь заалтыг дор дурдсанаар өөрчлөн найруулах:


“13.1.2.тохиролцох асуудлын хүрээг чөлөөтэй сонгох, эвлэрэх, шаардлага болон нэхэмжлэлээсээ татгалзах, хүлээн зөвшөөрөх, биелүүлэх;” гэсэн саналыг дэмжье.

Зөвшөөрсөн:
  28

Татгалзсан:
   
  11

Бүгд:


  39

71,8 хувийн саналаар дэмжигдлээ.
21.Төслийн 13.1.3 дахь заалтын “эвлэрүүлэн“ гэсний өмнөх “хэрэг хуваарилагдсан” гэснийг, “татгалзах” гэсний дараах “эвлэрүүлэн зуучлагчийг” гэснийг тус тус хасах саналыг дэмжье.

Зөвшөөрсөн:
  29

Татгалзсан:
   
  10

Бүгд:


  39

74,4 хувийн саналаар дэмжигдлээ.
22.Төслийн 13.1.4 дэх заалтын “авах,” гэсний дараа “маргаанд холбогдох баримт сэлтийг гаргаж өгөх,” гэж нэмэх саналыг дэмжье.
Зөвшөөрсөн:
   31

Татгалзсан:
   
   8

Бүгд:


  39

79,5 хувийн саналаар дэмжигдлээ.
23.Төслийн 13.1.9, 13.1.10 дахь заалтыг нэгтгэн дор дурдсанаар өөрчлөн найруулах:

“13.1.9.эвлэрүүлэн зуучлал амжилтгүй болсон тохиолдолд, эсхүл энэ хуулийн 8 дугаар зүйлд заасан эвлэрүүлэн зуучлагчийн дэмжлэгтэйгээр байгуулсан эвлэрлийн гэрээний талаар шүүхэд нэхэмжлэл гаргах;” гэсэн саналыг дэмжье.
Зөвшөөрсөн:
   29

Татгалзсан:
   
   10

Бүгд:


   39

74,4 хувийн саналаар дэмжигдлээ.

24.Төслийн 13.2.3 дахь заалтын “эвлэрүүлэн зуучлах журмаар маргааныг шийдвэрлүүлэхээр хүсэлт гаргасан, эсхүл энэ ажиллагаанд оролцохыг зөвшөөрсөн нөхцөлд талууд” гэснийг хасах саналыг дэмжье.
Зөвшөөрсөн:
    30

Татгалзсан:
   
     9

Бүгд:


    39

76,9 хувийн саналаар дэмжигдлээ.

25.Төслийн 14.1.1 дэх заалтыг дор дурдсанаар өөрчлөн найруулах:

“14.1.1.Энэ хуулийн 8 дугаар зүйлд заасан эвлэрүүлэн зуучлагч маргааны шинж байдлаас шалтгаалан талуудтай харилцан тохиролцож хөлс авах, эвлэрүүлэн зуучлах ажиллагааны зардлыг төлүүлэх;” гэсэн саналыг дэмжье.
Зөвшөөрсөн:
   25

Татгалзсан:
   
   14

Бүгд:


   39

64,1 хувийн саналаар дэмжигдлээ.

26.Төслийн 14.1.4 дэх заалтыг дор дурдсанаар өөрчлөн найруулах:

“14.1.4.эвлэрүүлэн зуучлалд идэвхтэй оролцохыг талуудаас шаардах, талуудыг ганцаарчилсан болон хамтарсан уулзалтад дуудан ирүүлэх;” гэсэн саналыг дэмжье. 

Зөвшөөрсөн:
   26

Татгалзсан:
   
   13

Бүгд:


   39

66,7 хувийн саналаар дэмжигдлээ.

27.Төслийн 14  дүгээр зүйлд дор дурдсан агуулгатай 14.1.5 дахь заалтыг нэмэх:

 “14.1.5. талуудад маргааныг шийдвэрлэх хувилбарыг санал болгох;” гэсэн саналыг дэмжье.
Зөвшөөрсөн:
   32

Татгалзсан:
   
   10

Бүгд:


   42

76,2 хувийн саналаар дэмжигдлээ.

28.Төслийн 14 дүгээр зүйлд дор дурдсан агуулгатай 14.2.8, 14.2.9 дэх заалтыг нэмэх:

“14.2.8.хэлэлцэж буй асуудал бүрт талуудын хүсэлтийг бататгаж, харилцан буулт хийх нөхцөлийг бүрдүүлэх;
14.2.9.эвлэрүүлэн зуучлалын үйл явцын талаар тэмдэглэл хөтлөх, талуудад асуулт тавих, тайлбарыг баримтжуулах;” гэсэн саналыг дэмжье.
Зөвшөөрсөн:
  32

Татгалзсан:
   
    9

Бүгд:


   41

78,0 хувийн саналаар дэмжигдлээ.

29.Төслийн 17 дугаар зүйлд дор дурдсан агуулгатай 17.4 дэх хэсгийг нэмэх:

“17.4.Эвлэрүүлэн зуучлагч нь талуудын аль нэгтэй гэр бүл, төрөл садангийн холбоотой, эсхүл аль нэг талд хууль зүйн зөвлөгөө өгсөн, нууц задруулсан, ёс зүйн дүрмийг ноцтой зөрчсөн бол талууд эвлэрүүлэн зуучлагчийг татгалзан гаргах эрхтэй.” гэсэн саналыг дэмжье.
Зөвшөөрсөн:
   34

Татгалзсан:
   
    8

Бүгд:


   42

81,0 хувийн саналаар дэмжигдлээ.

30.Төслийн 20.1 дэх хэсгийн “хугацааг” гэсний дараа  “1 удаа“ гэж нэмэх саналыг дэмжье.
Зөвшөөрсөн:
   34

Татгалзсан:
   
    8

Бүгд:


   42

81,0 хувийн саналаар дэмжигдлээ.

31.Төслийн 21.1 дэх хэсгийг дор дурдсанаар өөрчлөн найруулах:

“21.1.Талууд энэ хуулийн 7, 8 дугаар зүйлд заасан эвлэрүүлэн зуучлагчид хандсан,  шүүхэд иргэний хэрэг үүсгэснээс хойш зохигчид өөрсдөө эвлэрүүлэн зуучлалыг хэрэглэхээр тохиролцсон, эсхүл шүүгч эвлэрүүлэн зуучлалыг хэрэглэх нь зохистой гэж үзэж санал болгосныг зохигчид зөвшөөрснөөр уг ажиллагаа эхэлнэ.” гэсэн саналыг дэмжье.

Зөвшөөрсөн:
   34
Татгалзсан:
   
    7

Бүгд:


   41

82,9 хувийн саналаар дэмжигдлээ.

32.Төслийн 21 дүгээр зүйлд дор дурдсан агуулгатай 21.4, 21.5  дахь  хэсгийг нэмэх:

“21.4.Энэ хуулийн 8 дугаар зүйлд заасан эвлэрүүлэн зуучлагч нь талууд болон холбогдох этгээдийг гэрийн хаяг, шуудангийн хаягийн дагуу мэдэгдэх хуудсаар, эсхүл утсаар  нь дуудаж ирүүлнэ. 

 21.5.Энэ хуулийн 7 дугаар зүйлд заасан эвлэрүүлэн зуучлагч Иргэний хэрэг шүүхэд хянан шийдвэрлэх тухай хуулийн 77 дугаар зүйлд заасан журмын дагуу талууд болон холбогдох этгээдэд шүүхийн мэдэгдэх хуудсаар дуудаж ирүүлнэ.” гэсэн саналыг дэмжье.

Зөвшөөрсөн:
   31

Татгалзсан:
   
   10

Бүгд:


   41

75,6 хувийн саналаар дэмжигдлээ.

33.Төслийн 22 дугаар зүйлийн дараа дор дурдсан агуулгатай  23 дугаар зүйл нэмэх:

23 дугаар зүйл.Зуучлагчийг сонгох
23.1.Талууд нэг ажиллагаанд нэг, эсхүл хэд хэдэн эвлэрүүлэн зуучлагчийг сонгож болно.

23.2.Энэ хуулийн 23.1-д заасны дагуу хэд хэдэн эвлэрүүлэн зуучлагч сонгосон бол зуучлагч нар дотроосоо ахлах зуучлагчийг сонгоно.


23.3.Шүүх дэх эвлэрүүлэн зуучлагч ачаалал нэмэгдсэн, тусгай мэргэжлийн эвлэрүүлэн зуучлагч шаардлагатай болсон, талууд өөр эвлэрүүлэн зуучлагч сонгосон тохиолдолд тухайн маргаанд орон тооны бус эвлэрүүлэн зуучлагчийг  оролцуулна.“ гэсэн саналыг дэмжье.
Зөвшөөрсөн:
   33

Татгалзсан:
   
    8

Бүгд:


   41

80,5 хувийн саналаар дэмжигдлээ.

34.Төслийн 24.2 дахь хэсгийг дор дурдсанаар өөрчлөн найруулах:

“24,.2.Тэмдэглэлийг монгол хэлээр  хөтлөх  бөгөөд түүнд уулзалтыг хэзээ, хаана хийсэн, эхэлсэн, дууссан цаг, эвлэрүүлэн зуучлагч болон уулзалтад оролцсон талуудын овог, нэр, хаяг, талуудын асуулт, хариулт, тайлбар, санал нэгдсэн байдал, шийдэл, дараагийн ажиллагааны арга, хэлбэр, товыг тэмдэглэнэ.” гэсэн саналыг дэмжье.

Зөвшөөрсөн:
    8

Татгалзсан:
   
   33

Бүгд:


   41

80,5 хувийн саналаар дэмжигдлээ.

35.Төслийн 24 дүгээр зүйлд дор дурдсан агуулгатай 24.3-24.5 дахь хэсгийг нэмэх:
  “24.3.Тэмдэглэлд эвлэрүүлэн зуучлагч болон талууд гарын үсэг зурна.

   24.4.Эвлэрүүлэн зуучлагч талуудаас гаргаж өгсөн баримт бичиг болон эд зүйлсийг өөрсдийнх нь хүсэлтээр буцаан олгоно.

    24.5.Талуудтай харилцан тохиролцсоны үндсэн дээр эвлэрүүлэн зуучлах ажиллагааны явцад үйлдсэн баримт бичиг болон тэмдэглэлийг хадгалах хүрээ, хугацааг тогтоож болно.” гэсэн саналыг дэмжье.
Зөвшөөрсөн:
    6

Татгалзсан:
   
   35

Бүгд:


   41

85,4 хувийн саналаар дэмжигдлээ.

36.Төслийн 25.4, 21.3, 18.4 дахь хэсгийг нэгтгэн дор дурдсанаар өөрчлөн найруулж, 25.4 гэж дугаарлах:

   “25.4.Эвлэрүүлэн зуучлах ажиллагааны үр дүнд хийгдсэн эвлэрлийн гэрээ Иргэний хуульд нийцсэн, гуравдагч этгээдийн хуулиар хамгаалагдсан ашиг сонирхлыг хөндөөгүй байна.” гэсэн саналыг дэмжье.
Зөвшөөрсөн:
   35

Татгалзсан:
   
    6

Бүгд:


   41

85,4 хувийн саналаар дэмжигдлээ.

37.Төслийн дор дурдсан агуулгатай 25.5 дахь хэсгийг нэмэх:

    25.5.Эвлэрлийн гэрээгээр талууд болон зохигчид эвлэрүүлэн зуучлагчийн дэмжлэгтэйгээр эвлэрэх, шаардлагыг хүлээн зөвшөөрөх, биелүүлэх, шаардлага болон нэхэмжлэлээсээ татгалзаж болно гэсэн саналыг дэмжье.
Зөвшөөрсөн:
   33

Татгалзсан:
   
    8

Бүгд:


   41

80,5 хувийн саналаар дэмжигдлээ.

38.Төслийн 25 дугаар зүйлийн дараа дор дурдсан агуулгатай 26 дугаар зүйлийг нэмэх:

“26 дугаар зүйл. Эвлэрлийн гэрээний гүйцэтгэлийг хангах
  26.1.Энэ хуулийн 8 дугаар зүйлд заасан эвлэрүүлэн зуучлагчийн дэмжлэгтэйгээр  байгуулсан эвлэрлийн гэрээний үүргээ үүрэг гүйцэтгэгч биелүүлээгүй бол нөгөө тал нь Иргэний хэрэг шүүхэд хянан шийдвэрлэх тухай хуулийн 3.1-д заасны дагуу шүүхэд хандах эрхтэй.

  26.2.Энэ хуулийн 7 дугаар зүйлд заасан эвлэрүүлэн зуучлагчийн дэмжлэгтэйгээр  байгуулсан эвлэрлийн гэрээг тухайн шатны шүүгч баталгаажуулж, Иргэний хэрэг хянан шийдвэрлэх тухай хуулийн 74.2, 74.5 дахь хэсэг, 75 дугаар зүйлд заасан журмын дагуу захирамж гаргана.” гэсэн саналыг дэмжье.
Зөвшөөрсөн:
   32

Татгалзсан:
   
    9

Бүгд:


   41

78,0 хувийн саналаар дэмжигдлээ.

39.Төслийн 26 дугаар зүйлийн дараа дор дурдсан агуулгатай 27 дугаар зүйлийг нэмэх:


27 дугаар зүйл. Эвлэрүүлэн зуучлал дуусгавар болох
27.1.Талуудын хүсэлт болон эвлэрүүлэн зуучлагчийн санаачлагаар дор дурдсан үндэслэлээр эвлэрүүлэн зуучлалын ажиллагааг дуусгавар  болгож болно:
27.1.1.аль нэг тал эвлэрүүлэн зуучлах ажиллагаанд оролцоогүй;

27.1.2.уулзалт, ярилцлага удаа дараа хангалттай үр дүнд хүрээгүй, цаашид үр  дүнд  хүрэхгүй нь ойлгомжтой болсон буюу эвлэрүүлэн зуучлал  амжилтгүй болсон;

27.1.3.талууд эвлэрүүлэн зуучлалаар маргаанаа шийдвэрлүүлэх талаар идэвх санаачлагагүй хандсан;

      27.1.4.талууд эвлэрүүлэн зуучлалыг  дуусгавар болгох хүсэлт гаргасан;

27.1.5.эвлэрүүлэн зуучлалын хугацаа дууссан, цаашид сунгах                 боломжгүй болсон;


27.1.6.эвлэрүүлэн зуучлагчийг талууд татгалзсанаар уг ажиллагааг цаашид үргэлжлүүлэх боломжгүй болсон гэсэн саналыг дэмжье.
Зөвшөөрсөн:
    23

Татгалзсан:
   
    18

Бүгд:


    41

56,1 хувийн саналаар дэмжигдлээ.

40.Төслийн 26 дугаар зүйлийг дор дурдсанаар өөрчлөн найруулж, 28 дугаар зүйл гэж дугаарлах:

“28 дугаар зүйл.Эвлэрүүлэн зуучлах ажиллагааны хураамж, зардал,   хөлс
 28.1.Шүүх дэх эвлэрүүлэн зуучлагчаас маргаан зохицуулахтай холбогдсон үйлчилгээ үзүүлсний төлөө талууд болон зохигчдоос төлж байгаа мөнгөн хөрөнгийг улсын тэмдэгтийн хураамж гэнэ. Эвлэрүүлэн зуучлуулах өргөдөл гаргасан этгээд улсын тэмдэгтийн хураамжийг хуульд заасны дагуу урьдчилан төлнө.

 28.2.Эвлэрүүлэн зуучлагчаас маргааныг зохицуулахтай холбогдон зайлшгүй гарах зардлыг эвлэрүүлэн зуучлах ажиллагааны  зардал гэнэ. Шүүх дэх эвлэрүүлэн зуучлагчийн зардлыг төсвөөс санхүүжүүлнэ.
      28.3.Энэ хуулийн 8 дугаар зүйлд заасан эвлэрүүлэн зуучлагчийн зардал, хөлсийг талууд гэрээгээр тохиролцоно.

 28.4.Шүүх дэх орон тооны бус эвлэрүүлэн зуучлагчийн ажлын хөлсийг Шүүхийн ерөнхий зөвлөл тогтооно.” гэсэн саналыг дэмжье.
Зөвшөөрсөн:
   32

Татгалзсан:
   
    9

Бүгд:


   41

78,0 хувийн саналаар дэмжигдлээ.

41.Төслийн 27.1 дэх хэсгийн “гаргасан” гэсний  дараа “эсхүл  шүүгч эвлэрүүлэн зуучлалыг хэрэглэх нь зохистой гэж үзэж, санал болгосныг талууд зөвшөөрснөөр” гэж нэмэх саналыг дэмжье.

Зөвшөөрсөн:
   31

Татгалзсан:
   
   10

Бүгд:


   41

75,6 хувийн саналаар дэмжигдлээ.

42.Төслийн 27.2 дахь хэсгийг дор дурдсанаар өөрчлөн найруулж, 20.2 гэж дугаарлах: 

“20.2.Энэ хуулийн 27.1-д заасны дагуу явуулах эвлэрүүлэн зуучлах ажиллагааг Иргэний хэрэг шүүхэд хянан шийдвэрлэх тухай хуулийн 71.1-д заасан хугацааны дотор явуулна.” гэсэн саналыг дэмжье.
Зөвшөөрсөн:
   33

Татгалзсан:
   
    8

Бүгд:


   41

80,5 хувийн саналаар дэмжигдлээ.

43.Төслийн 27.4 дэх хэсгийн “хэрэг хянан шийдвэрлэх ажиллагааг сэргээж,” гэснийг хасах санал дэмжье.
Зөвшөөрсөн:
    30

Татгалзсан:
   
    11

Бүгд:


    41

73,2 хувийн саналаар дэмжигдлээ.

44.Төслийн 27.6 дахь хэсгийн “шүүх энэ хуульд зааснаас богиносгосон хэмжээгээр тогтоож болно” гэснийг “шүүгч тогтооно.”гэж өөрчлөх.” гэсэн саналыг дэмжье.

Зөвшөөрсөн:
    29

Татгалзсан:
   
    12

Бүгд:


     41

70,7 хувийн саналаар дэмжигдлээ.

45.Төслийн 27 дугаар зүйлд дор дурдсан агуулгатай 27.8 дахь хэсгийг нэмэх:

“27.8.Хэрэг хянан шийдвэрлэх ажиллагааны явцад талууд эвлэрүүлэн зуучлагчийн дэмжлэгтэйгээр нэхэмжлэлийн зарим шаардлагын талаар хоорондоо эвлэрсэн тохиолдолд эвлэрлийг тухайн маргааныг эцэслэн шийдвэрлэсэн  шүүхийн шийдвэрт тусгана.” гэсэн саналыг дэмжье. 
Зөвшөөрсөн:
     32

Татгалзсан:
   
      9

Бүгд:


     41

78,0 хувийн саналаар дэмжигдлээ.

46.Төслийн 29.2  дахь хэсгийг дор дурдсанаар өөрчлөн найруулах:

“29.2.Шүүх Иргэний хэрэг шүүхэд хянан шийдвэрлэх тухай хуулийн  132.1-д заасан гэрлэгчдийг эвлэрүүлэх бүх талын арга хэмжээг шүүх дэх эвлэрүүлэн зуучлагч, эсхүл талуудын сонгосон  эвлэрүүлэн зуучлагчаар дамжуулан хэрэгжүүлнэ.” гэсэн саналыг дэмжье.

Зөвшөөрсөн:
    33

Татгалзсан:
   
     8

Бүгд:


    41

80,5 хувийн саналаар дэмжигдлээ. 

     47. Төслийн 29.3 дахь хэсгийг дор дурдсанаар өөрчлөн найруулах:

“29.3.Шүүхээс тогтоосон хугацаанд гэрлэгчид эвлэрээгүй бол шүүх гэрлэгсдийн хооронд үүссэн гэрлэлт цуцлахаас бусад тэтгэвэр, тэтгэлэг, тэтгэмж, дундын хөрөнгө хуваахтай холбогдсон маргаанд шүүх дэх эвлэрүүлэн зуучлагчийг, эсхүл гэрлэгчдийн сонгосон эвлэрүүлэн зуучлагчийг оролцуулж болно гэсэн саналыг дэмжье.

Зөвшөөрсөн:
   32

Татгалзсан:
   
   10

Бүгд:


   42

76,2 хувийн саналаар дэмжигдлээ. 

48. Төслийн 29.4 дэх хэсгийг дор дурдсанаар өөрчлөн найруулах:

“29.4.Гэрлэгчдийг эвлэрүүлэх ажиллагаанд сэтгэл зүйч болон садан төрөл, найз нөхөд, хамтран ажиллагсдыг оролцуулж болно.” гэсэн  саналыг дэмжье.
Зөвшөөрсөн:
    33

Татгалзсан:
   
     9

Бүгд:


    42

78,6 хувийн саналаар дэмжигдлээ. 

49.Төслийн 30 дугаар зүйлийн гарчгийн “сурталчлах” гэснийг “олон нийтэд мэдээлэх” гэж өөрчлөх саналыг дэмжье.

Зөвшөөрсөн:
   32

Татгалзсан:
   
   10

Бүгд:


   42

76,2 хувийн саналаар дэмжигдлээ. 

50.Төслийн 31.1 дэх хэсгийг дор дурдсанаар өөрчлөн найруулах:

“31.1.Энэ хуулийн 3.4, 15.2, 15.3, 18.2, 21.5  дахь хэсгийг зөрчсөн  этгээдийг шүүгч  50 000 – 100 000 төгрөгөөр торгоно.” гэсэн саналыг дэмжье.
Зөвшөөрсөн:
   30

Татгалзсан:
   
   12

Бүгд:


   42

71,4 хувийн саналаар дэмжигдлээ. 


Хоёр. Найруулгын шинжтэй саналууд:
1.Төслийн 4.1.7, 21.3 дахь хэсэг, 25 дугаар зүйлийн гарчгийн “эвлэрэн хэлэлцсэн тохиролцоо” гэснийг “эвлэрлийн гэрээ” гэж, төслийн 13.1.5, 13.1.8, 13.2.1 дэх заалтын “эвлэрэн хэлэлцсэн тохиролцоонд” гэснийг “эвлэрлийн гэрээнд” гэж, төслийн 13.1.6, 13.1.9 дэх заалтын “эвлэрэн хэлэлцсэн тохиролцоог” гэснийг “эвлэрлийн гэрээг” гэж, төслийн 13.2.1 дэх хэсгийн ” эвлэрэн хэлэлцсэн тохиролцоогоор” гэснийг “эвлэрлийн гэрээгээр” гэж тус тус өөрчлөх.

2.Төслийн 6.1 дэх хэсгийн “зуучлах хэсэгт” гэснийг “эвлэрүүлэн зуучлагчид” гэж, төслийн 7 дугаар зүйлийн гарчгийн “зуучлах хэсэг” гэснийг “ зуучлагч” гэж, төслийн 8 дугаар зүйлийн гарчгийн “дэргэдэх эвлэрүүлэн зуучлах төв” гэснийг “дэх эвлэрүүлэн зуучлагч” гэж,  төслийн 8.1 дэх хэсгийг “зуучлах төвийг” гэснийг “зуучлагчийг” гэж, төслийн 6.1, 22.1, 22.3 дахь хэсгийн “зуучлах байгууллагад” гэснийг “ зуучлагчид” гэж,  төслийн 22.2, 24.6, 30.1 дэх хэсгийн “зуучлах байгууллага” гэснийг “зуучлагч” гэж тус тус өөрчлөх. 

3.Төслийн 11 дүгээр  зүйлийн гарчиг,  төслийн 24.6 дахь хэсгийн “мэргэжлийн” гэснийг тус тус  хасах.

4.Төслийн 12.3 дахь хэсгийн “төлөөлөгчөөрөө” гэснийг “итгэмжлэгдсэн төлөөлөгчөөр” гэж найруулах.

5.Төслийн 14.2.7 дахь заалтын “эрх зүйн” гэсний дараах “болон бусад” гэснийг хасах.

6.Төслийн 17.1, 27.1 дэх хэсгийн “арбитрт” гэснийг хасах.

7.Төслийн 17.3 дахь хэсгийн “эвлэрүүлэн зуучлах” гэсний өмнө “Энэ хуулийн 17.5-д зааснаас гадна” гэж нэмэх.

8.Төслийн 18.1, 18.5 дахь хэсгийн “болон эвлэрүүлэн зуучлах байгууллагын ажилтнууд” гэснийг, төслийн 18.6 дахь хэсгийн “Эвлэрүүлэн зуучлах байгууллага болон”  гэснийг тус тус хасах.

9.Төслийн 29.1 дэх хэсгийн  “ажиллагаа” гэсний дараа “дахин” гэж нэмэх гэсэн найруулгын чанартай саналуудыг дэмжье.

Зөвшөөрсөн:
   13

Татгалзсан:
   
   29

Бүгд:


   42

69,0 хувийн саналаар дэмжигдлээ.
Хуулийн төслийг эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүлэв.

Уг асуудлыг 13 цаг 02 минутад хэлэлцэж дуусав.

Хуралдааны үргэлжлэх хугацааг 30 минут  сунгав.
Дөрөв.“Санхүүгийн хамтын ажиллагааны тухай Монгол Улсын Засгийн газар, ХБНГУ-ын Засгийн газар хоорондын хэлэлцээр”, Монгол Улсын Засгийн газар, ХБНГУ-ын Сэргээн босголт, зээлийн банк хооронд байгуулсан “Эрчим хүчний үр ашиг II төсөл”-ийн Зээлийн болон төслийн хэлэлцээр, Монгол Улсын Засгийн газар, ХБНГУ-ын Сэргээн босголт, зээлийн банк хооронд байгуулсан “Улаанбаатар хотын хүнсний хангамжийг сайжруулах зорилгоор бүс нутгийн тээврийн дэд бүтцийг хөгжүүлэх төсөл”-ийн Нэмэлт зээлийн хэлэлцээрийг соёрхон батлах тухай хуулийн төсөл
Хэлэлцэж буй асуудалтай холбогдуулан Зам тээвэр, барилга, хот байгуулалтын яамны Төрийн нарийн бичгийн дарга Ж.Бат-Эрдэнэ, Сангийн яамны Зээл тусламжийн бодлого, хамтын ажиллагааны газрын дарга Б.Хүрэнбаатар, Эрдэс баялаг, эрчим хүчний яамны Эрчим хүчний бодлогын газрын орлогч дарга Д.Пүрэвбаяр, Дулааны IV цахилгаан станцын дарга Б.Цэвээн, Авто замын газрын орлогч дарга Б.Онон, Их Хурлын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх С.Энхбаяр,                                                                                                                                                      Аюулгүй байдал, гадаад бодлогын байнгын хорооны зөвлөх Э.Эрдэнэсүрэн, референт П.Туяа нарын бүрэлдэхүүнтэй ажлын хэсэг байлцав. 

Төсөл санаачлагчийн илтгэлийг Сангийн сайд Х.Хаянхярваа, Аюулгүй байдал, гадаад бодлогын байнгын хорооны санал, дүгнэлтийг Улсын Их Хурлын гишүүн Ц.Цэнгэл нар танилцуулав. 

Танилцуулгатай холбогдуулан Улсын Их Хурлын гишүүдээс асуулт, санал гараагүй болно. 

Н.Энхболд:  - “Санхүүгийн хамтын ажиллагааны тухай Монгол Улсын Засгийн газар, ХБНГУ-ын Засгийн газар хоорондын хэлэлцээр”, Монгол Улсын Засгийн газар, ХБНГУ-ын Сэргээн босголт, зээлийн банк хооронд байгуулсан “Эрчим хүчний үр ашиг II төсөл”-ийн Зээлийн болон төслийн хэлэлцээр, Монгол Улсын Засгийн газар, ХБНГУ-ын Сэргээн босголт, зээлийн банк хооронд байгуулсан “Улаанбаатар хотын хүнсний хангамжийг сайжруулах зорилгоор бүс нутгийн тээврийн дэд бүтцийг хөгжүүлэх төсөл”-ийн Нэмэлт зээлийн хэлэлцээрийг соёрхон батлах тухай хуулийн төслийг баталъя гэсэн саналыг дэмжье.
Зөвшөөрсөн:
   36

Татгалзсан:
   
    9

Бүгд:


   45

80,0 хувийн саналаар хууль батлагдлаа.

Улсын Их Хурлын дэд дарга Н.Энхболд “Санхүүгийн хамтын ажиллагааны тухай Монгол Улсын Засгийн газар, ХБНГУ-ын Засгийн газар хоорондын хэлэлцээр”, Монгол Улсын Засгийн газар, ХБНГУ-ын Сэргээн босголт, зээлийн банк хооронд байгуулсан “Эрчим хүчний үр ашиг II төсөл”-ийн Зээлийн болон төслийн хэлэлцээр, Монгол Улсын Засгийн газар, ХБНГУ-ын Сэргээн босголт, зээлийн банк хооронд байгуулсан “Улаанбаатар хотын хүнсний хангамжийг сайжруулах зорилгоор бүс нутгийн тээврийн дэд бүтцийг хөгжүүлэх төсөл”-ийн Нэмэлт зээлийн хэлэлцээрийг соёрхон батлах тухай хуулийн төслийн эцсийн найруулгыг уншиж танилцуулав.

Эцсийн найруулгатай холбогдуулан Улсын Их Хурлын гишүүдээс асуулт, санал гараагүй болно.

Улсын Их Хурлын гишүүд дээрх хуулийн эцсийн найруулгыг сонсов. (13:10)
· 13:05-13:10 цагт Ө.Энхтүвшин гишүүний урилгаар Хөвсгөл аймгийн Бүрэнтогтох сумын Хүн эмнэлгийн ажилтнууд, мөн Төгс-Эрдэм сургуулийн төгсөх ангийн сурагчид Төрийн ордон, Улсын Их Хурлын үйл ажиллагаатай танилцав. /Нэрсийг хавсаргав/.
Уг асуудлыг 13 цаг 10 минутад хэлэлцэж дуусав. 

Тав. Монгол Улсын Засгийн газар, Бүгд Найрамдах Франц Улсын Засгийн газар хооронд байгуулсан санхүүгийн хэлэлцээрийг соёрхон батлах тухай хуулийн төсөл
Хэлэлцэж буй асуудалтай холбогдуулан Сангийн яамны Зээл тусламжийн бодлого, хамтын ажиллагааны газрын дарга Б.Хүрэнбаатар, Эрүүл мэндийн яамны Стратегийн бодлого, төлөвлөлтийн газрын дарга С.Энхболд, Их Хурлын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх С.Энхбаяр, Аюулгүй байдал, гадаад бодлогын байнгын хорооны зөвлөх Э.Эрдэнэсүрэн, референт П.Туяа нарын бүрэлдэхүүнтэй ажлын хэсэг байлцав. 

Төсөл санаачлагчийн илтгэлийг Сангийн сайд Х.Хаянхярваа, Аюулгүй байдал, гадаад бодлогын байнгын хорооны санал, дүгнэлтийг Улсын Их Хурлын гишүүн Л.Болд нар танилцуулав. 

Танилцуулгатай холбогдуулан Улсын Их Хурлын гишүүдээс асуулт, санал гараагүй болно. 

Н.Энхболд: - Монгол Улсын Засгийн газар, Бүгд Найрамдах Франц Улсын Засгийн газар хооронд байгуулсан санхүүгийн хэлэлцээрийг соёрхон батлах тухай хуулийн төслийг баталъя.
Зөвшөөрсөн:
   35

Татгалзсан:
   
   10

Бүгд:


   45

77,8 хувийн саналаар хууль батлагдлаа.

Улсын Их Хурлын дэд дарга Н.Энхболд Монгол Улсын Засгийн газар, Бүгд Найрамдах Франц Улсын Засгийн газар хооронд байгуулсан санхүүгийн хэлэлцээрийг соёрхон батлах тухай хуулийн төслийн эцсийн найруулгыг уншиж танилцуулав.
Эцсийн найруулгатай холбогдуулан Улсын Их Хурлын гишүүдээс асуулт, санал гараагүй болно.

Улсын Их Хурлын гишүүд дээрх хуулийн эцсийн найруулгыг сонсов. (13:15)
Уг асуудлыг 13 цаг 16 минутад хэлэлцэж дуусав.
Зургаа. Монгол Улсын Засгийн газар, Бүгд Найрамдах Австри Улсын Засгийн газар хооронд байгуулсан “Санхүүгийн хамтын ажиллагааны хэлэлцээр”-ийг соёрхон батлах тухай хуулийн төсөл
Хэлэлцэж буй асуудалтай холбогдуулан Сангийн яамны Зээл тусламжийн бодлого, хамтын ажиллагааны газрын дарга Б.Хүрэнбаатар, Улаанбаатар хотын Ус сувгийн удирдах газрын Ерөнхий менежер Б.Баатархуяг, Эрүүл мэндийн яамны, Стратегийн бодлого төлөвлөлтийн газрын дарга С.Энхболд, Их Хурлын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх С.Энхбаяр, Аюулгүй байдал, гадаад бодлогын байнгын хорооны зөвлөх Э.Эрдэнэсүрэн, референт П.Туяа нарын бүрэлдэхүүнтэй ажлын хэсэг байлцав. 

Төсөл санаачлагчийн илтгэлийг Сангийн сайд Х.Хаянхярваа, Аюулгүй байдал, гадаад бодлогын байнгын хорооны санал, дүгнэлтийг Улсын Их Хурлын гишүүн Я.Батсуурь нар танилцуулав. 

Танилцуулгатай холбогдуулан Улсын Их Хурлын гишүүдээс асуулт, санал гараагүй болно. 

Н.Энхболд: - Монгол Улсын Засгийн газар, Бүгд Найрамдах Австри Улсын Засгийн газар хооронд байгуулсан “Санхүүгийн хамтын ажиллагааны хэлэлцээр”-ийг соёрхон батлах тухай хуулийн төслийг баталъя гэсэн саналыг дэмжье.
Зөвшөөрсөн:
   32

Татгалзсан:
   
   12

Бүгд:


   44

72,7 хувийн саналаар хууль батлагдлаа.

Улсын Их Хурлын дэд дарга Н.Энхболд “Монгол Улсын Засгийн газар, Бүгд Найрамдах Австри Улсын Засгийн газар хооронд байгуулсан “Санхүүгийн хамтын ажиллагааны хэлэлцээр”-ийг соёрхон батлах тухай хуулийн төсөл”-ийн эцсийн найруулгыг уншиж танилцуулав.
Эцсийн найруулгатай холбогдуулан Улсын Их Хурлын гишүүдээс асуулт, санал гараагүй болно.

Улсын Их Хурлын гишүүд дээрх хуулийн эцсийн найруулгыг сонсов. (13:20)
Уг асуудлыг 13 цаг 20 минутад хэлэлцэж дуусав.

Долоо. Монгол Улсын Засгийн газар, Олон улсын хөгжлийн ассоциаци хооронд байгуулсан “Улаанбаатар хотын цэвэр агаар төсөл”-ийн санхүүжилтийн хэлэлцээр соёрхон батлах тухай хуулийн төсөл
Хэлэлцэж буй асуудалтай холбогдуулан Сангийн сайд Х.Хаянхярваа, Сангийн яамны Зээл тусламжийн бодлого, хамтын ажиллагааны газрын дарга Б.Хүрэнбаатар, Улаанбаатар хотын цэвэр агаар төслийн зохицуулагч Л.Бадамхорлоо, мөн төслийн менежер Д.Цэндсүрэн, Улсын Их Хурлын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх С.Энхбаяр, Аюулгүй байдал, гадаад бодлогын байнгын хорооны зөвлөх Э.Эрдэнэсүрэн, референт П.Туяа нарын бүрэлдэхүүнтэй ажлын хэсэг байлцав.

Төсөл санаачлагчийн илтгэлийг Сангийн сайд Х.Хаянхярваа, Аюулгүй байдал, гадаад бодлогын байнгын хорооны санал, дүгнэлтийг Улсын Их Хурлын гишүүн Н.Ганбямба танилцуулав. 

Танилцуулгатай холбогдуулан Улсын Их Хурлын гишүүдээс асуулт, санал гараагүй болно.

Н.Энхболд: - Монгол Улсын Засгийн газар, Олон улсын хөгжлийн ассоциаци хооронд байгуулсан “Улаанбаатар хотын цэвэр агаар төсөл”-ийн санхүүжилтийн хэлэлцээр соёрхон батлах тухай хуулийн төслийг баталъя.
Зөвшөөрсөн:
   32

Татгалзсан:
   
   12

Бүгд:


   44

72,7 хувийн саналаар хууль батлагдлаа.

Улсын Их Хурлын дэд дарга Н.Энхболд Монгол Улсын Засгийн газар, Олон улсын хөгжлийн ассоциаци хооронд байгуулсан “Улаанбаатар хотын цэвэр агаар төсөл”-ийн санхүүжилтийн хэлэлцээр соёрхон батлах тухай хуулийн төсөл-ийн эцсийн найруулгыг уншиж танилцуулав.
Эцсийн найруулгатай холбогдуулан Улсын Их Хурлын гишүүдээс асуулт, санал гараагүй болно.

Улсын Их Хурлын гишүүд дээрх хуулийн эцсийн найруулгыг сонсов. (13:25)
Уг асуудлыг 13 цаг 25 минутад хэлэлцэж дуусав.
Найм. Монгол Улсын Засгийн газар, Японы олон улсын хамтын ажиллагааны байгууллага хооронд байгуулсан “Нийгмийн салбарыг дэмжих хөтөлбөрийн хоёр дахь шатны зээлийн хэлэлцээр”-ийг соёрхон батлах тухай хуулийн төсөл
Хэлэлцэж буй асуудалтай холбогдуулан Сангийн яамны Зээл тусламжийн бодлого, хамтын ажиллагааны газрын дарга Б.Хүрэнбаатар, Улсын Их Хурлын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх С.Энхбаяр, Аюулгүй байдал, гадаад бодлогын байнгын хорооны зөвлөх Э.Эрдэнэсүрэн, референт П.Туяа нарын бүрэлдэхүүнтэй ажлын хэсэг байлцав.

Төсөл санаачлагчийн илтгэлийг Сангийн сайд Х.Хаянхярваа, Аюулгүй байдал, гадаад бодлогын байнгын хорооны санал, дүгнэлтийг Улсын Их Хурлын гишүүн Р.Гончигдорж нар танилцуулав. 

Танилцуулгатай холбогдуулан Улсын Их Хурлын гишүүдээс асуулт, санал гараагүй болно.

Н.Энхболд: - Монгол Улсын Засгийн газар, Японы олон улсын хамтын ажиллагааны байгууллага хооронд байгуулсан “Нийгмийн салбарыг дэмжих хөтөлбөрийн хоёр дахь шатны зээлийн хэлэлцээр”-ийг соёрхон батлах тухай хуулийн төслийг баталъя.
Зөвшөөрсөн:
   32

Татгалзсан:
   
   13

Бүгд:


   45

71,1 хувийн саналаар хууль батлагдлаа.

Улсын Их Хурлын дэд дарга Н.Энхболд Монгол Улсын Засгийн газар, Японы олон улсын хамтын ажиллагааны байгууллага хооронд байгуулсан “Нийгмийн салбарыг дэмжих хөтөлбөрийн хоёр дахь шатны зээлийн хэлэлцээр”-ийг соёрхон батлах тухай хуулийн төсөл-ийн эцсийн найруулгыг уншиж танилцуулав.
Эцсийн найруулгатай холбогдуулан Улсын Их Хурлын гишүүдээс асуулт, санал гараагүй болно.

Улсын Их Хурлын гишүүд дээрх хуулийн эцсийн найруулгыг сонсов. (13:30)
Уг асуудлыг 13 цаг 30 минутад хэлэлцэж дуусав.

Ес. Монгол Улсын Засгийн газар, Бүгд Найрамдах Энэтхэг Улсын Экспорт-Импорт банк хоорондын зээлийн хэлэлцээрийг соёрхон батлах тухай хуулийн төсөл
Хэлэлцэж буй асуудалтай холбогдуулан Сангийн яамны Зээл тусламжийн бодлого, хамтын ажиллагааны газрын дарга Б.Хүрэнбаатар, Улсын Их Хурлын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх С.Энхбаяр, Аюулгүй байдал, гадаад бодлогын байнгын хорооны зөвлөх Э.Эрдэнэсүрэн, референт П.Туяа нарын бүрэлдэхүүнтэй ажлын хэсэг байлцав.

Төсөл санаачлагчийн илтгэлийг Сангийн сайд Х.Хаянхярваа, Аюулгүй байдал, гадаад бодлогын байнгын хорооны санал, дүгнэлтийг Улсын Их Хурлын гишүүн Р.Гончигдорж нар танилцуулав. 

Танилцуулгатай холбогдуулан Улсын Их Хурлын гишүүдээс асуулт, санал гараагүй болно.

Н.Энхболд: - Монгол Улсын Засгийн газар, Японы олон улсын хамтын ажиллагааны байгууллага хооронд байгуулсан “Нийгмийн салбарыг дэмжих хөтөлбөрийн хоёр дахь шатны зээлийн хэлэлцээр”-ийг соёрхон батлах тухай хуулийн төслийг баталъя.
Зөвшөөрсөн:
    36

Татгалзсан:
   
     9

Бүгд:


    45

          80,0 хувийн саналаар хууль батлагдлаа.

Улсын Их Хурлын дэд дарга Н.Энхболд Монгол Улсын Засгийн газар, Бүгд Найрамдах Энэтхэг Улсын Экспорт-Импорт банк хоорондын зээлийн хэлэлцээрийг соёрхон батлах тухай хуулийн төсөл-ийн эцсийн найруулгыг уншиж танилцуулав.
Эцсийн найруулгатай холбогдуулан Улсын Их Хурлын гишүүдээс асуулт, санал гараагүй болно.

Улсын Их Хурлын гишүүд дээрх хуулийн эцсийн найруулгыг сонсов. (13:35)
· 13:30-13:35 цагт “Шинэ Монгол” бүрэн дунд сургуулийн ахлах ангийн сурагчид Төрийн ордон, Улсын Их Хурлын үйл ажиллагаатай танилцав./Нэрсийг хавсаргав/.
Уг асуудлыг 13 цаг 36 минутад хэлэлцэж дуусав.

Арав. “Авлигатай тэмцэх  газрын зохион байгуулалтын бүтэц,  орон тоог шинэчлэн батлах тухай” Улсын Их Хурлын тогтоолын төсөл      


                                   (анхны хэлэлцүүлэг)
Хэлэлцэж буй асуудалтай холбогдуулан Авлигатай тэмцэх газрын дарга Н.Ганболд, Авлигатай тэмцэх газрын Тамгын хэлтсийн дарга Ч.Өнөрбаяр, Улсын Их Хурлын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх С.Энхбаяр, Хууль зүйн байнгын хорооны зөвлөх Б.Баасандорж, референт Г.Нямдэлгэр нарын бүрэлдэхүүнтэй ажлын хэсэг байлцав. 

Тогтоолын төслийн талаар гаргасан Хууль зүйн байнгын хорооны санал, дүгнэлтийг Улсын Их Хурлын гишүүн Д.Одбаяр танилцуулав. 

Танилцуулгатай холбогдуулан Улсын Их Хурлын гишүүдээс асуулт, санал гараагүй болно. 

Н.Энхболд: - “Авлигатай тэмцэх  газрын зохион байгуулалтын бүтэц,  орон тоог шинэчлэн батлах тухай” Улсын Их Хурлын тогтоолын төслийг баталъя.

Зөвшөөрсөн:
    34

Татгалзсан:
   
    11

Бүгд:


    45

          75,6 хувийн саналаар дэмжигдлээ.
Анхны хэлэлцүүлэгт бэлтгүүлэхээр Хууль зүйн байнгын хороонд асуудлыг шилжүүлэв.

Уг асуудлыг 13 цаг 40 минутад  хэлэлцэж дуусав.

Арван нэг. Улсын тэмдэгтийн хураамжаас чөлөөлөх тухай хуульд  өөрчлөлт оруулах тухай хуулийн болон “Иргэний бүртгэл, мэдээллийн улсын сангийн мэдээллийг ашиглах, иргэний үнэмлэхийн талаар авах зарим арга хэмжээний тухай” Улсын Их Хурлын тогтоолын төслүүд        
          
                (анхны хэлэлцүүлэг)
          Хэлэлцэж буй асуудалтай холбогдуулан Улсын Их Хурлын Тамгын газрын Эрх зүй, хууль тогтоомжийн хэлтсийн дарга Д.Насанжаргал, Төрийн байгуулалтын байнгын хорооны зөвлөх О.Тунгалаг, референт З.Нямцогт нарын бүрэлдэхүүнтэй ажлын хэсэг байлцав.

          Тогтоолын төслийг анхны хэлэлцүүлэгт бэлтгэсэн талаар Төрийн байгуулалтын байнгын хорооноос гаргасан санал, дүгнэлтийг Улсын Их Хурлын гишүүн Д.Очирбат танилцуулав.

          Улсын Их Хурлын гишүүдээс асуулт, санал гараагүй болно.

          Н.Энхболд: - 1.Тогтоолын төслүүдийг анхны хэлэлцүүлгээр батлах нь зүйтэй гэсэн горимын саналыг дэмжье.
Зөвшөөрсөн:
      39

Татгалзсан:
   
       6

Бүгд:


      45

          86,7 хувийн саналаар горимын санал дэмжигдлээ.


2.Улсын тэмдэгтийн хураамжаас чөлөөлөх тухай хуульд өөрчлөлт оруулах тухай хуулийн төслийн баталъя гэсэн саналыг дэмжье.
Зөвшөөрсөн:
    43

Татгалзсан:
   
     4

Бүгд:


    47

          91,5 хувийн саналаар батлагдлаа.


3.“Иргэний бүртгэл, мэдээллийн улсын сангийн мэдээллийг ашиглах тухай”, Иргэний үнэмлэхийн талаар авах арга хэмжээний талаар авах зарим арга хэмжээний тухай Улсын Их Хурлын тогтоолын төслүүдийг нэгтгэсэн төслийг баталъя гэсэн саналыг дэмжье.
Зөвшөөрсөн:
    44

Татгалзсан:
   
     3

Бүгд:


    47

          93,6 хувийн саналаар батлагдлаа.

Улсын Их Хурлын дэд дарга Н.Энхболд Улсын тэмдэгтийн хураамжаас чөлөөлөх тухай хуульд  өөрчлөлт оруулах тухай хуулийн болон “Иргэний бүртгэл, мэдээллийн улсын сангийн мэдээллийг ашиглах, иргэний үнэмлэхийн талаар авах зарим арга хэмжээний тухай” Улсын Их Хурлын тогтоолын төслүүд-ийн эцсийн найруулгыг уншиж танилцуулав.
Эцсийн найруулгатай холбогдуулан Улсын Их Хурлын гишүүдээс асуулт, санал гараагүй болно.

Улсын Их Хурлын гишүүд дээрх хуулийн эцсийн найруулгыг сонсов. (13:45)
Уг асуудлыг 13 цаг 45 минутад хэлэлцэж дуусав.

          Хуралдаан 13 цаг 45 минутад завсарлаж, 15 цаг 45 минутаас үргэлжлэв.

Үдээс хойшх чуулганы нэгдсэн хуралдаанд ирвэл зохих 76 гишүүнээс 42 гишүүн ирж, 55,2 хувийн ирцтэй байв. Үүнд:

Чөлөөтэй: П.Алтангэрэл, Х.Бадамсүрэн, Х.Баделхан, С.Батболд, Д.Дэмбэрэл, Л.Гүндалай, Ц.Даваасүрэн, Х.Жекей, Ц.Мөнх-Оргил, Р.Раш, Ц.Сэдванчиг, А.Тлейхан, М.Энхболд, Ө.Энхтүвшин;

Өвчтэй: С.Баяр, Э.Мөнх-Очир, ;

Тасалсан: Н.Алтанхуяг, Д.Арвин, Д.Балдан-Очир, Х.Баттулга, С.Баярцогт, Л.Гансүх, Л.Гантөмөр, Ц.Дашдорж, Г.Занданшатар, Д.Зоригт, Даш.Зоригт, Д.Кёкүшюзан Батбаяр, Ц.Нямдорж, С.Оюун, Д.Тэрбишдагва, Ч.Улаан, Ч.Хүрэлбаатар, О.Чулуунбат, ;

Хурал орхисон (тасалсан): З.Алтай-2:00, Б.Батбаяр-1:10, Су.Батболд-1:10, Д.Дамба-Очир-1:40, , Д.Загджав-0:50, С.Ламбаа-1:50, Д.Оюунхорол-0:50, Ж.Сүхбаатар-2:00, Х.Хаянхярваа-0:50, Х.Тэмүүжин-1:50, Ц.Цэнгэл-0:50, Б.Чойжилсүрэн-0:50, О.Чулуунбат-1:00, Ц.Шинэбаяр-1:20,  Ж.Энхбаяр-2:10, З.Энхболд-1:40

            Хуралдааныг Улсын Их Хурлын дэд дарга Г.Батхүү даргалав.

           Арван хоёр. Эрүүгийн хуулийн 294 дүгээр зүйлийн зарим заалт Үндсэн хуулийн холбогдох заалтыг зөрчсөн эсэх тухай маргааныг хянан шийдвэрлэсэн тухай Үндсэн хуулийн цэцийн 2012 оны 03 дугаар дүгнэлт
Хэлэлцэж буй асуудалтай холбогдуулан Хууль зүйн байнгын хорооны зөвлөх Б.Баасандорж, референт Г.Нямдэлгэр нарын бүрэлдэхүүнтэй ажлын хэсэг байлцав.

Цэцийн дүгнэлтийг Үндсэн хуулийн цэцийн гишүүн Д.Наранчимэг танилцуулав.

Танилцуулгатай холбогдуулан Улсын Их Хурлын гишүүдээс асуулт, санал гараагүй болно.

Улсын Их Хурлын гишүүд дээрх Үндсэн хуулийн цэцийн 2012 оны 03 дугаар дүгнэлтийг  сонсов. 

Уг асуудлыг 15 цаг 57 минутад хэлэлцэж дуусав.

Арван гурав. Монгол Улсын эдийн засаг, нийгмийг 2013 онд хөгжүүлэх үндсэн чиглэл батлах тухай Улсын Их Хурлын тогтоолын төсөл (анхны хэлэлцүүлэг)
Хэлэлцэж буй асуудалтай холбогдуулан Үндэсний хөгжил, шинэтгэлийн хорооны орлогч дарга Л.Зориг, мөн хорооны Хөгжлийн бодлого, стратеги төлөвлөлтийн газрын дарга Г.Батхүрэл, орлогч дарга Ж.Жаргалсайхан, Улсын Их Хурлын Тамгын газрын Эрх зүй, хууль тогтоомжийн хэлтсийн дарга Д.Наранжаргал, хуулийн зөвлөх С.Энхцэцэг, Эдийн засгийн байнгын хорооны зөвлөх Ж.Батсайхан, референт Д.Цэцэгмаа нарын бүрэлдэхүүнтэй ажлын хэсэг байлцав.

Тогтоолын төслийг анхны хэлэлцүүлэгт бэлтгэсэн талаар Эдийн засгийн байнгын хорооны санал, дүгнэлтийг Улсын Их Хурлын гишүүн Р.Буд танилцуулав.

Тогтоолын төсөлтэй холбогдуулан Улсын Их Хурлын гишүүн Б.Бат-Эрдэнэ, Н.Ганбямба, С.Эрдэнэ, Н.Батбаяр нарын асуусан асуултад Улсын Их Хурлын гишүүн Р.Буд, Сангийн сайд Х.Хаянхярваа нар хариулж, тайлбар хийв.

Г.Батхүү: - 1. Тогтоолын төслийг анхны хэлэлцүүлгээр батлах нь зүйтэй гэсэн горимын саналыг дэмжье.

Зөвшөөрсөн:
    25

Татгалзсан:
   
   16

Бүгд:


    41

          61,0 хувийн саналаар горимын санал дэмжигдлээ.

2. Тогтоолын төслийг баталъя. 
Зөвшөөрсөн:
    26

Татгалзсан:
   
   14

Бүгд:


    40

          65,0 хувийн саналаар тогтоол батлагдлаа.

Уг асуудлыг 16 цаг 10 минутад хэлэлцэж дуусав.

Арван дөрөв. Монгол Улсын 2013 оны төсвийн хүрээний мэдэгдэл, 2014-2015 оны төсвийн төсөөллийн тухай хуулийн төсөл (анхны хэлэлцүүлэг)
Хэлэлцэж буй асуудалтай холбогдуулан Улсын Их Хурлын гишүүн, Сангийн сайд Х.Хаянхярваа, Сангийн яамны Хууль, эрх зүйн газрын дарга Б.Ганбат, мөн яамны Төсвийн хөрөнгө оруулалтын хэлтсийн дарга М.Батгэрэл, Төсвийн байнгын хорооны зөвлөх Ё.Мөнхбаатар, референт Ё.Энхсайхан нарын бүрэлдэхүүнтэй ажлын хэсэг байлцав. 

 Төсвийн байнгын хорооны санал, дүгнэлтийг Улсын Их Хурлын гишүүн О.Чулуунбат танилцуулав.

 Уг асуудалтай холбогдуулан Улсын Их Хурлын гишүүн Д.Ганхуяг үг хэлэв.

 Төсвийн байнгын хороо дэмжээгүй гишүүний санал
1. Хуулийн төслийн 1 дүгээр зүйлийн хүснэгтийн 1 дэх үзүүлэлтэд байгаа “эдийн засгийн өсөлт” 2013 онд 19% гэснийг 15% гэж өөрчлөх
Төсвийн байнгын хороо дэмжээгүй, 

Санал гаргасан:  Улсын Их Хурлын гишүүн Н.Батбаяр, Д.Ганхуяг гишүүд цөөнх болсон байгаа энэ асуудлаар.


Төсвийн байнгын хороо дэмжээгүй саналыг дэмжье.
Зөвшөөрсөн:
    23

Татгалзсан:
   
    17

Бүгд:


    40

          57,5 хувийн саналаар Байнгын хорооны санал дэмжигдлээ.

2. Хуулийн төслийн 1 дүгээр зүйлийн хүснэгтийн 6-д: Нэгдсэн төсвийн тэнцвэржүүлсэн тэнцлийн дотоодын нийт бүтээгдэхүүнд эзлэх хувь -2,0% гэснийг 0% гэж өөрчлөх саналыг Улсын Их Хурлын гишүүн Н.Батбаяр, Д.Ганхуяг нар гаргасан байгаа. Энэ асуудлаар цөөнх болсон байгаа. Байнгын хороо дэмжээгүй саналыг дэмжье.

     Зөвшөөрсөн:
              22

Татгалзсан:
   
    18

Бүгд:


    40

55,0 хувийн саналаар дэмжигдлээ.

Уг хуулийн төслийг  эцсийн хэлэлцүүлэгт бэлтгүүлэхээр Төсвийн байнгын хороонд шилжүүлэв.

Уг асуудлыг 16 цаг 25 минутад хэлэлцэж дуусав.

           Арван тав. Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуульд нэмэлт, өөрчлөлт оруулах тухай хуулийн төсөл (анхны хэлэлцүүлэг)
Хэлэлцэж буй асуудалтай холбогдуулан Улсын Их Хурлын Тамгын газрын Эрх зүй, хууль тогтоомжийн хэлтсийн дарга Д.Насанжаргал, Төрийн байгуулалтын байнгын хорооны зөвлөх О.Тунгалаг, референт З.Нямцогт, Хууль зүйн байнгын хорооны зөвлөх Б.Баасандорж, референт Г.Нямдэлгэр нарын бүрэлдэхүүнтэй ажлын хэсэг байлцав.

Тогтоолын төслийг анхны хэлэлцүүлэгт бэлтгэсэн талаар Төрийн байгуулалтын байнгын хорооны дүгнэлтийг Улсын Их Хурлын гишүүн Ж.Батсуурь танилцуулав.

Улсын Их Хурлын гишүүдээс асуулт, санал гараагүй болно.
Г.Батхүү: - 1.Байнгын хорооны төслийг анхны хэлэлцүүлгээр батлах горимын саналыг дэмжье.
Зөвшөөрсөн:
    27

Татгалзсан:
   
   14

Бүгд:


    41

65,9 хувийн саналаар горимын санал дэмжигдлээ.

2.Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуульд нэмэлт, өөрчлөлт оруулах тухай хуулийн төслийг батлах саналыг дэмжье.
Зөвшөөрсөн:
    31

Татгалзсан:
   
   12

Бүгд:


    43

72,1 хувийн саналаар дэмжигдлээ.

Уг асуудлыг 16 цаг 30 минутад хэлэлцэж дуусав.

           Арван зургаа. Авлигын эсрэг хуульд нэмэлт, өөрчлөлт оруулах тухай, Эрүүгийн байцаан шийтгэх хуульд нэмэлт оруулах тухай хуулийн төслүүд (анхны хэлэлцүүлэг)
Хэлэлцэж буй асуудалтай холбогдуулаад Авлигатай тэмцэх газрын Хяналт шалгалт, дүн-шинжилгээний хэлтсийн дарга Ж.Батсайхан, Улсын Их Хурлын Тамгын газрын Эрх зүй, хууль тогтоомжийн хэлтсийн зөвлөх Д.Энхгэрэл, Хууль зүйн байнгын хорооны зөвлөх Б.Баасандорж, референт Г.Нямдэлгэр нарын бүрэлдэхүүнтэй ажлын хэсэг байлцав. 

           Тогтоолын төслийг анхны хэлэлцүүлэгт бэлтгэсэн талаар Хууль зүйн байнгын хорооны санал, дүгнэлтийг Улсын Их Хурлын гишүүн Л.Болд танилцуулав.

Улсын Их Хурлын гишүүдээс асуулт, санал гараагүй болно.

Г.Батхүү: - 1.Байнгын хорооноос төслийг анхны хэлэлцүүлгээр батлуулах горимын саналыг дэмжье.

Зөвшөөрсөн:
    32

Татгалзсан:
   
    11

Бүгд:


    43

          74,4 хувийн саналаар горимын санал дэмжигдлээ.

           2.Авлигын эсрэг хуульд нэмэлт, өөрчлөлт оруулах тухай, Эрүүгийн байцаан шийтгэх хуульд нэмэлт оруулах тухай хуулийн төслүүдийг баталъя.
Зөвшөөрсөн:
    34

Татгалзсан:
   
     9

Бүгд:


    43

          79,1 хувийн саналаар дэмжигдлээ.


3.Авлигын эсрэг хуульд нэмэлт, өөрчлөлт оруулах тухай хуулийн төслийг баталъя.
Зөвшөөрсөн:
    31

Татгалзсан:
   
    12

Бүгд:


    43

          72,1 хувийн саналаар дэмжигдлээ.

           4.Эрүүгийн байцаан  шийтгэх хуульд нэмэлт оруулах тухай хуулийн төслийг баталъя.

Зөвшөөрсөн:
    25

Татгалзсан:
   
    18

Бүгд:


    43

           58,1 хувийн саналаар дэмжигдлээ.

· 16:30-16:35 цагт Улсын Их Хурлын чуулганы  үйл ажиллагаатай “Билгүүн номч” дунд сургуулийн төгсөх ангийн сурагчид Төрийн ордон, Улсын Их Хурлын үйл ажиллагаатай танилцав./Нэрсийг хавсаргав/. 
Уг асуудлыг 16 цаг 35 минутад хэлэлцэж дуусав.

Арван долоо. Монгол Улсын иргэнд газар өмчлүүлэх тухай хуульд өөрчлөлт оруулах тухай, Монгол Улсын иргэнд газар өмчлүүлэх тухай хуулийг дагаж мөрдөх журмын тухай хуульд өөрчлөлт оруулах тухай хуулийн төслүүд (анхны хэлэлцүүлэг)

Хэлэлцэж буй асуудалтай холбогдуулан Байгаль, орчин, аялал жуулчлалын сайд Д.Цогтбаатар, мөн яамны тусгай хамгаалалттай нутгийн удирдлагын газрын дарга А.Намхай, мөн яамны тусгай хамгаалалттай газрын орлогч дарга Г.Энхтайван, Улсын Их Хурлын Тамгын газрын Эрх зүй, хууль тогтоомжийн хэлтсийн дарга Д.Насанжаргал,  Байгаль орчин, хүнс, хөдөө аж ахуйн байнгын хорооны зөвлөх Б.Мөнхцэцэг, Б.Баярмаа нарын бүрэлдэхүүнтэй ажлын хэсэг байлцав.

Тогтоолын төслийг анхны хэлэлцүүлэгт бэлтгэсэн талаар Байгаль орчин, хүнс, хөдөө аж ахуйн байнгын хорооноос гаргасан санал, дүгнэлтийг Улсын Их Хурлын гишүүн Ц.Цэнгэл танилцуулав. 

Улсын Их Хурлын гишүүдээс асуулт, санал гараагүй болно.

Г.Батхүү: - 1.Тогтоолын төслийг анхны хэлэлцүүлгээр нь батлуулах горимын саналыг дэмжье.
Зөвшөөрсөн:
    34

Татгалзсан:
   
   10

Бүгд:


    44

77,3 хувийн саналаар горимын санал дэмжигдлээ.

2.Монгол Улсын иргэнд газар өмчлүүлэх тухай хуульд өөрчлөлт оруулах тухай, Монгол Улсын иргэнд газар өмчлүүлэх тухай хуулийг дагаж мөрдөх журмын тухай хуульд өөрчлөлт оруулах тухай хуулийн төслүүдийг баталъя. 

Зөвшөөрсөн:
    26

Татгалзсан:
   
    17

Бүгд:


    43

60,5 хувийн саналаар дэмжигдлээ.

3.Монгол Улсын иргэнд газар өмчлүүлэх тухай хуульд өөрчлөлт оруулах тухай хуулийн төслийг баталъя гэсэн саналыг дэмжиж байгаа гишүүд гараа өргөнө үү.
Зөвшөөрсөн:
    34

Татгалзсан:
   
     9

Бүгд:


    43

79,1 хувийн саналаар дэмжигдлээ.

4.Монгол Улсын иргэнд газар өмчлүүлэх тухай хуулийг дагаж мөрдөх журмын тухай хуульд өөрчлөлт оруулах тухай хуулийн төслийг баталъя.
Зөвшөөрсөн:
    35

Татгалзсан:
   
     8

Бүгд:


    43

81,4 хувийн саналаар дэмжигдлээ.

Уг асуудлыг 16 цаг 40 минутад хэлэлцэж дуусав.

           Арван найм. “Зарим  тусгай хамгаалалттай газрын хилийн заагт өөрчлөлт оруулах тухай” Улсын Их Хурлын тогтоолын төсөл (анхны хэлэлцүүлэг) 
Хэлэлцэж буй асуудалтай холбогдуулан Байгаль, орчин, аялал жуулчлалын сайд Д.Цогтбаатар, мөн яамны тусгай хамгаалалттай нутгийн удирдлагын газрын дарга А.Намхай, мөн яамны тусгай хамгаалалттай газрын орлогч дарга Г.Энхтайван, Улсын Их Хурлын Тамгын газрын Эрх зүй, хууль тогтоомжийн хэлтсийн дарга Д.Насанжаргал,  Байгаль орчин, хүнс, хөдөө аж ахуйн байнгын хорооны зөвлөх Б.Мөнхцэцэг, Б.Баярмаа нарын бүрэлдэхүүнтэй ажлын хэсэг байлцав.

Байгаль орчин, хүнс, хөдөө аж ахуйн байнгын хорооны санал, дүгнэлтийг Улсын Их Хурлын гишүүн Г.Баярсайхан танилцуулав. 

Улсын Их Хурлын гишүүдээс асуулт, санал гараагүй болно.

           Г.Батхүү: - 1.Төслийг анхны хэлэлцүүлгээр нь батлуулах горимын саналыг дэмжье.
Зөвшөөрсөн:
    29

Татгалзсан:
   
    12
Бүгд:


    41

70,0 хувийн саналаар горимын санал дэмжигдлээ.

2.“Зарим байгалийн цогцолборт газрын хилийн заагт өөрчлөлт оруулах тухай” Улсын Их Хурлын тогтоолын төслийг батлах саналыг дэмжье.
Зөвшөөрсөн:
    28

Татгалзсан:
   
    15

Бүгд:


    43

65,1 хувийн саналаар дэмжигдлээ.

Уг асуудлыг 16 цаг 43 минутад хэлэлцэж дуусав.

          Арван ес. “Монгол Улсын төрөөс баримтлах соёлын бодлогыг шинэчлэн батлах тухай” Улсын Их Хурлын тогтоолын төсөл (анхны хэлэлцүүлэг)
Хэлэлцэж буй асуудалтай холбогдуулан Боловсрол, соёл, шинжлэх ухааны дэд сайд Б.Ундармаа, Боловсрол, соёл, шинжлэх ухааны Соёл урлагийн бодлогын газрын дарга Б.Наранзун, Монголын урлагийн зөвлөлийн дарга Н.Жанцанноров, Боловсрол, соёл, шинжлэх ухааны Төрийн захиргааны удирдлагын газрын орлогч дарга З.Оюунбилэг, Улсын Их Хурлын Тамгын газрын Эрх зүй, хууль тогтоомжийн хэлтсийн ахлах зөвлөх Н.Тунгалаг, Нийгмийн бодлого, боловсрол, соёл, шинжлэх ухааны байнгын хорооны зөвлөх Л.Лхагвасүрэн, референт Р.Болормаа нарын бүрэлдэхүүнтэй ажлын хэсэг байлцав.
Байнгын хорооны санал, дүгнэлтийг Улсын Их Хурлын гишүүн Д.Дондог танилцуулав.

Тогтоолын төсөлтэй холбогдуулан Улсын Их Хурлын гишүүн Д.Очирбатын асуусан асуултад Улсын Их Хурлын гишүүн Д.Дондог хариулж, тайлбар хийв.

 
Г.Батхүү: - “Монгол Улсын төрөөс баримтлах соёлын бодлогыг шинэчлэн батлах тухай” Улсын Их Хурлын тогтоолын төслийн талаарх зарчмын зөрүүтэй саналаар санал хураалт  явуулъя.

          1.Төслийн 3.6-д “төр,” гэсний өмнө “соёлын чиглэлээр” гэж нэмэх саналыг дэмжье.
Зөвшөөрсөн:
    27

Татгалзсан:
   
    15

Бүгд:


    42

64,3 хувийн саналаар  дэмжигдлээ.


2.Төслийн “Соёлын чиглэлээр мэргэжлийн эвлэл, холбоо, нийгэмлэг, байгуулж үр өгөөжтэй  үйл ажиллагаа явуулахыг дэмжих;” гэсэн 3.9 дэх заалтыг хасах саналыг дэмжье.
 Зөвшөөрсөн:
    27

          Татгалзсан:
   
    12

          Бүгд:


    39

          69,2 хувийн саналаар  дэмжигдлээ.


3.Төслийн 4.2.7-ийн “хөдөөгийн” гэснийг “орон нутгийн” гэж өөрчлөх саналыг дэмжье.
          Зөвшөөрсөн:
               24

          Татгалзсан:
   
    16

          Бүгд:


    40

          60,0 хувийн саналаар  дэмжигдлээ.

4.Төслийн 4.2.9-өөс “гоц авьяастай залуу” гэснийг хасах саналыг дэмжье.
 Зөвшөөрсөн:
    22

          Татгалзсан:
   
    18

          Бүгд:


    40

          55,0 хувийн саналаар  дэмжигдлээ.

          5.Төслийн 4.2.10-т “соёлын” гэсний дараа “урлагийн” гэж нэмэх саналыг дэмжье.
Зөвшөөрсөн:
               24

          Татгалзсан:
   
    16

          Бүгд:


    40

          60,0 хувийн саналаар  дэмжигдлээ.

          6.Төслийн 4.3.6-ийн “цэцэрлэгийн наснаас нь” гэснийг хасах саналыг дэмжье.
Зөвшөөрсөн:
                24

          Татгалзсан:
   
     17

          Бүгд:


      41

          58,5 хувийн саналаар  дэмжигдлээ.


7.Төслийн 4.3.13-аас ”Геологи, ашигт малтмалын” гэснийг “ашигт малтмалын болон газрын тосны” гэж өөрчилье гэсэн саналыг дэмжье.
Зөвшөөрсөн:
                27

          Татгалзсан:
   
     14

          Бүгд:


     41

          65,9 хувийн саналаар  дэмжигдлээ.


8.Төслийн 4.4.5-ын “хөгжүүлэхэд” гэсний өмнө “соёлын аялал жуулчлалыг” гэж нэмэх саналыг дэмжье.
Зөвшөөрсөн:
               26

          Татгалзсан:
   
    15

          Бүгд:


     41

          63,4 хувийн саналаар  дэмжигдлээ.


9.Төслийн 4.2.12-т “дээшлүүлж” гэсний өмнө “утга зохиол, урлагийн бүтээлийн зохиогчийн эрхийг хүндэтгэн хамгаалах” гэж нэмэх саналыг дэмжье.
Зөвшөөрсөн:
                26

          Татгалзсан:
   
    15

          Бүгд:


     41

          63,4 хувийн саналаар  дэмжигдлээ.


Найруулгын шинжтэй санал
1. Тогтоолын төслийн гарчиг болон зүйл, заалтын “Монгол Улсын төрөөс баримтлах соёлын бодлого” гэснийг “Төрөөс соёлын талаар баримтлах бодлого”  гэж өөрчлөх 

2. Төслийн “Нийтлэг үндэслэл”-ийн 2 дахь хэсгээс “шавхагдашгүй” гэснийг хасах
3. Төслийн “Нийтлэг үндэслэл”-ийн мөн хэсгийн “чухал” гэснийг “суурь” гэж өөрчлөх
4. Төслийн “Нийтлэг үндэслэл”-ийн 3 дахь хэсгийн “дэвшлийн баталгаа” гэснийг “дэвшлийн нэгэн баталгаа болсон” гэж өөрчлөх
5. Төслийн “Нийтлэг үндэслэл”-ийн мөн энэ хэсгийн “шинэчлэн” гэснийг хасах
6. Төслийн 2.2-ын “уламжлах” гэснийг хасах
7. Төслийн 2.4-ийн “мөн” гэснийг хасах
8. Төслийн 3.4-ийг “монголын үндэсний соёл илрэх, бусад үндэстний соёлд уусан замхрах, өв уламжлал, ёс заншил алдрах, оюун санаа ядууран доройтохоос бүх талаар сэрэмжлэх” гэж өөрчлөн найруулах
9. Төслийн 3.10-ын “өмчийн олон хэлбэр, зах зээлийн шударга, чөлөөт өрсөлдөөнийг бий болгон” гэснийг “харилцан” гэж өөрчлөх
10.  Төслийн 4.1.4-өөс “төвлөрсөн” гэснийг хасах
11.  Төслийн 4.1.10-ын “урлаг,” гэснийг “урлагийн бүтээл,” гэж өөрчлөх 

12.  Төслийн 4.2.13-ын “татан” гэснийг “идэвхтэй” гэж өөрчлөх
13.  Төслийн 4.3.9-ийн “өв хууль бусаар гадаадад гарахаас” гэснийг “өвийг хууль бусаар гадаадад гарахаас” гэж найруулах

14.  Төслийн 4.3.11-ийг “Монголын соёлын өв, дурсгалыг НҮБ-ын төрөлжсөн байгууллага болох ЮНЕСКО-ийн Дэлхийн өвийн жагсаалтад бүртгүүлэх ажлыг зохион байгуулах” гэж өөрчлөх
15.  Төслийн 4.1.8, 4.4.5-ын “аж” гэснийг “бүтээлч” гэж тус тус өөрчлөх
16.  Төслийн 5.1-ийг “Соёлын бодлогыг хэрэгжүүлэхтэй холбогдуулан соёл, урлагийн эрх зүйн орчныг боловсронгуй болгоно” гэж өөрчлөх
17. Төслөөс “Дөрөв. Соёлын бодлогын бүрэлдэхүүн хэсэг” гэснийг хасах гэсэн саналуудыг дэмжье.

 Зөвшөөрсөн:
     28

           Татгалзсан:
   
     11

           Бүгд:


     39

           71,8 хувийн саналаар  дэмжигдлээ.


 Тогтоолын төслийг эцсийн хэлэлцүүлэгт хэлэлцүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүлэв.

· 16:55-17:00 цаг Монгол Улсын Архивын ерөнхий газрын Архив, албан хэрэг хөтлөлт хариуцсан ажилтнууд Төрийн ордон, Улсын Их Хурлын үйл ажиллагаатай танилцав. /Нэрсийг хавсаргав/.


Уг асуудлыг 16 цаг 55 минутад хэлэлцэж дуусав.


Хорь. “Зарим газар нутгийг улсын тусгай хамгаалалтад авах тухай” Улсын Их Хурлын тогтоолын төсөл (хэлэлцэх эсэх)

Хэлэлцэж буй асуудалтай холбогдуулан Хэлэлцэж буй асуудалтай холбогдуулан Байгаль орчин, аялал жуулчлалын сайдын зөвлөх Ц.Шийрэвдамба, мөн яамны Тусгай хамгаалалттай нутгийн удирдлагын газрын дарга А.Намхай, орлогч дарга Г.Энхтайван, Улсын Их Хурлын Тамгын газрын зөвлөх О.Баяраа, Эрх зүй, хууль тогтоомжийн хэлтсийн дарга Д.Насанжаргал, Байгаль орчин, хүнс, хөдөө аж ахуйн байнгын хорооны зөвлөх Б.Мөнхцэцэг, зөвлөх Б.Мяхдадаг, референт Б.Баярмаа, Ш.Чинбат нарын бүрэлдэхүүнтэй ажлын хэсэг байлцав.


Хууль санаачлагчийн илтгэлийг Улсын Их Хурлын гишүүн Г.Баярсайхан, Байгаль орчин, хүнс, хөдөө аж ахуйн байнгын хорооны санал, дүгнэлтийг Улсын Их Хурлын гишүүн Н.Ганбямба нар уншиж, танилцуулав.


Уг асуудалтай холбогдуулан Улсын Их Хурлын гишүүн Б.Бат-Эрдэнийн  асуусан асуултад Улсын Их Хурлын гишүүн Г.Баярсайхан хариулж, тайлбар хийв.


Улсын Их Хурлын гишүүн Су.Батболд санал хэлэв.

Г.Батхүү: - “Зарим газар нутгийг тусгай хамгаалалтад авах тухай” Улсын Их Хурлын тогтоолын төслийг хэлэлцэх  нь зүйтэй гэсэн дэмжье.
Зөвшөөрсөн:
    29

Татгалзсан:
   
    16

Бүгд:


    45

64,4 хувийн саналаар  дэмжигдлээ.

Тогтоолын төслийг Байгаль орчин, хүнс, хөдөө аж ахуйн байнгын хороонд анхны хэлэлцүүлэгт бэлтгүүлэхээр шилжүүлэв.

Уг асуудлыг 17 цаг 08 минутад хэлэлцэж дуусав.


Хорин нэг. Монгол Улсын Засгийн газрын тухай хуульд өөрчлөлт оруулах тухай, Улсын Их Хурлын тухай хуульд өөрчлөлт оруулах тухай хуулийн төслүүд (Монгол Улсын Ерөнхийлөгчөөс өргөн мэдүүлсэн, хэлэлцэх эсэх)

Хэлэлцэж буй  асуудалтай холбогдуулан Улсын Их Хурлын Тамгын газрын Эрх зүй, хууль тогтоомжийн хэлтсийн дарга Д.Насанжаргал, Төрийн байгуулалтын байнгын хорооны зөвлөх О.Тунгалаг, референт З.Нямцогт нарын бүрэлдэхүүнтэй ажлын хэсэг байлцав.


Хууль санаачлагчийн илтгэлийн Монгол Улсын Ерөнхийлөгчийн хуулийн зөвлөх П.Цагаан, Байнгын хорооны санал, дүгнэлтийг Улсын Их Хурлын гишүүн Г.Баярсайхан нар уншиж, танилцуулав.


Улсын Их Хурлын гишүүдээс асуулт, санал гараагүй болно.


Г.Батхүү: - Монгол Улсын Засгийн газрын тухай хуульд өөрчлөлт оруулах тухай, Улсын Их Хурлын тухай хуульд өөрчлөлт оруулах тухай хуулийн төслүүдийг  хэлэлцэх нь зүйтэй гэсэн саналыг дэмжье.
Зөвшөөрсөн:
    25

Татгалзсан:
   
    16

Бүгд:


    41

61,0 хувийн саналаар  дэмжигдлээ.

Төслийг анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлэв.

Уг асуудлыг 17 цаг 13 минутад хэлэлцэж дуусав.


Хорин хоёр. Монгол Улсын Засгийн газрын тухай хуульд нэмэлт оруулах тухай хуулийн төсөл (Монгол Улсын Их Хурлын гишүүн Ж.Сүхбаатар нараас өргөн мэдүүлсэн, хэлэлцэх эсэх)
   
Хэлэлцэж буй  асуудалтай холбогдуулан Улсын Их Хурлын Тамгын газрын Эрх зүй, хууль тогтоомжийн хэлтсийн дарга Д.Насанжаргал, Төрийн байгуулалтын байнгын хорооны зөвлөх О.Тунгалаг, референт З.Нямцогт нарын бүрэлдэхүүнтэй ажлын хэсэг байлцав.


Хууль санаачлагчийн илтгэлийг Улсын Их Хурлын гишүүн Ж.Сүхбаатар, Төрийн байгуулалтын байнгын хорооны санал, дүгнэлтийг Улсын Их Хурлын гишүүн Ц.Батбаяр нар танилцуулав.


 Улсын Их Хурлын гишүүдээс асуулт, санал гараагүй болно.


Г.Батхүү: - “Монгол Улсын Засгийн газрын тухай хуульд өөрчлөлт оруулах тухай хуулийн төсөл”-ийг  хэлэлцэх нь зүйтэй гэсэн саналыг дэмжье.
Зөвшөөрсөн:
    26

Татгалзсан:
   
    15

Бүгд:


    41

63,4 хувийн саналаар  дэмжигдлээ.

Уг асуудлыг Төрийн байгуулалтын байнгын хороонд шилжүүлэв.

Уг асуудлыг 17 цаг 18 минутад хэлэлцэж дуусав.


Хорин гурав. Монгол Улсаас гадаадын зарим улстай дипломат харилцаа тогтоох тухай Улсын Их Хурлын тогтоолын төсөл

Хэлэлцэж буй асуудалтай холбогдуулан Улсын Их Хурлын гишүүн, Гадаад харилцааны сайд Г.Занданшатар, Гадаад харилцааны яамны Төрийн нарийн бичгийн дарга Б.Батхишиг, мөн яамны Стратеги төлөвлөлт, хяналт-шинжилгээ, үнэлгээний газрын захирал Г.Батжаргал, Аюулгүй байдал, гадаад бодлогын байнгын хорооны зөвлөх Э.Эрдэнэсүрэн, референт П.Туяа нарын бүрэлдэхүүнтэй ажлын хэсэг байлцав.


Хууль санаачлагчийн илтгэлийг Гадаад харилцааны сайд Г.Занданшатар, Байнгын хорооны санал, дүгнэлтийг Улсын Их Хурлын гишүүн  Х.Хаянхярваа нар танилцуулав.


Улсын Их Хурлын гишүүдээс асуулт, санал гараагүй болно.

Г.Батхүү: 1.“Андоррагийн Хант Улстай дипломат харилцаа тогтоох тухай” Улсын Их Хурлын тогтоолын төслийг баталъя. 

Зөвшөөрсөн:
      23

Татгалзсан:
   
     18

Бүгд:


      41

          56,1 хувийн саналаар тогтоол батлагдлаа. 


Улсын Их Хурлын дэд дарга Г.Батхүү Андоррагийн Хант Улстай дипломат харилцаа тогтоох тухай” Улсын Их Хурлын тогтоолын төслийн эцсийн найруулгыг уншиж танилцуулав.
Эцсийн найруулгатай холбогдуулан Улсын Их Хурлын гишүүдээс асуулт, санал гараагүй болно.

Улсын Их Хурлын гишүүд дээрх хуулийн эцсийн найруулгыг сонсов. (17:25)
2.Бүгд Найрамдах Гамби Улстай дипломат харилцаа тогтоох тухай” Улсын Их Хурлын тогтоолын төслийг баталъя. 
Зөвшөөрсөн:
     28

Татгалзсан:
   
     14

Бүгд:


     42

          66,7 хувийн саналаар тогтоол батлагдлаа. 


 Улсын Их Хурлын дэд дарга Г.Батхүү “Бүгд Найрамдах Гамби Улстай дипломат харилцаа тогтоох тухай” Улсын Их Хурлын тогтоолын төслийг эцсийн найруулгыг уншиж танилцуулав.
Эцсийн найруулгатай холбогдуулан Улсын Их Хурлын гишүүдээс асуулт, санал гараагүй болно.

Улсын Их Хурлын гишүүд дээрх хуулийн эцсийн найруулгыг сонсов. (17:27)
3.“Бүгд Найрамдах Гондурас Улстай дипломат харилцаа тогтоох тухай” Улсын Их Хурлын тогтоолын төслийг баталъя. 

Зөвшөөрсөн:
     31

Татгалзсан:
   
     13

Бүгд:


     44

          70,6 хувийн саналаар тогтоол батлагдлаа. 


Улсын Их Хурлын дэд дарга Г.Батхүү “Бүгд Найрамдах Гондурас Улстай дипломат харилцаа тогтоох тухай” Улсын Их Хурлын тогтоолын төслийн эцсийн найруулгыг уншиж танилцуулав.
Эцсийн найруулгатай холбогдуулан Улсын Их Хурлын гишүүдээс асуулт, санал гараагүй болно.

Улсын Их Хурлын гишүүд дээрх хуулийн эцсийн найруулгыг сонсов. (17:28)
4.“Бүгд Найрамдах Малави Улстай дипломат харилцаа тогтоох тухай” Улсын Их Хурлын тогтоолын төслийг баталъя. 
Зөвшөөрсөн:
     28

Татгалзсан:
   
     16

Бүгд:


     44

          63,6 хувийн саналаар тогтоол батлагдлаа. 


Улсын Их Хурлын дэд дарга Г.Батхүү “Бүгд Найрамдах Малави Улстай дипломат харилцаа тогтоох тухай” Улсын Их Хурлын тогтоолын төслийн эцсийн найруулгыг уншиж танилцуулав.
Эцсийн найруулгатай холбогдуулан Улсын Их Хурлын гишүүдээс асуулт, санал гараагүй болно.

Улсын Их Хурлын гишүүд дээрх хуулийн эцсийн найруулгыг сонсов. (17:29)
5.“Бүгд Найрамдах Науру Улстай дипломат харилцаа тогтоох тухай” Улсын Их Хурлын тогтоолын төслийг баталъя. 
Зөвшөөрсөн:
     33

Татгалзсан:
   
     12

Бүгд:


     45

          73,3 хувийн саналаар тогтоол батлагдлаа. 


Улсын Их Хурлын дэд дарга Г.Батхүү “Бүгд Найрамдах Науру Улстай дипломат харилцаа тогтоох тухай” Улсын Их Хурлын тогтоолын төслийн эцсийн найруулгыг уншиж танилцуулав.
Эцсийн найруулгатай холбогдуулан Улсын Их Хурлын гишүүдээс асуулт, санал гараагүй болно.

Улсын Их Хурлын гишүүд дээрх хуулийн эцсийн найруулгыг сонсов. (17:30)
6.“Бүгд Найрамдах Өмнөд Судан Улстай дипломат харилцаа тогтоох тухай” Улсын Их Хурлын тогтоолын төслийг баталъя.
Зөвшөөрсөн:
     31

Татгалзсан:
   
     11

Бүгд:


     42

           73,8 хувийн саналаар тогтоол батлагдлаа. 


 Улсын Их Хурлын дэд дарга Г.Батхүү “Бүгд Найрамдах Өмнөд Судан Улстай дипломат харилцаа тогтоох тухай” Улсын Их Хурлын тогтоолын төслийн эцсийн найруулгыг уншиж танилцуулав.
Эцсийн найруулгатай холбогдуулан Улсын Их Хурлын гишүүдээс асуулт, санал гараагүй болно.

Улсын Их Хурлын гишүүд дээрх хуулийн эцсийн найруулгыг сонсов. (17:31)
7.“Доминикийн Хамтын Нөхөрлөл Улстай дипломат харилцаа тогтоох тухай” Улсын Их Хурлын тогтоолын төслийг баталъя. 
Зөвшөөрсөн:
     33

Татгалзсан:
   
      9

Бүгд:


     42

          78,6 хувийн саналаар тогтоол батлагдлаа. 


 Улсын Их Хурлын дэд дарга Г.Батхүү “Доминикийн Улстай дипломат харилцаа тогтоох тухай” Улсын Их Хурлын тогтоолын төслийн эцсийн найруулгыг уншиж танилцуулав.
Эцсийн найруулгатай холбогдуулан Улсын Их Хурлын гишүүдээс асуулт, санал гараагүй болно.

Улсын Их Хурлын гишүүд дээрх хуулийн эцсийн найруулгыг сонсов. (17:32)
8.“Коморосын Холбооны  Улстай дипломат харилцаа тогтоох тухай” Улсын Их Хурлын тогтоолын төслийг баталъя. 
Зөвшөөрсөн:
    28

Татгалзсан:
   
    13

Бүгд:


     41

           68,3 хувийн саналаар тогтоол батлагдлаа. 


 Улсын Их Хурлын дэд дарга Г.Батхүү “Коморосын Холбооны Улстай дипломат харилцаа тогтоох тухай” Улсын Их Хурлын тогтоолын төслийн эцсийн найруулгыг уншиж танилцуулав.
Эцсийн найруулгатай холбогдуулан Улсын Их Хурлын гишүүдээс асуулт, санал гараагүй болно.

Улсын Их Хурлын гишүүд дээрх хуулийн эцсийн найруулгыг сонсов. (17:33)
9.“Самоагийн Тусгаар Улстай дипломат харилцаа тогтоох тухай” Улсын Их Хурлын тогтоолын төслийг баталъя. 

Зөвшөөрсөн:
    26

Татгалзсан:
   
    15

Бүгд:


     41

          63,4 хувийн саналаар тогтоол батлагдлаа. 


 Улсын Их Хурлын дэд дарга Г.Батхүү “Самоагийн Тусгаар Улстай дипломат харилцаа тогтоох тухай” Улсын Их Хурлын тогтоолын төслийн эцсийн найруулгыг уншиж танилцуулав.
Эцсийн найруулгатай холбогдуулан Улсын Их Хурлын гишүүдээс асуулт, санал гараагүй болно.

Улсын Их Хурлын гишүүд дээрх хуулийн эцсийн найруулгыг сонсов. (17:34)
10.“Сент-Винсент ба Гренадин Улстай дипломат харилцаа тогтоох тухай” Улсын Их Хурлын тогтоолын төслийг баталъя. 

Зөвшөөрсөн:
    23

Татгалзсан:
   
    17

Бүгд:


     40

          57,5 хувийн саналаар тогтоол батлагдлаа. 


 Улсын Их Хурлын дэд дарга Г.Батхүү “Сент-Винсент ба Гренадин Улстай дипломат харилцаа тогтоох тухай” Улсын Их Хурлын тогтоолын төслийн эцсийн найруулгыг уншиж танилцуулав.
Эцсийн найруулгатай холбогдуулан Улсын Их Хурлын гишүүдээс асуулт, санал гараагүй болно.

Улсын Их Хурлын гишүүд дээрх хуулийн эцсийн найруулгыг сонсов. (17:35)
11.“Соломоны Арлуудын Улстай дипломат харилцаа тогтоох тухай” Улсын Их Хурлын тогтоолын төслийг баталъя. 

Зөвшөөрсөн:
    26

Татгалзсан:
   
    13

Бүгд:


     39

          66,7 хувийн саналаар тогтоол батлагдлаа. 


 Улсын Их Хурлын дэд дарга Г.Батхүү “Соломоны Арлуудын Улстай дипломат харилцаа тогтоох тухай” Улсын Их Хурлын тогтоолын төслийн эцсийн найруулгыг уншиж танилцуулав.
Эцсийн найруулгатай холбогдуулан Улсын Их Хурлын гишүүдээс асуулт, санал гараагүй болно.

Улсын Их Хурлын гишүүд дээрх хуулийн эцсийн найруулгыг сонсов. (17:36)
12.“Тувалу Улстай дипломат харилцаа тогтоох тухай” Улсын Их Хурлын тогтоолын төслийг баталъя. 
Зөвшөөрсөн:
    29

Татгалзсан:
   
    11

Бүгд:


     40

          72,5 хувийн саналаар тогтоол батлагдлаа. 


 Улсын Их Хурлын дэд дарга Г.Батхүү “Тувалу Улстай дипломат харилцаа тогтоох тухай” Улсын Их Хурлын тогтоолын төслийн эцсийн найруулгыг уншиж танилцуулав.
Эцсийн найруулгатай холбогдуулан Улсын Их Хурлын гишүүдээс асуулт, санал гараагүй болно.

Улсын Их Хурлын гишүүд дээрх хуулийн эцсийн найруулгыг сонсов. (17:37)

 Уг асуудлыг 17 цаг 37 минутад дуусав.


 Хорин дөрөв. Эрүүгийн хуульд нэмэлт, өөрчлөлт оруулах тухай, Эрүүгийн байцаан шийтгэх хуульд өөрчлөлт оруулах тухай, Шүүхийн тухай хуульд өөрчлөлт оруулах тухай, Шүүхийн шийдвэр гүйцэтгэх тухай хуулийн зарим зүйлийг хүчингүй болсонд тооцох тухай, Иргэний бүртгэлийн тухай хуульд өөрчлөлт оруулах тухай, Онц байдлын тухай хуулийн зарим зүйлийг хүчингүй болсонд тооцох тухай хуулийн  төслүүд   (Монгол Улсын Ерөнхийлөгчөөс өргөн мэдүүлсэн, хэлэлцэх эсэх)
Хэлэлцэж буй асуудалтай холбогдуулан Улсын Их Хурлын Тамгын газрын Эрх зүй, хууль тогтоомжийн хэлтсийн зөвлөх Д.Нарантуяа, Улсын Их Хурлын Тамгын газрын Судалгааны төвийн референт-судлаач К.Пүрэвсүрэн, Хууль зүйн байнгын хорооны зөвлөх Б.Баасандорж, референт Г.Нямдэлгэр нарын бүрэлдэхүүнтэй ажлын хэсэг байлцав.
Хууль санаачлагчийн илтгэлийг Монгол Улсын Ерөнхийлөгчийн хуулийн зөвлөх П.Цагаан, Хууль зүйн байнгын хорооны санал, дүгнэлтийг Улсын Их Хурлын гишүүн Л.Болд нар танилцуулав.

Улсын Их Хурлын гишүүдээс асуулт,  санал гараагүй болно. 

Г.Батхүү: - Эрүүгийн хуульд нэмэлт, өөрчлөлт оруулах тухай хуулийг дагалдуулан Эрүүгийн байцаан шийтгэх хуульд өөрчлөлт оруулах тухай, Шүүхийн тухай хуульд өөрчлөлт оруулах тухай, Шүүхийн шийдвэр гүйцэтгэх тухай хуулийн зарим зүйлийг хүчингүй болсонд тооцох тухай, Иргэний бүртгэлийн тухай хуульд өөрчлөлт оруулах тухай, Онц байдлын тухай хуулийн зарим зүйлийг хүчингүй болсонд тооцох тухай хуулийн төслүүдийг хэлэлцэх нь зүйтэй гэсэн саналыг дэмжье.
Зөвшөөрсөн:
     29

Татгалзсан:
   
    13

Бүгд:


     42

          69,0 хувийн саналаар дэмжигдлээ. 

Хууль зүйн байнгын хороонд хэлэлцүүлэхээр шилжүүлэв.

Уг асуудлыг 17 цаг 40 минутад хэлэлцэж дуусав.

 Хорин тав. Монгол Улсын Эрүүгийн (Төрөлжсөн) хуулийн төсөл, Монгол Улсын Эрүүгийн (Төрөлжсөн) хуулийг дагаж мөрдөх журмын тухай, Хууль хүчингүй болсонд тооцох тухай хуулийн төслүүд (хэлэлцэх эсэх)
Хэлэлцэж буй асуудалтай холбогдуулан Улсын Их Хурлын Тамгын газрын Эрх зүй, хууль тогтоомжийн хэлтсийн зөвлөх Д.Нарантуяа, Улсын Их Хурлын Тамгын газрын Судалгааны төвийн референт-судлаач К.Пүрэвсүрэн, Хууль зүйн байнгын хорооны зөвлөх Б.Баасандорж, референт Г.Нямдэлгэр нарын бүрэлдэхүүнтэй ажлын хэсэг байлцав. 


Хууль санаачлагчийн илтгэлийг Улсын Их Хурлын гишүүн Ш.Сайхансамбуу, Хууль зүйн байнгын хорооны санал, дүгнэлтийг Улсын Их Хурлын гишүүн Д.Одбаяр нар танилцуулав.


Улсын Их Хурлын гишүүн С.Ламбаа, С.Эрдэнэ нарын асуусан асуултад Улсын Их Хурлын гишүүн Д.Одбаяр хариулж, тайлбар хийв.


Улсын Их Хурлын гишүүдээс үг хэлэх гишүүн гараагүй болно.

Г.Батхүү: - Эрүүгийн (Төрөлжсөн) хуулийн төсөл, Монгол Улсын Эрүүгийн (Төрөлжсөн) хуулийг дагаж мөрдөх журмын тухай, Хууль хүчингүй болсонд тооцох тухай хуулийн төслүүдийг хэлэлцэх шаардлагагүй гэсэн саналыг дэмжье.
Зөвшөөрсөн:
     7

Татгалзсан:
   
   35

Бүгд:


   42

          16,5 хувийн саналаар Байнгын хорооны санал дэмжигдсэнгүй. 

Хууль зүйн байнгын хороонд хэлэлцүүлэхээр шилжүүлэв.
· 17:45-17:50 цагт Улсын Их Хурлын гишүүн Р.Рашийн урилгаар Улаанбаатар төмөр замын Вагон депогийн ашиглалтын салбарын ажилтнууд Төрийн ордон, Улсын Их Хурлын үйл ажиллагаатай танилцав./Нэрсийг хавсаргав/.  
     Хуралдаан 18 цаг 00 минутад өндөрлөв.
           Тэмдэглэлтэй танилцсан:
ТАМГЫН ГАЗРЫН ЕРӨНХИЙ 

НАРИЙН БИЧГИЙН ДАРГА
   Ц.ШАРАВДОРЖ

Тэмдэглэл хөтөлсөн:
ХУРАЛДААНЫ ТЭМДЭГЛЭЛ 

ХӨТЛӨГЧ





                      М.НОМИНДУЛАМ
МОНГОЛ УЛСЫН ИХ ХУРЛЫН

2012 ОНЫ ХАВРЫН ЭЭЛЖИТ ЧУУЛГАНЫ
2012 ОНЫ 05 ДУГААР САРЫН 18-НЫ ӨДӨР (БААСАН ГАРИГ)-ИЙН
НЭГДСЭН ХУРАЛДААНЫ ДЭЛГЭРЭНГҮЙ
ТЭМДЭГЛЭЛ
Хуралдаан 10 цаг 40 минутад эхлэв.


    Д.Дэмбэрэл: - Монгол Улсын Их Хурлын тухай хуульд өөрчлөлт оруулах тухай, Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах, Шүүхийн захиргааны тухай хуулийн төсөл, Шүүхийн иргэдийн төлөөлөгчийн эрх зүйн байдлын тухай хуулийн төсөл, Эвлэрүүлэн зуучлалын тухай хуулийн төсөл, “Авлигатай тэмцэх газрын зохион байгуулалтын бүтэц, орон тоог шинэчлэн батлах тухай” Улсын Их Хурлын тогтоолын төсөл, Эрүүгийн хуулийн 294 дүгээр зүйлийн зарим заалт Үндсэн хуулийн холбогдох заалтыг зөрчсөн эсэх тухай маргааныг хянан шийдвэрлэсэн тухай Үндсэн хуулийн цэцийн 2012 оны 03 дугаар дүгнэлт, Улсын тэмдэгтийн хураамжаас чөлөөлөх тухай хуульд өөрчлөлт оруулах тухай  хуулийн болон “Иргэний бүртгэл, мэдээллийн улсын сангийн мэдээллийг ашиглах, иргэний үнэмлэхийн талаар авах зарим арга хэмжээний тухай” Улсын Их Хурлын тогтоолын төсөл, “Монгол Улсын эдийн засаг, нийгмийг 2013 онд хөгжүүлэх үндсэн чиглэл батлах тухай” Улсын Их Хурлын тогтоолын төслийн анхны хэлэлцүүлэг, Нийтийн албанд нийтийн болон хувийн ашиг сонирхлыг зохицуулах, хувийн ашиг сонирхлын зөрчлөөс урьдчилан тухай хуульд нэмэлт, өөрчлөлт оруулах тухай, Авлигын эсрэг хуульд нэмэлт, өөрчлөлт оруулах тухай, Эрүүгийн байцаан шийтгэх хуульд нэмэлт, өөрчлөлт оруулах тухай хуулийн төслүүд, Монгол Улсын иргэнд газар өмчлүүлэх тухай  хуульд өөрчлөлт оруулах тухай, Монгол Улсын иргэд газар өмчлүүлэх тухай хуулийг дагаж мөрдөх журмын тухай хуульд нэмэлт, өөрчлөлт оруулах тухай хуулийн төслүүд /анхны хэлэлцүүлэг/, “Монгол Улсын төрөөс баримтлах соёлын бодлогыг шинэчлэн батлах тухай” Улсын Их Хурлын тогтоолын төсөл /анхны хэлэлцүүлэг/, “Зарим байгалийн цогцолборт газрын хилийн заагт өөрчлөлт оруулах тухай” Улсын Их Хурлын тогтоолын төсөл /анхны хэлэлцүүлэг/, “Зарим тусгай хамгаалалттай газрын хилийн заагт өөрчлөлт оруулах тухай” Улсын Их Хурлын тогтоолын төсөл /хэлэлцэх эсэх/, Монгол Улсын Засгийн газрын тухай хуульд өөрчлөлт оруулах тухай, Улсын Их Хурлын тухай хуульд өөрчлөлт оруулах тухай хуулийн төслүүд,  Монгол Улсын Засгийн газрын тухай хуульд нэмэлт оруулах тухай хуулийн төсөл /Ж.Сүхбаатар гишүүний өргөн мэдүүлсэн/, “Санхүүгийн хамтын ажиллагааны тухай /, Монгол Улсын Засгийн газар, ХБНГУ-ын Засгийн газар хоорондын хэлэлцээр”, Монгол Улсын Засгийн газар, ХБНГУ-ын Сэргээн босголт, зээлийн банк  хооронд байгуулсан “Эрчим хүчний үр ашиг II төсөл”-ийн  Зээлийн болон төслийн хэлэлцээр, Монгол Улсын Засгийн газар, ХБНГУ-ын Сэргээн босголт, зээлийн банк хооронд байгуулсан “Улаанбаатар хотын бүтцийг хөгжүүлэх төсөл”-ийн Нэмэлт зээлийн хэлэлцээрийг соёрхон батлах тухай хуулийн төсөл, Монгол Улсын Засгийн газар, Бүгд Найрамдах Франц Улсын Засгийн газар хооронд байгуулсан Санхүүгийн хэлэлцээр соёрхон батлах тухай хуулийн төсөл, Монгол Улсын Засгийн газар, Бүгд Найрамдах Австри Улсын Засгийн газар хооронд байгуулсан Санхүүгийн хамтын ажиллагааны хэлэлцээрийг соёрхон батлах тухай хуулийн төсөл, Монгол Улсын Засгийн газар, Олон улсын хөгжлийн ассоциаци хооронд байгуулсан “Улаанбаатар хотын цэвэр агаар төсөл”-ийн Санхүүжилтийн хэлэлцээр соёрхон батлах тухай хуулийн төсөл,  Монгол Улсын Засгийн газар, Японы Олон улсын хамтын ажиллагааны байгууллага хооронд   байгуулсан “Нийгмийн салбарыг дэмжих хөтөлбөрийн хоёр дахь шатны зээлийн хэлэлцээр”-ийг соёрхон батлах тухай хуулийн төсөл,  Монгол Улсын Засгийн газар, Бүгд Найрамдах Энэтхэг Улсын Экспорт-Импорт банк хоорондын хэлэлцээрийг соёрхон батлах тухай хуулийн төсөл, Монгол Улсаас гадаадын зарим улстай дипломат харилцаа тогтоох тухай Улсын Их Хурлын тогтоолын төсөл, Эрүүгийн хуульд нэмэлт, өөрчлөлт оруулах тухай болон холбогдох бусад хуульд нэмэлт, өөрчлөлт оруулах  тухай хуулийн төсөл, Монгол Улсын Эрүүгийн (Төрөлжсөн) хуулийн төсөл, Монгол Улсын Эрүүгийн (Төрөлжсөн) хуулийг дагаж  мөрдөх журмын тухай, Хууль хүчингүй болсонд тооцох тухай хуулийн төслүүд, “Төрийн өмчийг 2010-2012 онд хувьчлах, өөрчлөн байгуулах үндсэн чиглэл батлах тухай Улсын Их Хурлын 2010 оны 11 дүгээр тогтоолын хавсралтад нэмэлт, өөрчлөлт оруулах тухай” Улсын Их Хурлын тогтоолын төсөл, Үнэт цаасны зах зээлийн тухай хуулийн шинэчилсэн найруулга болон холбогдох бусад хуульд нэмэлт, өөрчлөлт оруулах тухай хуулийн төслүүд, Олон хүүхэд төрүүлж өсгөсөн эхийг урамшуулах тухай  хуульд нэмэлт, өөрчлөлт оруулах тухай хуулийн төсөл, Эхэд урамшуулал олгох тухай хуулийн төсөл эдгээр нэлээд асуудлуудыг шуурхай хэлэлцээд, шийдвэрлэх шаардлагатай байна гишүүд ээ. За ингээд хэлэлцэх асуудалдаа орох уу? за Н.Энхболд дарга.


Н.Энхболд: - Энэ одоо бид нар өнөөдөр нэг хуралдаад, тэгээд сайндаа 2 дахь, 3 дахь өдөр 2-хон хуралдаад чуулган завсарлах гэж байдаг. 30-аад асуудал байдаг, гэтэл энэ дотроос дараалал дээр нь харах юм байна л дарга аа. Тэр нөгөө Орон нутгийн сонгуулийн тухай хуультай холбогдолтой юмнууд юу болсон бэ, тэр чинь бид нар завсарлахаасаа өмнө баталж өгөөд явахгүй бол дараагийн намар сонгууль явахад эрх зүйн орчин нь бүрдээгүй сонин байдал үүсэх гээд байна. Тэгэхээр энэ дотор огт алга байх юм. За дээр нь энэ 18-23 дугаарт байж байна. Баахан гадаад орнуудтай байгуулж байгаа хэлэлцээрүүдийг соёрхон батлах тухай, энэ бол үндсэндээ яриад л нэг их олон асуулт гарахгүйгээр ингээд шийдэгдчих юмнуудыг ядаж тоог нь цөөлөх үүднээс энэ асуудлуудаа өмнүүр тавиад, бушуухан шийдээд явчихвал энэ чинь тав, зургаан асуудал ойрхон шийдэгдээд явчихна. 


Гуравдугаарт нь энэ чуулганаар батлагдах уу, үгүй юу гэдэг нь эргэлзээтэй ихээхэн  том  хуулиуд энд бас хэлэлцэх эсэхийг нь л шийдээд орхихоор шахуу тийм асуудлууд их дээгүүр явж байх юм.  Энэ юмаа зохицуулахгүй бол! Тамгын газар энэ дээр нэг л тийм дараалал дээр жаахан хайхрамжгүй хандчихсан юм уу даа гэж бодоод байна. Энийг Дэгийн тухай хуулийн юм энэ тэр Шүүхийн холбогдолтой хуулиуд энэ тэр чинь яахав хэлэлцэгдээд явчих байх л даа. Угаасаа анхны хэлэлцүүлгүүд дараа нь ганц, ганц сөхөөд л явчихна. Тэр Орон нутгийн хууль, юу энэ тэрээ гадны гэрээ хэлэлцээртэй юмаа эртхэн тавиад, батлаад авчихвал Засгийн газар  хүлээгдээд байгаа ажлууд нь эхлэх гээд хөрөнгө мөнгө нь батлагдахгүй байгаа ийм юмнууд байна шүү дээ. Энийгээ эртхэн тодорхой болгоод, шийдээд өгчихвөл яасан юм бэ? Би энд бол жаахан өөрчлөлтүүд оруулмаар л байна.


Д.Дэмбэрэл:  - Энэ Төрийн байгуулалтын байнгын хороо тэр нэг Орон нутгийн сонгуулийн хуулийн сая бид Нийслэлийн иргэдийн Төлөөлөгчдийн хурлыг сонгох сонгуулийг Улсын Их Хуралтай хамт явуулна гээд, тэр Орон нутгийнхаа сонгуулийнхаа хуулийн тэр Улсын Их Хуралтай хамт явна гэсэн заалт хэвээр үлдчихээд байгаа юм. Тэр хууль хоорондын зөрчлийг арилгах үүднээс Төрийн байгуулалтын байнгын хороо энийгээ хэлэлцээд оруулаад ир л дээ. Гишүүд ээ, бид нар зөрчилтэй юм хийж үлдээж болохгүй шүү дээ. За энийг ингээд анхаарчихъя. Су.Батболд.


Су.Батболд: -  Тийм байгаа учраас Орон нутгийн хуулийн асуудлыг ер нь оруулж ирэхгүй бол, жагсаалтад байхгүй байгаад байгаа юм. Уг нь бэлэн болчихсон асуудал шүү дээ. Тийм учраас энийг түр хойшлуулаад дараачийн асуудлыг хэлэлцээд явчихъя гэж бодож байна. Хоёрдугаарт нэг зүйл тодруулах гэсэн юм, Д.Дэмбэрэл дарга аа, энэ нөгөө Хууль зүйн байнгын хорооноос нэг ажлын хэсэг гаргаад, Өршөөлийн хуулийн хэрэгжилтэд нэг хяналт, шалгалт хийх ажлын хэсэг байгуулсан байгаа байхгүй юу. Тэрний ажил яагаад явахгүй байгаа юм болоо? Энэ асуудал дээр бас Улсын Их Хурлын даргын зүгээс холбогдох Байнгын хороонд анхаарал тавиач гэж би хэлмээр байгаа юм.


Д.Дэмбэрэл: - За энэ гишүүд юу гэж гараа өргөж байна. С.Бямбацогт гишүүн, дараа С.Ламбаа гишүүн.


С.Бямбацогт: - За баярлалаа. Энэ хэлэлцэх асуудлын нэгд байж байгаа Монгол Улсын Их Хурлын тухай хуульд өөрчлөлт оруулах тухай, Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах  асуудал Н.Батбаяр гишүүний санаачилсан хууль явж байна л даа. Энэ 5 сард өргөн барьсан. 2012 оны 5 сард, яг энэтэй хамт уг нь 2011 онд Улсын Их Хурлын гишүүн Д.Ганхуяг бид хоёрын санаачлан өргөн барьсан хуулийн төсөл байгаа. Энэ Улсын Их Хурлын чуулганы хуралдаан дээр холбогдох албан тушаалтнууд бас зөвхөн бас үнэн зөвийг мэдээллэдэг байх, худлаа хариулдаггүй байх, асуултаас бултдаггүй, булзааруулдаггүй байх, энэ чиглэлээр хөндсөн асуулга, асуултыг бас чанартай явуулах, Засгийн газрын мэдээллийг бас чанартай явуулах, завсарлагатай холбоотой асуудал хөндсөн. Үндсэндээ энэ хуультай бол хамтатгаад хэлэлцээд шийдвэрлэчих бололцоотой хуулийн төсөл хэлэлцэх эсэх нь шийдэгдсэн Төрийн байгуулалтын байнгын хороон дээр очсон. Энийг яагаад хамтад нь оруулаад ирж болохгүй байгаа юм бэ? энийг хамтад  нь хэлэлцээд нэг мөсөн шийдвэрлэж болохгүй юм уу? үнэхээр тулгамдсан асуудал байсан. Тэр хууль уг нь санаачилсан юм. Бүтэн жил гаруй хүлээгдэж байгаа хууль нь явдаггүй, 10 хоногийн өмнө өргөн баригдсан хууль нь ингээд хурдан яваад байх юм. Энийг нэг ярилцах бололцоо юу байна вэ гэсэн нэг дэх асуулт.


Хоёрдугаарт нь Бүсийн нэмэгдлийн хууль бас бид нар 2009 онд өргөн барьсан, дахиад 2011 онд өргөн барьсан, сая Засгийн газар бас 2012 онд өргөн барилаа. Энийг бид нар нэг шийдчихэж болохгүй юу. Энэ хамтарсан Засгийн газрын мөрийн хөтөлбөрт орчихсон, Ардчилсан нам, Ардын намын хоёулангийнх нь мөрийн хөтөлбөрт байж байгаа энэ асуудлаа нэг шийдчих бололцоо байхгүй байсан юм байхдаа. Хэлэлцэх асуудал байхгүй байна. Энийг нэг яах ёстой юм бэ гэсэн асуулт байна. Оруулж хэлэлцүүлж болохгүй юу? дараагийн асуудал тэр 29-д байж байгаа асуудлыг жаахан урагш  нь татаж болохгүй юу?  Эхэд урамшуулал олгох тухай, одонгийн  мөнгөний асуудлыг бас л намын мөрийн хөтөлбөрт орсон. Ардчилсан намын бүлэг  маань завсарлага аваад  нэлээн удсан. Одоо бол хэлэлцээд шийдвэрлэчих цаг хугацаа байгаа байхаа. Энэ асуудлыг хэлэлцээд шийдвэрлэж болохгүй юу? яах аргагүй монголын үрсийг олон болгох эхчүүдээ бас урамшуулах, дэмжих энэ бодлогын  асуудлыг бид шийдэх ёстой. Энэ хуулийг бас эртхэн шиг нааш нь урагш нь татаад хэлэлцэх бололцоо, боломж юу байна гэсэн ийм 3 хуулин дээр асуулт байна, энийг шийдвэрлэж, хэлэлцүүлж эртхэн шийдвэрлэж өгөөч гэсэн хүсэлтийг тавьж байна. 


Д.Дэмбэрэл: - За Төрийн байгуулалтын байнгын хорооны дарга энийг анхааралдаа аваад, одоо энийг хэлэлцэх гээд байгаа энэ Улсын Их Хурлын хууль, чуулганы дэгийн хуульд өөрчлөлт оруулъя гэдгийг тэр С.Бямбацогт гишүүний хэлээд байгаатай хамтатгаад, хэлэлцээд явах юм уу үгүй юм уу гэдгээ шийдээд, тэгээд ер нь хоорондоо тохирсон юмнуудыг маргаангүй юмнуудыг л оруулна гэхээс, маргаад суучих асуудлыг энд оруулна гэж байхгүй гэдгийг гишүүд анхаараарай. За тэр Эхэд урамшуулал олгох, Бүсийн нэмэгдлийнхээ асуудлыг бол яахав ер нь хэлэлцэхийг л хичээж л байна л даа. Тэр Бүсийн нэмэгдэл гэдгийг анхаараад байхъя. За тэр хамтарсан ажлын хэсгийг Д.Одбаяр дарга жаахан түргэлүүлээч. Тэр нэг яриа хөөрөө үүсээд байх юм. За С.Ламбаа гишүүн. Хүн болгон нэг хуулиа оруулъя гээд зүтгээд суучихаж болохгүй шүү дээ. Одоо хоёрхон өдөр хуралдаан хийнэ. 


С.Ламбаа: - Одоо энэ чинь 30 асуудал тавьчихсан байна л даа. Тэгээд 3 дахь өдөр завсарлана гээд байдаг, тэгсэн мөртлөө энэ 30 гаруй хонож байна шүү дээ. Энэ зээлийн хэдэн соёрхон батлах юмнуудыг дараад, дараад л дуусах ёстой шүү дээ. Аль хэзээний, би танд мөн олон хэлж байна даа энийг.


Д.Дэмбэрэл: - Ямар юм яриад байна аа, С.Ламбаа.


С.Ламбаа: - Монголын Засгийн газар одоо энэ Австри, Франц энэ тэртэй хийж байгаа гэрээ соёрхон батлах чинь зүгээр л дараа шүү дээ. Энэ чинь Байнгын хорооноос зөвшөөрөл аваад гарын үсэг зурчихсан.


Д.Дэмбэрэл: - За тэгээд харин одоо ойлгомжтой шүү дээ. 


С.Ламбаа: - Тэгээд та энэ 28, 29 дээр л тавих юм. Ийм юмнуудаа хурдан хэлэлцээд тоогоо цөөлье л дөө.


Д.Дэмбэрэл: - За чи боль боль. С.Ламбаа чи орчихсон юмаа яриад байх юм. За одоо явмаар байна. Яваад байх  юм бол наадах чинь зээлийн хэлэлцээр соёрхон батлах 9 байгаа. Цөмийг нь алх цохино шүү дээ. Ойлгомжтой юман дээр, за Д.Одбаяр, хүрч чадахгүй байгаад байна шүү дээ.


Д.Одбаяр: - Гишүүдийн өглөөний амгаланг айлтгая. Байнгын хорооноос энэ Өршөөлийн хуулийн хэрэгжилттэй танилцах, дүгнэлт гаргах ажлын хэсэг Х.Жекей гишүүнээр ахлуулаад гарсан юм. Ажлын хэсэг бол нэг удаа хуралдсан, хуралдаад очиж танилцах ажлынхаа хүрээ хязгаарыг бас нэг дахиж ярья, мөн ажлын хэсгийн ахлагчийн хувьд Өршөөлийн хуулийн хэрэгжилтийг хангах, зохион байгуулах ажлын хэсгийн ахлагчаар ажиллаж байсан учраас хэр оновчтой вэ гэсэн ийм зүйлүүд ярьсан л даа. Тэгээд Улсын Их Хурлын удирдлагын түвшинд асуудал танилцуулга ийм байдалтай байж байгаа. Ер  нь зүгээр Прокурорын байгууллагын хувьд бас Улсын Их Хуралд зарчмын дагуу хандахгүй тийм зүйл байгаа шүү. Энийг зүгээр хэлэх ёстой гэж бодож байгаа. За баярлалаа. 


Д.Дэмбэрэл: - За болно гишүүд ээ, одоо цаашаа явъя тэгэх үү? хүн болгон нэг шинэ санал хэлнэ шүү дээ, боливол яасан юм бэ? юмнуудаа яриад явъя л даа. Энэ анхны хэлэлцүүлгийн энэ нэг хуулиуд чинь олон санал хураалт байхгүй биз дээ? за больё одоо. За тэр эхний асуудлыг нь тэр саяын С.Бямбацогт гишүүний яриад байгаатай  холбож хэлэлцэх юм уу? Байнгын хорооны дарга нь ирэхээр хоорондоо ярьж байгаад оруул. Хоёр дахь асуудлаа хэлэлцээд явъя. Шүүхийн захиргааны тухай хуулийн тэр анхны хэлэлцүүлгийг  хийгээд тэр хойшоо бол удаад байх юм байхгүй. Харин хэлэлцэх эсэх асуудалтай юм бол удаж байгаа юм. Тэрнийгээ хойш  нь татаад, анхны хэлэлцүүлэг болон соёрхон батлах юмнуудаа явчихъя тэгэх үү? За тэгье, тэгээд явъя, тэгэхгүй бол энэ хий маргаан болоод байгаад байна. Шүүхийн захиргааны тухай хуулийн анхны хэлэлцүүлгийг явуулъя. 


Нэг. Шүүхийн захиргааны тухай хуулийн төсөл (анхны хэлэлцүүлэг)

Хууль зүйн байнгын хорооны дүгнэлтийг сонсъё. Д.Одбаяр гишүүн дүгнэлтээ хэлье.


Д.Одбаяр: - Улсын Их Хурлын дарга, эрхэм гишүүд ээ,


Улсын Их Хурлын чуулганы 2011 оны 10 дугаар сарын 20-ны өдрийн нэгдсэн хуралдаанаар Шүүхийн захиргааны тухай хуулийн төслийг хэлэлцэхээр шийдвэрлэж, анхны хэлэлцүүлэгт бэлтгүүлэхээр Хууль зүйн байнгын хороонд шилжүүлсэн билээ. Хууль зүйн байнгын хорооны 2011 оны 11 дүгээр тогтоолоор байгуулагдсан ажлын хэсгийг Улсын Их Хурлын гишүүн Д.Одбаяр ахлаж, Улсын Их Хурлын гишүүн Ц.Мөнх-Оргил, Ж.Сүхбаатар, Х.Тэмүүжин, С.Эрдэнэ болон холбогдох бусад албан тушаалтнууд орж ажиллалаа. Хууль зүйн байнгын хороо 2012 оны 5 дугаар сарын 9, 11-ны өдрийн хуралдаанаараа дээрх хуулийн төслийн анхны хэлэлцүүлгийг хэлэлцэх явцад Шүүхийн ерөнхий зөвлөл нь шүүгчийн хараат бус шүүхийн бие даасан байдлыг хангах ажлыг нэгтгэн зохион байгуулах, шүүхийн захиргааны үйл ажиллагааг удирдах, шүүгчдийг хуульчдаас шилж олох, шүүгчийн эрх, хууль ёсны ашиг сонирхлыг хамгаалах чиг үүрэг бүхий шүүхийн захиргааны төв байгууллага бөгөөд бүх шатны шүүхийн үйл ажиллагааны болон хөрөнгө оруулалтыг төсвийг төлөвлөн Улсын Их Хуралд шууд өргөн мэдүүлэх, шаардлагатай бол эдийн засаг, нийгмийн хамгааллын болон техник  хангамж зэрэг асуудлыг Засгийн газарт танилцуулж шийдвэрлүүлэх, Шүүхийн ерөнхий зөвлөл нь дарга, 4 гишүүнээс бүрдэх бөгөөд бүрэлдэхүүнд нь Улсын Их Хурал, Монгол Улсын Ерөнхийлөгч, Засгийн газар, Улсын Дээд шүүхээс томилсон тус бүр нь нэг хүн орон тооны байхаар тусгаж, 5 жилийн хугацаанд бүрэн эрхээ хэрэгжүүлэх нь зүйтэй гэсэн саналыг хуралдаанд оролцсон гишүүдийн олонхи дэмжсэн болно. Байнгын хорооны хуралдаанаар Шүүхийн захиргааны тухай хуулийн төслийн анхны хэлэлцүүлэгтэй холбогдуулж ажлын хэсэг болон гишүүдээс гарсан саналыг хэлэлцэн санал хураалт явуулж, олонхийн санал авсан эсэхээр нь бүлэглэн нэгдсэн хуралдаанд танилцуулахаар Улсын Их Хурлын гишүүд та бүхэнд тараасан болно.


Улсын Их Хурлын эрхэм гишүүд ээ, 


Шүүхийн захиргааны тухай хуулийн төслийг анхны хэлэлцүүлэгт бэлтгэсэн талаарх Хууль зүйн байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье. 


Анхаарал тавьсанд баярлалаа.


Д.Дэмбэрэл: - За Д.Одбаяр даргад баярлалаа. Энэ хуулийн төслөөс асуух асуулттай гишүүн байна уу? Алга байна. Тэр санал хураалтын үед нь асууж барихаар юм байвал асуугаад тэгээд түргэн явчихъя. Гишүүдийг оруулъя. Одоо дандаа санал хураалтууд явна, гишүүд ээ, цаг алдмааргүй байна. Ямар олон санал хураалттай юм бэ? за Хууль зүйн байнгын хорооны зарчмын зөрүүтэй саналууд байна. Дэмжсэн саналуудыг хураалгая. 


    ШҮҮХИЙН ЗАХИРГААНЫ ТУХАЙ ХУУЛИЙН ТӨСЛИЙН
ТАЛААРХ ЗАРЧМЫН ЗӨРҮҮТЭЙ САНАЛЫН ТОМЪЁОЛОЛ
Нэг. Зарчмын зөрүүтэй санал: 

1.Төслийн 1 дүгээр зүйлийн 1.1 дэх хэсгийг дор дурдсанаар өөрчлөн найруулах:

“1.1.Энэ хуулийн зорилт нь шүүхийн захиргааны чиг үүрэг, зохион байгуулалт, үйл ажиллагааны зарчим, шүүхийн захиргааны ажилтны эрх зүйн байдлыг тодорхойлохтой холбогдсон харилцааг зохицуулахад оршино.” гэж Д.Одбаяр, Ц.Мөнх-Оргил, Ж.Сүхбаатар, Х.Тэмүүжин, С.Эрдэнэ гишүүдийн гаргасан санал байна. Дэмжье гэсэн санал хураалт явуулъя. Гишүүд яагаад ийм цөөхөн байгаа билээ? Гараад явчихсан уу? энэ одоо  өөрсдөө юм оруулахгүй бол гээд хэлээд гараад явчихаад байна уу, үгүй юу. Тэгж болохгүй шүү дээ.

42 гишүүн санал хураалтад оролцож, 27 гишүүн зөвшөөрч, 15 гишүүн татгалзаж, 64,3 хувийн саналаар заалт орж байна.

2.Төслийн 3 дугаар зүйлийг дор дурдсанаар өөрчлөн найруулах:

Тэр нэг гэрээ хэлэлцээрийн юмнуудыг дараа оруулъя С.Ламбаа. Та нар одоо өөрийнхөө нэг юман дээр зүтгээд байдаг, бусдын юм хамаагүй байдаг юм уу? битгий явцуураад бай. Тэр Францын гэрээг чинь бид батлахаа мэдэж байна. Юугаа хэзээ яаж батлахаа мэдэж байна. За юуны чинь тамхи, чи тэр тамхи татахгүй сурталчилгаа 4 жил чи тэнд хэвтэж байхдаа тамхины сурталчилгаа явуулахгүй яасан юм. Тамхийг чинь сурталчилгаагаар явдаг юм, тэрнээс тэр татах, татахгүй нь хүний эрх байдаг юм. За төслийн гуравдугаар зүйлийг дор дурдсанаар найруулъя.  

“3.1.Шүүхийн захиргаа нь Ерөнхий зөвлөл, түүний ажлын алба, бүх шатны шүүхийн тамгын газар, судалгааны төв болон бусад туслах нэгжээс бүрдэнэ.

3.2.Шүүхийн захиргаа нь шүүгч, шүүх бүрэлдэхүүнээс хэрэг, маргааныг шийдвэрлэхэд арга зүй, мэдээлэл, судалгаа, санхүү, аж ахуй, техник, зохион байгуулалтын туслалцаа үзүүлэн, ажиллах нөхцөлөөр хангах үндсэн чиг үүрэгтэй байна.” гэж  дээрх гишүүд санал гаргасныг Байнгын хороо дэмжсэн байна. Дэмжье. 

39 гишүүн санал хураалтад оролцож, 22 гишүүн зөвшөөрч, 17 гишүүн татгалзаж, 56,4 хувийн саналаар санал дэмжигдлээ. 

3.Төслийн 4 дүгээр зүйлийн 4.1.1 дэх заалтын “Ерөнхий зөвлөл болон шүүхийн захиргааны байгууллагын үйл ажиллагаа” гэснийг хасах  саналыг дээрх гишүүд  гаргасныг Байнгын хороо дэмжсэн байна. Дэмжье.

39 гишүүн санал хураалтад оролцож, 24 гишүүн зөвшөөрч, 15 гишүүн татгалзаж, 61,5 хувийн саналаар санал дэмжигдлээ. 

4.Төслийн 5 дугаар зүйлд дор дурдсан агуулгатай 5.1.5 дахь заалт нэмэх:


“5.1.5.шүүхийн хүний нөөцийн удирдлагыг хэрэгжүүлэх.” гэж нэмэх саналыг гишүүд гаргасан байна. Дэмжье Байнгын хорооны санал.

39 гишүүн санал хураалтад оролцож, 21 гишүүн зөвшөөрч, 18 гишүүн татгалзаж, 53,8 хувийн саналаар санал дэмжигдлээ. 

5.Төслийн 5 дугаар зүйлийн 5.2 дахь хэсгийг хасах саналыг гишүүд гаргасныг Байнгын хороо дэмжсэн байна. Дэмжье. Тэр гишүүдийг оруул. Дуртай юман дээрээ орно, дургүй юман дээрээ гарна гэсэн юм байхгүй. 

39 гишүүн санал хураалтад оролцож, 23 гишүүн зөвшөөрч, 16 гишүүн татгалзаж, 59,0 хувийн саналаар санал дэмжигдлээ. 

Энд хэдэн хүн байна. Цөөхөн байгаад байх шиг харагдаад байна, 10,15,20,21  за гишүүдийг дууд.  Санал хурааж байна. Яагаад санал хураалтад орж ирдэггүй юм. Жаахан хүлээе, өөрсдөө л ажил явуулахгүй байна шүү дээ. Тэгээд ийм, тийм ч юм орсонгүй гээд ганц, ганц юм барьж яваад  тэрэнтэйгээ зууралдаад байдаг. Юун тамхины хууль, 4 жил тамхины сурталчилгаа хийхгүй яасан юм. Сургуулийн хүүхдээс эхлээд тамхи татахгүй орчин бүрдүүлж, хүүхдүүдтэйгээ ажиллахаас эхлээд эмэгтэйчүүдтэйгээ ажиллах  хэрэгтэй шүү дээ. Хууль гаргаад тамхийг хаана гэж ямар юм байдаг юм. Ертөнц хааж чадаагүй юм чинь, тамхи татахгүй орчин бүрдүүлэх талаар Эрүүл мэндийн яам ажиллах хэрэгтэй. Боловсролын яамтай хамтраад, за тэр гишүүдийг дуудъя. Ядаад байх юм алга шүү дээ. Хэдхэн санал хураагдаад л тэгэхдээ бас зайлшгүй гаргамаар юмнууд гэж байна. Энэ бүлгийн ахлагч нар яасан бэ? бүлгийн ахлагч нар хуралдаанд тааллаараа оролцож байна гэсэн юм байхгүй шүү дээ. Тийм юм хаана байгаа юм бэ? тэр Байнгын хороодын дарга нар энэ одоо жаахан албан тушаал ахихаараа албан тушаалыг ингэж ашигладаг хүмүүс дахиад албан тушаалын нүүр харуулахгүй байх хэрэгтэй шүү дээ. За хэдэн гишүүд дутуу байна? өглөөний хуралдаанд ирээгүй энэ гишүүдийг өнөөдрийн хэвлэл мэдээлэл энийг сайн ард түмэнд хэлж өгөөч. Дараа сонгууль гээд яваад очихоор та чинь хуралдаандаа очдоггүй, бидний өмнөөс ажилладаггүй юм байна лээ. Жишээлбэл 2012 оны 5 дугаар сарын 18-ны өдрийн хуралдааны байдлаас харахад гээд урдаас нь тэр сонгогчид асууж байхаар, буруу шүү дээ. За З.Алтай, С.Оюун сууж байна, Д.Лүндээ дарга, та одоо өглөө үг өгсөнгүй гээд л уурлаад л гараад явж байгаа юм, хүүхэд шиг. Өшөө хэн байна, хэд болж байна. Р.Амаржаргал гишүүн, Ц.Шинэбаяр гишүүн, С.Бямбацогт гишүүн орж ирлээ, болж байна уу? за 6 дахь санал.

 6.Төслийн 6 дугаар зүйлийн 6.1.1 дэх заалтыг дор дурдсанаар өөрчлөн найруулах:


“6.1.1.Шүүхийн ерөнхий зөвлөл бүх шатны шүүхийн үйл ажиллагааны болон хөрөнгө оруулалтын төсвийг төлөвлөн Улсын Их Хуралд шууд өргөн мэдүүлнэ.” гэж дээрх гишүүд санал гаргасныг Байнгын хороо дэмжсэн байна. Дэмжье  гэсэн санал хураалт явуулъя.
41 гишүүн санал хураалтад оролцож, 29 гишүүн зөвшөөрч, 12 гишүүн татгалзаж, 70,7 хувийн саналаар санал дэмжигдлээ. 

7.Төслийн 6 дугаар зүйлийн 6.1.2 дахь заалтын “зохион байгуулах” гэсний дараа “шаардлагатай бол эдийн засаг, нийгмийн хамгааллын болон материал, техник хангамж зэрэг асуудлыг Засгийн газарт танилцуулж, шийдвэрлүүлэх” гэж нэмэх санал гишүүд гаргасныг Байнгын хороо дэмжсэн байна. 

41 гишүүн санал хураалтад оролцож, 31 гишүүн зөвшөөрч, 10 гишүүн татгалзаж, 75,6 хувийн саналаар санал дэмжигдлээ. 

8.Төслийн 6 дугаар зүйлийн 6.1.3 дахь заалтын “эдийн засаг, санхүү, төсөв, нийгмийн хамгааллын болон материал, техник хангамжийн талаар шийдвэрлэх асуудлыг Засгийн газарт танилцуулж, шийдвэрлүүлэх” гэснийг хасах гэж дээрх гишүүд санал гаргасан байна. Байнгын хороо дэмжжээ, дэмжье.

40 гишүүн санал хураалтад оролцож, 26 гишүүн зөвшөөрч, 14 гишүүн татгалзаж, 65,0 хувийн саналаар санал дэмжигдлээ. 

9.Төслийн 6 дугаар зүйлийн 6.1.6 дахь заалтыг дор дурдсанаар өөрчлөн найруулах:
“6.1.6.Шүүгчийн эрх зүйн байдлын тухай хуулийн 22 дугаар зүйлд  заасны  дагуу холбогдох ажиллагааг явуулах;” гэж нэмэх санал гишүүд гаргаж Байнгын хороо дэмжсэн байна. Дэмжье. 

40 гишүүн санал хураалтад оролцож, 29 гишүүн зөвшөөрч, 11 гишүүн татгалзаж, 72,5 хувийн саналаар санал дэмжигдлээ. 

10.Төслийн 7 дугаар зүйлийн 7.1.4 дэх заалтыг дор дурдсанаар өөрчлөн найруулах:
“7.1.4.Шүүхийн ерөнхий зөвлөлийн гүйцэтгэх нарийн бичгийн дарга, мэргэшлийн болон Ес зүйн хорооны ажлын албаны дарга, Шүүхийн судалгаа, мэдээллийн байгууллагын дарга, Шүүхийн тамгын газрын даргыг томилох, чөлөөлөх;” гэж гишүүд санал гаргаж Байнгын хороогоор дэмжүүлсэн байна, дэмжье. 

40 гишүүн санал хураалтад оролцож, 29 гишүүн зөвшөөрч, 11 гишүүн татгалзаж, 72,5 хувийн саналаар энэ санал дэмжигдлээ. 

11.Төслийн 7 дугаар зүйлийн 7.1.6 дахь заалтын “өөрийн ажлын алба,” гэснийг хасах саналыг гишүүд гаргаж Байнгын хороо дэмжсэн байна, дэмжье. 

40 гишүүн санал хураалтад оролцож, 27 гишүүн зөвшөөрч, 13 гишүүн татгалзаж, 67,5 хувийн саналаар санал дэмжигдлээ. 

12.Төслийн 7 дугаар зүйлийн 7.1.7 дахь заалтын “архивлах” гэсний дараах “стандарт” гэснийг хасаж,  “боловсруулж мөрдүүлэх” гэснийг “батлах” гэж өөрчлөх санал гишүүд гаргаж Байнгын хороогоор дэмжүүлсэн байна, дэмжье. 

40 гишүүн санал хураалтад оролцож, 30 гишүүн зөвшөөрч, 10 гишүүн татгалзаж, 75,0 хувийн саналаар санал дэмжигдлээ. 

13.Төслийн 7 дугаар зүйлийн 7.1.21.г. дэх заалтыг дор дурдсанаар өөрчлөн найруулах: 

“7.1.21.г.шүүхийн тогтоол, шийдвэр, шүүгчийн захирамж, шийтгэврийг нийтлэх, архивлахтай холбогдсон нэгдсэн стандарт, үлгэрчилсэн загварыг баталж мөрдүүлэх;” гэсэн заалтыг гишүүд гаргаж Байнгын  хороо дэмжсэн байна.  Дэмжье.

40 гишүүн санал хураалтад оролцож, 31 гишүүн зөвшөөрч, 9 гишүүн татгалзаж, 77,5 хувийн саналаар санал дэмжигдлээ. 

14.Төслийн 10 дугаар зүйлийн 10.1.3 дахь заалтыг дор дурдсанаар өөрчлөн найруулах: 

“10.1.3.шүүгчийн туслах болон шүүхийн захиргааны ажилтны орон тоог тогтоох;” гэсэн саналыг гишүүд гаргаж Байнгын хороо дэмжсэн байна, дэмжье. 

40 гишүүн санал хураалтад оролцож, 33 гишүүн зөвшөөрч, 7 гишүүн татгалзаж, 82,5 хувийн саналаар санал дэмжигдлээ. 

15.Төслийн 10 дугаар зүйлийн 10.1.5 дахь заалтын “Шүүгч болон” гэснийг хасах гэсэн саналыг гишүүд гаргаж Байнгын хороо дэмжжээ. Дэмжье. 

39 гишүүн санал хураалтад оролцож, 29 гишүүн зөвшөөрч, 10 гишүүн татгалзаж, 74,4 хувийн саналаар санал дэмжигдлээ. 

16.Төслийн 13 дугаар зүйлийн 13.1, 13.2 дахь хэсгийг дор дурдсанаар өөрчлөн найруулах:
“13.1.Ерөнхий зөвлөл нь дарга, 4 гишүүнээс бүрдэх бөгөөд Ерөнхий зөвлөлийн бүрэлдэхүүнд Улсын Их Хурал, Ерөнхийлөгч, Засгийн газар, Улсын дээд шүүхээс томилсон тус бүр нэг хүн багтана.

13.2.Ерөнхий зөвлөлийн дарга, гишүүд нь орон тооны байх бөгөөд бүрэн эрхийн хугацаа 5 жил байна.” гэж гишүүд санал гаргаж Байнгын хороо дэмжсэн байна, дэмжье санал хураалт явж байна. 

40 гишүүн санал хураалтад оролцож, 31 гишүүн зөвшөөрч, 9 гишүүн татгалзаж, 77,5 хувийн саналаар санал дэмжигдлээ. 

17.Төслийн 13 дугаар зүйлийн 13.4 дэх хэсгийг хасах саналыг гишүүд гаргаж Байнгын хороо дэмжсэн байна, дэмжье. 

40 гишүүн санал хураалтад оролцож, 32 гишүүн зөвшөөрч, 8 гишүүн татгалзаж, 80,0 хувийн саналаар санал дэмжигдлээ. 

Улсын Их Хурлын чуулганы үйл ажиллагаатай Булган аймгийн Рашаант сумын иргэдийн Төлөөлөгчдийн Хурал, Засаг даргын Тамгын газрын албан хаагчид Ц.Цэнгэл гишүүний урилгаар танилцаж байна. Албан хаагчдад ажлын амжилт хүсч байна. /алга ташив./ 

18.Төслийн 13 дугаар зүйлийн 13.4 дахь хэсгийг хасах санал гишүүд гаргаж Байнгын хороогоор дэмжүүлсэн байна.

40 гишүүн санал хураалтад оролцож, 28 гишүүн зөвшөөрч, 12 гишүүн татгалзаж, 70,0 хувийн саналаар санал дэмжигдлээ. 

19.Төслийн 13 дугаар зүйлийн 13.5  дахь хэсгийг хасах гэсэн санал гишүүд гаргасан байна. Дэмжье.

40 гишүүн санал хураалтад оролцож, 27 гишүүн зөвшөөрч, 13 гишүүн татгалзаж, 67,5 хувийн саналаар санал дэмжигдлээ. 

 20.Төслийн 13 дугаар зүйлийн 13.6 дахь хэсгийг дор дурдсанаар өөрчлөн найруулах:
“13.6.Ерөнхий зөвлөлийн дарга, гишүүний бүрэн эрхийн хугацаа дуусгавар болсон, эсхүл хугацаанаас өмнө чөлөөлөгдсөн бол дараагийн гишүүнийг эрх бүхий этгээд сул орон тоо гарснаас хойш 30 хоногийн дотор нөхөн томилно.”  гэж гишүүд санал гаргасныг Байнгын хороо дэмжсэн байна. Дэмжье. 30 хоног гээд хязгаарлах хэцүү л юм байна. Бүрэн эрх дараачийн гишүүн томилогдсоноор дуусгавар болгоно гэдэг зөв юм шиг байгаа юм даа.

40 гишүүн санал хураалтад оролцож, 25 гишүүн зөвшөөрч, 15 гишүүн татгалзаж, 62,5 хувийн саналаар санал дэмжигдлээ. 

21.Төслийн 14 дүгээр зүйлийг дор дурдсанаар өөрчлөн найруулах: 

“14 дүгээр зүйл.Ерөнхий зөвлөлийн ажлын алба    
14.1.Ерөнхий зөвлөл өөрийн гишүүдэд үүргээ гүйцэтгэхэд нь туслалцаа үзүүлэх, Ерөнхий зөвлөлийн үйл ажиллагааг хэвийн явуулах нөхцөлийг хангах чиг үүрэг бүхий ажлын албатай байх бөгөөд гүйцэтгэх нарийн бичгийн дарга нь ажлын албыг өдөр тутмын удирдлагаар хангана.
14.2.Ерөнхий зөвлөл бүтэц, зохион байгуулалтаа өөрөө тогтоох бөгөөд ажлын албаны үйл ажиллагааг дүрмээр зохицуулна. 



    14.3.Ажлын албаны гүйцэтгэх нарийн бичгийн дарга нь Ерөнхий зөвлөлийн ерөнхий менежер байх бөгөөд дараах бүрэн эрхийг хэрэгжүүлнэ: 
14.3.1.ажлын албыг өдөр тутмын удирдлагаар хангах;
14.3.2.ажлын албаны ажилтныг томилох, чөлөөлөх; 

14.3.3.ажлын албаны төсвийг захиран зарцуулах, тайлагнах;
14.3.4.ажлын албаны ажлын тайланг Ерөнхий зөвлөлд тайлагнах;
14.3.5.хууль тогтоомжид заасан бусад бүрэн эрх.
14.4.Ерөнхий зөвлөл тамга, тогтоосон загвараар үйлдсэн тэмдэг, албан бичгийн хэвлэмэл хуудас хэрэглэнэ.” гэж гишүүд санал гаргаж Байнгын хороогоор дэмжүүлжээ. Дэмжье. 

40 гишүүн санал хураалтад оролцож, 29 гишүүн зөвшөөрч, 11 гишүүн татгалзаж, 72,5 хувийн саналаар санал дэмжигдлээ. 

22.Төслийн 15 дугаар зүйлийн 15.3 дахь хэсгийг хасах саналыг гишүүд гаргаж Байнгын хороогоор дэмжүүлсэн байна. Дэмжье. 

40 гишүүн санал хураалтад оролцож, 27 гишүүн зөвшөөрч, 13 гишүүн татгалзаж, 67,5 хувийн саналаар санал дэмжигдлээ. 

23.Төслийн 15 дугаар зүйлд дор дурдсан агуулгатай 15.3 дахь хэсэг нэмэх:

“15.3.Хуралдаанаас гаргасан шийдвэртэй холбогдуулан захиргааны шүүхэд гомдол гаргаж болно.” гэж гишүүд санал гаргаж Байнгын хороогоор дэмжүүлжээ. 

40 гишүүн санал хураалтад оролцож, 20 гишүүн зөвшөөрч, 20 гишүүн татгалзаж, 50,0 хувийн саналаар санал дэмжигдэхгүй байна.

Энэ  хуралдаанаас гарсан шийдвэртэй холбогдуулан захиргааны шүүхэд гомдол гаргаж болно гэсэн нэг ийм л юм байсан.  Ач холбогдол багатай юм байх гишүүд тэгж ойлгосон байх.  

24.Төслийн 15 дугаар зүйлийн 15.6 дахь хэсгийн “дийлэнх олонхи ирснээр хүчинтэйд тооцно” гэснийг “олонх ирснээр хүчинтэйд тооцох бөгөөд хуралдааныг нээлттэй явуулж, гишүүдийн санал хураалт илээр явагдана” гэж өөрчлөх саналыг дээрх гишүүд гаргасныг Байнгын хороо дэмжсэн байна. За дэмжье. За тэр гишүүдийг оруулъя. Тэр картаа сугалчихаад гараад байгаа юм уу? энэ санал хураалт хүчингүй байна. 10,15,25 хоёр гурван гишүүд дутаад байна. Хэн хэн гарсан бэ? Сангийн сайд байж байна шүү дээ. Саяын гарсан гишүүдийг оруулъя. Ирц болохгүй байна, 2 гишүүн дутаж байна. Тэр 50 хувийг мэдэхгүй, тэр чинь хүчинтэй санал байгаа. Хуралдаанаас гаргасан шийдвэртэй холбогдуулан захиргааны шүүхэд гомдол гаргаж болно гэсэн юм  байсан. Тэртээ тэргүй гомдлоо шүүхэд гаргах эрх бусад хуулиар нээлттэй байхаа. Яаж байна 2 гишүүн оруулчих, энэ ч яахав ирц байна, гишүүд дутаад байна уу, үгүй юу? за 24 дэх саналыг дахиад хураачихъя. Түрүүн ирц хүрээгүй учраас санал хүчингүй болсон. 24 саналыг түрүүчийн миний уншдагаар дэмжье гэсэн санал хураалт явж байна.

39 гишүүн санал хураалтад оролцож, 31 гишүүн зөвшөөрч, 8 гишүүн татгалзаж, 79,5 хувийн саналаар санал дэмжигдлээ. 

25.Төслийн 15 дугаар зүйлийн 15.7 дахь хэсгийг хасах саналыг нэр бүхий гишүүд гаргаж Байнгын хороогоор дэмжүүлсэн байна. Дэмжье.

40 гишүүн санал хураалтад оролцож, 30 гишүүн зөвшөөрч, 10 гишүүн татгалзаж, 75,0 хувийн саналаар санал дэмжигдлээ.

26.Төслийн 16 дугаар зүйлийн 16.1.7 дахь заалтыг  хасах саналыг гишүүд гаргаж Байнгын хороогоор дэмжүүлсэн байна. Дэмжье гэсэн санал хураалт. 

39 гишүүн санал хураалтад оролцож, 31 гишүүн зөвшөөрч, 8 гишүүн татгалзаж, 79,5 хувийн саналаар санал дэмжигдлээ.

27.Төслийн 17 дугаар зүйлийг дор дурдсан агуулгатай 17.2 дахь хэсэг болгон нэмэх.

“17.2.Ерөнхий зөвлөлийн дарга болон гишүүний цалингийн хэмжээг Улсын Их Хурал тогтооно.” гэж гишүүд санал гаргасан байна. Байнгын хороо дэмжжээ. Дэмжье.  

40 гишүүн санал хураалтад оролцож, 32 гишүүн зөвшөөрч, 8 гишүүн татгалзаж, 80,0 хувийн саналаар санал дэмжигдлээ.

28.Төслийн 18 дугаар зүйлийн 18.1.6 дахь заалтыг дор дурдсанаар өөрчлөн найруулах:

“18.1.6.Ерөнхий зөвлөлийн гүйцэтгэх нарийн бичгийн дарга, шүүхийн тамгын газрын даргад нэр дэвшүүлэх” гэж гишүүд санал гаргаж Байнгын хороогоор дэмжүүлсэн байна. Дэмжье. 

39 гишүүн санал хураалтад оролцож, 27 гишүүн зөвшөөрч, 12 гишүүн татгалзаж, 69,2 хувийн саналаар санал дэмжигдлээ.

29.Төслийн 18 дугаар зүйлийн 18.1.7 дахь заалтыг хасах саналыг гишүүд гаргасныг Байнгын хороо дэмжсэн байна. Дэмжье. 

39 гишүүн санал хураалтад оролцож, 30 гишүүн зөвшөөрч, 9 гишүүн татгалзаж, 76,9 хувийн саналаар санал дэмжигдлээ.

30.Төслийн 18 дугаар зүйлийн 18.1.8 дахь заалтыг дор дурдсанаар өөрчлөн найруулах:

“18.1.8.Шүүхийн ерөнхий зөвлөлийн дарга нь Шүүхийн ерөнхий зөвлөлийн ажлын алба, аймаг, нийслэл, сум, сум дундын, дүүргийн болон дагнасан шүүхийн төсвийн ерөнхийлөн захирагч байна;” гэж гишүүд санал гаргасныг Байнгын хороо дэмжжээ. 

40 гишүүн санал хураалтад оролцож, 29 гишүүн зөвшөөрч, 11 гишүүн татгалзаж, 72,5 хувийн саналаар санал дэмжигдлээ.

31.Төслийн 18 дугаар зүйлийн 18.1.9 дэх заалтыг дор дурдсанаар өөрчлөн найруулах:

“18.1.9.Ерөнхий зөвлөлийн ажлын тайланг Монгол Улсын Ерөнхийлөгчид жил тутам  танилцуулах;” гэж гишүүд санал гаргаж Байнгын хороогоор дэмжүүлсэн байна. Дэмжье. 

40 гишүүн санал хураалтад оролцож, 30 гишүүн зөвшөөрч, 10 гишүүн татгалзаж, 75,0 хувийн саналаар санал дэмжигдлээ.

За энэ 31-ийг чинь би хураалгасан. 

32.Төслийн 18 дугаар зүйлийн 18.1.11 дэх заалтын “Ерөнхийлөгчид өргөн мэдүүлэх” гэснийг “томилсон байгууллагад мэдэгдэх” гэж өөрчлөх: саналыг нэр бүхий гишүүд гаргаж Байнгын хороогоор дэмжүүлсэн байна. Дэмжье. 

39 гишүүн санал хураалтад оролцож, 30 гишүүн зөвшөөрч, 9 гишүүн татгалзаж, 76,9 хувийн саналаар санал дэмжигдлээ.

33.Төслийн 18 дугаар зүйлийн 18.2 дахь хэсгийн “баталгаагаар хангагдана.” гэснийг “бүрэн эрхийн баталгаа, хангамжтай байна.” гэж гишүүд өөрчлөх санал гаргасныг Байнгын хороо дэмжжээ. 

39 гишүүн санал хураалтад оролцож, 33 гишүүн зөвшөөрч, 6 гишүүн татгалзаж, 84,6 хувийн саналаар санал дэмжигдлээ.

    34.Төслийн 18 дугаар зүйлд дор дурдсан агуулгатай 18.4 дэх хэсэг нэмэх:


     “18.4.Ерөнхий зөвлөлийн дарга эрх хэмжээнийхээ хүрээнд тушаал гаргана” гэж гишүүд санал гаргаж Байнгын хороогоор дэмжүүлсэн байна. Дэмжье. 

39 гишүүн санал хураалтад оролцож, 31 гишүүн зөвшөөрч, 8 гишүүн татгалзаж, 79,5 хувийн саналаар санал дэмжигдлээ.

35.Төслийн 19 дүгээр зүйлийн 19.2.4 дэх заалтыг хасах саналыг гишүүд гаргасан байна. Байнгын хороо дэмжсэн байна. Дэмжье. 

38 гишүүн санал хураалтад оролцож, 30 гишүүн зөвшөөрч, 8 гишүүн татгалзаж, 78,9 хувийн саналаар санал дэмжигдлээ. 

36.Төслийн 23 дугаар зүйлийн 23.2 дахь хэсгийн “3” гэснийг “5” гэж өөрчлөх санал гишүүд гаргасан байна. Дэмжье.

Саяын санал 38 гишүүнтэй болчихож санал хураагдчихлаа. Дахиад хураая гишүүд, бас ямар гишүүд гараад явчихав. За яаж байна, гишүүдийг нааш нь оруулъя гадуур байгаа гишүүдийг. Энэ 3-ийг 5 гэдэг ямар янзын юм байна? за гишүүд ээ байна уу үгүй юу? тэр 36 саналыг бид хураасан ирц унасан учраас энэ санал хүчингүй болсон, дахиад хураалгая. “3” гэснийг “5” гэж өөрчлөх санал гаргасныг Байнгын хороо дэмжсэн байна, дэмжье, түрүүчийн санал хүчингүй. 

40 гишүүн санал хураалтад оролцож, 27 гишүүн зөвшөөрч, 13 гишүүн татгалзаж, 67,5 хувийн саналаар санал дэмжигдлээ.

           37.Төслийн 23 дугаар зүйлийн 23.3 дахь хэсгийг дор дурдсанаар өөрчлөн найруулах:
“23.3.Мэргэшлийн хороо нь хууль зүйн өндөр мэргэшилтэй, хууль зүйн болон шүүн таслах ажлын туршлагатай, мэргэжлээрээ 10-аас доошгүй жил ажилласан шүүгч, хуульчаас бүрдэх бөгөөд Хуульчдын холбооноос санал болгосноор Ерөнхий зөвлөл Мэргэшлийн хороог байгуулна.” гэж гишүүд санал гаргаж Байнгын хороогоор дэмжүүлсэн байна. Дэмжье гэсэн санал хураалт явж байна. 

40 гишүүн санал хураалтад оролцож, 31 гишүүн зөвшөөрч, 9 гишүүн татгалзаж, 77,5 хувийн саналаар санал дэмжигдлээ.

          38.Төслийн 23 дугаар зүйлийн 23.6.1 дэх заалтыг дор дурдсанаар өөрчлөн найруулах:
“23.6.1.шүүгч, Ерөнхий шүүгчид нэр дэвшигчээс Шүүгчийн эрх зүйн байдлын тухай хуулийн 4-7 дугаар зүйлд заасан шаардлагыг хангасан эсэх талаарх үнэлгээ өгөх.” гэж гишүүд санал гаргаж Байнгын хороогоор дэмжүүлсэн байна. Дэмжье. 

40 гишүүн санал хураалтад оролцож, 31 гишүүн зөвшөөрч, 9 гишүүн татгалзаж, 77,5 хувийн саналаар санал дэмжигдлээ.

39.Төслийн 23 дугаар зүйлийн 23.7 дахь хэсгийн “23.6.1-д заасан” гэсний дараах “дүгнэлт” гэснийг “үнэлгээ” гэж өөрчлөн, мөн зүйлийн “23.6.2-т заасан” гэсний дараа “үнэлгээ,” гэж нэмэх саналыг гишүүд гаргажээ. 

40 гишүүн санал хураалтад оролцож, 28 гишүүн зөвшөөрч, 12 гишүүн татгалзаж, 70,0 хувийн саналаар санал дэмжигдлээ.

40.Төслийн 23 дугаар зүйлийн 23.11.4 дэх заалтын “нэр дэвшигчийн үнэлгээг” гэсний дараа “үндэслэлгүйгээр” гэж нэмэх санал гишүүд гаргаж Байнгын хороогоор дэмжүүлсэн байна. Дэмжье. 

41 гишүүн санал хураалтад оролцож, 32 гишүүн зөвшөөрч, 9 гишүүн татгалзаж, 78,0 хувийн саналаар санал дэмжигдлээ.

Улаанбаатар төмөр замын Барилга, орон сууцны 3 дугаар ангийн ахмадууд Р.Раш гишүүний урилгаар, Завхан аймгийн  “Нэг ирээдүйн төв” ТББ-ын Төлөөлөн удирдах зөвлөлийн 26 оюутан залуус Д.Балдан-Очир гишүүний урилгаар Улсын Их Хурлын чуулганы үйл ажиллагаатай танилцаж байна. Иргэдэд ажлын амжилт, сайн сайхан бүхнийг  хүсэн ерөөе./алга ташив/

За түрүүн бид нар 36 дугаар санал дээр ирц хүрээгүй учраас дахиж хураасан байгаа. 35 дахь саналын үед ирц байгаагүй юм байна шүү дээ. Тийм учраас 35 дахь саналыг дахин хураая.

35.Төслийн 19 дүгээр зүйлийн 19.2.4 дэх заалтыг хасах санал байсан юм. Гишүүдээ томъёоллоо харж байна уу? 35 дахь санал ирцгүй байсан учраас хүчингүй гэж үзээд дахин санал хурааж байна.  

40 гишүүн санал хураалтад оролцож, 27 гишүүн зөвшөөрч, 13 гишүүн татгалзаж, 67,5 хувийн саналаар санал дэмжигдлээ.

           41.Төслийн 23 дугаар зүйлд дор дурдсан агуулгатай 23.13, 23.14 дэх заалтыг тус тус нэмэх:
“23.13.Мэргэшлийн хороо нь орон тооны Ажлын албатай байна.  Шүүгчид нэр дэвшигчийн эрх зүйн мэдлэг болон шүүгчийн мэргэшлийн түвшин, ажил хэргийн чадварыг шалгаж, дүгнэлт гаргахад шаардлагатай материал бүрдүүлэх, материалыг судлах, шалгалт авах ажлыг зохион байгуулах, нэр дэвшигчийг товлосон цагт бэлэн байлгах зэрэг Мэргэшлийн хороонд туслахад чиглэсэн зохион байгуулалтын ажлыг Мэргэшлийн хорооны ажлын алба хариуцна.

23.14.Мэргэшлийн хорооны ажлын алба нь Ерөнхий зөвлөлийн ажлын албанд харъяалагдана.” гэж гишүүд санал гаргаж Байнгын хороо дэмжсэн байна. Дэмжье. 

40 гишүүн санал хураалтад оролцож, 30 гишүүн зөвшөөрч, 10 гишүүн татгалзаж, 75,0 хувийн саналаар санал дэмжигдлээ.

           42.Төслийн 26 дугаар зүйлийн 26.1 дэх хэсгийг дор дурдсанаар өөрчлөн найруулах:
    “26.1.Шүүгч туслахтай байх бөгөөд шүүгчийн туслах нь эрх зүйч мэргэжилтэй байна.” гэж, эрх зүйч, эдийн засагч байж болохгүй гэж байна. Инженер болохгүй гэж байна. 

  40 гишүүн санал хураалтад оролцож, 30 гишүүн зөвшөөрч, 10 гишүүн татгалзаж, 75,0 хувийн саналаар санал дэмжигдлээ.

           43.Төслийн 29 дүгээр зүйлийн 29.1 дэх хэсгийн “Төрийн албаны тухай хуульд заасан” гэснийг хасах саналыг гишүүд оруулсан байна. За дэмжье. 

40 гишүүн санал хураалтад оролцож, 27 гишүүн зөвшөөрч, 13 гишүүн татгалзаж, 67,5 хувийн саналаар санал дэмжигдлээ.

 44.Төслийн 29 дүгээр зүйлийн 29.1.1 дэх заалтын “мэргэжлийн” гэснийг “аливаа” гэж өөрчлөн, “зөвлөгөө” гэсний дараа “мэдээлэл” гэж нэмэх саналыг гишүүд гаргаж Байнгын хороогоор дэмжүүлсэн байна. Дэмжье. 

40 гишүүн санал хураалтад оролцож, 27 гишүүн зөвшөөрч, 13 гишүүн татгалзаж, 67,5 хувийн саналаар санал дэмжигдлээ.

           45.Төсөлд дараах агуулгатай 32, 33 дугаар зүйл шинээр нэмэх;
“32 дугаар зүйл.Шүүхийн Ёс зүйн хороо
32.1.Шүүгчид сахилгын хариуцлага хүлээлгэх эсэхийг шийдвэрлэх эрх бүхий Шүүхийн Ёс зүйн хороо /цаашид “Ёс зүйн хороо” гэх/ нь улсын хэмжээнд нэг байна.

32.2.Ёс зүйн хороо нэр хүндтэй хуульч, эрдэмтэн, судлаач зэрэг 9 гишүүний бүрэлдэхүүнтэй байна.

32.3.Ёс зүйн хорооны гишүүнд бүх шатны шүүхийн зөвлөгөөнөөс нэр дэвшүүлнэ. Хорооны бүрэлдэхүүнд шүүгч, Ерөнхий зөвлөлийн болон шүүхийн захиргааны байгууллагын ажилтан, өмгөөлөгч, прокурор орохыг хориглоно.

32.4.Ёс зүйн хорооны дүрэм, бүрэлдэхүүнийг Монгол Улсын Ерөнхийлөгч батална.

32.5.Ёс зүйн хорооны гишүүний бүрэн эрхийн хугацаа гурван жил байх бөгөөд түүнийг нэг удаа улируулан томилж болно.

32.6.Ёс зүйн хорооны даргыг хорооны гишүүдийн санал болгосноор Монгол Улсын Ерөнхийлөгч томилно.

32.7.Ёс зүйн хорооны үйл ажиллагааны үндсэн хэлбэр нь хорооны хуралдаан байна. 

32.8.Ёс зүйн хороо хуралдааныхаа дэгийг өөрөө тогтооно.

32.9.Ёс зүйн хороо нь ажлын албатай байх бөгөөд Ерөнхий зөвлөлийн ажлын албанд харъяалагдана гэж гишүүд санал гаргасныг Байнгын хороо дэмжсэн байна. 
33 дугаар зүйл.Ёс зүйн хорооны дарга, гишүүний эрх, үүрэг 

33.1.Ёс зүйн хорооны дарга дараах эрх үүрэгтэй:
33.1.1.Ёс зүйн хорооны ажлыг зохион байгуулах, хуралдааныг даргалах;


33.1.2.өөрийн түр эзгүйд хуралдаан даргалагчийг томилох;



33.1.3.дүрэмд заасан бусад эрх.
33.2. Ёс зүйн хорооны гишүүн дараах эрх, үүрэгтэй:


33.2.1.гомдол, хүсэлтийн дагуу шүүгчид сахилгын хэрэг үүсгэх, үүсгэхээс татгалзах;


33.2.2.гомдол хүсэлтийг шалгаж дүгнэлт гаргах;


33.2.3.сахилгын хэргийг шалгаж шийдвэрлэх бэлтгэл хангах, ажлыг зохион байгуулах;



33.2.4.Ёс зүйн хорооны хуралдаанд таслах эрхтэй оролцох.” гэж гишүүд санал гаргасныг Байнгын хороо дэмжжээ. За дэмжье гэсэн санал хураалт явж байна. 

40 гишүүн санал хураалтад оролцож, 26 гишүүн зөвшөөрч, 14 гишүүн татгалзаж, 65,0 хувийн саналаар санал дэмжигдлээ.

46.Хуулийн хүчин төгөлдөр үйлчлэх хугацааг 2014 оны 01 дугаар сарын 01-ний өдрөөс эхлэн дагаж мөрдөнө гэж дээрх гишүүд санал гаргасныг Байнгын хороо дэмжсэн байна. 

40 гишүүн санал хураалтад оролцож, 25 гишүүн зөвшөөрч, 15 гишүүн татгалзаж, 62,5 хувийн саналаар санал дэмжигдлээ.

За найруулгын санал байгаа юм байна. Би уншаад орхиё.

Хоёр.Найруулгын санал
1.Төслийн 5 дугаар зүйлийн 5.1 дэх хэсгийн “бүрэн эрхийг” гэснийг “чиг үүргийг” гэж өөрчлөх. 
2.Төслийн 4 дүгээр зүйлийн 4.1.4 дэх заалтыг дор дурдсанаар өөрчлөн найруулах:

 “4.1.4 шүүхийн үйлчилгээ шуурхай, хүртээмжтэй байх.”
3.Төслийн 2 дугаар бүлгийн гарчгийг “ЕРӨНХИЙ ЗӨВЛӨЛИЙН ЧИГ ҮҮРЭГ, БҮРЭН ЭРХ” гэж өөрчлөх.
4.Төслийн 5 дугаар зүйлийн 5.1.1 дэх заалтыг дор дурдсанаар өөрчлөн найруулах:

“5.1.1.шүүгчийн хараат бус, шүүхийн бие даасан байдлыг хангах ажлыг нэгтгэн зохион байгуулах;” 

5.Төслийн 5 дугаар зүйлийн 5.1.2 дахь заалтыг дор дурдсанаар өөрчлөн найруулах:

“5.1.2.шүүхийн захиргааны үйл ажиллагааг удирдах;”

6.Төслийн 6 дугаар зүйлийн гарчгийг “Шүүгчийн хараат бус, шүүхийн бие даасан байдлыг хангах талаар Ерөнхий зөвлөлийн бүрэн эрх” гэж өөрчлөх. 

7.Төслийн 6 дугаар зүйлийн 6.1 дэх хэсгийн “бүрэн эрхийн” гэснийг “чиг үүргийн” гэж, “чиг үүргийг” гэснийг  “бүрэн эрхийг” гэж өөрчлөх.

8.Төслийн 7 дугаар зүйлийн гарчгийг “Шүүхийн захиргааны үйл ажиллагааг удирдах талаар Ерөнхий зөвлөлийн бүрэн эрх” гэж өөрчлөх.

9.Төслийн 7 дугаар зүйлийн 7.1 дахь хэсгийг дор дурдсанаар өөрчлөн найруулах:
“7.1.Ерөнхий зөвлөл шүүхийн захиргааны үйл ажиллагааг удирдах талаар дараах бүрэн эрхийг хэрэгжүүлнэ:”

10.Төслийн 7 дугаар зүйлийн 7.1.9 дэх заалтыг дор дурдсанаар өөрчлөн найруулах:



“7.1.9.энэ хуулийн 32 дугаар зүйлд заасан Шүүхийн ёс зүйн хорооны үйл ажиллагааг зохион байгуулалтаар хангах” 
11.Төслийн 7 дугаар зүйлийн 7.1.10 дахь заалтын “шүүхийн дэргэдэх” гэснийг “шүүх дэх” гэж өөрчлөх.

12.Төслийн 7 дугаар зүйлийн 7.1.11 дэх заалтын “хөнгөн шуурхай” гэснийг хасах.

13.Төслийн 7 дугаар зүйлийн 7.1.15 дахь заалтын “боловсруулан” гэснийг “батлах,” гэж өөрчлөх:

14.Төслийн 7 дугаар зүйлийн 7.1.18 дахь заалтын “эрх зүйн мэдээллийн” гэснийг хасах.

15.Төслийн 7 дугаар зүйлийн 7.1.21.б-ийн “аргачлалыг боловсруулж” гэснийг “аргачлалыг баталж” гэж, мөн зүйлийн 7.1.21.в-ийн “стандартыг тогтоож” гэснийг “стандартыг баталж,” гэж тус тус өөрчлөх. 

16.Төслийн 8 дугаар зүйлийн гарчгийг “Хуульчдаас шүүгчийг шилж олох талаар Ерөнхий зөвлөлийн бүрэн эрх” гэж өөрчлөх.   
17.Төслийн 8 дугаар зүйлийн 8.1 дэх хэсгийг дор дурдсанаар өөрчлөн найруулах:
“8.1.Ерөнхий зөвлөл хуульчдаас шүүгчийг шилж олох чиг үүргийн хүрээнд дараах бүрэн эрхийг  хэрэгжүүлнэ:”

18.Төслийн 9 дүгээр зүйлийн 9.1 дэх хэсгийн “бүрэн эрхийн хүрээнд дараах чиг үүргийг” гэснийг “чиг үүргийн хүрээнд дараах бүрэн эрхийг” гэж өөрчлөх.

19.Төслийн 11 дүгээр зүйлийн 11.1 дэх хэсгийн “байдлаар” гэснийг хасах.

20.Төслийн 15 дугаар зүйлийн 15.2 дахь хэсгийн “гаргана” гэснийг “батална” гэж өөрчлөх. 
21.Төслийн 18 дугаар зүйлийн 18.1.1 дэх заалтын “өдөр тутмын” гэснийг  “ерөнхий” гэж өөрчлөх.

22.Төслийн 18 дугаар зүйлийн 18.1.10 дахь заалтын “танилцуулах” гэснийг “хүргүүлэх” гэж өөрчлөх.

23.Төслийн 19 дүгээр зүйлийн 19.2.3 дахь заалтыг “гэмт хэрэг үйлдсэн нь шүүхийн хүчин төгөлдөр шийдвэрээр тогтоогдсон” өөрчлөн найруулах:
24.Төслийн 29 дүгээр зүйлийн 29.1.3 дахь заалтын “хувийн харьцаанд орохгүй байх” гэснийг “хувийн харилцаа тогтоохгүй байх” гэж өөрчлөх саналыг Д.Одбаяр, Ц.Мөнх-Оргил, Ж.Сүхбаатар, Х.Тэмүүжин, С.Эрдэнэ гишүүд гаргаж, эдгээр найруулгын саналыг хүлээж авах нь зүйтэй гэж Байнгын хороо үзсэн байна. Байнгын хорооны саналыг дэмжье. 

40 гишүүн санал хураалтад оролцож, 31 гишүүн зөвшөөрч, 9 гишүүн татгалзаж, 77,5 хувийн саналаар санал дэмжигдлээ.

За зарчмын зөрүүтэй саналаар санал хураалт явуулж дууслаа. 

Хоёр. Шүүхийн иргэдийн төлөөлөгчийн эрх зүйн байдлын тухай хуулийн төсөл (анхны хэлэлцүүлэг)
Шүүхийн иргэдийн төлөөлөгчийн эрх зүйн байдлын тухай хуулийн төслийг эцсийн хэлэлцүүлэгт бэлдүүлэхээр Хууль зүйн байнгын хороонд шилжүүлж байна. 

За дараачийн асуудал  Эвлэрүүлэн зуучлалын тухай хуулийн анхны хэлэлцүүлгийг явуулъя. Хууль зүйн байнгын хорооны дүгнэлтийн Д.Одбаяр танилцуулна.

Шүүхийн иргэдийн төлөөлөгчийн эрх зүйн байдлын тухай, энийг чинь сая..

Ж.Чимгээ: - Сая Шүүхийн захиргааны тухай хэлэлцсэн байхгүй юу.

Д.Дэмбэрэл: - За тэр сая нөхдөө Шүүхийн захиргааны хуулийн төслийг эцсийн хэлэлцүүлэгт бэлдүүлэхээр Хууль зүйн байнгын хороонд шилжүүллээ.  Шүүхийн иргэдийн төлөөлөгчийн эрх зүйн байдлын тухай хуулийг хэлэлцье. Хууль зүйн байнгын хорооны санал дүгнэлтийг Улсын Их Хурлын гишүүн Д.Одбаяр танилцуулна. Д.Одбаяр гишүүнийг индэрт урьж байна.

Д.Одбаяр: - Улсын Их Хурлын дарга, эрхэм гишүүд ээ,

Улсын Их Хурлын чуулганы 2011 оны 10 дугаар сарын 20-ны өдрийн нэгдсэн хуралдаанаар  Шүүхийн иргэдийн төлөөлөгчийн эрх зүйн байдлын тухай хуулийн төслийг хэлэлцэхээр шийдвэрлэж, анхны хэлэлцүүлэгт бэлдүүлэхээр Хууль зүйн байнгын хороонд шилжүүлсэн билээ. 

Хууль зүйн байнгын хорооны 2011 оны 11 дүгээр тогтоолоор байгуулагдсан ажлын хэсгийг Улсын Их Хурлын гишүүн Д.Одбаяр ахлаж, Ц.Мөнх-Оргил, Ж.Сүхбаатар, Х.Тэмүүжин, С.Эрдэнэ болон холбогдох бусад албан тушаалтнууд орж ажиллалаа. Хууль зүйн байнгын хороо 2012 оны 5 дугаар сарын 9-ний өдрийн хуралдаанаараа дээрх хуулийн төслийн анхны хэлэлцүүлгийг хийж, хэлэлцүүлгийн явцад хэрэг маргааныг анхан шатны журмаар, хамтын зарчмаар хянан шийдвэрлэх, шүүх бүрэлдэхүүнд нэг иргэдийн төлөөлөгч шүүгчийн адил эрхтэйгээр оролцох бөгөөд шүүх хуралдааны өмнө хүний эрх, эрх чөлөө, шударга ёс, хуулийг дээдлэн, хэрэг, маргааныг хэнээс ч хараат бусаар шийдвэрлэхээ батлан тангараглаж байх, иргэдийн төлөөлөгчийг сонгохдоо шүүх хуралдааны тов гармагц шүүхийн Тамгын газар иргэдийн төлөөлөгчдийн нэрсийн дэд жагсаалтаас шүүх бүрэлдэхүүнд орох 1, нөөцөд 2 хүний нэрийг сугалаагаар хуваарилах зэрэг саналыг хуралдаанд оролцсон гишүүдийн олонхи дэмжсэнийг нэгдсэн хуралдаанд танилцуулж байна.

Байнгын хорооны хуралдаанаар Шүүхийн иргэдийн төлөөлөгчийн эрх зүйн байдлын тухай хуулийн төслийн анхны хэлэлцүүлэгтэй холбогдуулж ажлын хэсэг болон гишүүдээс гарсан саналыг хэлэлцэн санал хураалт явуулж, олонхийн санал авсан эсэхээр нь бүлэглэн нэгдсэн хуралдаанд танилцуулахаар Та бүхэнд тараасан болно. 

Улсын Их Хурлын эрхэм гишүүд ээ,

Шүүхийн иргэдийн төлөөлөгчийн эрх зүйн байдлын тухай хуулийн төслийг анхны хэлэлцүүлэгт бэлтгэсэн талаарх Хууль зүйн байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье.

Анхаарал тавьсанд баярлалаа. 

Д.Дэмбэрэл: - За Д.Одбаяр гишүүнд баярлалаа. Байнгын хорооны санал дүгнэлтээс асуух асуулттай гишүүд байна уу? алга байна. За энэ Шүүхийн багц хуулийг хэлэлцэж байгаа хуралдаанд П.Цагаан Монгол Улсын Ерөнхийлөгчийн хуулийн бодлогын зөвлөх, Н.Ганбаяр Шүүхийн ерөнхий зөвлөлийн гүйцэтгэх нарийн бичгийн дарга, Ж.Баярцэцэг Монгол Улсын Ерөнхийлөгчийн хуулийн бодлого хариуцсан шадар туслах нар оролцож байна. Асуух асуулт байхгүй учраас гишүүдээ зарчмын зөрүүтэй саналын томъёоллоор санал хураалт явуулна. 

Шүүхийн иргэдийн төлөөлөгчийн эрх зүйн байдлын тухай хуулийн төслийн талаар Хууль зүйн байнгын хорооны зарчмын зөрүүтэй саналын томъёолол. Байнгын хороогоор дэмжигдсэн саналууд. 

1.Төслийн 3 дугаар зүйлийг хасах гэсэн саналыг Улсын Их Хурлыг гишүүн Д.Одбаяр, Ц.Мөнх-Оргил, Ж.Сүхбаатар, Х.Тэмүүжин, С.Эрдэнэ гишүүд  гаргасан байна. Байнгын хорооны саналаар дэмжье гэсэн санал хураалт явуулъя. 

40 гишүүн санал хураалтад оролцож, 27 гишүүн зөвшөөрч, 13 гишүүн татгалзаж, 67,5 хувийн саналаар санал дэмжигдлээ.

2.Төслийн 4 дүгээр зүйлийн 4.1 дэх хэсгийн “хамтран анхан шатны журмаар хянан шийдвэрлэхдээ шүүх хуралдаанд” гэснийг “анхан шатны журмаар, хамтын зарчмаар хянан шийдвэрлэхдээ” гэж өөрчлөх саналыг дээрх нэр бүхий гишүүд гаргасан байна. Байнгын хороо дэмжжээ. За дэмжье. 

39 гишүүн санал хураалтад оролцож, 31 гишүүн зөвшөөрч, 8 гишүүн татгалзаж, 79,5 хувийн саналаар санал дэмжигдлээ.

 3.Төслийн 4 дүгээр зүйлийн 4.3.1-4.3.5 дахь хэсгийг дур дурдсанаар  өөрчлөн найруулах:  

4.3.1.хэрэг, маргааныг хянан шийдвэрлэх шүүх бүрэлдэхүүнд оролцох;  

4.3.2.хэрэг, маргааныг хянан шийдвэрлэх тухайн хуульд заасан бусад бүрэн эрх.” гэж найруулах саналыг гишүүд гаргаж Байнгын хороогоор дэмжүүлсэн байна. Дэмжье. 

40 гишүүн санал хураалтад оролцож, 30 гишүүн зөвшөөрч, 10 гишүүн татгалзаж, 75,0 хувийн саналаар санал дэмжигдлээ.

4.Төслийн 4 дүгээр зүйл дор дурдсан агуулгатай  4.4, 4.5 дахь хэсэг нэмэх:

“4.4.Шүүх бүрэлдэхүүнд багтсан иргэдийн төлөөлөгч шүүх хуралдаанаас өмнө хүний эрх, эрх чөлөө, шударга ёс, хуулийг дээдлэн, хэрэг, маргааныг хэнээс ч хараат бусаар шийдвэрлэхээ батлан тангараглана. 

4.5.Энэ хуулийн 4.4-т заасан тангаргийн журмыг Шүүхийн ерөнхий зөвлөл батална.” гэж нэр бүхий гишүүд санал гаргаж Байнгын хороо дэмжсэн байна. 

39 гишүүн санал хураалтад оролцож, 28 гишүүн зөвшөөрч, 11 гишүүн татгалзаж, 71,8 хувийн саналаар санал дэмжигдлээ.

 5.Төслийн 5 дугаар зүйлийн 5.1.3 дахь заалтыг хасах гэсэн саналыг гишүүд гаргаж Байнгын хороо дэмжсэн байна. Дэмжье гишүүдээ яагаад гарч яваад байна. 

 39 гишүүн санал хураалтад оролцож, 27 гишүүн зөвшөөрч, 12 гишүүн татгалзаж, 69,2 хувийн саналаар санал дэмжигдлээ.

6.Төслийн 5 дугаар зүйлийн 5.1 дэх хэсэгт дор дурдсан агуулгатай 5.1.8 дахь заалт нэмэх: 


“5.1.8.зөвлөлдөх тасалгаанд гаргасан санал, хэлэлцсэн асуудлыг задруулах.” гэж гишүүд санал гаргасныг Байнгын хороо дэмжсэн байна. 

39 гишүүн санал хураалтад оролцож, 27 гишүүн зөвшөөрч, 12 гишүүн татгалзаж, 69,2 хувийн саналаар санал дэмжигдлээ.

7.Төслийн 5 дугаар зүйлийн 5.2 дахь хэсгийн “сонгох” гэснийг “сонгогдох” гэж өөрчилж, “5 хүртэл жилээр” гэснийг хасах саналыг гишүүд гаргасан байна. Дэмжье гэсэн санал хураалт явуулъя. 

39 гишүүн санал хураалтад оролцож, 28 гишүүн зөвшөөрч, 11 гишүүн татгалзаж, 71,8 хувийн саналаар санал дэмжигдлээ.

8.Төслийн 7 дугаар зүйлийн 7.1 дэх хэсгийн “ Улсын” гэсний өмнө “Монгол Улсын Ерөнхийлөгч”, “байцаагч,” гэсний дараа “шүүхийн шийдвэр гүйцэтгэх байгууллагын албан хаагч” гэж тус тус нэмэх саналыг гишүүд гаргаж Байнгын хороогоор дэмжүүлжээ. Дэмжье. 

39 гишүүн санал хураалтад оролцож, 28 гишүүн зөвшөөрч, 10 гишүүн татгалзаж, 71,8 хувийн саналаар санал дэмжигдлээ.

9.Төслийн 8 дугаар зүйлийн  8.2 дахь хэсгийн “энэ хуулийн 21.1-д заасан байгууллагад гомдлоо гаргана“ гэснийг “Шүүгчийн эрх зүйн байдлын тухай хуулийн 3.1.1-т заасан нөлөөллийн мэдүүлэг бөглөнө“ гэж өөрчлөх саналыг гишүүд гаргаж Байнгын хороогоор дэмжүүлсэн байна. Дэмжье. 

39 гишүүн санал хураалтад оролцож, 29 гишүүн зөвшөөрч, 10 гишүүн татгалзаж, 74,4 хувийн саналаар санал дэмжигдлээ.

10.Төслийн 8 дугаар зүйлийн  8.4 дэх хэсгийн “задруулахыг хориглоно” гэсний өмнө “шүүх хуралдаанаас өмнө” гэж нэмэх саналыг гишүүд гаргажээ. Байнгын хороо дэмжсэн байна. За дэмжье. 

39 гишүүн санал хураалтад оролцож, 29 гишүүн зөвшөөрч, 10 гишүүн татгалзаж, 74,4 хувийн саналаар санал дэмжигдлээ.

 11.Төслийн 9 дүгээр зүйлийн  9.6 дахь хэсгийн “ажлын хэсэг гарган иргэдийн төлөөлөгчдийн талаарх мэдээллийн үнэн зөв байдлыг шалгаж, улмаар” гэснийг хасах саналыг гишүүд гаргасныг Байнгын хороо дэмжсэн байна. Дэмжье. 
39 гишүүн санал хураалтад оролцож, 27 гишүүн зөвшөөрч, 12 гишүүн татгалзаж, 69,2 хувийн саналаар санал дэмжигдлээ.

 12.Төслийн 10 дугаар зүйлийн 10.2 дахь хэсгийг дор дурдсанаар өөрчлөн найруулах: 

“10.2.Шүүх энэ хуулийн 9.6-д заасан нэрсийн жагсаалтаас 7 хоног тутам 10-15 иргэний нэрсийн дэд жагсаалтыг цахим хэлбэрээр тохиолдлын журмаар гарган тухайн шүүхийн Тамгын газрын даргаар батлуулна.” гэж санал гаргаж Байнгын хороогоор дэмжүүлжээ. За дэмжье. 

39 гишүүн санал хураалтад оролцож, 27 гишүүн зөвшөөрч, 12 гишүүн татгалзаж, 69,2 хувийн саналаар санал дэмжигдлээ.

13.Төслийн 10 дугаар зүйлийн 10.3 дахь хэсгийн “үндсэн 3” гэснийг “шүүх бүрэлдэхүүнд орох нэг” гэж өөрчлөх, “хуваарилна” гэсний өмнө “сугалаагаар” гэж нэмэх саналыг гишүүд гаргаж Байнгын хороо дэмжсэн байна. 

39 гишүүн санал хураалтад оролцож, 27 гишүүн зөвшөөрч, 12 гишүүн татгалзаж, 69,2 хувийн саналаар санал дэмжигдлээ.

14.Төслийн 10 дугаар зүйлийн  10.4, 10.9, 10.11 дэх хэсгийг тус тус хасах саналыг гишүүд гаргаж Байнгын хороогоор дэмжүүлсэн байна. За дэмжье. 

39 гишүүн санал хураалтад оролцож, 27 гишүүн зөвшөөрч, 12 гишүүн татгалзаж, 69,2 хувийн саналаар санал дэмжигдлээ.

 15.Төслийн 10 дугаар зүйлийн 10.10 дахь хэсгийн “Дор дурдсан” гэсний өмнө “Хуульд зааснаар татгалзан гараагүй бол” гэж нэмэх саналыг гишүүд гаргаж Байнгын хороогоор дэмжүүлсэн байна. Дэмжье. 

39 гишүүн санал хураалтад оролцож, 27 гишүүн зөвшөөрч, 12 гишүүн татгалзаж, 69,2 хувийн саналаар санал дэмжигдлээ.

16.Төслийн 12, 15, 21 дүгээр зүйлүүд болон 14.2 дахь хэсгийг тус тус хасах санал гаргаж Байнгын хороо дэмжсэн байна. Дэмжье. 

41 гишүүн санал хураалтад оролцож, 28 гишүүн зөвшөөрч, 13 гишүүн татгалзаж, 68,3 хувийн саналаар санал дэмжигдлээ.

 17.Төслийн 14 дүгээр зүйлийн 14.1 дэх хэсгийн “шүүх хуралдаанд оролцох иргэдийн төлөөлөгчдийн тоо гурав байна” гэснийг “шүүх бүрэлдэхүүнд нэг иргэдийн төлөөлөгч орно” гэж өөрчлөх, яасан ч цөөхөн юм бэ? 1-3 гээд интерваль өгчихгүй. 

 41 гишүүн санал хураалтад оролцож, 30 гишүүн зөвшөөрч, 11 гишүүн татгалзаж, 73,2 хувийн саналаар санал дэмжигдлээ.

 18.Төслийн 14 дүгээр зүйлийн 14.3 дахь хэсгийг 14.2, 14.3 дахь хэсэг болгон дор дурдсанаар өөрчлөн найруулах:  


“14.2.Энэ хуулийн 10.3-т заасан шүүх бүрэлдэхүүнд орсон иргэдийн төлөөлөгч шүүх хуралдаанд оролцох боломжгүй бол нөөцөд байгаа иргэдийн төлөөлөгчөөс мөн хэсэгт заасны дагуу нэг иргэдийн төлөөлөгчийг шүүх бүрэлдэхүүнд оруулна.   

 14.3.Нөөцөд байгаа иргэдийн төлөөлөгч нь шүүх хуралдаанд байлцах  боловч энэ хуулийн  4.3-т заасан бүрэн эрхийг энэ хуулийн 14.2-т зааснаас бусад тохиолдолд хэрэгжүүлэхгүй.” гэж гишүүд санал гаргасныг Байнгын хороо дэмжсэн байна. Дэмжье. 

 41 гишүүн санал хураалтад оролцож, 29 гишүүн зөвшөөрч, 12 гишүүн татгалзаж, 70,7 хувийн саналаар санал дэмжигдлээ.

19.Төслийн 16 дугаар зүйлийг хасах саналыг гишүүд гаргаж Байнгын хороогоор дэмжүүлсэн байна. За дэмжье. 

41 гишүүн санал хураалтад оролцож, 30 гишүүн зөвшөөрч, 11 гишүүн татгалзаж, 73,2 хувийн саналаар санал дэмжигдлээ.

20.Төслийн 17 дугаар зүйлийг хасах саналыг мөн гишүүд гаргаж Байнгын хороогоор дэмжүүлсэн байна. Дэмжье. За одоо ганцхан санал хураалт, 2-хон санал  хураалт. 

41 гишүүн санал хураалтад оролцож, 29 гишүүн зөвшөөрч, 12 гишүүн татгалзаж, 70,7 хувийн саналаар санал дэмжигдлээ.

21.Төслийн 22 дугаар зүйлийн 22.1 дэх хэсгийн “хүндэтгэн үзэх шалтгаанаас бусад” гэснийг хасах саналыг гишүүд гаргасныг Байнгын хороо дэмжсэн байна. 

41 гишүүн санал хураалтад оролцож, 29 гишүүн зөвшөөрч, 12 гишүүн татгалзаж, 70,7 хувийн саналаар санал дэмжигдлээ.

За найруулгын саналууд байгаа юм байна. 

Найруулгын саналууд: 
1.Төслийн 1 дүгээр зүйлийн 1.1 дэх хэсгийн “ардчилсан” гэснийг “ил тод” гэж, “механизм” гэснийг “тогтолцоо” гэж тус тус өөрчлөх.

2.Төслийн 4 дүгээр зүйлийн 4.2 дахь хэсгийн “шийдвэрлэсэн” гэснийг “шийдвэрлэх” гэж өөрчлөх.

3.Төслийн 9 дүгээр зүйлийн 9.1 дэх хэсгийн “үлгэрчилсэн” гэснийг хасах саналыг Д.Одбаяр, Ц.Мөнх-Оргил, Ж.Сүхбаатар, Х.Тэмүүжин, С.Эрдэнэ гишүүд  гаргасныг Байнгын хороо дэмжсэн байна. За дэмжье. 

41 гишүүн санал хураалтад оролцож, 25 гишүүн зөвшөөрч, 16 гишүүн татгалзаж, 61,0 хувийн саналаар найруулгын саналууд дэмжигдлээ.

За зарчмын зөрүүтэй саналаар санал  хураалт явуулж дууслаа. Хуулийн төслийг эцсийн хэлэлцүүлэгт бэлдүүлэхээр Хууль зүйн байнгын хороонд шилжүүллээ. Дараачийн асуудалдаа оръё. Эвлэрүүлэн зуучлалын тухай  хуулийн төслийн анхны хэлэлцүүлгийг явуулъя. Дүгнэлтийг Улсын Их Хурлын гишүүн Д.Одбаяр танилцуулна. Д.Одбаяр гишүүнийг индэрт урьж байна.

Гурав. Эвлэрүүлэн зуучлалын тухай  хуулийн төсөл (анхны хэлэлцүүлэг)
Д.Одбаяр: - Улсын Их Хурлын дарга, эрхэм гишүүд ээ, 

Улсын Их Хурлын чуулганы 2011 оны 10 дугаар сарын 20-ны өдрийн нэгдсэн хуралдаанаар Эвлэрүүлэн зуучлалын тухай хуулийн төслийг хэлэлцэхээр шийдвэрлэж, анхны хэлэлцүүлэгт бэлтгүүлэхээр Хууль зүйн байнгын хороонд шилжүүлсэн билээ.

Хууль зүйн байнгын хорооны  2012 оны 5 дугаар сарын 9-ний өдрийн хуралдаанаараа дээрх хуулийн төслийн анхны хэлэлцүүлгийг хийж, хэлэлцүүлгийн явцад анхан шатны шүүхэд талууд 3 хүртэл орон тооны эвлэрүүлэн зуучлагчийг сонгох, хэрэв ажлын ачаалал нэмэгдэх, тусгай мэргэжлийн эвлэрүүлэн зуучлагч шаардлагатай болох, талууд өөр эвлэрүүлэн зуучлагчийг ажиллуулах тохиолдолд орон тооны бус мэргэшсэн эвлэрүүлэн зуучлагчийг сонгох эрхийг төсөлд тусгах, Шүүхийн ерөнхий зөвлөл нь эвлэрүүлэн зуучлагчийг сонгон шалгаруулах, гэрчилгээ олгох, бэлтгэх, давтан сургах ажлыг зохион байгуулах чиг үүрэг бүхий орон тооны бус Эвлэрүүлэн зуучлагчдын зөвлөлийг шүүгч, өмгөөлөгч, судлаач зэрэг 5 хүний бүрэлдэхүүнтэй байгуулж, эвлэрүүлэн зуучлагчид гаргах өргөдөл, эвлэрлийн гэрээний болон мэдэгдэх хуудасны загварыг батлах, эвлэрүүлэн зуучлуулах өргөдөл гаргасан этгээд улсын тэмдэгтийн хураамжийг холбогдох хуульд заасны дагуу урьдчилан төлөх, эвлэрүүлэн зуучлагчийн зардал, хөлсийг талууд гэрээгээр тохиролцох, шүүх дэх эвлэрүүлэн зуучлагчийн зардлыг төсвөөс санхүүжүүлэх зэрэг саналыг хуралдаанд оролцсон гишүүдийн олонхи дэмжсэнийг нэгдсэн хуралдаанд танилцуулж байна.

Байнгын хорооны хуралдаанаар Эвлэрүүлэн зуучлалын тухай хуулийн төслийн анхны хэлэлцүүлэгтэй холбогдуулж ажлын болон гишүүдээс гарсан саналыг хэлэлцсэн санал хураалт явуулж, олонхийн санал авсан эсэхээр нь бүлэглэн нэгдсэн хуралдаанд танилцуулахаар Та бүхэнд тараасан болно.

Улсын Их Хурлын эрхэм гишүүд ээ,

Эвлэрүүлэн зуучлалын тухай хуулийн төслийг анхны хэлэлцүүлэгт бэлтгэсэн талаарх Хууль зүйн байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье. 

Анхаарал тавьсанд баярлалаа. 

Д.Дэмбэрэл:  - За Байнгын хорооны санал дүгнэлтээс асуух асуулт байна уу? алга байна. Зарчмын зөрүүтэй саналаар санал хураалт явуулъя. Гишүүдийг оруулъя. Цөөхөн харагдаад байна уу үгүй юу. Тэр гишүүд суудалдаа сууцгаачих. Жаахан дутуу байгаад байна уу үгүй юу? гишүүдийг гүйцээж оруул. Тоглоом биш тэр гадаа байгаа гишүүдийг наашаа оруул. Энэ хаашаа яваад байна. За зарчмын зөрүүтэй Байнгын хорооноос гаргасан саналын томъёоллууд байна. 

1.Төслийн 1.1 дэх хэсгийн “эвлэрүүлэн зуучлах ажиллагааны журам, энэхүү ажиллагаанд оролцогчдын эрх, үүргийг тодорхойлоход” гэснийг “эвлэрүүлэн зуучлалыг хэрэгжүүлэхтэй холбогдон үүссэн харилцааг зохицуулахад” гэж өөрчлөх санал гишүүд гаргасныг Байнгын хороо дэмжсэн байна. дэмжье. Батсуурь гишүүн, тэр гишүүд оръё. 

41 гишүүн санал хураалтад оролцож, 27 гишүүн зөвшөөрч, 14 гишүүн татгалзаж, 65,9 хувийн саналаар санал дэмжигдлээ.

2.Төслийн 3.1 дэх хэсгийг дор дурдсанаар өөрчлөн найруулах:

“3.1.Иргэний эрх зүйн маргаан, хөдөлмөрийн ганцаарчилсан маргаан болон гэр бүлийн харилцаанаас үүссэн маргаанд эвлэрүүлэн зуучлалыг хэрэглэнэ.” гэж нэр бүхий гишүүд санал гаргаж Байнгын хороогоор дэмжүүлжээ. Дэмжье. 

41 гишүүн санал хураалтад оролцож, 27 гишүүн зөвшөөрч, 14 гишүүн татгалзаж, 65,9 хувийн саналаар санал дэмжигдлээ.

3.Төслийн 3.4 дэх хэсгийн “Хөдөлмөрийн хамтын маргаанд, түүнчлэн” гэснийг, төслийн 28.1 дэх хэсгийн “хөдөлмөрийн хамтын маргаанаас бусад” гэснийг тус тус хасах саналыг гишүүд гаргасныг Байнгын хороо дэмжсэн байна. Дэмжье. 

41 гишүүн санал хураалтад оролцож, 25 гишүүн зөвшөөрч, 16 гишүүн татгалзаж, 61,0 хувийн саналаар санал дэмжигдлээ.

 4.Төслийн 3.5 дахь хэсгийн “иргэний хэргийн зохигчдыг эвлэрүүлэх, эвлэрэхэд нь дэмжлэг үзүүлэх шүүх,” гэснийг “эвлэрүүлэн зуучлагчийн дэмжлэггүйгээр зохигчид сайн дурын үндсэн дээр маргаанаа шийдвэрлэх, түүнчлэн хэргийг хялбаршуулсан журмаар шийдвэрлэх” гэж өөрчлөх. 

41 гишүүн санал хураалтад оролцож, 30 гишүүн зөвшөөрч, 11 гишүүн татгалзаж, 73,2 хувийн саналаар санал дэмжигдлээ.

5.Төслийн 3 дугаар зүйлд дор дурдсан агуулгатай 3.6 дахь хэсгийг нэмэх:

 “3.6.Арбитр маргаан хянан шийдвэрлэх ажиллагаанд эвлэрүүлэн зуучлагч оролцуулах эсэхийг  журмаараа тогтоож болно.” гэж гишүүд санал гаргасныг Байнгын хороо дэмжсэн байна. Дэмжье. 

41 гишүүн санал хураалтад оролцож, 29 гишүүн зөвшөөрч, 12 гишүүн татгалзаж, 70,7 хувийн саналаар санал дэмжигдлээ.

Г.Батхүү дарга.. өнөөдөр өдөржин хуралдуулна. Сая солигдоод ирсэн шүү дээ, чи. 

Н.Энхболд: - 6.Төслийн 4.1.1 дэх заалтыг дор дурдсанаар өөрчлөн найруулах.

“4.1.1.“эвлэрүүлэн зуучлал” гэж талуудын хооронд үүссэн маргааныг шүүхийн бус аргаар шийдвэрлэхэд энэ хуульд заасан үндэслэл, журмын дагуу дэмжлэг үзүүлэх  эвлэрүүлэн зуучлагчийн ажиллагааг;” гэсэн саналыг Байнгын хороо дэмжсэн. Энэ саналыг дэмжье. Миний карт өгөөрэй нааш нь. 

41 гишүүн санал хураалтад оролцож, 29 гишүүн зөвшөөрч, 12 гишүүн татгалзаж, 70,7 хувийн саналаар санал дэмжигдлээ.

7.Төслийн 4.1.2 дахь заалтын “этгээдийг” гэсний дараа “түүнчлэн шүүх эвлэрүүлэн зуучлалыг хэрэглэх нь зохистой гэж үзсэнээр эвлэрүүлэн зуучлалд оролцох болсон зохигчдыг“ гэж нэмэх санал байна. Байнгын дэмжсэн, дэмжье. 

40 гишүүн санал хураалтад оролцож, 28 гишүүн зөвшөөрч, 12 гишүүн татгалзаж, 70,0 хувийн саналаар санал дэмжигдэж байна.

8.Төслийн 4.1.3 дахь заалтыг дор дурдсанаар өөрчлөн найруулах:

“4.1.3.“эвлэрүүлэн зуучлагч” гэж тухайн маргаанд зуучлуулахаар талуудын сонгосон буюу зөвшөөрсөн, маргааны талаар шийдвэр гаргахад нь дэмжлэг үзүүлэх үүрэг бүхий мэргэшсэн этгээдийг;” гэж өөрчлөн найруулах санал байна. Байнгын хороо саналыг дэмжсэн, дэмжье. 

40 гишүүн санал хураалтад оролцож, 27 гишүүн зөвшөөрч, 13 гишүүн татгалзаж, 67,5 хувийн саналаар санал дэмжигдлээ.

9.Төслийн 4.1.4, 4.1.5, 4.1.6 дахь заалтыг хасах санал гаргаж Байнгын хороо дэмжсэн байна. Энэ саналыг дэмжье. Энэ саналыг дэмжье.

40 гишүүн санал хураалтад оролцож, 31 гишүүн зөвшөөрч, 9 гишүүн татгалзаж, 77,5 хувийн саналаар санал дэмжигдлээ.

10.Төслийн 5 дугаар зүйлийг дор дурдсанаар өөрчлөн найруулах:

“5.1.Эвлэрүүлэн зуучлалын зорилго нь  талууд  өөрсдийн ашиг сонирхолд нийцэхүйц шийдлийг олоход нь зуучлагч дэмжлэг үзүүлж, тэдгээрийн хоорондын харилцааны зөрчил, маргааныг эвийн журмаар, шуурхай, зардал багатай  зохицуулахад оршино.“ 

5.2.Эвлэрүүлэн зуучлалыг дараах зарчимд үндэслэн явуулна:

5.2.1.талуудын сайн дурын үндсэн дээр хэрэгжих;
5.2.2.эвлэрүүлэн зуучлах ажиллагаанд оролцогчдын нууцыг хадгалах;

5.2.3.эвлэрүүлэн зуучлагч төвийг сахисан байр суурьтай байх;
5.2.4.эвлэрүүлэн зуучлах ажиллагаанд талууд тэгш эрхтэй оролцох.” гэсэн санал гарч Байнгын хороо дэмжсэн байна. Санал хураая. 

        40 гишүүн санал хураалтад оролцож, 26 гишүүн зөвшөөрч, 14 гишүүн татгалзаж, 65,0 хувийн саналаар санал дэмжигдлээ. 

“Зардал багатай зохицуулахад оршино” уншина шүү тийм.

       11.Төслийн 6.3 дахь хэсгийг дор дурдсанаар өөрчлөн найруулах:


  “6.3.Иргэний хэрэг шүүхэд хянан шийдвэрлэх тухай хуулийн 132.4–т зааснаас бусад гэр бүлийн харилцаанаас үүссэн маргааны эвлэрүүлэн зуучлах ажиллагааг шүүхээс гадуур урьдчилан шийдвэрлэх ажиллагааны нэг гэж үзнэ.” гэсэн санал байна. Байнгын хорооны дэмжсэн саналыг санал хураалт явуулж дэмжье.  

        40 гишүүн санал хураалтад оролцож, 25 гишүүн зөвшөөрч, 15 гишүүн татгалзаж, 62,5 хувийн саналаар санал дэмжигдлээ. 

             12.Төслийн 6.6, 18.1 дэх хэсгийг нэгтгэн дор дурдсанаар өөрчлөн найруулж, 18.8 гэж дугаарлах:

“18.8.Талууд эвлэрүүлэн зуучлалыг сонгосон, уг ажиллагаанд оролцсон  байдал нь шүүхээс Иргэний хуулийн 82.4-т заасны дагуу хөөн хэлэлцэх хугацааг сэргээх, эсхүл уг хугацааг тасалдсан гэж үзэх үндэслэл болно.” гэсэн саналыг дэмжье гэсэн санал хураалт явуулъя. 

 40 гишүүн санал хураалтад оролцож, 26 гишүүн зөвшөөрч, 14 гишүүн татгалзаж, 65,0 хувийн саналаар санал дэмжигдлээ.

13.Төслийн 7.1 дэх хэсгийг дор дурдсанаар өөрчлөн найруулж, 7.1, 7.2 гэж дугаарлах:
“7.1.Анхан шатны шүүхэд түүний харьяалан ажиллах нутаг дэвсгэрийн хэмжээ,  хүн амын нягтрал, аж ахуйн нэгж, байгууллагын тоо, хэрэг, маргааны гаралтын түвшинг харгалзан 3 хүртэл орон тооны эвлэрүүлэн зуучлагч ажиллана.

7.2.Анхан шатны шүүхэд энэ хуулийн 7.1-д зааснаас гадна орон тооны бус мэргэшсэн эвлэрүүлэн зуучлагчийг  ажиллуулж болно.” гэсэн санал байна. Байнгын хороо дэмжсэн, дэмжье санал хураалт явуулж байна.

40 гишүүн санал хураалтад оролцож, 20 гишүүн зөвшөөрч, 20 гишүүн татгалзаж, 50 хувийн саналаар санал дэмжигдсэнгүй. 

Эцсийн хэлэлцүүлэг дээр л энийгээ шаардлагатай гэж үзвэл босгож ирэхгүй бол болохоо байлаа. Эцсийнх юм уу, биш анхных байх ёстой. 

14.Төслийн 9 дүгээр зүйл, төслийн 7.3, 7.4, 8.3 дахь хэсгийг нэгтгэн дор дурдсанаар өөрчлөн найруулах: 

“9 дүгээр зүйл. Эвлэрүүлэн зуучлагчид тавигдах шаардлага

9.1.Энэ хуулийн 7, 8 дугаар зүйлд заасан эвлэрүүлэн зуучлагчид дараах шаардлага тавигдана:

9.1.1. эрх зүйн бүрэн чадамжтай байх;

9.1.2. дээд боловсролтой байх;

9.1.3. эвлэрүүлэн зуучлагчийн сургалтад хамрагдан эрхийн гэрчилгээ авсан байх;

9.1.4. эрх бүхий байгууллагын эвлэрүүлэн зуучлагчдын нэрсийн жагсаалтад бүртгэгдсэн байх;
9.1.5.ял шийтгэлгүй байх.
9.2.Эвлэрүүлэн зуучлагч нь үйл ажиллагаандаа энэ хуулийн 10.1-д заасан Зөвлөлөөс баталсан ёс зүйн дүрэм болон бусад журмыг баримтлан ажиллана гэсэн санал байна. Байнгын хороо дэмжсэн. Энэ саналыг дэмжье гэсэн санал хураалт явуулъя. Гишүүдээ анхааралтай байгаарай.

41 гишүүн санал хураалтад оролцож, 32 гишүүн зөвшөөрч, 9 гишүүн татгалзаж, 78,0 хувийн саналаар санал дэмжигдлээ.

Түрүүчийн саналаа Д.Одбаяр даргаа хурал дээр анхаараарай. 

15.Төслийн 10 дугаар зүйлийг дор дурдсанаар өөрчлөн найруулах:

“10 дугаар зүйл.Эвлэрүүлэн зуучлагчдын зөвлөл
10.1.Шүүхийн ерөнхий зөвлөл нь эвлэрүүлэн зуучлагчийг сонгон шалгаруулах, гэрчилгээ олгох, бэлтгэх, давтан сургах ажлыг зохион байгуулах чиг үүрэг бүхий орон тооны бус Эвлэрүүлэн зуучлагчдын зөвлөл /цаашид “Зөвлөл” гэх/-ийг  байгуулна. 

10.2.Зөвлөл нь шүүгч, өмгөөлөгч, судлаач зэрэг 5 хүний бүрэлдэхүүнтэй байна.
10.3.Шүүхийн ерөнхий зөвлөл нь эвлэрүүлэн зуучлагчид гаргах өргөдөл, эвлэрлийн гэрээний болон мэдэгдэх хуудасны загварыг батална.” гэсэн саналыг Байнгын хороо дэмжжээ, дэмжье. 

40 гишүүн санал хураалтад оролцож,  30 гишүүн зөвшөөрч, 10 гишүүн татгалзаж, 75,0 хувийн саналаар санал дэмжигдлээ.

 16.Төслийн 11.2 дахь хэсгийг дор дурдсанаар өөрчлөн найруулах:

“11.2.Энэ хуулийн 10.1-д заасан Зөвлөл нь зуучлагчдын нэрсийг анхан шатны шүүх, төрийн болон төрийн бус байгууллага, мэргэжлийн холбоонд санал болгоно.” гэсэн санал байна. Байнгын хороо дэмжсэн. Энэ саналыг дэмжье гэсэн санал хураалт явуулъя. 

40 гишүүн санал хураалтад оролцож,  30 гишүүн зөвшөөрч, 10 гишүүн татгалзаж, 75,0 хувийн саналаар санал дэмжигдлээ.

17.Төслийн 11.3 дахь хэсгийн “Улсын дээд шүүх”  гэснийг “Шүүхийн ерөнхий зөвлөл” гэж өөрчлөх. Байнгын хороо энэ саналыг дэмжсэн. Дэмжье гэсэн санал хураалт явуулъя.

40 гишүүн санал хураалтад оролцож,  28 гишүүн зөвшөөрч, 12 гишүүн татгалзаж, 70,0 хувийн саналаар санал дэмжигдлээ.

18.Төслийн 12.1 дэх хэсгийн “эвлэрүүлэн зуучлагч” гэснийг “эрх ашиг нь хөндөгдсөн гуравдагч этгээд” гэж өөрчлөх. Гишүүд санал гаргаж Байнгын хороо дэмжсэн байна. Дэмжье санал хураалт явуулъя.

40 гишүүн санал хураалтад оролцож, 31 гишүүн зөвшөөрч, 9 гишүүн татгалзаж, 77,5 хувийн саналаар санал дэмжигдлээ. 

19.Төслийн 12.5, 18.3 дахь хэсгийг хасах санал хураалт явуулъя. Байнгын дэмжсэн, гишүүдийн гаргасан санал байна. 

40 гишүүн санал хураалтад оролцож, 29 гишүүн зөвшөөрч, 11 гишүүн татгалзаж, 72,5 хувийн саналаар санал дэмжигдлээ. 

20.Төслийн 13.1.2 дахь заалтыг дор дурдсанаар өөрчлөн найруулах:


“13.1.2.тохиролцох асуудлын хүрээг чөлөөтэй сонгох, эвлэрэх, шаардлага болон нэхэмжлэлээсээ татгалзах, хүлээн зөвшөөрөх, биелүүлэх;” гэсэн санал байна. байнгын хороо энэ саналыг дэмжсэн. Дэмжье, санал хураая. Гишүүдээ анхааралтай санал хураалт явж байна шүү!
39 гишүүн санал хураалтад оролцож,  28 гишүүн зөвшөөрч, 11 гишүүн татгалзаж, 71,8 хувийн саналаар санал дэмжигдлээ.

21.Төслийн 13.1.3 дахь заалтын “эвлэрүүлэн“ гэсний өмнөх “хэрэг хуваарилагдсан” гэснийг, “татгалзах” гэсний дараах “эвлэрүүлэн зуучлагчийг” гэснийг тус тус хасах санал байна. Дэмжье.

39 гишүүн санал хураалтад оролцож,  29 гишүүн зөвшөөрч, 10 гишүүн татгалзаж, 74,4 хувийн саналаар санал дэмжигдлээ.

22.Төслийн 13.1.4 дэх заалтын “авах,” гэсний дараа “маргаанд холбогдох баримт сэлтийг гаргаж өгөх,” гэж нэмэх. Гишүүдийн гаргасан саналыг Байнгын хороо дэмжсэн байна. 

39 гишүүн санал хураалтад оролцож,  31 гишүүн зөвшөөрч, 8 гишүүн татгалзаж, 79,5 хувийн саналаар санал дэмжигдлээ.

23.Төслийн 13.1.9, 13.1.10 дахь заалтыг нэгтгэн дор дурдсанаар өөрчлөн найруулах:

“13.1.9.эвлэрүүлэн зуучлал амжилтгүй болсон тохиолдолд, эсхүл энэ хуулийн 8 дугаар зүйлд заасан эвлэрүүлэн зуучлагчийн дэмжлэгтэйгээр байгуулсан эвлэрлийн гэрээний талаар шүүхэд нэхэмжлэл гаргах;” гэсэн санал байна. Гишүүдийн саналыг Байнгын хороо дэмжсэн байна.

39 гишүүн санал хураалтад оролцож,  29 гишүүн зөвшөөрч, 10 гишүүн татгалзаж, 74,4 хувийн саналаар санал дэмжигдлээ.

24.Төслийн 13.2.3 дахь заалтын “эвлэрүүлэн зуучлах журмаар маргааныг шийдвэрлүүлэхээр хүсэлт гаргасан, эсхүл энэ ажиллагаанд оролцохыг зөвшөөрсөн нөхцөлд талууд” гэснийг хасах гэсэн санал байна. Дэмжье гэсэн санал хураалт явуулж байна.

39 гишүүн санал хураалтад оролцож,  30 гишүүн зөвшөөрч, 9 гишүүн татгалзаж, 76,9 хувийн саналаар санал дэмжигдлээ.

25.Төслийн 14.1.1 дэх заалтыг дор дурдсанаар өөрчлөн найруулах:

“14.1.1.Энэ хуулийн 8 дугаар зүйлд заасан эвлэрүүлэн зуучлагч маргааны шинж байдлаас шалтгаалан талуудтай харилцан тохиролцож хөлс авах, эвлэрүүлэн зуучлах ажиллагааны зардлыг төлүүлэх;” гэсэн санал байна. Байнгын хороо дэмжсэн санал байна. Дэмжье. 

39 гишүүн санал хураалтад оролцож,  25 гишүүн зөвшөөрч, 14 гишүүн татгалзаж, 64,1 хувийн саналаар санал дэмжигдлээ.

26.Төслийн 14.1.4 дэх заалтыг дор дурдсанаар өөрчлөн найруулах:

“14.1.4.эвлэрүүлэн зуучлалд идэвхтэй оролцохыг талуудаас шаардах, талуудыг ганцаарчилсан болон хамтарсан уулзалтад дуудан ирүүлэх;” гэсэн санал байна. Байнгын хороо дэмжсэн. Энэ саналыг дэмжье. 

39 гишүүн санал хураалтад оролцож,  26 гишүүн зөвшөөрч, 13 гишүүн татгалзаж, 66,7 хувийн саналаар санал дэмжигдлээ.

27.Төслийн 14  дүгээр зүйлд дор дурдсан агуулгатай 14.1.5 дахь заалтыг нэмэх:

 “14.1.5. талуудад маргааныг шийдвэрлэх хувилбарыг санал болгох;” гэсэн Байнгын хорооны дэмжсэн санал байна. Дэмжье. 

Энэ санал хураалт хүчингүй. Ирцээ бүрдүүлье. Ирц бүрдүүлье. Уг нь цөөхөн санал үлдэж байна. Энийгээ дуусгачих юмсан. Д.Зоригт гишүүнээ та  наанаасаа өгөөд байгаа юм уу? саналаа, Д.Оюунхорол гишүүн картандаа орчих. За дахиад санал хураалт явъя. Саяын 27 дугаар санал дахиад.

27.Төслийн 14  дүгээр зүйлд дор дурдсан агуулгатай 14.1.5 дахь заалтыг нэмэх:

 “14.1.5. талуудад маргааныг шийдвэрлэх хувилбарыг санал болгох;” гэсэн Байнгын хорооны дэмжсэн санал байна. Дэмжье. 

   42 гишүүн санал хураалтад оролцож,  32 гишүүн зөвшөөрч, 10 гишүүн татгалзаж, 76,2 хувийн саналаар санал дэмжигдлээ.

28.Төслийн 14 дүгээр зүйлд дор дурдсан агуулгатай 14.2.8, 14.2.9 дэх заалтыг нэмэх:

“14.2.8.хэлэлцэж буй асуудал бүрт талуудын хүсэлтийг бататгаж, харилцан буулт хийх нөхцөлийг бүрдүүлэх;
14.2.9.эвлэрүүлэн зуучлалын үйл явцын талаар тэмдэглэл хөтлөх, талуудад асуулт тавих, тайлбарыг баримтжуулах;” гэсэн санал байна. Байнгын хороо дэмжсэн. Дэмжье гэсэн санал хураалт явуулъя.

   41 гишүүн санал хураалтад оролцож,  32 гишүүн зөвшөөрч, 9 гишүүн татгалзаж, 78,0 хувийн саналаар санал дэмжигдлээ.

29.Төслийн 17 дугаар зүйлд дор дурдсан агуулгатай 17.4 дэх хэсгийг нэмэх:

“17.4.Эвлэрүүлэн зуучлагч нь талуудын аль нэгтэй гэр бүл, төрөл садангийн холбоотой, эсхүл аль нэг талд хууль зүйн зөвлөгөө өгсөн, нууц задруулсан, ёс зүйн дүрмийг ноцтой зөрчсөн бол талууд эвлэрүүлэн зуучлагчийг татгалзан гаргах эрхтэй.” гэсэн санал байна. Санал хураалт явуулъя. Гишүүдийн гаргасан саналыг Байнгын хороо дэмжсэн. 

   42 гишүүн санал хураалтад оролцож,  34 гишүүн зөвшөөрч, 8 гишүүн татгалзаж, 81,0 хувийн саналаар санал дэмжигдлээ.

30.Төслийн 20.1 дэх хэсгийн “хугацааг” гэсний дараа  “1 удаа“ гэж нэмэх. Санал хураалт явуулъя. Байнгын хороо гишүүдийн гаргасан саналыг дэмжсэн.

42 гишүүн санал хураалтад оролцож,  34 гишүүн зөвшөөрч, 8 гишүүн татгалзаж, 81,0 хувийн саналаар санал дэмжигдлээ.

31.Төслийн 21.1 дэх хэсгийг дор дурдсанаар өөрчлөн найруулах:

“21.1.Талууд энэ хуулийн 7, 8 дугаар зүйлд заасан эвлэрүүлэн зуучлагчид хандсан,  шүүхэд иргэний хэрэг үүсгэснээс хойш зохигчид өөрсдөө эвлэрүүлэн зуучлалыг хэрэглэхээр тохиролцсон, эсхүл шүүгч эвлэрүүлэн зуучлалыг хэрэглэх нь зохистой гэж үзэж санал болгосныг зохигчид зөвшөөрснөөр уг ажиллагаа эхэлнэ.” гэсэн санал байна. Байнгын хороо гишүүдийн саналыг дэмжсэн байна.

   41 гишүүн санал хураалтад оролцож,  34 гишүүн зөвшөөрч, 7 гишүүн татгалзаж, 82,9 хувийн саналаар санал дэмжигдлээ.

32.Төслийн 21 дүгээр зүйлд дор дурдсан агуулгатай 21.4, 21.5  дахь  хэсгийг нэмэх:

“21.4.Энэ хуулийн 8 дугаар зүйлд заасан эвлэрүүлэн зуучлагч нь талууд болон холбогдох этгээдийг гэрийн хаяг, шуудангийн хаягийн дагуу мэдэгдэх хуудсаар, эсхүл утсаар  нь дуудаж ирүүлнэ. 

21.5.Энэ хуулийн 7 дугаар зүйлд заасан эвлэрүүлэн зуучлагч Иргэний хэрэг шүүхэд хянан шийдвэрлэх тухай хуулийн 77 дугаар зүйлд заасан журмын дагуу талууд болон холбогдох этгээдэд шүүхийн мэдэгдэх хуудсаар дуудаж ирүүлнэ.” гэсэн саналыг дэмжье, санал хураалт явуулъя.

   41 гишүүн санал хураалтад оролцож,  31 гишүүн зөвшөөрч, 10 гишүүн татгалзаж, 75,6 хувийн саналаар санал дэмжигдлээ.

 33.Төслийн 22 дугаар зүйлийн дараа дор дурдсан агуулгатай  23 дугаар зүйл нэмэх:

“23 дугаар зүйл.Зуучлагчийг сонгох
23.1.Талууд нэг ажиллагаанд нэг, эсхүл хэд хэдэн эвлэрүүлэн зуучлагчийг сонгож болно.

23.2.Энэ хуулийн 23.1-д заасны дагуу хэд хэдэн эвлэрүүлэн зуучлагч сонгосон бол зуучлагч нар дотроосоо ахлах зуучлагчийг сонгоно.


23.3.Шүүх дэх эвлэрүүлэн зуучлагч ачаалал нэмэгдсэн, тусгай мэргэжлийн эвлэрүүлэн зуучлагч шаардлагатай болсон, талууд өөр эвлэрүүлэн зуучлагч сонгосон тохиолдолд тухайн маргаанд орон тооны бус эвлэрүүлэн зуучлагчийг  оролцуулна.“ гэсэн саналыг дэмжье гэсэн санал хураалт явуулъя. Байнгын хороо дэмжсэн санал байна. 

41 гишүүн санал хураалтад оролцож,  33 гишүүн зөвшөөрч, 8 гишүүн татгалзаж, 80,5 хувийн саналаар санал дэмжигдлээ.

34.Төслийн 24.2 дахь хэсгийг дор дурдсанаар өөрчлөн найруулах:

“24,.2.Тэмдэглэлийг монгол хэлээр  хөтлөх  бөгөөд түүнд уулзалтыг хэзээ, хаана хийсэн, эхэлсэн, дууссан цаг, эвлэрүүлэн зуучлагч болон уулзалтад оролцсон талуудын овог, нэр, хаяг, талуудын асуулт, хариулт, тайлбар, санал нэгдсэн байдал, шийдэл, дараагийн ажиллагааны арга, хэлбэр, товыг тэмдэглэнэ.” гэсэн саналыг дэмжье гэсэн санал хураалт явуулъя. Байнгын хороогоор дэмжигдсэн санал байна. 

   41 гишүүн санал хураалтад оролцож,  33 гишүүн зөвшөөрч, 8 гишүүн татгалзаж, 80,5 хувийн саналаар санал дэмжигдлээ.

  35.Төслийн 24 дүгээр зүйлд дор дурдсан агуулгатай 24.3-24.5 дахь хэсгийг нэмэх:
  “24.3.Тэмдэглэлд эвлэрүүлэн зуучлагч болон талууд гарын үсэг зурна.

   24.4.Эвлэрүүлэн зуучлагч талуудаас гаргаж өгсөн баримт бичиг болон эд зүйлсийг өөрсдийнх нь хүсэлтээр буцаан олгоно.

    24.5.Талуудтай харилцан тохиролцсоны үндсэн дээр эвлэрүүлэн зуучлах ажиллагааны явцад үйлдсэн баримт бичиг болон тэмдэглэлийг хадгалах хүрээ, хугацааг тогтоож болно.” гэсэн саналыг дэмжье. 

   41 гишүүн санал хураалтад оролцож,  35 гишүүн зөвшөөрч, 6 гишүүн татгалзаж, 85,4 хувийн саналаар санал дэмжигдлээ.

 36.Төслийн 25.4, 21.3, 18.4 дахь хэсгийг нэгтгэн дор дурдсанаар өөрчлөн найруулж, 25.4 гэж дугаарлах:

   “25.4.Эвлэрүүлэн зуучлах ажиллагааны үр дүнд хийгдсэн эвлэрлийн гэрээ Иргэний хуульд нийцсэн, гуравдагч этгээдийн хуулиар хамгаалагдсан ашиг сонирхлыг хөндөөгүй байна.” гэсэн саналыг дэмжье гэсэн санал хураалт явуулъя.

41 гишүүн санал хураалтад оролцож,  35 гишүүн зөвшөөрч, 6 гишүүн татгалзаж, 85,4 хувийн саналаар санал дэмжигдлээ.

37.Төслийн дор дурдсан агуулгатай 25.5 дахь хэсгийг нэмэх:

    25.5.Эвлэрлийн гэрээгээр талууд болон зохигчид эвлэрүүлэн зуучлагчийн дэмжлэгтэйгээр эвлэрэх, шаардлагыг хүлээн зөвшөөрөх, биелүүлэх, шаардлага болон нэхэмжлэлээсээ татгалзаж болно. Санал хураалт явуулъя.

  41 гишүүн санал хураалтад оролцож,  33 гишүүн зөвшөөрч, 8 гишүүн татгалзаж, 80,5 хувийн саналаар санал дэмжигдлээ.

38.Төслийн 25 дугаар зүйлийн дараа дор дурдсан агуулгатай 26 дугаар зүйлийг нэмэх:

“26 дугаар зүйл. Эвлэрлийн гэрээний гүйцэтгэлийг хангах
  26.1.Энэ хуулийн 8 дугаар зүйлд заасан эвлэрүүлэн зуучлагчийн дэмжлэгтэйгээр  байгуулсан эвлэрлийн гэрээний үүргээ үүрэг гүйцэтгэгч биелүүлээгүй бол нөгөө тал нь Иргэний хэрэг шүүхэд хянан шийдвэрлэх тухай хуулийн 3.1-д заасны дагуу шүүхэд хандах эрхтэй.

  26.2.Энэ хуулийн 7 дугаар зүйлд заасан эвлэрүүлэн зуучлагчийн дэмжлэгтэйгээр  байгуулсан эвлэрлийн гэрээг тухайн шатны шүүгч баталгаажуулж, Иргэний хэрэг хянан шийдвэрлэх тухай хуулийн 74.2, 74.5 дахь хэсэг, 75 дугаар зүйлд заасан журмын дагуу захирамж гаргана.” гэсэн саналыг дэмжье гэсэн санал хураалт явуулъя. Байнгын хороо дэмжсэн байгаа.   

 41 гишүүн санал хураалтад оролцож,  32 гишүүн зөвшөөрч, 9 гишүүн татгалзаж, 78,0 хувийн саналаар санал дэмжигдлээ.

39.Төслийн 26 дугаар зүйлийн дараа дор дурдсан агуулгатай 27 дугаар зүйлийг нэмэх:


27 дугаар зүйл. Эвлэрүүлэн зуучлал дуусгавар болох
      27.1.Талуудын хүсэлт болон эвлэрүүлэн зуучлагчийн санаачлагаар дор дурдсан үндэслэлээр эвлэрүүлэн зуучлалын ажиллагааг дуусгавар  болгож болно:
27.1.1.аль нэг тал эвлэрүүлэн зуучлах ажиллагаанд оролцоогүй;

27.1.2.уулзалт, ярилцлага удаа дараа хангалттай үр дүнд хүрээгүй, цаашид үр  дүнд  хүрэхгүй нь ойлгомжтой болсон буюу эвлэрүүлэн зуучлал  амжилтгүй болсон;

27.1.3.талууд эвлэрүүлэн зуучлалаар маргаанаа шийдвэрлүүлэх талаар идэвх санаачлагагүй хандсан;

      27.1.4.талууд эвлэрүүлэн зуучлалыг  дуусгавар болгох хүсэлт гаргасан;

27.1.5.эвлэрүүлэн зуучлалын хугацаа дууссан, цаашид сунгах                 боломжгүй болсон;


27.1.6.эвлэрүүлэн зуучлагчийг талууд татгалзсанаар уг ажиллагааг цаашид үргэлжлүүлэх боломжгүй болсон гэсэн саналыг дэмжих санал хураалт явуулж байна. Байнгын хороо гишүүдийн саналыг дэмжсэн байна.

      41 гишүүн санал хураалтад оролцож,  23 гишүүн зөвшөөрч, 18 гишүүн татгалзаж, 56,1 хувийн саналаар санал дэмжигдлээ.

40.Төслийн 26 дугаар зүйлийг дор дурдсанаар өөрчлөн найруулж, 28 дугаар зүйл гэж дугаарлах:

“28 дугаар зүйл.Эвлэрүүлэн зуучлах ажиллагааны хураамж, зардал, хөлс
 28.1.Шүүх дэх эвлэрүүлэн зуучлагчаас маргаан зохицуулахтай холбогдсон үйлчилгээ үзүүлсний төлөө талууд болон зохигчдоос төлж байгаа мөнгөн хөрөнгийг улсын тэмдэгтийн хураамж гэнэ. Эвлэрүүлэн зуучлуулах өргөдөл гаргасан этгээд улсын тэмдэгтийн хураамжийг хуульд заасны дагуу урьдчилан төлнө.

 28.2.Эвлэрүүлэн зуучлагчаас маргааныг зохицуулахтай холбогдон зайлшгүй гарах зардлыг эвлэрүүлэн зуучлах ажиллагааны  зардал гэнэ. Шүүх дэх эвлэрүүлэн зуучлагчийн зардлыг төсвөөс санхүүжүүлнэ.
       28.3.Энэ хуулийн 8 дугаар зүйлд заасан эвлэрүүлэн зуучлагчийн зардал, хөлсийг талууд гэрээгээр тохиролцоно.

 28.4.Шүүх дэх орон тооны бус эвлэрүүлэн зуучлагчийн ажлын хөлсийг Шүүхийн ерөнхий зөвлөл тогтооно.” гэсэн саналыг дэмжих санал хураалт явуулъя. Байнгын  хороо гишүүдийн саналыг дэмжсэн байна.

  41 гишүүн санал хураалтад оролцож,  32 гишүүн зөвшөөрч, 9 гишүүн татгалзаж, 78,0 хувийн саналаар санал дэмжигдлээ.

 41.Төслийн 27.1 дэх хэсгийн “гаргасан” гэсний  дараа “эсхүл  шүүгч эвлэрүүлэн зуучлалыг хэрэглэх нь зохистой гэж үзэж, санал болгосныг талууд зөвшөөрснөөр” гэж нэмэх саналыг дэмжье.

   41 гишүүн санал хураалтад оролцож,  31 гишүүн зөвшөөрч, 10 гишүүн татгалзаж, 75,6 хувийн саналаар санал дэмжигдлээ.

42.Төслийн 27.2 дахь хэсгийг дор дурдсанаар өөрчлөн найруулж, 20.2 гэж дугаарлах: 

“20.2.Энэ хуулийн 27.1-д заасны дагуу явуулах эвлэрүүлэн зуучлах ажиллагааг Иргэний хэрэг шүүхэд хянан шийдвэрлэх тухай хуулийн 71.1-д заасан хугацааны дотор явуулна.” гэсэн саналыг дэмжье. Байнгын хороогоор дэмжигдсэн санал.

   41 гишүүн санал хураалтад оролцож,  33 гишүүн зөвшөөрч, 8 гишүүн татгалзаж, 80,5 хувийн саналаар санал дэмжигдлээ.

 43.Төслийн 27.4 дэх хэсгийн “хэрэг хянан шийдвэрлэх ажиллагааг сэргээж,” гэснийг хасах санал байна. Дэмжье. 

   41 гишүүн санал хураалтад оролцож,  30 гишүүн зөвшөөрч, 11 гишүүн татгалзаж, 73,2 хувийн саналаар санал дэмжигдлээ.

 44.Төслийн 27.6 дахь хэсгийн “шүүх энэ хуульд зааснаас богиносгосон хэмжээгээр тогтоож болно” гэснийг “шүүгч тогтооно.”гэж өөрчлөх.” саналыг дэмжье.
   41 гишүүн санал хураалтад оролцож,  29 гишүүн зөвшөөрч, 12 гишүүн татгалзаж, 70,7 хувийн саналаар санал дэмжигдлээ.

45.Төслийн 27 дугаар зүйлд дор дурдсан агуулгатай 27.8 дахь хэсгийг нэмэх:

“27.8.Хэрэг хянан шийдвэрлэх ажиллагааны явцад талууд эвлэрүүлэн зуучлагчийн дэмжлэгтэйгээр нэхэмжлэлийн зарим шаардлагын талаар хоорондоо эвлэрсэн тохиолдолд эвлэрлийг тухайн маргааныг эцэслэн шийдвэрлэсэн  шүүхийн шийдвэрт тусгана.” гэсэн Байнгын хорооны саналыг дэмжье.

   41 гишүүн санал хураалтад оролцож,  32 гишүүн зөвшөөрч, 9 гишүүн татгалзаж, 78,0 хувийн саналаар санал дэмжигдлээ.

46.Төслийн 29.2  дахь хэсгийг дор дурдсанаар өөрчлөн найруулах:

“29.2.Шүүх Иргэний хэрэг шүүхэд хянан шийдвэрлэх тухай хуулийн  132.1-д заасан гэрлэгчдийг эвлэрүүлэх бүх талын арга хэмжээг шүүх дэх эвлэрүүлэн зуучлагч, эсхүл талуудын сонгосон  эвлэрүүлэн зуучлагчаар дамжуулан хэрэгжүүлнэ.” Байнгын хорооны саналыг дэмжье.

   41 гишүүн санал хураалтад оролцож,  33 гишүүн зөвшөөрч, 8 гишүүн татгалзаж, 80,5 хувийн саналаар санал дэмжигдлээ.

     47. Төслийн 29.3 дахь хэсгийг дор дурдсанаар өөрчлөн найруулах:

“29.3.Шүүхээс тогтоосон хугацаанд гэрлэгчид эвлэрээгүй бол шүүх гэрлэгсдийн хооронд үүссэн гэрлэлт цуцлахаас бусад тэтгэвэр, тэтгэлэг, тэтгэмж, дундын хөрөнгө хуваахтай холбогдсон маргаанд шүүх дэх эвлэрүүлэн зуучлагчийг, эсхүл гэрлэгчдийн сонгосон эвлэрүүлэн зуучлагчийг оролцуулж болно гэсэн Байнгын хорооны саналыг дэмжиж, санал хураалт явуулъя.

42 гишүүн санал хураалтад оролцож,  32 гишүүн зөвшөөрч, 10 гишүүн татгалзаж, 76,2 хувийн саналаар санал дэмжигдлээ.

48. Төслийн 29.4 дэх хэсгийг дор дурдсанаар өөрчлөн найруулах:

“29.4.Гэрлэгчдийг эвлэрүүлэх ажиллагаанд сэтгэл зүйч болон садан төрөл, найз нөхөд, хамтран ажиллагсдыг оролцуулж болно.” Байнгын хороо дэмжсэн саналыг дэмжье.

   42 гишүүн санал хураалтад оролцож,  33 гишүүн зөвшөөрч, 9 гишүүн татгалзаж, 78,6 хувийн саналаар санал дэмжигдлээ.

49.Төслийн 30 дугаар зүйлийн гарчгийн “сурталчлах” гэснийг “олон нийтэд мэдээлэх” гэж өөрчлөх. Энэ саналыг дэмжье. Байнгын хороо дэмжсэн санал байна.

   42 гишүүн санал хураалтад оролцож,  32 гишүүн зөвшөөрч, 10 гишүүн татгалзаж, 76,2 хувийн саналаар санал дэмжигдлээ.

50.Төслийн 31.1 дэх хэсгийг дор дурдсанаар өөрчлөн найруулах:

“31.1.Энэ хуулийн 3.4, 15.2, 15.3, 18.2, 21.5  дахь хэсгийг зөрчсөн  этгээдийг шүүгч  50 000 – 100 000 төгрөгөөр торгоно.” гэсэн санал байна. Санал хураалт явуулъя. Байнгын хороогоор дэмжигдсэн санал.

   42 гишүүн санал хураалтад оролцож,  30 гишүүн зөвшөөрч, 12 гишүүн татгалзаж, 71,4 хувийн саналаар санал дэмжигдлээ.


Хоёр. Найруулгын шинжтэй саналууд:
1.Төслийн 4.1.7, 21.3 дахь хэсэг, 25 дугаар зүйлийн гарчгийн “эвлэрэн хэлэлцсэн тохиролцоо” гэснийг “эвлэрлийн гэрээ” гэж, төслийн 13.1.5, 13.1.8, 13.2.1 дэх заалтын “эвлэрэн хэлэлцсэн тохиролцоонд” гэснийг “эвлэрлийн гэрээнд” гэж, төслийн 13.1.6, 13.1.9 дэх заалтын “эвлэрэн хэлэлцсэн тохиролцоог” гэснийг “эвлэрлийн гэрээг” гэж, төслийн 13.2.1 дэх хэсгийн ” эвлэрэн хэлэлцсэн тохиролцоогоор” гэснийг “эвлэрлийн гэрээгээр” гэж тус тус өөрчлөх.

2.Төслийн 6.1 дэх хэсгийн “зуучлах хэсэгт” гэснийг “эвлэрүүлэн зуучлагчид” гэж, төслийн 7 дугаар зүйлийн гарчгийн “зуучлах хэсэг” гэснийг “ зуучлагч” гэж, төслийн 8 дугаар зүйлийн гарчгийн “дэргэдэх эвлэрүүлэн зуучлах төв” гэснийг “дэх эвлэрүүлэн зуучлагч” гэж,  төслийн 8.1 дэх хэсгийг “зуучлах төвийг” гэснийг “зуучлагчийг” гэж, төслийн 6.1, 22.1, 22.3 дахь хэсгийн “зуучлах байгууллагад” гэснийг “ зуучлагчид” гэж,  төслийн 22.2, 24.6, 30.1 дэх хэсгийн “зуучлах байгууллага” гэснийг “зуучлагч” гэж тус тус өөрчлөх. 

3.Төслийн 11 дүгээр  зүйлийн гарчиг,  төслийн 24.6 дахь хэсгийн “мэргэжлийн” гэснийг тус тус  хасах.

4.Төслийн 12.3 дахь хэсгийн “төлөөлөгчөөрөө” гэснийг “итгэмжлэгдсэн төлөөлөгчөөр” гэж найруулах.

5.Төслийн 14.2.7 дахь заалтын “эрх зүйн” гэсний дараах “болон бусад” гэснийг хасах.

6.Төслийн 17.1, 27.1 дэх хэсгийн “арбитрт” гэснийг хасах.

7.Төслийн 17.3 дахь хэсгийн “эвлэрүүлэн зуучлах” гэсний өмнө “Энэ хуулийн 17.5-д зааснаас гадна” гэж нэмэх.

8.Төслийн 18.1, 18.5 дахь хэсгийн “болон эвлэрүүлэн зуучлах байгууллагын ажилтнууд” гэснийг, төслийн 18.6 дахь хэсгийн “Эвлэрүүлэн зуучлах байгууллага болон”  гэснийг тус тус хасах.

9.Төслийн 29.1 дэх хэсгийн  “ажиллагаа” гэсний дараа “дахин” гэж нэмэх гэсэн найруулгын чанартай саналууд байна. Байнгын хороогоор дэмжсэн. Энэ саналуудыг дэмжье гэсэн санал хураалт явуулъя.

   42 гишүүн санал хураалтад оролцож,  29 гишүүн зөвшөөрч, 13 гишүүн татгалзаж, 69,0 хувийн саналаар санал дэмжигдлээ.

Гишүүдээ 30 минут сунгаад тэр гэрээнүүдийг явуулчих уу? тэгэх үү? зөвшөөрөх үү? үгүй ээ, зөвхөн гэрээнүүд байгаа. За зарчмын зөрүүтэй саналуудаар санал хурааж дууслаа. Эцсийн хэлэлцүүлэгт хэлэлцүүлэхээр Эвлэрүүлэн зуучлалын тухай хуулийн төслийг Хууль зүйн байнгын хороонд шилжүүллээ. Үргэлжлүүлээд гэрээгээ явуулах уу гишүүд ээ? За цагаа 30 минут сунгаад гэрээ явуулчихъя. Эцсийн хэлэлцүүлэг дээрээ 3-ны 2-оор босгоод ирнэ биз дээ. Цаг сунгаад хуралдчихъя. Ирц байна уу? жагсаалтууд, гэрээнүүд хаана байна? энэ дотроос аваад ир. Та бүхэн шийднэ, байгаад байвал би санал хураалгаад байж болж байна. Та нар хэр зэрэг асуух, үг хэлэхээс шалтгаална даа. 

Юу гэнэ ээ? За дараагийн асуудалдаа оръё. 6 гэрээ байна, тэгээд паспортны асуудлыг явуулчихъя. 

Дөрөв.“Санхүүгийн хамтын ажиллагааны тухай Монгол Улсын Засгийн газар, ХБНГУ-ын Засгийн газар хоорондын хэлэлцээр”, Монгол Улсын Засгийн газар, ХБНГУ-ын Сэргээн босголт, зээлийн банк хооронд байгуулсан “Эрчим хүчний үр ашиг II төсөл”-ийн Зээлийн болон төслийн хэлэлцээр, Монгол Улсын Засгийн газар, ХБНГУ-ын Сэргээн босголт, зээлийн банк хооронд байгуулсан “Улаанбаатар хотын хүнсний хангамжийг сайжруулах зорилгоор бүс нутгийн тээврийн дэд бүтцийг хөгжүүлэх төсөл”-ийн Нэмэлт зээлийн хэлэлцээрийг соёрхон батлах тухай хуулийн төсөл
Дээрх төслийг хэлэлцье. Санаачлагчийн илтгэлийг Х.Хаянхярваа гишүүн. 

Х.Хаянхярваа: - Улсын Их Хурлын дарга, эрхэм гишүүд ээ, 

Монгол Улсын Засгийн газар, ХБНГУ-ын Засгийн газар хоорондын 2011-2012 оны Санхүүгийн хамтын ажиллагааны хүрээнд Улаанбаатар хотын  IV цахилгаан станц  дээр хэрэгжих “Эрчим хүчний үр ашиг II төсөл”-д 8,5 сая еврогийн, “Улаанбаатар хотын хүнсний хангамжийг сайжруулах зорилгоор бүс нутгийн тээврийн дэд бүтцийг хөгжүүлэх төсөл”-д зориулж 4,5 сая еврогийн хөнгөлөлттэй зээл тус тус авахаар харилцан тохиролцсон билээ. Үүний дагуу Монгол Улсын Ерөнхий сайдын 2011 оны 11 дүгээр сарын 11-ний өдрийн 83 дугаар захирамж, 2012 оны 2 дугаар сарын 6-ны өдрийн 16 дугаар захирамжуудыг үндэслэн Монгол Улсын Засгийн газар, ХБНГУ-ын Засгийн газар хоорондын санхүүгийн хамтын ажиллагааны хэлэлцээрийг 2012 оны 3 дугаар сарын 20-ны өдөр түүнд дурдсан “Эрчим хүчний үр ашиг II төсөл”-ийн зээлийн хэлэлцээр, “Улаанбаатар хотын хүнсний хангамжийг сайжруулах зорилгоор бүс нутгийн тээврийн дэд бүтцийг хөгжүүлэх төсөл”-ийн Нэмэлт зээлийн хэлэлцээрүүдийг 2011 оны 1 дүгээр сарын 20, 23 өдрүүдэд тус тус байгуулсан. “Эрчим хүчний үр ашиг II төсөл”-ийн хувьд сүүлийн үед байнга өсөн нэмэгдэж, эрчим хүчний хэрэглээг байгаль орчинд  ээлтэй Олон улсын техник, технологид нийцсэн үр ашигтай цаг уурын өөрчлөлттэй уялдуулах, хөгжлийн чиг хандлагыг 2 тал харилцан судалж, олж авсан мэдлэг туршлагаа IV цахилгаан станц дээр хэрэгжүүлэх зорилготой юм. Төслийн хүрээнд Европын болон ХБНГУ-ын үйлдвэрлэлд өргөн хэрэглэгддэг дэвшилтэт шинэ технологиор Турбины компенсатор болон дулааны солилцооны төхөөрөмжүүдийг цэвэрлэх, химийн аргаар ус боловсруулах системийг өөрчлөх, зуухны тэжээлийн усны том чадлын насосын хөдөлгүүр суурилуулах ажлууд тус цахилгаан станц  дээр хийгдэх юм. 

Монгол Улсын Засгийн газарт олгогдох зээлийн нөхцөл нь жилийн 0,75 хувийн хүүтэй, 40 жилийн хугацаатай, үүнээс үндсэн өрийн эхний 10 жил чөлөөлөгдөнө. Санхүүгийн хамтын ажиллагааны хэлэлцээр, “Эрчим хүчний үр ашиг II”, “Улаанбаатар хотын хүнсний хангамжийг сайжруулах зорилгоор бүс нутгийн тээврийн дэд бүтцийг хөгжүүлэх төсөл”-үүдийн зээлийн хэлэлцээрийг соёрхон батлах тухай төслийг Улсын Их Хурлаар соёрхон батлуулах асуудлыг хэлэлцэн шийдвэрлэж өгөхийг хүсье. 

Анхаарал тавьсанд баярлалаа.

Н.Энхболд: - Х.Хаянхярваа сайдад баярлалаа. Байнгын хорооны санал дүгнэлтийг Ц.Цэнгэл гишүүн танилцуулъя.

Ц.Цэнгэл: - Улсын Их Хурлын дарга, эрхэм гишүүд ээ, 

2011 оны 11 дүгээр сарын 9-ний өдрийн Аюулгүй байдал, гадаад бодлогын байнгын хороогоор урьдчилан зөвшилцөн, “Санхүүгийн хамтын ажиллагааны тухай Монгол Улсын Засгийн газар, ХБНГУ-ын Засгийн газар хоорондын хэлэлцээр”, Монгол Улсын Засгийн газар, ХБНГУ-ын Сэргээн босголт, зээлийн банк хооронд байгуулсан “Эрчим хүчний үр ашиг II төсөл”-ийн Зээлийн болон төслийн хэлэлцээр, Монгол Улсын Засгийн газар, ХБНГУ-ын Сэргээн босголт, зээлийн банк хооронд байгуулсан “Улаанбаатар хотын хүнсний хангамжийг сайжруулах зорилгоор бүс нутгийн тээврийн дэд бүтцийг хөгжүүлэх төсөл”-ийн Нэмэлт зээлийн хэлэлцээрийг соёрхон батлах тухай хуулийн төслийг Монгол Улсын Засгийн газраас 2012 оны 5 дугаар сарын 2-ны өдөр Улсын Их Хуралд өргөн мэдүүлснийг Аюулгүй байдал, гадаад бодлогын байнгын хороо 2012 оны 5 дугаар сарын 6-ны өдрийн хуралдаанаараа хэлэлцлээ. 

Монгол Улсын Их Хурлын чуулганы хуралдааны дэгийн тухай хуулийн 29 дүгээр зүйлийн 29.1.1-д  заасны дагуу соёрхон батлах тухай хуулийн төслийг Байнгын хорооны хуралдаанд оролцсон гишүүдийн олонхийн саналаар соёрхон батлах нь зүйтэй гэж үзлээ. 

Улсын Их Хурлын эрхэм гишүүд ээ, 

“Санхүүгийн хамтын ажиллагааны тухай Монгол Улсын Засгийн газар, ХБНГУ-ын Засгийн газар хоорондын хэлэлцээр”, Монгол Улсын Засгийн газар, ХБНГУ-ын Сэргээн босголт, зээлийн банк хооронд байгуулсан “Эрчим хүчний үр ашиг II төсөл”-ийн Зээлийн болон төслийн хэлэлцээр, Монгол Улсын Засгийн газар, ХБНГУ-ын Сэргээн босголт, зээлийн банк хооронд байгуулсан “Улаанбаатар хотын хүнсний хангамжийг сайжруулах зорилгоор бүс нутгийн тээврийн дэд бүтцийг хөгжүүлэх төсөл”-ийн Нэмэлт зээлийн хэлэлцээрийг соёрхон батлах тухай хуулийн төслийн талаарх Аюулгүй байдал, гадаад бодлогын байнгын хорооны санал дүгнэлтийг хэлэлцэн хуулийн төслийг баталж өгөхийг  Та бүхнээс хүсье.

Анхаарал тавьсанд баярлалаа.

Н.Энхболд: - Ц.Цэнгэл гишүүнд баярлалаа. Хууль санаачлагчийн илтгэл, Байнгын хорооны санал, дүгнэлтээс асуух зүйл байна уу? алга байна. Үг хэлэх гишүүд байна уу? алга байна. За тэгвэл саяын “Санхүүгийн хамтын ажиллагааны тухай Монгол Улсын Засгийн газар, ХБНГУ-ын Засгийн газар хоорондын хэлэлцээр”, Монгол Улсын Засгийн газар, ХБНГУ-ын Сэргээн босголт, зээлийн банк хооронд байгуулсан “Эрчим хүчний үр ашиг II төсөл”-ийн Зээлийн болон төслийн хэлэлцээр, Монгол Улсын Засгийн газар, ХБНГУ-ын Сэргээн босголт, зээлийн банк хооронд байгуулсан “Улаанбаатар хотын хүнсний хангамжийг сайжруулах зорилгоор бүс нутгийн тээврийн дэд бүтцийг хөгжүүлэх төсөл”-ийн Нэмэлт зээлийн хэлэлцээр, 3 хуулиудыг  соёрхон баталъя гэсэн Байнгын хорооны саналыг дэмжсэн санал хураалт явуулъя гишүүд ээ, санал хураалт.

45 гишүүнээс 36 зөвшөөрч, 80 хувиар хууль батлагдлаа. Эцсийн найруулга байна уу? за эцсийн найруулга сонссонд тооцлоо. 

Ө.Энхтүвшин гишүүний урилгаар Хөвсгөл аймгийн Бүрэнтогтох сумын Хүн эмнэлгийн ажилтнууд, мөн Төгс-Эрдэм сургуулийн төгсөх ангийн сурагчид өнөөдөр Төрийн ордон, Улсын Их Хурлын чуулганы нэгдсэн хуралдаантай танилцаж явна. Та бүхэнд гишүүдийнхээ нэрийн өмнөөс эрүүл энх, аз жаргал, хамгийн сайн сайхан бүхнийг хүсэн ерөөе. 

Дараагийн асуудалдаа оръё. 

Тав. Монгол Улсын Засгийн газар, Бүгд Найрамдах Франц Улсын Засгийн газар хооронд байгуулсан санхүүгийн хэлэлцээрийг соёрхон батлах тухай хуулийн төсөл
Төслийг хэлэлцье. Хууль санаачлагчийн илтгэлийг Монгол Улсын Засгийн газар, Бүгд Найрамдах Франц Улсын Засгийн газар хооронд байгуулсан Санхүүгийн хэлэлцээрийг соёрхон батлах тухай хуулийн төслийг Х.Хаянхярваа сайд. Индэрт урьж байна. 

Х.Хаянхярваа: - Улсын Их Хурлын дэд дарга, эрхэм гишүүд ээ!
Бүгд Найрамдах Франц Улсын Засгийн газраас Улаанбаатар хотын “Гэмтэл согог судлалын үндэсний төв”-ийн хүлээн авах, яаралтай тусламжийн тасгийг европ стандартад нийцүүлэх зорилгоор 5,05 сая еврогийн хөнгөлөлттэй зээл авах тухай Монгол Улсын Засгийн газар Бүгд Найрамдах Франц Улсын Засгийн газар хоорондын Санхүүгийн хэлэлцээрийг 2011 оны 12 дугаар сарын 7-ны өдөр байгуулаад байна. Бүгд Найрамдах Франц Улсын Засгийн газраас зээлийг дараах нөхцөлөөр олгоно. Эргэн төлөгдөх хугацаа 20 жил, зээлийн үндсэн төлбөрөөс чөлөөлөх хугацаа 5 жил, зээлийн хүү 0,73 хувь, худалдан авалтад Франц Улсын гарал үүсэл бүхий ажил, үйлчилгээний эзлэх хувь 75 хувь байх юм. Тус төвийн өргөтгөлийн барилгын ажилд зориулан Монголын талаас 400 мянган евротой тэнцэхүйц хөрөнгийг гаргаж, эмнэлгийн өргөтгөлийн барилгын ажил 2012 оны 6 сард багтаан дуусгахаар төлөвлөж байна. Монгол Улсын Засгийн газар, Бүгд Найрамдах Франц Улсын Засгийн газар хооронд байгуулсан Санхүүгийн хэлэлцээрийг соёрхон батлах тухай хуулийн төслийг Монгол Улсын Засгийн газрын 2012 оны 2 дугаар сарын 15-ны өдрийн Улсын Их Хурлын Аюулгүй байдал, гадаад бодлогын байнгын хорооны 4 дүгээр сарын 24-ний өдрийн хуралдаанаар тус тус хэлэлцэн дэмжээд байна. Энэ хуулийн төслийг хэлэлцэн, соёрхон баталж өгнө үү.

Анхаарал тавьсанд баярлалаа.

Н.Энхболд: - За баярлалаа. Аюулгүй байдал, гадаад бодлогын байнгын хорооны санал, дүгнэлт Л.Болд гишүүнийг урьж байна.

Л.Болд: - Улсын Их Хурлын дэд дарга, эрхэм гишүүд ээ!
Аюулгүй байдал, гадаад бодлогын байнгын хорооны 2011 оны 12 дугаар сарын 7-ны өдрийн хуралдаанаар урьдчилан зөвшилцсөн Монгол Улсын Засгийн газар, Бүгд Найрамдах Франц Улсын Засгийн газар хооронд байгуулсан Санхүүгийн хэлэлцээрийг соёрхон батлах тухай хуулийн төслийг Монгол Улсын Засгийн газрын 2012 оны 4 дугаар сарын 19-ний өдөр Улсын Их Хуралд өргөн мэдүүлснийг Аюулгүй байдал, гадаад бодлогын байнгын 2012 оны 4 дүгээр сарын 24-ний өдрийн хуралдаанаараа хэлэлцлээ. 

Монгол Улсын Засгийн газар, Бүгд Найрамдах Франц Улсын Засгийн газар хооронд байгуулсан Санхүүгийн хэлэлцээрийг соёрхон батлах тухай хуулийн төслийг Байнгын хорооны хуралдаанд оролцсон гишүүд санал нэгтэй соёрхон батлах нь зүйтэй гэж үзсэн болно. 

Улсын Их Хурлын эрхэм гишүүд ээ,

Соёрхон батлах тухай хуулийн төслийн талаар Аюулгүй байдал, гадаад бодлогын байнгын хорооноос гаргасан санал, дүгнэлтийг хэлэлцэн, уг хуулийн төслийг баталж өгөхийг Та бүхнээс хүсье.

Анхаарал тавьсанд баярлалаа.

Н.Энхболд: - За Л.Болд гишүүнд баярлалаа. Хууль санаачлагчийн илтгэл, Байнгын хорооноос асуулт байна уу? алга байна. Үг хэлэх гишүүн байна уу? Я.Батсуурь, битгий тоглоод бай л даа. Байхгүй байна. За тэгвэл Монгол Улсын Засгийн газар, Бүгд Найрамдах Франц Улсын Засгийн газар хооронд байгуулсан Санхүүгийн хэлэлцээрийг соёрхон батлах тухай хуулийн төслийг баталъя гэсэн Байнгын хорооны санал дүгнэлтийг дэмжье, санал хураалт явуулъя.

45 гишүүнээс 35 зөвшөөрч, 77,8 хувиар санал дэмжигдлээ. Хуулийг соёрхон баталлаа. 

Ажлын хэсэгт Сангийн яамны Зээл тусламжийн бодлого, хамтын ажиллагааны газрын дарга Н.Бүрэнбаатар, Эрүүл мэндийн яамны Стратеги бодлого төлөвлөлтийн газрын дарга С.Энхболд нарын хүмүүс оролцож байна.

Саяын хууль дээр эцсийн найруулга дээр санаа байна уу? эцсийн найруулга сонслоо. Дараагийн асуудалдаа оръё.

Зургаа. Монгол Улсын Засгийн газар, Бүгд Найрамдах Австри Улсын Засгийн газар хооронд байгуулсан “Санхүүгийн хамтын ажиллагааны хэлэлцээр”-ийг соёрхон батлах тухай хуулийн төсөл
Хуулийн төслийг хэлэлцэж эхэлье. Хууль санаачлагчийн илтгэлийг Сангийн сайд Х.Хаянхярваа танилцуулна. 

Х.Хаянхярваа: - Улсын Их Хурлын дарга, эрхэм гишүүд ээ, 

Монгол Улсын Засгийн газар, Бүгд Найрамдах Австри Улсын Засгийн газартай хамтын ажиллагаагаа өргөжүүлж, тодорхой төсөл, хөтөлбөр, арга хэмжээнүүдийг Австрийн Засгийн газрын хөнгөлөлттэй зээлээр санхүүжүүлж, хэрэгжүүлэх чиглэлээр .. билээ. Үүний дагуу 2 орны Засгийн газар хоорондын “Санхүүгийн хамтын ажиллагааны хэлэлцээр”-ийг 2011 оны 11 дүгээр сарын 28-ны өдөр байгуулаад байна. Энэхүү “Санхүүгийн хамтын ажиллагааны хэлэлцээр” нь 2 жилийн хугацаанд  хүчинтэй, Бүгд Найрамдах Австри Улсын Засгийн газраас  40 сая хүртэлх еврогийн нөхцөлт хөнгөлөлттэй зээлийг дэд бүтэц, орон нутгийн ус, эрүүл ахуй, хог хаягдал, бохир ус, замын хөдөлгөөний аюулгүй байдал, төмөр зам, боловсрол, техник мэргэжлийн сургалт, эрүүл мэндийн нийгмийн хамгааллын салбаруудад олгох ерөнхий чиглэлтэй юм. Цаашдаа хамтын ажиллагааны хүрээнд хэрэгжүүлэх тодорхой төслийг “Санхүүгийн хамтын ажиллагааны хэлэлцээр” хүчин төгөлдөр болсны дараагаар 2 орны Засгийн газар хоорондоо харилцан тохиролцох болно. Өнөөгийн байдлаар Монгол Улсын Хавдар судлалын үндэсний төвийн тоног төхөөрөмжийг шинэчлэх, Улаанбаатар хотын цэвэр, бохир усны хоолойг шуудуу ухалгүйгээр шинэчлэх технологийг нэвтрүүлэх төслүүдийг хэрэгжүүлэхээр урьдчилсан байдлаар хэлэлцэж байна. Монгол Улсын Олон улсын гэрээний тухай хуулийн 10 дугаар зүйлийн дагуу энэхүү “Санхүүгийн хамтын ажиллагааны хэлэлцээр”-ийг соёрхон батлах тухай хуулийн төслийг хэлэлцэн шийдвэрлэж өгнө үү.

Анхаарал тавьсанд баярлалаа.

Н.Энхболд: - Х.Хаянхярваа сайдад баярлалаа. Аюулгүй байдал, гадаад бодлогын байнгын хорооны санал, дүгнэлтийг Я.Батсуурь гишүүн танилцуулна. Ажлын хэсэгт Н.Бүрэнбаатар, С.Энхболд, дээр нь Улаанбаатар хотын Ус сувгийн удирдах газрын ерөнхий менежер Б.Баатархуяг.

Я.Батсуурь: - Улсын Их Хурлын дэд дарга, эрхэм гишүүд ээ,

Аюулгүй байдал, гадаад бодлогын байнгын хорооны 2011 оны 11 дүгээр сарын 9-ний өдрийн хуралдаанаар урьдчилан зөвшилцсөн Монгол Улсын Засгийн газар, Бүгд Найрамдах Австри Улсын Засгийн газар хооронд байгуулсан “Санхүүгийн хамтын ажиллагааны хэлэлцээр”-ийг соёрхон батлах тухай хуулийн төслийг Монгол Улсын Засгийн газраас 2012 оны 2 дугаар сарын 10-ны өдөр Улсын Их Хуралд өргөн мэдүүлснийг Аюулгүй байдал, гадаад бодлогын байнгын хороо 2012 оны 2 дугаар сарын 13-ны өдрийн хуралдаанаараа хэлэлцлээ. Соёрхон батлах тухай хуулийн төслийг Байнгын хорооны хуралдаанаар хэлэлцүүлэхэд Улсын Их Хурлын гишүүн Я.Батсуурь сүүлийн үед гадаадын зээл, санхүүжилтийн хөрөнгөөр хэрэгжүүлэх төслүүд маш олон төрөл, салбарын жижиг хэмжээний төслүүдийг хамарч байгаа тул цаашдаа гадаадын орон, олон улсын санхүүгийн байгууллагуудтай хэлэлцээр хийхдээ зээлийн хөрөнгийг томоохон 1-2 төсөлд үр ашигтай зарцуулахад анхааран, зээлдүүлэгч, зээлдэгч талууд хариуцлага, эрсдэлийг харилцан хүлээх заалтыг тусгах гэсэн санал гаргасан.

Монгол Улсын Засгийн газар, Бүгд Найрамдах Австри Улсын Засгийн газар хооронд байгуулсан “Санхүүгийн хамтын ажиллагааны хэлэлцээр”-ийг соёрхон батлах тухай хуулийн төслийг Байнгын хорооны гишүүдийн олонхийн саналаар соёрхон батлах нь зүйтэй гэж үзсэн болно.

Улсын Их Хурлын эрхэм гишүүд ээ,

Соёрхон батлах тухай хуулийн төслийн талаар Аюулгүй байдал, гадаад бодлогын байнгын хорооноос гаргасан санал, дүгнэлтийг хэлэлцэн, уг хуулийн төслийг баталж өгөхийг Та бүхнээс хүсье.

Анхаарал тавьсанд баярлалаа.

Н.Энхболд: - Я.Батсуурь гишүүнд баярлалаа. Илтгэл  санал, дүгнэлттэй холбогдуулаад асуух гишүүн байна уу? алга байна. Үг хэлэх гишүүн? Алга байна. Хуулийн төслийг батлах санал хураалт явуулъя. Байнгын хорооны саналаар Монгол Улсын Засгийн газар, Бүгд Найрамдах Австри Улсын Засгийн газар хооронд байгуулсан “Санхүүгийн хамтын ажиллагааны хэлэлцээр”-ийг соёрхон батлах тухай хуулийн төслийг баталъя гэсэн санал хураалт явуулъя.

44 гишүүнээс 32 зөвшөөрч, 72,7 хувиар хууль батлагдлаа. Эцсийн найруулга дээр санал хэлэх гишүүн байна уу? алга уу? алга байна. Эцсийн найруулга сонслоо. 

Дараагийн асуудалдаа оръё.

Долоо. Монгол Улсын Засгийн газар, Олон улсын хөгжлийн ассоциаци хооронд байгуулсан “Улаанбаатар хотын цэвэр агаар төсөл”-ийн санхүүжилтийн хэлэлцээр соёрхон батлах тухай хуулийн төсөл
Хуулийн төслийг хэлэлцэж эхэлье. Хууль санаачлагчийн илтгэлийг Сангийн сайд Х.Хаянхярваа танилцуулна. 

Х.Хаянхярваа: - Улсын Их Хурлын дарга, эрхэм гишүүд ээ, 

Монгол Улсын Засгийн газар, Нийслэлийн Засаг даргын Тамгын газар Дэлхийн банктай хамтран боловсруулсан “Улаанбаатар хотын цэвэр агаар төсөл”-ийг санхүүжүүлэхэд Дэлхийн банкны Олон улсын хөгжлийн ассоциациас 15 сая америк долларын хөнгөлөлттэй зээлийг олгохоор болсон. Уг санхүүжилтийн хэлэлцээрийг Засгийн газрын хуралдааны шийдвэр, Улсын Их  Хурлын холбогдох Байнгын хорооны санал, дүгнэлтэд үндэслэн Монгол Улсын Ерөнхий сайдын 2012 оны 2 дугаар сарын 28-ны өдрийн захирамжийн дагуу 2012 оны 4 дүгээр сарын 4-ний өдөр гарын үсэг зурж байгуулаад байна. Энэхүү төслийг боловсруулах явцад Улаанбаатар хотын агаарын бохирдлыг бууруулах чиглэлээр өмнө хийгдсэн ажлуудын алдаа оноог үнэлж, цаашид авах шаардлагатай алхмуудыг тодорхойлсон. Ингэхдээ хэрэгжиж байгаа төслүүдийн уялдаа  холбоог сайжруулах, үндэсний хэмжээний бодлогыг боловсруулах нь чухал гэдгийг онцолж, энэхүү дутагдаж байгаа зохицуулалт болон бусад орхигдсон орон зайг нөхөхөд энэхүү төслийн үйл ажиллагааг чиглүүлэх зорилт тавьсан. 

Дэлхийн банкны Олон улсын хөгжлийн ассоциациас авах зээлийн нөхцөл нь 25 жилийн хугацаатай, үүнээс үндсэн төлбөрөөс өрийн төлбөрөөс чөлөөлөгдөх хугацаа 5 жил, зээлийн ашиглалтын үлдэгдэл төлөх үйлчилгээний хураамж нь жилийн 0,5 хувь, зээл ашигласны үлдэгдэл төлөх хүүгийн төлбөр жилийн 1,25 хувь байна. санхүүжилтийн хэлэлцээр нь Монгол Улсын Олон улсын гэрээний тухай хуульд заасны дагуу Гадаад улс, Олон улсын байгууллагаас авах зээлийн ерөнхий нөхцөлийн тухай гэрээ тул Монгол Улсын Их Хурлаар соёрхон батлагдах шаардлагатай асуудлыг Засгийн  газрын 2012 оны 4 дүгээр сарын 26-ны өдрийн хуралдаанаар хэлэлцэж, Хууль зүй, дотоод хэргийн яамнаас хууль өргөн мэдүүлэх зөвшөөрөл авсны дагуу хуулийн төслийг Улсын Их Хуралд өргөн мэдүүллээ. Асуудлыг Улсын Их Хурлын Аюулгүй байдал, гадаад бодлогын байнгын хорооны  хурлаар хэлэлцэж дэмжсэн. Иймд санхүүжилтийн хэлэлцээрийг соёрхон батлуулах асуудлыг хэлэлцэн шийдвэрлэж өгнө үү.

Анхаарал тавьсанд баярлалаа.

Н.Энхболд: - Х.Хаянхярваа сайдад баярлалаа. Аюулгүй байдал, гадаад бодлогын байнгын хорооны санал, дүгнэлтийг Н.Ганбямба гишүүн танилцуулна уу. Н.Ганбямба гишүүнийг урьж байна.

Н.Ганбямба: - Улсын Их Хурлын дарга, эрхэм гишүүд ээ,

Аюулгүй байдал, гадаад бодлогын байнгын хорооны энэ оны 2 дугаарын 13-ны өдрийн хуралдаанаар урьдчилан зөвшилцсөн Монгол Улсын Засгийн газар, Олон улсын хөгжлийн ассоциаци хооронд байгуулсан “Улаанбаатар хотын цэвэр агаар төсөл”-ийн санхүүжилтийн хэлэлцээр соёрхон батлах тухай хуулийн төслийг Монгол Улсын Засгийн газраас 2012 оны 5 дугаар сарын 11-ны өдөр Улсын Их Хуралд өргөн мэдүүлснийг Аюулгүй байдал, гадаад бодлогын байнгын хороо 2012 оны 5 дугаар сарын 12-ны өдрийн хуралдаанаараа хэлэлцлээ. Монгол Улсын Засгийн газар, Олон улсын хөгжлийн ассоциаци хооронд байгуулсан “Улаанбаатар хотын цэвэр агаар төсөл”-ийн санхүүжилтийн хэлэлцээр соёрхон батлах тухай хуулийн төслийг Байнгын хорооны хуралдаанд оролцсон гишүүд санал нэгтэй соёрхон батлах нь зүйтэй гэж үзсэн болно. 

Их Хурлын эрхэм гишүүд ээ,

Соёрхон батлах тухай хуулийн төслийн талаар Аюулгүй байдал, гадаад бодлогын байнгын хорооноос гаргасан санал, дүгнэлтийг хэлэлцэн, уг хуулийн төслийг баталж өгөхийг Та бүхнээс хүсье.

Анхаарал тавьсанд баярлалаа.

Н.Энхболд: - Н.Ганбямба гишүүнд баярлалаа. Илтгэл  санал, дүгнэлттэй холбогдуулаад асуух гишүүн байна уу? алга байна. Үг хэлэх гишүүн? Алга байна. Санал хураалт явуулъя. Байнгын хорооны саналаар  Монгол Улсын Засгийн газар, Олон улсын хөгжлийн ассоциаци хооронд байгуулсан “Улаанбаатар хотын цэвэр агаар төсөл”-ийн санхүүжилтийн хэлэлцээр соёрхон батлах тухай хуулийн төслийг баталъя гэсэн санал хураалт явуулж байна. Ажлын хэсэгт Х.Хаянхярваа сайд, Н.Бүрэнбаатар, Улаанбаатар цэвэр агаар төслийн зохицуулагч Л.Бадамхорлоо, мөн төслийн менежер Д.Цэндсүрэн гэж хүмүүс оролцож байна.

44 гишүүнээс 32 зөвшөөрч, 72,7 хувиар хууль батлагдлаа. Эцсийн найруулга дээр санал хэлэх гишүүн байна уу? алга уу? алга байна. Эцсийн найруулга сонслоо. 

Дараагийн асуудалдаа оръё. 

Найм. Монгол Улсын Засгийн газар, Японы олон улсын хамтын ажиллагааны байгууллага хооронд байгуулсан “Нийгмийн салбарыг дэмжих хөтөлбөрийн хоёр дахь шатны зээлийн хэлэлцээр”-ийг соёрхон батлах тухай хуулийн төсөл
Хуулийн төслийг хэлэлцэж эхэлье. Хууль санаачлагчийн илтгэлийг Сангийн сайд Х.Хаянхярваа танилцуулна. 

Х.Хаянхярваа: - Улсын Их Хурлын дарга, эрхэм гишүүд ээ, 

Монгол Улсын Засгийн газар 2008-2009 онд үүссэн санхүү эдийн засгийн хямралыг даван туулах, макро эдийн засгийг тогтворжуулах, төсвийн алдагдлыг нөхөх зорилгоор гадаад түнш орон, олон улсын байгууллагуудад хандан төсвийн шууд дэмжлэг үзүүлэх хүсэлт гаргаснаар Дэлхийн банк, Азийн хөгжлийн банк, Япон, Америкийн Нэгдсэн Улс, Энэтхэг, Австралийн Засгийн газраас төсвийн дэмжлэг үзүүлэхээр болсон. Улмаар Азийн хөгжлийн банк, Японы олон улсын хамтын ажиллагааны байгууллагаас нийт 110 сая америк долларын зээл тусламж өгөхөөр амлаж, Монгол Улсын Засгийн газартай хамтран нийгмийн салбарыг дэмжих хөтөлбөрийг 2009 оны 7 дугаар сараас эхлэн хэрэгжүүлж ирсэн. Хөтөлбөрийн хүрээнд Японы олон улсын хамтын ажиллагааны байгууллагаас эхний шатны санхүүжилт 2 тэрбум 894 сая иен буюу ойролцоогоор 30 сая америк долларыг 2009 оны 7 сард авсан. Хөтөлбөрийн хүрээнд макро эдийн засгийн тогтвортой байдлыг хангах, нийгмийн халамж, боловсролын салбарын шинэчлэлийг хийхэд чиглэгдсэн 12 бодлогын арга хэмжээг төлөвлөн хэрэгжүүлж, холбогдох 17 нөхцөлийг бүрэн хангасны үндсэн дээр төсвийн алдагдлыг нөхөж, шаардлагатай зардлыг санхүүжүүлэхэд зориулж Японы олон улсын хамтын ажиллагааны байгууллагаас хөтөлбөрийн хоёр дахь шатны санхүүжилт болох 1 тэрбум 550 сая иен, ойролцоогоор 20 сая америк доллар олгох нөхцөл бүрдсэний үндсэн дээр Ерөнхий сайдын Япон улсад хийсэн албан ёсны айлчлалын үеэр буюу 2012 оны 3 дугаар сарын 12-ны өдөр зээлийн хоёр талт хэлэлцээрт гарын үсэг зурж байгуулсан. Зээлийн жилийн хүү 0,08 хувь, үндсэн өрийн төлбөрөөс чөлөөлөх хугацаа 6 жил, зээлийг буцаан төлөх хугацаа 20 жил байна. Олон улсын гэрээний тухай хуульд заасны дагуу зээлийн хэлэлцээрийг соёрхон батлуулах тухай хуулийн төслийн асуудлыг Улсын Их Хурал, Аюулгүй байдал, гадаад бодлогын байнгын хорооны 2012 оны 5 дугаар сарын 15-ны өдрийн хуралдаанаар хэлэлцүүлэн дэмжүүлсэн бөгөөд хэлэлцээрт гарын үсэг зурснаас 120 хоногийн дотор хүчин төгөлдөр болгох шаардлагатай тул зээлийн хэлэлцээрийг Улсын Их Хурлын чуулганаар соёрхон батлуулж өгнө үү.

Анхаарал тавьсанд баярлалаа. 

Н.Энхболд: - Х.Хаянхярваа сайдад баярлалаа. Аюулгүй байдал, гадаад бодлогын байнгын хорооны санал, дүгнэлт Р.Гончигдорж гишүүн байна. Урьж байна.

Р.Гончигдорж: - Улсын Их Хурлын дэд дарга, эрхэм гишүүд ээ,

Аюулгүй байдал, гадаад бодлогын байнгын хорооны 2012 оны 2 дугаар сарын 13-ны өдрийн хуралдаанаар урьдчилан зөвшилцсөн Монгол Улсын Засгийн газар, Японы олон улсын хамтын ажиллагааны байгууллага хооронд байгуулсан “Нийгмийн салбарыг дэмжих хөтөлбөрийн хоёр дахь шатны зээлийн хэлэлцээр”-ийг соёрхон батлах тухай хуулийн төслийг Монгол Улсын Засгийн газраас 2012 оны 5 дугаар сарын 11-ний өдөр Улсын Их Хуралд өргөн мэдүүлснийг Аюулгүй байдал, гадаад бодлогын байнгын хорооны 2012 оны 5 дугаар сарын 15-ны өдрийн хуралдаанаараа хэлэлцлээ. 

 Монгол Улсын Засгийн газар, Японы олон улсын хамтын ажиллагааны байгууллага хооронд байгуулсан “Нийгмийн салбарыг дэмжих хөтөлбөрийн хоёр дахь шатны зээлийн хэлэлцээр”-ийг соёрхон батлах тухай хуулийн төслийг Байнгын хорооны хуралдаанд оролцсон гишүүд санал нэгтэй соёрхон батлах нь зүйтэй гэж үзсэн болно.

Их Хурлын эрхэм гишүүд ээ,

Соёрхон батлах тухай хуулийн төслийн талаар Аюулгүй байдал, гадаад бодлогын байнгын хорооноос гаргасан санал, дүгнэлтийг хэлэлцэн, уг хуулийн төслийг баталж өгөхийг Та бүхнээс хүсье.

Анхаарал тавьсанд баярлалаа.

Н.Энхболд: - Р.Гончигдорж гишүүнд баярлалаа. Хууль санаачлагчийн илтгэл, Байнгын хорооны  санал, дүгнэлтээс асуух юм байна уу? үнэн биз, алга байна. Үг хэлэх хүн байна уу? Алга байна. Байнгын хорооны саналаар Монгол Улсын Засгийн газар, Японы олон улсын хамтын ажиллагааны байгууллага хооронд байгуулсан “Нийгмийн салбарыг дэмжих хөтөлбөрийн хоёр дахь шатны зээлийн хэлэлцээр”-ийг соёрхон батлах тухай хуулийн төслийг баталъя гэсэн санал хураалт явуулъя. 

45 гишүүнээс 32 зөвшөөрч, 71,1 хувиар хууль батлагдлаа. Эцсийн найруулга дээр санал хэлэх гишүүн байна уу? алга уу? алга байна. Эцсийн найруулга сонслоо. 

Дараагийн асуудалдаа оръё. 
Ес. Монгол Улсын Засгийн газар, Бүгд Найрамдах Энэтхэг Улсын Экспорт-Импорт банк хоорондын зээлийн хэлэлцээрийг соёрхон батлах тухай хуулийн төсөл
Хуулийн төслийг хэлэлцэж эхэлье. Хууль санаачлагчийн илтгэлийг Сангийн сайд Х.Хаянхярваа танилцуулна. 

Х.Хаянхярваа: - Улсын Их Хурлын дэд дарга, эрхэм гишүүд ээ, 

Бүгд Найрамдах Энэтхэг Улсын Засгийн газраас Монгол-Энэтхэгийн хамтарсан мэдээлэл технологийн аутсорсингийн төв байгуулах төслийг хэрэгжүүлэх зорилгоор 20 сая америк долларын хөнгөлөлттэй зээл авах тухай Монгол Улсын Засгийн газар, Бүгд Найрамдах Энэтхэг Улсын Засгийн газрыг төлөөлж, экспорт-импорт банк хоорондын зээлийн хэлэлцээрийг 2012 оны 3 дугаар 16-ны өдөр байгуулсан билээ. Бүгд Найрамдах Энэтхэг Улсын Засгийн газрын зээлийг дараах нөхцөлөөр олгоно. Зээлийн эргэн төлөгдөх хугацаа 25 жил, зээлийн үндсэн төлбөрөөс чөлөөлөгдөх хугацаа 8 жил, зээлийн хүү жилийн  0,75 худалдан авалтад Энэтхэг Улсын гарал үүсэл бүхий бараа бүтээгдэхүүний эзлэх хувь 65 хувь, зээлийг ашиглах үед Монгол Улсын Засгийн газраас ямар  нэгэн нэмэлт нөхцөл шаардаагүй, төслийг нийт 5 жилийн хугацаанд хэрэгжүүлэх бөгөөд Мэдээллийн технологийн боловсрол, аутсорсингийн төв нь олон улсын мэдээллийн технологийн сургалт, шалгалтын тогтолцоо бүхий сургалтын төв, мөн мэдээллийн технологийн аутсорсингийн бизнес хөгжлийн төв, судалгаа шинжилгээний төв бүхий цогцолбор байгууламж байх юм. 

Энэхүү төслийг хэрэгжүүлэгч нь Боловсрол, соёл, шинжлэх ухааны яам бөгөөд техник эдийн засгийн үндэслэлийг 2010 онд тус яамны шугамаар боловсруулсан болно. Төсөл амжилттай хэрэгжсэнээр Монгол Улсын Мэдээллийн технологийн салбарт тулгамдаж байгаа асуудлуудыг иж бүрэн шийдвэрлэнэ гэж төлөвлөж байна. Энэхүү хэлэлцээр нь Олон улсын гэрээний тухай хуулийн 10.4-д заасны дагуу гадаад улс, олон улсын байгууллагаас авах зээлийн ерөнхий нөхцөлийн тухай гэрээ тул Улсын Их Хурлаар соёрхон батлуулах юм. Иймд хэлэлцээр соёрхон батлах тухай хуулийн төслийг хэлэлцэн шийдвэрлэж өгнө үү.

Анхаарал тавьсанд баярлалаа.  

Н.Энхболд: - Х.Хаянхярваа сайдад баярлалаа. Байнгын хорооны санал, дүгнэлт Р.Гончигдорж гишүүн танилцуулна. За өнөөдөр Төрийн ордон, Их Хурлын чуулганы нэгдсэн хуралдааны байдалтай “Шинэ Монгол” бүрэн дунд сургуулийн ахлах ангийн сурагчид танилцаж байгаа юм байна. Энэ сургууль 12 жилээр төгсгөдөг Монголын анхны ахлах сургууль юм байна. Та бүхэнд Улсын Их Хурлын гишүүдийнхээ нэрийн өмнөөс сурлагын өндөр амжилт хүсье хүүхдүүд ээ./алга ташив/ за Р.Гончигдорж гишүүн.
Р.Гончигдорж: - Улсын Их Хурлын дэд дарга, эрхэм гишүүд ээ,

2011 оны 12 дугаар сарын 07-ны өдөр Аюулгүй байдал, гадаад бодлогын байнгын хороогоор урьдчилан зөвшилцсөн Монгол Улсын Засгийн газар, Бүгд Найрамдах Энэтхэг Улсын экспорт-импорт банк хоорондын зээлийн хэлэлцээрийг соёрхон батлах тухай хуулийн төслийг Монгол Улсын Засгийн газраас 2012 оны 4 дүгээр сарын 27-ны Улсын Их Хуралд өргөн мэдүүлснийг Аюулгүй байдал, гадаад бодлогын байнгын хороо 2012 оны 5 дугаар сарын 08-ны өдрийн хуралдаанаар хэлэлцлээ. Монгол Улсын Их Хурлын чуулганы хуралдааны дэгийн тухай хуулийн 29 дүгээр зүйлийн 29.1.1-д заасны дагуу Монгол Улсын Засгийн газар, Бүгд Найрамдах Энэтхэг Улсын экспорт-импорт банк хоорондын зээлийн хэлэлцээрийг соёрхон батлах тухай хуулийн төслийг Байнгын хорооны хуралдаанд оролцсон гишүүдийн олонхийн саналаар соёрхон батлах нь зүйтэй гэж үзлээ. 

Улсын Их Хурлын эрхэм гишүүд ээ,

Монгол Улсын Засгийн газар, Бүгд Найрамдах Энэтхэг Улсын экспорт-импорт банк хоорондын зээлийн хэлэлцээрийг соёрхон батлах тухай хуулийн төслийг Аюулгүй байдал, гадаад бодлогын байнгын хорооны санал, дүгнэлтийг хэлэлцэн хуулийн төслийг баталж өгөхийг Та бүхнээс хүсье.

Анхаарал тавьсанд баярлалаа.

Н.Энхболд: - Р.Гончигдорж гишүүнд баярлалаа. Илтгэл,  санал, дүгнэлттэй холбоотой  асуух юм байна уу? алга байна. Үг хэлэх гишүүн байна уу? за Д.Очирбат, байхгүй юу? Алга. За санал хураалтаа явуулъя. Байнгын хорооны саналаар Монгол Улсын Засгийн газар, Бүгд Найрамдах Энэтхэг Улсын экспорт-импорт банк хоорондын зээлийн хэлэлцээрийг соёрхон батлах тухай хуулийн төслийг баталъя гэсэн санал хураалт явуулъя. 

45 гишүүнээс 36 зөвшөөрч, 80,0 хувиар хууль батлагдлаа. Эцсийн найруулга дээр санал хэлэх гишүүн байна уу? алга байна. Эцсийн найруулга сонслоо. 

Дараагийн асуудалдаа оръё. 
За Авлигатай тэмцэх газраа яриад дараа нь Иргэний үнэмлэхээ ярьчихъя. Тэгээд завсарлая. “Авлигатай тэмцэх  газрын зохион байгуулалтын бүтэц,  орон тоог шинэчлэн батлах тухай” тогтоолын төслийг хэлэлцэж эхэлье. Хууль зүйн байнгын хорооны санал, дүгнэлт Д.Одбаяр дарга.  Үдээс хойш хуралдана шүү гишүүд ээ.

Арав. “Авлигатай тэмцэх  газрын зохион байгуулалтын бүтэц,  орон тоог шинэчлэн батлах тухай” Улсын Их Хурлын тогтоолын төсөл 

Д.Одбаяр: - Улсын Их Хурлын дэд дарга, эрхэм гишүүд ээ, Авлигын эсрэг хуулийн 17.17.1 дэх хэсэг, хууль Улсын Их Хурлын бусад шийдвэрийн төсөл боловсруулах өргөн мэдүүлэх журмын тухай хуулийн 22.22.2  дахь хэсэгт заасныг үндэслэн  “Авлигатай тэмцэх  газрын зохион байгуулалтын бүтэц,  орон тоог шинэчлэн батлах тухай” Улсын Их Хурлын тогтоолын төслийг тус байнгын хороо санаачлан боловсруулж, Улсын Их Хурлын чуулганы нэгдсэн хуралдаанаар хэлэлцүүлэх эсэх асуудлыг Байнгын хороо 2012 оны 5 дугаар сарын 16-ны өдрийн хуралдаанаар хэлэлцлээ.  Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хууль, Авлигын эсрэг хуульд нэмэлт, өөрчлөлт оруулах тухай хуулийг 2012 оны 5 дугаар сарын 01-ний өдрөөс эхлэн дагаж мөрдөхөөр болсонтой холбогдуулан Авлигатай тэмцэх  газраас тус газрын бүтэц, орон тооны дээд хязгаарыг нэмэгдүүлэх саналыг Улсын Их Хуралд ирүүлсэн. Авлигын эсрэг хуулийн 17 дугаар зүйлийн 17.1 дэх хэсэгт заасны дагуу тус  газрын бүтэц, орон тооны дээд хязгаарыг нэмэгдүүлэх саналыг Улсын Их Хуралд ирүүлсэн. Авлигын эсрэг хуулийн 17 дугаар зүйлийн 17.1 дэх хэсэгт заасны дагуу тус  газрын зохион байгуулалтын бүтцийг Тамгын хэлтэс, Мөрдөн шалгах хэлтэс, Урьдчилан сэргийлэх, соён гэгээрүүлэх хэлтэс, Хяналт шалгалт, дүн шинжилгээний хэлтэс, Гүйцэтгэх ажлын хэлтэс гэсэн 5 үндсэн бүтэцтэй байхаар мөн орон тооны дээд хязгаарыг 145 албан хаагчтай байхаар төсөлд тусгалаа. “Авлигатай тэмцэх  газрын зохион байгуулалтын бүтэц,  орон тоог шинэчлэн батлах тухай” Улсын Их Хурлын тогтоолын төслийг тус Байнгын хорооны хуралдаанд оролцсон гишүүдийн олонхийн саналаар Улсын Их Хурлын нэгдсэн хуралдаанд хэлэлцүүлэх нь зүйтэй гэж үзлээ. Улсын Их Хурлын эрхэм гишүүд ээ, “Авлигатай тэмцэх  газрын зохион байгуулалтын бүтэц,  орон тоог шинэчлэн батлах тухай” Улсын Их Хурлын тогтоолын төслийг  хэлэлцэх эсэх талаар Хууль зүйн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа.

Н.Энхболд: - За Д.Одбаяр даргад баярлалаа. Байнгын хорооны санал, дүгнэлттэй холбогдуулаад асуулт асуух гишүүн байна уу? санал хэлэх гишүүд байна уу? За ажлын хэсэгт Авлигатай тэмцэх газрын дарга Н.Ганболд, Авлигатай тэмцэх газрын Тамгын хэлтсийн дарга Ч.Өнөрбаяр нар оролцож байна. За тэгвэл энэ чинь хэлэлцэх эсэх нь тийм ээ, тэгээд Байнгын хороонд очоод эргээд ороод ирэх юм байна. “Авлигатай тэмцэх  газрын зохион байгуулалтын бүтэц,  орон тоог шинэчлэн батлах тухай” Улсын Их Хурлын тогтоолын төслийг хэлэлцэх нь зүйтэй гэсэн Байнгын хорооны саналаар санал хураалт явуулъя. Одоо нэг бий, ганцхан бий шүү хүлээж байгаарай.

45 гишүүнээс 34 зөвшөөрч, 75,6 хувиар энэ санал дэмжигдлээ. Анхны хэлэлцүүлэгт бэлтгүүлэхээр Хууль зүйн байнгын хороонд асуудлыг шилжүүллээ.

Дараагийн асуудалдаа оръё. 
Арван нэг. Улсын тэмдэгтийн хураамжаас чөлөөлөх тухай хуульд  өөрчлөлт оруулах тухай хуулийн болон “Иргэний бүртгэл, мэдээллийн улсын сангийн мэдээллийг ашиглах, иргэний үнэмлэхийн талаар авах зарим арга хэмжээний тухай” Улсын Их Хурлын тогтоолын төслүүд (анхны хэлэлцүүлэг)
Төрийн байгуулалтын байнгын санал, дүгнэлтийг Д.Очирбат гишүүн танилцуулна. Д.Очирбат гишүүн Байнгын хорооны санал, дүгнэлт. 

Д.Очирбат: - Улсын Их Хурлын дарга, эрхэм гишүүд ээ,

Улсын Их Хурлын ээлжит сонгууль, “Иргэний бүртгэл, мэдээллийн улсын сангийн мэдээллийг ашиглах тухай” Улсын Их Хурлын тогтоолын төсөл, Иргэний үнэмлэхийн талаар авах арга хэмжээний талаар авах зарим арга хэмжээний тухай Улсын Их Хурлын тогтоолын төсөл, Улсын тэмдэгтийн хураамжаас чөлөөлөх тухай хуульд  өөрчлөлт оруулах тухай хуулийн төслийг Улсын Их Хурлын 2012 оны 05 дугаар сарын 16-ны өдрийн нэгдсэн хуралдаанаар хэлэлцэхээр шийдвэрлэж, анхны хэлэлцүүлэгт бэлдүүлэхээр Байнгын хороонд шилжүүлсэн билээ. Төрийн байгуулалтын байнгын хороо 2012 оны 5 дугаар сарын 17-ны өдрийн хуралдаанаараа дээрх хууль, тогтоолын төслүүдийг анхны хэлэлцүүлэгт бэлтгэх асуудлыг хэлэлцээд дараах санал, дүгнэлтийг чуулганы нэгдсэн хуралдаанд танилцуулж байна. 

Монгол Улсын Их Хурлын чуулганы хуралдааны дэгийн тухай хуулийн 16 дугаар зүйлийн 16.4 дэх заалт Улсын Их Хурлын 2012 оны 5 дугаар сарын 16-ны өдрийн нэгдсэн хуралдаанаас өгсөн чиглэлийг баримтлан дээрх тогтоолын төслүүдийг нэгтгэсэн нэг төслийг бэлтгэж, Байнгын хороогоороо хэлэлцүүллээ. Төсөлтэй холбогдуулж Улсын Их Хурлын  гишүүдээс зарчмын зөрүүтэй санал гараагүй болно. Улсын Их Хурлын ээлжит сонгууль “Иргэний бүртгэл, мэдээллийн улсын сангийн мэдээллийг ашиглах тухай”, Иргэний үнэмлэхийн талаар авах арга хэмжээний талаар авах зарим арга хэмжээний тухай Улсын Их Хурлын тогтоолын төслүүдийг нэгтгэсэн төслийн болон Улсын тэмдэгтийн хураамжаас чөлөөлөх тухай хуульд өөрчлөлт оруулах тухай хуулийн төслийн анхны хэлэлцүүлгийг чуулганы нэгдсэн хуралдаанаар хийхийг Байнгын хороодын хуралдаанд оролцсон гишүүдийн олонхи дэмжлээ. Мөн Монгол Улсын Их Хурлын чуулганы хуралдааны дэгийн тухай хуулийн 16 дугаар зүйлийн 16.3-д заасан журмын дагуу хуулийн болон тогтоолын төслийг анхны хэлэлцүүлгээр батлуулах горимын саналыг хуралдаанд оролцсон гишүүд санал нэгтэйгээр дэмжсэн болно. 

Улсын Их Хурлын эрхэм гишүүд ээ,

Дээрх тогтоолын төслийг нэгтгэсэн төслийг болон Улсын тэмдэгтийн хураамжаас чөлөөлөх тухай хуульд  өөрчлөлт оруулах тухай хуулийн төслийг анхны хэлэлцүүлэгт бэлтгэсэн талаар Төрийн байгуулалтын байнгын хорооноос гаргасан санал, дүгнэлтийг хэлэлцэн шийдвэрлэж өгөхийг хүсье.


Анхаарал тавьсанд баярлалаа.

          Н.Энхболд: - За Д.Очирбат гишүүнд баярлалаа. Санал, дүгнэлттэй холбогдуулаад асуулт асуух гишүүн байна уу? байхгүй юу. Горимын санал гарсан байгаа. Байнгын хороо ярилцаад, төслүүдийг анхны хэлэлцүүлгээр батлах нь зүйтэй гэсэн горимын санал. Энэ горимын саналыг дэмжих санал хураалт явуулъя.

45 гишүүнээс 39 зөвшөөрч, 86,7 хувиар энэ санал дэмжигдлээ. Горимын санал дэмжигдсэн учраас одоо төслүүдийг батлах санал хураалт явуулъя. Гишүүд анхааралтай байгаарай. 

Эхний санал: Улсын тэмдэгтийн хураамжаас чөлөөлөх тухай хуульд өөрчлөлт оруулах тухай хуулийн төслийн баталъя гэсэн санал хураалт явуулъя. 

47 гишүүнээс 43 зөвшөөрч, 91,5 хувиар тогтоол батлагдлаа.

Хоёр дахь санал: “Иргэний бүртгэл, мэдээллийн улсын сангийн мэдээллийг ашиглах тухай”, Иргэний үнэмлэхийн талаар авах арга хэмжээний талаар авах зарим арга хэмжээний тухай Улсын Их Хурлын тогтоолын төслүүдийг нэгтгэсэн төслийг баталъя гэсэн санал хураалт явуулж байна. 
47 гишүүнээс 44 зөвшөөрч, 93,6 хувиар тогтоол батлагдлаа. 

Энэ 2 тогтоолын эцсийн  найруулга дээр санал байна уу гишүүд ээ? За тайлбар байхгүй бол санал эцсийн найруулгыг сонслоо. За баярлалаа гишүүд ээ, одоо арай хэтрэх байхаа, үдээс хойш 15 цагаас чуулганы хуралдаан үргэлжилнэ. Одоо 2 цагаас Байнгын хороо, ямар Байнгын хороо билээ? Төсвийн байнгын хороо хуралдах ёстой. 2 цагаас дахиад Байнгын хороотой юм. Ийм олон юм явлаа шүү дээ. 

Хуралдаан 13 цаг 45 минутад завсарлаж, 15 цаг 45 минутаас үргэлжлэв.

Г.Батхүү: - За хэлэлцэх асуудалдаа оръё. 

Арван хоёр. Эрүүгийн хуулийн 294 дүгээр зүйлийн зарим заалт Үндсэн хуулийн холбогдох заалтыг зөрчсөн эсэх тухай маргааныг хянан шийдвэрлэсэн тухай Үндсэн хуулийн цэцийн 2012 оны 03 дугаар дүгнэлт
Дүгнэлтийг сонсъё. Цэцийн дүгнэлтийг Үндсэн хуулийн цэцийн гишүүн Д.Наранчимэг танилцуулна. Таныг индэрт урьж байна.
Д.Наранчимэг: - Эрхэм хүндэт Улсын Их Хурлын гишүүд, чуулганы хуралдаан даргалагч нараа Та бүхний энэ өдрийн амгаланг айлтгая. 

Монгол Улсын Үндсэн хуулийн цэц 2012 оны 05 дугаар сарын 9-ны өдөр Дунд суудлыг хуралдаанаараа Эрүүгийн хуулийн 294 дүгээр зүйлийн 294.1-д хэсэг “Захирагч эрх мэдэл, албан тушаалынхаа байдлыг урвуулсан, хэтрүүлсэн, албаны бүрэн эрхээ хэрэгжүүлээгүйгээс үлэмж их хэмжээний хохирол учирсан бол гурваас дээш зургаан сарын хугацаагаар баривчлах, эсхүл таван жил хүртэл хугацаагаар хорих ял шийтгэнэ” мөн зүйлийн 294.2 дахь хэсэгт “Энэ хэргийн улмаас их буюу онц их хэмжээний хохирол, хүнд хор уршиг учирсан бол таваас  дээш арван жил хүртэл хугацаагаар хорих ял шийтгэнэ” гэж заасан нь Үндсэн хуулийн Арван дөрөвдүгээр зүйлийн 1 дэх хэсэгт “Монгол Улсад хууль ёсоор оршин суугаа хүн бүр хууль, шүүхийн өмнө эрх тэгш байна”, мөн зүйлийн 2 дахь хэсгийн “Хүнийг... нийгмийн... байдал, ...эрхэлсэн ажил, албан тушаал ...боловсролоор нь ялгаварлан гадуурхаж үл болно...” гэж заасныг тус тус зөрчсөн эсэх тухай маргааныг хянан хэлэлцэж, 03 дугаар тоот дүгнэлт гаргасныг танилцуулж байна. Дүгнэлтийнхээ үндэслэл хэсгийг уншъя.

1. Эрүүгийн хуульд Цэргийн албаны эсрэг гэмт хэргийг субъектын болон объектын тусгай шинжийг нь харгалзан бие даасан хэсэг болгон зохицуулсан байна. 

2. Цэргийн албаны эсрэг гэмт хэргийн тусгай субъектын нэг болох захирагчийн нийгэмд аюултай үйлдэл эс үйлдэхүйг гэмт хэрэгт тооцож, түүнд оногдуулах ялыг ялгамжтай тогтоосон нь хууль тогтоогчийн бүрэн эрхэд хамаарч байна.

Монгол Улсын Үндсэн хуулийн Жаран дөрөвдүгээр зүйлийн 1 дэх хэсэг, Жаран зургадугаар зүйлийн 2 дахь хэсгийн 1, Үндсэн хуулийн цэцэд маргаан хянан шийдвэрлэх ажиллагааны тухай хуулийн 31, 32 дугаар зүйлийг удирдлага болгон
МОНГОЛ УЛСЫН ҮНДСЭН ХУУЛИЙН НЭРИЙН ӨМНӨӨС
ДҮГНЭЛТ ГАРГАХ нь:

1. Эрүүгийн хуулийн 294 дүгээр зүйлийн 294.1 дэх хэсэгт “Захирагч эрх мэдэл, албан тушаалынхаа байдлыг урвуулсан, хэтрүүлсэн, албаны бүрэн эрхээ хэрэгжүүлээгүйгээс үлэмж их хэмжээний хохирол учирсан бол гурваас дээш зургаан сарын хугацаагаар баривчлах, эсхүл таван жил хүртэл хугацаагаар хорих ял шийтгэнэ”, мөн зүйлийн 294.2 дахь хэсэгт “Энэ хэргийн улмаас их буюу онц их хэмжээний хохирол, хүнд хор уршиг учирсан бол таваас  дээш арван жил хүртэл хугацаагаар хорих ял шийтгэнэ” гэж заасан нь Үндсэн хуулийн Арван дөрөвдүгээр зүйлийн 1 дэх хэсэгт “Монгол Улсад хууль ёсоор оршин суугаа хүн бүр хууль, шүүхийн өмнө эрх тэгш байна”, мөн зүйлийн 2 дахь хэсгийн “Хүнийг... нийгмийн... байдал, ...эрхэлсэн ажил, албан тушаал ...боловсролоор нь ялгаварлан гадуурхаж үл болно...” гэснийг зөрчөөгүй байна.

2. Энэхүү дүгнэлтийг Үндсэн хуулийн цэцэд маргаан хянан шийдвэрлэх ажиллагааны тухай хуулийн 36 дугаар зүйлийн 2 дахь хэсэгт заасны дагуу хүлээн авснаас хойш 15 хоногийн дотор хэлэлцэж, хариу ирүүлэхийг Улсын Их Хуралд уламжилсугай гэсэн байна. 

Даргалагч Н.Жанцан, гишүүдэд Ж.Болдбаатар, Д.Наранчимэг, Ц.Сарантуяа, Д.Мөнхгэрэл гэсэн байна. За анхаарал тавьсанд баярлалаа.

Г.Батхүү: - За Д.Наранчимэг гуайд баярлалаа. За цэцийн дүгнэлтээс асуух асуулттай гишүүд байна уу? алга байна. Цэцийн дүгнэлттэй холбогдуулж асуух асуулттай гишүүд байхгүй байна. Эрүүгийн хуулийн 294 дүгээр зүйлийн зарим заалт Үндсэн хуулийн холбогдох заалтыг зөрчсөн эсэх тухай маргааныг хянан шийдвэрлэсэн тухай Үндсэн хуулийн цэцийн 2012 оны 03 дугаар дүгнэлтийг танилцууллаа. За баярлалаа.

Дараагийн асуудалдаа оръё.

Арван гурав. Нэг. Монгол Улсын эдийн засаг, нийгмийг 2013 онд хөгжүүлэх үндсэн чиглэл батлах тухай Улсын Их Хурлын тогтоолын төсөл (анхны хэлэлцүүлэг)
Тогтоолын төслийн анхны хэлэлцүүлгийг явуулъя. За Засгийн газрын гишүүдийг хуралдаан зохион байгуулах алба ирүүлээрэй. Энэ гишүүдээс нь хүн алга байна яах уу? Засгийн газраас хүн байх ёстой шүү дээ тийм биз дээ Р.Буд гишүүн ээ, танилцуулж байтал гишүүд нь орж ирэх юм уу, үгүй юм уу? за хойшлууллаа. Дэгээрээ бол Байнгын хороо л асуултад хариулна л даа, тийм ээ. Байнгын хорооны дүгнэлтийг л  хэлэлцэнэ шүү дээ. Яах уу? асуудал хэлэлцээд эхлэхээр зэрэг Засгийн газрын гишүүд, Ерөнхий сайдаас асууна гээд эхэлбэл хурал гацах гээд байгаа байхгүй юу. Тийм учраас тэгэх шаардлага байна уу, эсхүл дэгийнхээ дагуу Байнгын хорооноосоо асуугаад явъя гэдгээр тохирох уу? тийм тодорхой асуулттай гишүүд байвал одоо хэлээд байх. За тэгвэл хэлэлцлээ.

Эдийн засгийн байнгын хорооны санал, дүгнэлтийг Улсын Их Хурлын гишүүн Р.Буд танилцуулна. Р.Буд гишүүнийг индэрт урьж байна. Ер нь Улсын Их Хурлын гишүүн, Засгийн газрын гишүүдийг уриарай, Ж.Чимгээ. Засгийн газрын гишүүдийг урь. 

Р.Буд: - Улсын Их Хурлын дэд дарга, эрхэм гишүүд ээ,

 Монгол Улсын эдийн засаг, нийгмийг 2013 онд хөгжүүлэх үндсэн чиглэл батлах тухай Улсын Их Хурлын тогтоолын төслийг хэлэлцэх эсэх  тухай асуудлыг 2012 оны 5 дугаар сарын 16-ны өдрийн нэгдсэн хуралдаанаар хэлэлцэн шийдвэрлээд, төслийн анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлсэн.

Эдийн засгийн байнгын хороо уг тогтоолын төслийг анхны хэлэлцүүлэгт бэлтгэсэн тухай асуудлыг 2012 оны 5 дугаар сарын 17-ны өдрийн хуралдаанаар хэлэлцээд, Монгол Улсын эдийн засаг, нийгмийг 2013 онд хөгжүүлэх үндсэн чиглэл төслийн талаар Улсын Их Хурлын гишүүд, ажлын хэсгээс зарчмын зөрүүтэй санал гаргаагүй тул Улсын Их Хурлын чуулганы хуралдааны дэгийн тухай хуулийн 16 дугаар зүйлийн 16.3-т заасны дагуу дээрх тогтоолын төслийг анхны хэлэлцүүлгээр нь батлуулах саналыг Улсын Их Хурлын нэгдсэн хуралдаанд оруулж танилцуулахыг тус Байнгын хорооны хуралдаанд оролцсон гишүүдийн олонхи дэмжлээ.

Монгол Улсын эдийн засаг, нийгмийг 2013 онд хөгжүүлэх үндсэн чиглэл батлах тухай Улсын Их Хурлын тогтоолын төсөл нь шинэ Засгийн газрын эхлэл болохоороо онцлог бөгөөд шинээр байгуулагдах Улсын Их Хурал, Засгийн газар уг үндсэн чиглэлийг бодлого, үйл ажиллагааныхаа хөтөлбөрт нийцүүлэн тодотгох боломжтой гэж үзсэн болно.

Анхны хэлэлцүүлгийн явцад Улсын Их  Хурлын гишүүн Н.Батбаяр, Р.Буд, Д.Зоригт нар үндэсний үйлдвэрт тушаасан мах, сүү, арьс ширэнд үнийн урамшуулал олгодог тогтолцоог бий болгосон байх, гишүүн Ц.Цэнгэл Эгийн голын сав газарт усан сан байгуулах бэлтгэл ажлыг хангах, гишүүн Ж.Батсуурь Шивээ-Овоо ХК-ийн үйл ажиллагааг дэмжих хүрээнд шинээр хувьцаа гаргахыг төсөлд тусгах талаар гаргасан саналуудыг төслийн холбогдох зорилт, арга хэмжээний хүрээнд зохих найруулгын чанартай засвар, өөрчлөлт оруулах байдлаар авч тусгахаар шийдвэрлэсэн болохыг уламжилъя.

Улсын Их Хурлын эрхэм гишүүд ээ, 

Монгол Улсын эдийн засаг, нийгмийг 2013 онд хөгжүүлэх үндсэн чиглэл батлах тухай Улсын Их Хурлын тогтоолын төслийг анхны хэлэлцүүлэгт бэлтгэсэн талаар Эдийн засгийн байнгын хорооноос гаргасан санал, дүгнэлтийг хэлэлцэж, тогтоолын төслийг баталж өгөхийг Та бүхнээс хүсье.

Анхаарал тавьсанд баярлалаа.

Г.Батхүү: - За Р.Буд гишүүнд баярлалаа. Байнгын хорооны санал, дүгнэлттэй холбогдуулан асуух асуулттай гишүүд байна уу? за алга байна. Нямжавын Батбаяраар тасаллаа. Б.Бат-Эрдэнэ гишүүн асуултаа асууя.

Б.Бат-Эрдэнэ: - Би ганц юм асууя. Энэ Эдийн засгийн байнгын хороо, ер нь энэ Их Хурал анхаарч үзэж байгаа юм уу? энэ Ордны баруун хаалган дээр чинь хэдэн хөгшчүүд суугаад л салбар, лоозон бариад ингээд суугаад байх юм. Хадгаламж зээлийн хоршооны хохирогчид гээд, монголын төр ерөөсөө иргэдээ тоохгүй юм. Иргэдийнхээ тавьж байгаа энэ хүсэл, саналыг авч үзэж байгаа газар байхгүй, ингээд хаврын хавсарга салхинд хэцүүдэж байгаа хэдэн улсууд байгаа юм. Хамгийн гол нь Эдийн засгийн байнгын хороон дээр яригдаж байгаа юм байна уу, үгүй юу? энэ бол нөгөө хохирлыг барагдуулах, үлдэж байгаа хохирлыг нь улсаас барагдуулах ийм л санал тавиад байгаа юм байна шүү дээ. Энэ талаа үзэж, анхаарч байгаа байгууллага, газар гэж байна уу, үгүй юу? 

Г.Батхүү: - За уг  нь хэлэлцэж байгаа асуудлаар ярина шүү дээ Б.Бат-Эрдэнэ гишүүн ээ. Р.Буд гишүүн хариулъя. Р.Буд гишүүн микрофон өгье. 

Р.Буд: - За баярлалаа. Тэгээд Б.Бат-Эрдэнэ гишүүний асууж байгаа асуудал бол хэлэлцэж байгаа асуудалтай төдийлөн холбоотой биш. Гэхдээ бас Улсын Их Хурлын гишүүний хувьд ундандаа гарахдаа энэ тулгамдсан асуудлыг тавьж байгаа улсуудыг анхаарч асуудал тавьж байна. Энэ асуудлыг Эдийн засгийн байнгын хороо анхаарч үзэж байгаа. Энэний өмнө Эдийн засгийн байнгын хороо энэ хадгаламж зээлийн хоршооны асуудлаар хохирсон хохирогчдын төлөөлөл болсон 3, 4 хүнийг хүлээж авч, 2 долоо хоногийн өмнө энэ асуудлыг нь сонссон. За тэгээд энэ асуудлаараа Хууль зүйн байнгын хороонд болон Хууль зүй, дотоод хэргийн яаманд албан тоот өгсөн. За өнөөдөр Улсын Их Хурлын гишүүн Су.Батболд гишүүн, Н.Ганбямба гишүүн бид нар энэ асуудлыг шийдвэрлэх талаар хуулийн төсөл санаачлаад өргөн барьж байна. Тэгэхээр энэ хадгаламж зээлийн хоршооны хохирогчдын асуудлыг бол Монголын төр анхаарах ёстой юм байна лээ. Зохих хэмжээнд шийдвэрлэх нь зүйтэй гэж үзэж байгаа. Өнөөдөр хууль санаачлаад, хуулийн төсөл өргөн баригдана. Өнөөдөр бид нар үдээс хойш Их Хурлын даргад өргөн барих гэж байна.

Г.Батхүү: - За товчхон хариулъя. За Н.Ганбямба гишүүн. Урагшаа харж сууж байгаад асууя. 

Н.Ганбямба: - Байнгын хороон дээр сая хэлэлцээд нийгмийн эдийн засгийг хөгжүүлэх үндсэн чиглэлээ 19 хувиар өснө гээд явж байгаа, юу орж ирж байгаа. Төсвийн хүрээний мэдэгдэл дээр ч гэсэн тэгж явж байгаа. Энэ Эдийн засгийн байнгын хороо мэргэжлийн байнгын хороо эдийн засаг, нийгмийг хөгжүүлэх үндсэн чиглэлээ мэргэжлийн түвшинд нэлээн нарийн тооцож байгаа биз дээ. Үйлдвэрлэл нь хэдэн хувиар өсөх юм, боловсруулах үйлдвэрлэл нь хэдэн хувиар өсөх юм, зүгээр түүхий эдээр нь гаргаад, түүхийгээр нь гаргадаг, баяжмалаар гаргадаг, хүдрээр гаргадаг, түүхийгээр нь эрдэс баялгаар гаргадаг том тоонууд л яваад байдаг. Танайх ер нь эдийн засаг, нийгмийг хөгжүүлэх үндсэн чиглэлийг хуучнаар байлгаад байх юм уу, жаахан шинэчилж өөрчилж, гэрэл гэгээ оруулах юм уу энэ талаар манай Их Хурал дахь Эдийн засгийн байнгын хороо юу гэж бодож байгаа юм. Одоо бол 10,8 триллион төгрөгийн дотоодын нийт бүтээгдэхүүн гүйцэтгэлээр өнгөрсөн оныхыг харсан. 19 хувь гэхээр нэг 20 орчим хувиар энэ 2013 онд нэмэгдэх нь л дээ. 2012 оны гүйцэтгэл ч гараагүй, бас нэг тоо гарах байх. Тэгээд ингээд л түүхийгээрээ байгаад байх юм уу, эсхүл эцсийн бүтээгдэхүүн болгож гаргадаг, Монгол Улс хөгжье гэвэл одоо тэгээд юмаа дотооддоо хийдэг болмоор байгаа юм. Би түрүүн хэлж байсан энэ заалан дотор монголдоо хийсэн ганцхан юм нэрлэ дээ гэхэд юу ч байхгүй. Энэ хөшиг, чийдэн, үзэг, бал, цаас, харандаа, өмссөн хувцас бүгдийг нь гаднаас зөөдөг цорын ганц орон Монгол байдаг. Тэгээд энийг нийгмийг хөгжүүлэх үндсэн чиглэл гээд жил болгон түүхийгээр нь батлаад л гаргаад байдаг. 

Хоёрдугаарт гадаадын том гүрнүүд бол аргагүй Монгол Улсын талаар барих бодлого дотор манайхаас тэр Японы бодлогын баримт бичгийг авч явсан хүн ч байдаг юм, хамтарсан ажлын хэсэг байхдаа, түүхий эдийн хавсарга орон байлгана. Монголыг хамгийн хямдхан түүхийгээр нь юмыг нь авдаг, эрдэс баялаг болон хөдөө аж ахуйн түүхий эдийн хавсарга орон болгоно гэсэн л хар хайрцагны бодлоготой байдаг юм байна лээ. Яг тэр нь хэрэгжээд л байгаа юм шиг санаа дагаж байгаа юм шиг, бид нар өөрсдөө ингээд л түүхийгээрээ юмаа батлаад гаргаад байдаг. Ер нь боловсруулах салбар нь хэдэн хувь байх ёстой юм. 5, 6-хан хувьтай гэж ярьдаг. Уул уурхай бол бүр ухарчихсан шүү дээ. Олзворлолт гэдэг нь 99,99 хувь болчихсон, ер нь 100 хувь болчихсон шүү дээ, бас дотор  нь 40 хувь энэ тэр тоо явдаг байсан байхаа. Одоо бол  түүхийгээр  нь нүүрсийг нүүрсээр нь, арьсыг арьсаар нь, ноосыг ноосоор нь нон технолож гэж бүр түүхийгээр нь өрсөлдөх чадвараар хамгийн адгийн байранд явдаг  энэ л дээ. Тэгээд бид нар нэг тоо оруулж ирээд дотоод нийт бүтээгдэхүүн арван хэдэн триллион төгрөг болно гээд батлаад түүхийгээрээ байгаад байх уу? эсхүл жаахан ч гэсэн хөгжье гээд бүтээгдэхүүн хийдэг болох юм уу? дотооддоо юу хийдэг болох уу? өргөн хэрэглээний барааныхаа 80 гаруй хувийг гаднаас авдаг. Хүнснийхээ 70 хувийг гаднаас авдаг орон гээд Гиннейсийн номонд бол манайх шиг ийм өндөр тоон үзүүлэлтэд хүрсэн орон байхгүй шүү дээ. Бүх юм гадаадаас авдаг. Иддэг юмаа гаднаас 70 хувь зөөнө гэдэг бол арай ч дэндэнэ. Бүр хүдрээр нь гаргаж байгаа шүү дээ. Төмрийн хүдэр тэдэн хувь гээд төсөвт орж ирдэг. Ийм түүхий байдлаасаа гарах юм уу эсхүл хөгжихийн тулд яах юм бэ гэдгийг Эдийн засгийн байнгын хороо байр сууриа илэрхийлэх ёстой. Өргөн барьж байгаа төсөл түүхийгээрээ, Монгол Улс хамгийн хямдхан түүхийн эдийн хавсарга орон. Тэгэхээр эдийн засаг, нийгмийг хөгжүүлэх үндсэн чиглэл ингээд л энийгээ батлаад яваад байх юм уу эсхүл арай жаахан өөрчлөлт хийгээд, бас нэг тодорхой хувь нь эцсийн бүтээгдэхүүн хийдэг, зэс хийдэг болгоё гэвэл энэ Оюутолгой чинь зэсийн баяжмалаар баталсан шүү дээ, түүхийгээрээ л. Зэс хийдэг болъё гэвэл гадныхан арааны шүлс нь гоожиж байгаа энэ эрдэс баялаг руу шунаж байгаа энэ гадныхан чинь бол ядаж нөгөө коксжих нүүрсээ монголд салбараа байгуулна биз дээ. Эсхүл ядаж угааж баяжмал болгоод нүүрс гаргах юм бол монголын орд 3, 4 дахин нэмэгдэнэ шүү дээ гэх мэтчилэнгийн жаахан шинэлэг юм оруулбал яасан юм бэ? Инновацийн хуулин дээр нэг дагавар дээр нь түүхийгээр  нь гаргуулна, тодорхой хувийг нь авъя гэсэн эсэргүүцээд Төсвийн байнгын хороо../минут дуусав/

Г.Батхүү: - За Байнгын хороо хариулъя Р.Буд гишүүн.

Р.Буд: - За баярлалаа. Тэгэхээр Н.Ганбямба гишүүн Байнгын хорооны хурал дээр ч ярьж байсан. Анхны хэлэлцүүлэгт хэлэлцэх үед ч энэ асуудлуудыг ярьж байсан. За ер нь бусад гишүүд маань ч гэсэн яриад байгаа юм. Монгол Улс хэдий болтол ийм түүхий эдийн бэлтгэл орон байх юм  бэ? цаашдаа үндэсний бүтээгдэхүүнээ үйлдвэрлэсэн өөрийн нэмэн өртөг шингэсэн ийм бүтээгдэхүүнийг гаргах асуудал чухал байна гэж. Энэтэй бол санал нэг байна. Тэгээд  сая би дүгнэлтдээ уншсан. Энэ оны үндсэн чиглэл бол нэг зүйлээр онцлог. Яагаад вэ гэхээр хэдий хуультай боловч одоо ингээд Улсын Их Хурлын сонгууль явагдана. Сонгуулиар шинээр бүрдсэн Улсын Их Хурал, Засгийн газар шинээр байгуулагдана. Эдгээр шинээр байгуулагдах Засгийн газар, Улсын Их Хурал бол мөн энэ үндсэн чиглэлд тодотгол хийх нь зүйтэй юм. Хүссэн, хүсээгүй тэгж хийгддэг. Яагаад вэ гэхээр Улсын Их Хурлын сонгуулиар олонхи болсон нам Засгийн газрын мөрийн хөтөлбөрийн үндсийг боловсруулдаг. Тийм учраас тодотгол хийх талаасаа бол зайлшгүй тодотгол хийгдэх юм байна лээ. Энэ үед таны энэ хөндөж байгаа үйлдвэрлэлийг боловсронгуй болгох, үйлдвэрлэлийн бүтээгдэхүүнийг нэмэгдүүлэх, түүхий эдийн хавсарга орон болгохгүй байх талаар бусад холбогдох асуудлаар ярьж байгаа зүйлийг тэр үед нь авч үзэх зүйтэй гэж нэгдүгээрт бодож байгаа.

Хоёрдугаарт дотоодын нийт бүтээгдэхүүний өсөлтийг 19 хувьд хүргэнэ гэдгийн гол нь бол таны үгэндээ хэлж байгаачлан уул уурхайн бүтээгдэхүүн, тэр дундаа Оюу толгойн нэгдүгээр ээлжийн эдийн засгийн эргэлтэд орох, ашиглалтад орохтой холбогдуулж дотоодын нийт бүтээгдэхүүн өсч байгаа юм байна лээ. Энд өсч байгаа. Гэхдээ таны үгэнд дахин давтан хэлээд байгаад зүйл бол юу гэхээр ерөөсөө түүхийгээр нь гаргаад байх юм уу гэдэг асуудал байгаа. Тийм учраас түүхийгээр нь гаргахгүй үүднээс нөгөө Оюу толгойгоос Тавантолгой руу тавих төмөр замаа тавина. Тэнд  аж үйлдвэрийн парк байгуулж, нөгөө нэмэн өртөг шингэсэн олон төрлийн бүтээгдэхүүн үйлдвэрлэнэ гэдэг асуудлыг энэ дотор тодорхойгоор тавьж хийсэн байгаа. Хоёрдугаарт нь гишүүдэд энэ материалыг тараасан. Энэ дотор 19 хувийн задаргааг хийгээд өгсөн байгаа. 

Г.Батхүү: - За Р.Буд гишүүнд баярлалаа. С.Эрдэнэ гишүүн асууя.

С.Эрдэнэ: - Баярлалаа. Би зүгээр түрүүн бас нэг асуудал хэлэх гэж байсан Б.Бат-Эрдэнэ гишүүн хэлчихлээ. Энэ хадгаламж зээлийн  хоршоодын өр авлагатай холбоотой асуудлаа өнгөрсөн онд Хууль зүйн байнгын хорооноос ажлын хэсэг гарч, энэ ажлын хэсгийг би өөрөө ахлаж ажилласан юм л даа. Тэгээ банкны өр барагдуулах албаны чиглэлээр хийж байгаа ажил дээр өр авлага барагдуулах банкны өр авлага барагдуулах ажлын чиглэлээр жишээ  нь нэлээн  хэдэн лиценз байсан юм байна лээ, нэлээн хэдэн үл хөдлөх хөрөнгүүд байсан юм байна лээ. Энэ аль шатандаа ч юм луйвардаад, хулгай хийгээд алга болчихсон. Ер нь хадгаламж зээлийн хоршоодоос хурааж авсан хөрөнгийг замд нь чанаргүй болгосон, хольсон,сольсон ийм үйл явдлууд нэлээн хийгдсэн юм шиг байгаа юм. Энэ асуудлаар бас сая Хууль зүйн байнгын хороон дээр авч хэлэлцээд энэ талаар авах арга хэмжээг сайжруулаад, энэ чиглэлээр нэлээн ажиллая гэсэн. Яг энэ дээр Эдийн засгийн байнгын хороо, Сангийн сайд энэ тэр яг тухайн үедээ бол энэ хадгаламж зээлийн хоршоодын үйл ажиллагааг бол төрөөс маш их дэмжиж байсан. Энэнээс болоод иргэд ч гэсэн хадгаламж зээлийн хоршоонд итгэх итгэл бол аягүй өндөр байсан. Тэгээд одоо эргээд хадгаламж зээлийн хоршоодыг дампууруулах, хадгаламж зээлийн хоршоонд мөнгөө хадгалуулж байсан иргэдийн хохирлыг барагдуулах тал дээр төр чихгүй толгой шиг л байгаа байхгүй юу. Тэгэхээр энэ өр барагдуулах албан дээр Эдийн засгийн байнгын хороо, Сангийн яамд бодож байгаа юм байна уу? энэ 2013 оны төсвийн хүрээний мэдэгдлийн хүрээнд энэ чиглэлээр иргэдийнхээ хохирлыг барагдуулах чиглэлээр ямар нэгэн эдийн засгийн арга хэмжээ авах боломж бололцоо байгаа юу? янз бүрийн Шивээ-Овоогийн уурхай дээр нэмэлт IPO асуудал энэ тэрийг нь шийдэж болоод байгаа юм. Энэ  тодорхой хохирчихсон иргэдийнхээ хохирлыг барагдуулах чиглэлээр бас энэ 2013 оны төсвийн хүрээний мэдэгдэл энэ тэрд хамруулсан юм байна уу? энэ онд багтааж хийх гэж байгаа зүйл байна уу нэгдүгээрт. 

Хоёрдугаарт энэ миний харж байгаагаар Монгол Улс өнөөдөр экспортонд гаргаж байгаа байгалийн баялаг, бүтээгдэхүүн сая Н.Ганбямба гишүүн хэллээ, яг байгаа түүхий эдээр нь гаргадаг. Тэгээд энэ маань өнөөдөр дэлхийн зах зээл дээр ямар үнэтэй байгаа билээ, ингээд харьцуулаад харахаар энэ үнэхээр сэтгэл шимширмээр дүр зураг, тоо гараад байна л даа. Тэгэхээр 2013 оны дотоод нийт бүтээгдэхүүн, дотоодын нийт орлогыг яаж тооцож байгаа юм. Би жишээ нь одоо өнгөрсөн онд  экспортод гаргасан нүүрс, төмрийн хүдэр байгалийн ашигт малтмалаас олж байгаа орлого яг одоо дэлхийн зах зээлийн үнэ  ханштай харьцуулбал хэдэн хувьтай байгаа вэ? би бол гуравны нэгд хүрч байна уу гэж харж байгаа. Жишээ нь одоо  коксжих нүүрсний дэлхийн зах зээлийн үнэ дунджаар 160-180 доллар байгаа. Гэтэл манайх 1 тонныг нь 56 доллараар хилийн нөхцөлөөр гаргаж байгаа шүү дээ. Энэ чинь одоо болж байгаа юм уу? нэг үгээр хэлбэл монголын байгалийн баялаг үнэлэгдэх ёстой, тэр бодит үнэлэмжээсээ бараг 3, 4 дахин хямд үнээр, зарим тохиолдолд огт үнэгүй шахам гарч байна шүү дээ. Энэ одоо болж байгаа юм уу нэгдүгээрт. 

Хоёрдугаарт би Сангийн яамнаас энэ гадагшаа гарч байгаа байгалийн баялгийн тоо, хэмжээнд хэр хяналт тавьж байгаа юм бэ? үнэхээр хяналт тавьж чадаж байгаа юм уу үгүй юм уу. Яг одоо өнгөрсөн онд 18 сая тонн нүүрс экспортлосон, 6 сая тонн төмрийн хүдэр экспортлосон гээд ярьж байгаа боловч яг энэ тоог яаж тогтоодог юм бэ? энийгээ улсын төсөвт орлогод яаж тооцдог юм, энэ тал дээр Эдийн засгийн байнгын хороо, Сангийн яамнаас тодорхой хариу авмаар байна. Нэг бол бид баялагаа гадныханд яаж өгөөд байгаа юм../минут дуусав/

Г.Батхүү: - За нэмэлт нэг минут.

С.Эрдэнэ: - Нэг үгээр хэлбэл байгалийн баялгаас бид нар олж болох орлогынхоо яг хэдэн хувийг өнөөдөр олоод байгаа юм. Хэдэн хувийг нь бид нар алдаад байна вэ? учир шалтгаан нь юундаа байна, боловсруулалтдаа байна уу, түүхий эдийн гаргаж байгаа янз бүрийн шалтгаандаа байна уу? яг энэ гарч байгаа тоо, хэмжээг хэн хянаж байгаа юм бэ? Хил, гааль дээр хянаж чадаж байна уу, үгүй юу? энэ тал дээр Эдийн засгийн байнгын хороо, Сангийн яамнаас, энэ байгалийн баялгаас олох орлогыг 2013 оны төсвийн хүрээний мэдэгдэлд яг тодорхой тусгаж чадсан уу? гэсэн ийм асуултуудыг тодруулж асуух гэсэн юм. 

Г.Батхүү: - За Эдийн засгийн байнгын хороо, дараа Сангийн яам, сайд хариулна.

Р.Буд: - За баярлалаа. С.Эрдэнэ гишүүн түрүүнд Б.Бат-Эрдэнэ гишүүний асуудлыг хөндөж тавьж байна, хадгаламж зээлийн хоршоодын хохирогчдын тухай асуудлыг. Тэгэхээр үүгээр ер нь энэ хохирогчдын төлөөлөгч нар манай Байнгын хороодын дарга нар Улсын Их Хурлын гишүүдэд өөрийнхөө чиглэлээр удаа дараа асуудал тавьсан юм байна лээ. Үүнтэй холбогдуулаад надад байгаа мэдээлэл бол Хууль зүйн байнгын хороон дарга хүлээж авсан байгаа, Төсвийн байнгын хороон дарга О.Чулуунбат хүлээж авсан, манайх  хүлээж авсан, Хууль зүй, дотоод хэргийн яаман дээр Г.Баясгалан гэж Төрийн нарийн бичгийн даргаар ахлуулсан ажлын хэсэг жил хэртэй ажиллаж байгаа юм байна лээ.  Энэ хүмүүсийн бид нарт тавьсан асуудлыг би Байнгын хорооныхоо ажлын алба, холбогдох улсуудтай хүлээж авч уулзахад таны үгэндээ хэлж байгаа тэр үл хөдлөх хөрөнгө үнэгүйдүүлсэн, хоёр байгууллагын хооронд тэр тооцоо хийж, хурааж авсан хөрөнгийг хүлээлгэхдээ үнийг нь бууруулсан, дундаас нь тодорхой зүйлүүд алдагдсан тийм зүйлүүд байгаа юм байна лээ. Тийм учраас яасан гэхээр энэ асуудлыг манайх Эдийн засгийн байнгын хороо анхааралдаа аваад энэ асуудлыг эрхэлж жил хэртэй ажилласан улсууд нь албан тоотоор чиглэл өгсөн. Энэ хохирогчдын асуудлыг шийд, ийм асуудал явц дунд гарчээ. Үл хөдлөх хөрөнгийг үнэгүйдүүлсэн, 40 тэрбум төгрөг Шүүхийн шийдвэр гүйцэтгэх ерөнхий газар очихдоо 27 болж 10 хэдэн тэрбум төгрөгийн зөрүү энэ тэр гарсан юм байна лээ. Энийг магадлаж үзэх зайлшгүй шаардлага байна.  Зах зээлийнхээ үнэ ханшаар бууралт гарав уу? эсхүл дунд нь янз бүрийн юм гарав уу гэдгийг магадлах нь зүйтэй гэсэн талаар Хууль зүйн байнгын хороо, Хууль зүй, дотоод хэргийн яаманд асуудлыг нь тавьсан. 

Хоёрдугаарт дахиад хэлье өнөөдөр бас 3 нэр бүхий гишүүн, би бас нөхцөл байдалтай нь холбогдуулаад хуулийн төсөл өргөн барьж байгаа, өнөөдөр үдээс хойш Их Хурлын даргад өргөн барина. Энэ хуулийн бүрэн эрхийн хугацаанд болбол энэ асуудлыг хэлэлцээд нэг талд нь багтааж өгөхтэй та нөхдүүдтэй санал нэг байна, нэлээд олон хүн байгаа юм байна лээ. Энэ хоршоодын 8000 гаруй хохирогчид байгаа юм байна лээ. Тийм учраас энэ асуудлыг Улсын Их Хурал бол анхаарах нь зүйтэй гэдэгтэй би санал нэг байна.

Энэ боловсруулах үйлдвэрийг хэрхэн хөгжүүлэх гэж байна вэ гэж. Жишээлбэл ирэх жил Ухаа-Худагийн нүүрс баяжуулах ордыг ашиглалтад оруулж 2013 оноос эхлээд 15 сая тонн нүүрсийг боловсруулж экспортлоно гэж энэ үндсэн чиглэлд дурдсан байгаа. Захын жишээ нь л энэ, тэгээд хөдөө аж ахуйн гаралтай бүтээгдэхүүнийг боловсруулах энэ чиглэлээр гишүүдийн санаа зовниж байгаа асуудлыг бол энэ үндсэн чиглэлд тусгасан. Хамгийн анхных нь бол манай экспортын чиглэлийн гол бүтээгдэхүүн болоод байгаа нүүрсийг угааж, боловсруулах, коксжуулах энэ чиглэл дээр нэлээн ахиц өөрчлөлт гарна гэж төлөвлөж байгааг зөвхөн Ухаа-Худагаар би жишээ хэллээ. Бусад нүүрсний уурхайнууд дээр Шарын гол, Багануур, Адуун чулууны нүүрсний уурхайн чиглэлээр коксжуулахгүй ч гэсэн бас дахин боловсруулалт хийх , угаах ийм чиглэл үү ахиц өөрчлөлт гаргая гэсэн ийм томъёоллуудыг энэ баримт бичигт тусгасан байгаа. Монгол Улсын хилээр гадагшаа гарч ашигт малтмалын ордуудын олдвор нүүрснээс эхлүүлээд төмөр, цайр энэ зүйлүүд олон зах зээлийн үнэд хүрч байна уу, үгүй юу. Жишээлбэл та 56 мянга, 160 мянга ийм 2 тоо хэллээ. Тэгэхээр энэ бол удаа дараа Улсын Их Хурал дээр энэ асуудал яригдаж байгаа юм. Тийм учраас магадгүй дараагийн Улсын Их Хурал хяналтын систем ялангуяа манай олон тулгуурт эдийн засаг бий болж байгаа, уул уурхайн салбар эдийн засгийн эргэлтэд орж байгаатай холбоотой эндээс тавих хяналтыг сайжруулмаар юм байна лээ. Зүгээр энэ бодитой юу үгүй гэдгийг яг ажлын хэсэг гаргаад дүнг гаргачихсан юм алга. Ийм тоог бол нэг бус удаа гишүүд ярьж байхыг сонссон. Хоёрдугаарт нь хилээр гарч байгаа бүтээгдэхүүн дээр хяналт тавьж чадаж байна уу гэж байна. Энийг бол Сангийн яам хариулах ёстой байх. Яагаад гэвэл Гаалийн ерөнхий газар Сангийн яамны сайдын хариуцах асуудлын хүрээнд байдаг. Тийм учраас ийм тоо байвал Х.Хаянхярваа сайдыг хариулж өгөөч гэж хүсч байна, баярлалаа.

Г.Батхүү: - За Сангийн яам, сайд хариулна.

Х.Хаянхярваа: - С.Эрдэнэ гишүүний асуултад хариулъя. Хадгаламж зээлийн хоршоотой холбогдсон асуудлаар 2013 оны төсвийн төсөөлөлд ямар нэгэн байдлаар юм туссан уу гэсэн утгатай асуулт асуулаа гэж би  ойлгосон. Тэгэхээр төсвийн  хүрээний мэдэгдэлд төсвийн төсөөллийн хувьд бол бид нар яг ингэж деталчлан ийм юмыг суулгана гэж ингэж бол тооцдоггүй. Өөрөөр хэлэхийн бол эд нар Төсвийн тогтвортой байдлын хуульд заасан үндсэн 9 макро эдийн засгийн үзүүлэлтүүд байгаа. Энэ макро эдийн засгийнхаа үзүүлэлтүүдээ тооцож ерөнхий дээд хязгааруудыг нь тогтоосон ийм тоон үзүүлэлт дотор багтаж байгаа. За хадгаламж зээлийн хоршоотой холбогдсон асуудлыг хэрвээ одоо ярина гэвэл 2013 оны төсвийг хэлэлцэх үед бол энэ яригдах ёстой асуудал болох байхаа гэж ингэж бодож байна. Хоёр дахь нь бол ер нь хил гаалиар гарч юмандаа хяналтаа тавьж чадаж байгаа юу гэж. Яг өнөөдрийн хувьд бол Монгол Улсын хил гаалиар байгаа бүх зүйлд бол Гаалийн байгууллага бол бүрэн хяналтаа тавьж чадаж байгаа гэж үзэж байгаа. Ер нь гаалийн байгууллагын техник, тоног төхөөрөмжийг сайжруулах../минут дуусав/

Г.Батхүү: - За хяналт тавьж байгаа л гэж байна. Хөрөнгө оруулалтын асуудал нэмж өгөх хэрэгтэй гэж байна. Хариулахдаа Х.Хаянхярваа гишүүн, дээр үед нэг тийм хүн байсан. Тэр тэгж асууж байна, би ингэж ойлгож байна, одоо би ингэсхийгээд хариулъя гээд тэгэхгүй шууд хариулмаар байна. Нэг минут. 

Х.Хаянхярваа: - Хяналтаа бол тавьж чадаж байгаа гэж. Тэгээд ер нь бол хил гаалиар гарч байгаа бараа, ашигт малтмалтай холбоотой компаниудын бүх үзүүлэлтийг гаргаж байгаа бүтээгдэхүүн, төлж байгаа татвараар нь бол ил тод, нээлттэй вэб сайт дээр тавьж байгаа. Тэрийг сайтаар орж үзэж болно. Нүүрс, төмрийн хүдэр, цайрын баяжмал, газрын тос, зэс, алтны үнийг бид нар төсвийн хүрээний төсөөлөл дээр 2013 онд дунджаар ийм түвшнээр авна гээд та нарт тарааж өгсөн материал дээр байж байгаа. Тэндээс бол танилцаж болно. 

Г.Батхүү: - За баярлалаа Х.Хаянхярваа гишүүнд. Нямжавын Батбаяр алга байна. Асуух асуулттай гишүүд дууслаа. Одоо Байнгын хороо төслийг анхны хэлэлцүүлгээр нь батлах горимын санал гаргасан байгаа. Энэ горимыг дэмжье гэдэг санал хураалтыг явуулъя. За гишүүд саналаа өгөөрэй. 

Санал хураалтад 41 гишүүн оролцож,  25 дэмжиж, 61,0 хувийн саналаар   санал дэмжигдлээ. Энэ горимын саналыг нэгэнт анхны хэлэлцүүлгээр баталъя гэдэг санал дэмжигдэж байгаа учраас тогтоолын төслийг батлах санал хураалт явуулъя.

40 гишүүн санал хураалтад оролцож, 26 гишүүн дэмжиж, 65,0 хувийн саналаар тогтоол батлагдлаа. 

Дараагийн асуудалдаа оръё.

Арван дөрөв. Монгол Улсын 2013 оны төсвийн хүрээний мэдэгдэл, 2014-2015 оны төсвийн төсөөллийн тухай хуулийн төсөл (анхны хэлэлцүүлэг) 

Төсвийн байнгын хорооны санал, дүгнэлтийг Улсын Их Хурлын гишүүн О.Чулуунбат танилцуулна. О.Чулуунбат гишүүнийг индэрт урьж байна.

О.Чулуунбат: - Улсын Их Хурлын дарга, эрхэм гишүүд ээ,

Монгол Улсын Засгийн газраас өргөн мэдүүлсэн Монгол Улсын 2013 оны төсвийн хүрээний мэдэгдэл, 2014-2015 оны төсвийн төсөөллийн тухай хуулийн төслийг Улсын Их Хурлын чуулганы 2012 оны 5 дугаар сарын 17-ны өдрийн нэгдсэн хуралдаанаар хэлэлцээд, хэлэлцэх нь зүйтэй гэж үзэн анхны хэлэлцүүлэгт бэлтгүүлэхээр Төсвийн байнгын хороонд шилжүүлсэн.

Төсвийн анхны хэлэлцүүлгийг Төсвийн байнгын хороо 2012 оны 5 дугаар 18-ны өдрийн өнөөдөр хуралдаанаараа хийлээ. 

Төслийн  анхны хэлэлцүүлгийг Байнгын хорооны хуралдаанаар хийх үед Улсын Их Хурлын гишүүн Н.Батбаяр, Д.Ганхуяг, нар Төсвийн хүрээний мэдэгдэл дэх 2013 оны дотоодын нийт бүтээгдэхүүний бодит өсөлтийн хэмжээ 19 хувь гэдгийг 15 хувь болгох, төсвийн алдагдал 2 хувь гэдгийг “0” болгох санал гаргасныг хуралдаанд оролцсон гишүүдийн олонхи нь дэмжээгүй юм. Энэ асуудлаар Улсын Их Хурлын гишүүн Н.Батбаяр, Д.Ганхуяг нар цөөнх болсон.

Төслийн талаар тус Байнгын хорооноос гаргасан зарчмын зөрүүтэй саналын томъёоллыг Та бүхэнд тараасан болно.

Монгол Улсын Засгийн газраас өргөн мэдүүлсэн Монгол Улсын 2013 оны төсвийн хүрээний мэдэгдэл, 2014-2015 оны төсвийн төсөөллийн тухай хуулийн төслийн анхны хэлэлцүүлэг хийсэн талаар тус Байнгын хорооноос гаргасан санал, дүгнэлтийг хэлэлцэн шийдвэрлэж өгнө үү.

Анхаарал тавьсанд баярлалаа.

Г.Батхүү: - За О.Чулуунбат гишүүнд баярлалаа. Байнгын хорооны санал, дүгнэлттэй холбогдуулж асуух асуулттай гишүүд байна уу? алга байна. За зарчмын зөрүүтэй саналуудаар санал хураалт явуулъя. Нэгдсэн төсвийн хүрээний мэдэгдэл, 2014-2015 оны төсвийн төсөөллийн тухай хуулийн төслийн анхны хэлэлцүүлэгт Төсвийн байнгын хорооноос гаргасан зарчмын зөрүүтэй саналын томъёоллыг танилцуулъя. Үг байхгүй горимоороо, санал дээрээ хэлнэ шүү дээ. 

Нэг. Төсвийн байнгын хороо дэмжээгүй гишүүний санал
Хуулийн төслийн 1 дүгээр зүйлийн хүснэгтийн 1 дэх үзүүлэлтэд байгаа “эдийн засгийн өсөлт” 2013 онд 19% гэснийг 15% гэж өөрчлөх
Төсвийн байнгын хороо дэмжээгүй, 

Санал гаргасан:  Улсын Их Хурлын гишүүн Н.Батбаяр, Д.Ганхуяг гишүүд цөөнх болсон байгаа энэ асуудлаар.

За Д.Ганхуяг гишүүнд үг өгье.

Д.Ганхуяг: - Энэ төсвийн хүрээний мэдэгдэл орж ирсэн юм. Тэгээд Сангийн сайд ч өөрөө мэдэж байгаа, бид нарын яриад байгаа зүйлүүд байгаа юм. Хамгийн гол нь эдийн засаг 19 хувиар өснө гээд 2013 онд, тэгсэн мөртлөө нэгдсэн төсвийн хөрөнгийн зардлын хэмжээ 2012 онтойгоо харьцуулахад 39,3 хувь, нийгэм халамжийн зардлын хэмжээ 2012 онтойгоо харьцуулахад 28 хувиар нэмэгдэж байгаа юмаа нөхдүүд ээ. Тэгээд энэ дээр ямар асуудал үүсээд байна вэ гэхээр ерөөсөө төсвийн зарлага, төсвөөр дамжигдаж байгаа мөнгөний нийлүүлэлт нэмэгдээд энэнээсээ болоод бодлогын хүү нэмэгддэг. Хувийн хэвшилд, иргэддээ зээлийн хүүгийн дарамт нэмэгддэг нэг ийм асуудал байна. 

Хоёрт нь Монгол Улсын төрийн зээлийн хэмжээ, өрийн хэмжээ, Төсвийн тогтвортой байдлын тухай хуульд заасан хэмжээгээр байгаа боловч 2015 оноос яг нэрийн дансны тэтгэврийн үлдэгдэл, Монгол Улс иргэдийнхээ өмнө хариуцах нь 1,5 их наяд төгрөг байгаа байхгүй юу. Тэгээд энэ ерөөсөө төсвийн өр, зээл юунд ч суугаагүй. Тэгээд төсвийнхөө зарлагыг тэлээд байдаг. Ер нь тэтгэврээ тавьж чадахгүй, тэтгэврийн даатгалын сан байхгүй болоод дампуурсан орон зөндөө байгаа шүү дээ. Тийм учраас энийгээ тооцооч, ядахгүй зарлагаа тэлэхгүй , зарлагаа жилд 40 хувиар тэлээд явна гэдэг чинь маш аюултай болж байгаа байхгүй 2012 онтойгоо харьцуулахад. Тэгээд ядахдаа 300, 400 тэрбум төгрөг энд нөөцөлж үлдээх шаардлагатай байгаа юм, нэг ийм асуудал байгаа юм. Эдийн засгийн өсөлтийн тухайд бол бид мэдэж байгаа тоо хэмжээний өсөлтөөс илүү юмны үнийн өсөлт нь, махны үнийн өсөлт нь, цементийн үнийн өсөлт нь, махны үнийн өсөлт бол энэ жил жишээлбэл эхний 4 сар 3 дахин өслөө шүү дээ. Цемент өнгөрсөн 2011, 2012 оныг тооцохын бол бараг 50 хувиар өсч байна шүү дээ. Бид нар тэгээд хөөсөн эдийн засагтай, зарлагаа тэлээд явдаг төр данхаагаад байдаг. Тэр дотоодын нийт бүтээгдэхүүнтэй харьцуулж байгаа зарлагын хэмжээ нь эдийн засгийн өсөлтөөсөө 2 дахин илүү өсч байгаа байхгүй юу. Энэ бол аюултай болчихоод байна. Тийм учраас дараа сонгууль болдогоороо болдог юм байгаа биз. Зарлагаа танахгүй бол болохгүй нь, тийм учраас төсвийг алдагдалгүй баталъя. Энэ хөөсөн өсөлтөө хөөсрөөд хэрэггүй. Ядахдаа 4 хувь хасаад баталчихъя. Нэг ийм л асуудал юм байгаа юм. Үнэхээр данхаасан төр болчихлоо шүү дээ, энэ 4 жилийн хугацаанд чинь төсвөөс цалин авдаг албан хаагчдын хэмжээ 50 мянгаар нэмэгдсэн байгаа шүү дээ нөхдүүд минь! Тэр чинь тэр чигээрээ ахиад дээрээс нь 40 хувиар зарлага нэмэгдээд явах нь байна шүү дээ. Энэ бол ямар нэгэн улс төр биш, ерөөсөө бодит байдал нь ийм байна. Сонгуулийн дараа шинэ Засгийн газар байгуулагдаад үйл ажиллагаагаа явуулна. Энэ нэг бүх зардлаа тэлээд явчихна шүү дээ. Боловсруулах үйлдвэр ганц ч байхгүй, одоо жишээлбэл ганц Тавантолгой дээр коксны үйлдвэртэй байвал өнөөдөр гаргаж байгаа нүүрсээ 3 дахин илүү үнээр гаргана шүү дээ бид.  Нефть боловсруулах үйлдвэрээ 34 хувь нь төрийн оролцоотой байгуулна гэсэн тэрний мөнгө нь хаана байна. Улаанбаатар хотын иргэдийн  60, 70 хувь нь гэр хороололд байна, тэрний дэд бүтцийг шийдэх мөнгө нь хаана байна? гээд урсгал зардал тэлээд байх чинь үнэхээр хэцүү юм. Тийм учраас энийг ойлгож Х.Хаянхярваа сайдын хувьд бол Төсвийн байнгын хорооны дарга байсан бид нар дандаа л ярьдаг байсан шүү дээ. Тийм учраас урсгал зардлыг ../минут дуусав./

Г.Батхүү: - За Д.Ганхуяг гишүүнд баярлалаа. Ажлын хэсгийн бүрэлдэхүүнд Сангийн сайд, Сангийн яамны Хууль эрх зүйн газрын дарга Б.Ганбат, мөн яамны Төсвийн хөрөнгө оруулалтын хэлтсийн дарга М.Батгэрэл нар оролцож байна. Ингээд Байнгын хорооны дэмжээгүй саналыг дэмжье гэдэг томъёоллоор санал хураалт явуулъя. 

40 гишүүн санал хураалтад оролцож, 23 гишүүн дэмжиж, 57,5 хувиар Байнгын  хорооны санал дэмжигдлээ. 

За хоёр дахь зарчмын зөрүүтэй санал. 

Хуулийн төслийн 1 дүгээр зүйлийн хүснэгтийн 6-д: Нэгдсэн төсвийн тэнцвэржүүлсэн тэнцлийн дотоодын нийт бүтээгдэхүүнд эзлэх хувь -2,0% гэснийг 0% гэж өөрчлөх саналыг Улсын Их Хурлын гишүүн Н.Батбаяр, Д.Ганхуяг нар гаргасан байгаа. Энэ асуудлаар цөөнх болсон байгаа. Цөөнх үгээ хэлэх үү? за тэгвэл Төсвийн байнгын хорооны дэмжээгүй саналыг дэмжье гэдэг томъёоллоор санал хураалт явуулъя.

40 гишүүн санал хураалтад оролцож, 22 гишүүн зөвшөөрч, 55,0 хувийн саналаар Байнгын  хорооны санал дэмжигдлээ.

За ингээд зарчмын зөрүүтэй саналуудаар санал хураалт явж дууслаа. Монгол Улсын 2013 оны төсвийн хүрээний мэдэгдэл, 2014-2015 оны төсвийн төсөөллийн тухай хуулийн төслийг  эцсийн хэлэлцүүлэгт бэлтгүүлэхээр Төсвийн байнгын хороонд шилжүүлье.

 Дараагийн асуудалдаа оръё.

Арван тав. Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуульд нэмэлт, өөрчлөлт оруулах тухай хуулийн төсөл (анхны хэлэлцүүлэг)
Төслийн анхны хэлэлцүүлгийг явуулъя. Төрийн байгуулалтын байнгын хорооны дүгнэлтийг Улсын Их Хурлын гишүүн Ж.Батсуурь танилцуулна. Ж.Батсуурь гишүүнийг урьж байна.

Ж.Батсуурь: - Улсын Их Хурлын дэд дарга, эрхэм гишүүд ээ,

Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуульд нэмэлт, өөрчлөлт оруулах тухай хуулийн төслийн хэлэлцэх эсэх асуудлыг Улсын Их Хурлын чуулганы 2012 оны 05 дугаар сарын 11-ний өдрийн нэгдсэн хуралдаанаар хэлэлцэж, анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлсэн билээ.

Байнгын хороо 2012 оны 05 дугаар сарын 15-ны өдрийн хуралдаанаараа төслийн анхны хэлэлцүүлгийг хийж, дараахь санал, дүгнэлтийг Улсын Их Хурлын  чуулганы нэгдсэн хуралдаанд танилцуулж байна.

Байнгын хорооны хуралдаанд оролцсон Улсын Их Хурлын гишүүд санал гаргаагүй болно.

Дээрх хуулийн төслийн анхны хэлэлцүүлэг хийхийг Байнгын хорооны хуралдаанд оролцсон Улсын Их Хурлын гишүүдийн олонхи дэмжлээ.

Төслийн талаар зарчмын зөрүүтэй санал гараагүй бөгөөд төслийг анхны хэлэлцүүлгээр нь батлуулах горимын саналыг Байнгын хорооны хуралдаанд оролцсон Улсын Их Хурлын гишүүдийн олонхи дэмжсэн болно.

Улсын Их Хурлын эрхэм гишүүд ээ,

          Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуульд нэмэлт, өөрчлөлт оруулах тухай хуулийн төслийг анхны хэлэлцүүлэгт бэлтгэсэн тус Байнгын хорооны санал, дүгнэлтийг хэлэлцэн, төслийг баталж өгөхийг Та бүхнээс  хүсье.

          Анхаарал тавьсанд баярлалаа.

          Г.Батхүү: - За Ж.Батсуурь гишүүнд баярлалаа. Байнгын хорооны санал, дүгнэлттэй холбогдуулж асуух асуулттай гишүүд байна уу? гишүүдэд асуулт алга байна. Байнгын хорооны төслийг анхны хэлэлцүүлэгт батлуулахаар горимын санал гаргасан байгаа. Энэ анхны хэлэлцүүлгээр баталъя гэдэг горимын саналыг дэмжье гэсэн санал хураалт явуулъя. 

          41 гишүүн санал хураалтад оролцож, 27 гишүүн зөвшөөрч, 65,9 хувиар горимын санал дэмжигдэж байна. За иймд хуулийн төслийг баталъя гэсэн санал хураалтыг явуулъя.

43 гишүүн санал хураалтад оролцож, 31 гишүүн зөвшөөрч, 72,1 хувиар батлагдлаа.

Дараагийн хэлэлцэх асуудал.

Арван зургаа. Авлигын эсрэг хуульд нэмэлт, өөрчлөлт оруулах тухай, Эрүүгийн байцаан шийтгэх хуульд нэмэлт оруулах тухай хуулийн төслүүд (анхны хэлэлцүүлэг)
Хууль зүйн байнгын хорооны санал, дүгнэлтийг Улсын Их Хурлын гишүүн Л.Болд танилцуулна. Л.Болд гишүүнийг индэрт урьж байна. 

Л.Болд: - Улсын Их Хурлын дэд дарга, эрхэм гишүүд ээ, 

Улсын Их Хурлын чуулганы 2012 оны 05 дугаар сарын 11-ний өдрийн нэгдсэн хуралдаанаар Авлигын эсрэг хуульд нэмэлт, өөрчлөлт оруулах тухай, Эрүүгийн байцаан шийтгэх хуульд нэмэлт оруулах тухай хуулийн төслүүдийг хэлэлцэхээр шийдвэрлэж, анхны хэлэлцүүлэгт нь бэлтгүүлэхээр Хууль зүйн байнгын хороонд шилжүүлсэн билээ.

Хууль зүйн байнгын хороо 2012 оны 05 дугаар сарын 16-ны өдрийн хуралдаанаараа дээрх хуулийн төслүүдийн анхны хэлэлцүүлгийг хийж, Монгол Улсын Их Хурлын чуулганы хуралдааны дэгийн тухай хуулийн 16 дугаар зүйлийн 16.3 дахь хэсэгт заасны дагуу дээрх хуулийн төслийн талаар зарчмын зөрүүтэй санал гараагүй тул Авлигын эсрэг хуульд нэмэлт, өөрчлөлт оруулах тухай, Эрүүгийн байцаан шийтгэх хуульд нэмэлт оруулах тухай хуулийн төслүүдийг  хуралдаанд оролцсон гишүүд санал нэгтэйгээр анхны хэлэлцүүлгээр батлуулах нь зүйтэй гэж үзсэн.

Улсын Их Хурлын эрхэм гишүүд ээ,

Авлигын эсрэг хуульд нэмэлт, өөрчлөлт оруулах тухай, Эрүүгийн байцаан шийтгэх хуульд нэмэлт оруулах тухай хуулийн төслүүдийг  анхны хэлэлцүүлэгт бэлтгэсэн талаарх Хууль зүйн байнгын хорооны санал дүгнэлтийг хэлэлцэн баталж өгөхийг Та бүхнээс  хүсье.

Анхаарал тавьсанд баярлалаа.

          Г.Батхүү: - За Л.Болд гишүүнд баярлалаа. 

          Улсын Их Хурлын чуулганы  үйл ажиллагаатай “Билгүүн номч” дунд сургуулийн төгсөх ангийн сурагчид танилцаж байна. Та бүхний сурлага хөдөлмөрт өндөр амжилт хүсье. /алга ташив/

Байнгын хорооны санал, дүгнэлттэй холбогдуулж асуух асуулттай гишүүд байна уу? алга байна. Байнгын хорооны төслийг анхны хэлэлцүүлгээр батлуулах горимын санал гаргасан байгаа. Энэ горимын саналыг дэмжье гэдэг санал хураалт явуулъя.

43 гишүүн санал хураалтад оролцож, 32 гишүүн зөвшөөрч, 74,4 хувиар горимын санал дэмжигдэж байна. Иймд уг хуулийн төслийг батлах санал хураалт явуулъя.

43 гишүүн санал хураалтад оролцож, 34 гишүүн зөвшөөрч, 79,1 хувийн саналаар санал дэмжигдэж байна.

Одоо дотор нь салгаад тус тусад нь санал хураах ёстой юу? 

· Авлигын эсрэг хуульд нэмэлт, өөрчлөлт оруулах тухай хуулийн төслийг баталъя гэсэн санал хураалт явах ёстой. Санал хураалт явуулъя.

43 гишүүн санал хураалтад оролцож, 31 гишүүн зөвшөөрч, 72,1 хувиар батлагдлаа.

· Эрүүгийн байцаан  шийтгэх хуульд нэмэлт оруулах тухай хуулийн төслийг баталъя гэсэн санал хураалт явуулъя. 

43 гишүүн санал хураалтад оролцож, 25 гишүүн зөвшөөрч, 58,1 хувийн саналаар санал дэмжигдэж байна. 

Дараагийн хэлэлцэх асуудалдаа оръё.

Арван долоо. Монгол Улсын иргэнд газар өмчлүүлэх тухай хуульд өөрчлөлт оруулах тухай, Монгол Улсын иргэнд газар өмчлүүлэх тухай хуулийг дагаж мөрдөх журмын тухай хуульд өөрчлөлт оруулах тухай хуулийн төслүүд (анхны хэлэлцүүлэг)


Байгаль орчин, хүнс, хөдөө аж ахуйн байнгын хорооны санал, дүгнэлтийн Улсын Их Хурлын гишүүн Ц.Цэнгэл танилцуулна, урьж байна.


Ц.Цэнгэл: - Улсын Их  Хурлын дэд дарга, эрхэм гишүүд ээ,


Улсын Их Хурлын гишүүн Д.Ганхуяг, Н.Батбаяр, Г.Баярсайхан нарын гишүүдээс өргөн мэдүүлсэн Монгол Улсын иргэнд газар өмчлүүлэх тухай хуульд өөрчлөлт оруулах тухай, Монгол Улсын иргэнд газар өмчлүүлэх тухай хуулийг дагаж мөрдөх журмын тухай хуульд өөрчлөлт оруулах тухай хуулийн төслүүдийн хэлэлцэх эсэх тухай асуудлыг 2012 оны 5 дугаар сарын 11-ны өдрийн Улсын Их Хурлын чуулганы нэгдсэн хуралдаанаар хийж анхны хэлэлцүүлэгт бэлтгүүлэхээр Байгаль орчин, хүнс, хөдөө, аж ахуйн байнгын хороонд шилжүүлсэн билээ.


Дээрх хуулийн төслүүдийн анхны хэлэлцүүлгийг Байгаль орчин, хүнс, хөдөө аж ахуйн байнгын хорооны 2012 оны 5 дугаар сарын 16-ны өдрийн хуралдаанаар хэлэлцээд дараах санал, дүгнэлт гаргасныг Та бүхэнд танилцуулж байна. 


Хуулийн төслүүдийг хэлэлцэх явцад Улсын Их Хурлын гишүүн Л.Гансүх хуулийн төслүүдийг анхны  хэлэлцүүлгээр нь баталъя гэсэн горимын санал гаргасныг Байгаль орчин, хүнс хөдөө аж ахуйн байнгын хорооны хуралдаанд оролцсон гишүүд санал нэгтэй дэмжсэн болно.


Улсын Их Хурлын эрхэм гишүүд ээ,


Монгол Улсын иргэнд газар өмчлүүлэх тухай хуульд өөрчлөлт оруулах тухай, Монгол Улсын иргэнд газар өмчлүүлэх тухай хуулийг дагаж мөрдөх журмын тухай хуульд өөрчлөлт оруулах тухай хуулийн төслүүдийн анхны хэлэлцүүлгийг хийж, хуулийн төслүүдийг баталж өгөхийг хүсье.


Анхаарал тавьсанд баярлалаа.


Г.Батхүү: - За Ц.Цэнгэл гишүүнд баярлалаа. Байнгын хорооны санал, дүгнэлттэй холбогдож асуух асуулттай гишүүд байна уу? алга байна. Байнгын хорооны төслийг анхны хэлэлцүүлгээр нь батлуулах горимын санал гаргасан байна. Энэ горимын саналыг дэмжье гэсэн санал хураалт явуулъя.

44 гишүүн санал хураалтад оролцож, 34 гишүүн зөвшөөрч, 77,3 хувийн саналаар санал дэмжигдлээ. Иймд хуулийн төслийг батлах санал хураалтыг явуулъя.

43 гишүүн санал хураалтад оролцож, 26 гишүүн зөвшөөрч, 60,5 хувиар хуулийн төслийг баталъя гэсэн санал дэмжигдэж байна. 

Монгол Улсын иргэнд газар өмчлүүлэх тухай хуульд өөрчлөлт оруулах тухай хуулийн төслийг баталъя гэсэн санал хураалт явуулъя. 

43 гишүүн санал хураалтад оролцож, 34 гишүүн зөвшөөрч, 79,1 хувиар санал дэмжигдлээ. 

Монгол Улсын иргэнд газар өмчлүүлэх тухай хуулийг дагаж мөрдөх журмын тухай хуульд өөрчлөлт оруулах тухай хуулийн төслийг баталъя гэсэн санал  хураалт явуулъя.

43 гишүүн санал хураалтад оролцож, 35 гишүүн зөвшөөрч, 81,4 хувиар санал дэмжигдлээ. 

Дараагийн асуудлаар илтгэгч нь алга байна. Дараагийн  асуудлыг нь ярья.
Арван найм. “Зарим  тусгай хамгаалалттай газрын хилийн заагт өөрчлөлт оруулах тухай” Улсын Их Хурлын тогтоолын төсөл 

                                   (анхны хэлэлцүүлэг)
 Байгаль орчин, хүнс, хөдөө аж ахуйн байнгын хорооны санал, дүгнэлтийг Улсын Их Хурлын гишүүн Г.Баярсайхан танилцуулна. Х.Бадамсүрэн байхгүй байна шүү дээ.

Г.Баярсайхан: - Улсын Их Хурлын дарга, эрхэм гишүүд ээ,

Улсын Их Хурлын гишүүн Д.Ганхуяг, З.Алтай, Ц.Батбаяр, Ч.Сайханбилэг нараас өргөн мэдүүлсэн “Зарим  тусгай хамгаалалттай газрын хилийн заагт өөрчлөлт оруулах тухай” Улсын Их Хурлын тогтоолын төслийн хэлэлцэх эсэх тухай асуудлыг 2012 оны 05 дугаар сарын 11-ны өдрийн Улсын Их Хурлын чуулганы нэгдсэн хуралдаанаар хийж, анхны хэлэлцүүлэгт бэлтгүүлэхээр Байгаль орчин, хүнс, хөдөө аж ахуйн байнгын хороонд шилжүүлсэн билээ. 

Төслийг Байнгын хорооны хуралдаанаар хэлэлцүүлэх үеэр Улсын Их Хурлын гишүүн Ц.Цэнгэл тогтоолын төслийг анхны хэлэлцүүлгээр нь баталъя гэсэн горимын санал гаргасныг хуралдаанд оролцсон гишүүд санал нэгтэй дэмжсэн болно.

Улсын Их Хурлын эрхэм гишүүд ээ,

“Зарим  тусгай хамгаалалттай газрын хилийн заагт өөрчлөлт оруулах тухай” Улсын Их Хурлын тогтоолын төслийн анхны хэлэлцүүлэг хийсэн талаарх Байгаль орчин, хүнс, хөдөө аж ахуйн байнгын хорооноос гаргасан санал, дүгнэлтийг хэлэлцэн, тогтоолын төслийг баталж өгөхийг хүсье. 

Анхаарал тавьсанд баярлалаа.

          Г.Батхүү: - За Г.Баярсайхан гишүүнд баярлалаа. Байнгын хорооны санал, дүгнэлттэй холбогдож асуух асуулттай гишүүд байна уу? алга байна. Байнгын хорооны төслийг анхны хэлэлцүүлгээр нь батлуулах горимын санал гаргасан байна. Энэ горимын саналыг дэмжье гэсэн санал хураалт явуулъя.

41 гишүүн санал хураалтад оролцож, 29 гишүүн зөвшөөрч, 70,7 хувийн саналаар санал дэмжигдлээ. Иймд хуулийн төслийг батлах санал хураалтыг явуулъя.

43 гишүүн санал хураалтад оролцож, 28 гишүүн зөвшөөрч, 65,1 хувиар санал дэмжигдлээ.

Дараагийн асуудлаа хэлэлцье.

Арван ес. “Монгол Улсын төрөөс баримтлах соёлын бодлогыг шинэчлэн батлах тухай” Улсын Их Хурлын тогтоолын төсөл
                                  (анхны хэлэлцүүлэг) 
Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг Д.Дондог гишүүн танилцуулна.

Д.Дондог: - Улсын Их Хурлын дэд дарга, эрхэм гишүүд ээ,

“Монгол Улсын төрөөс баримтлах соёлын бодлогыг шинэчлэн батлах тухай” Улсын Их Хурлын тогтоолын төслийн хэлэлцэх эсэх асуудлыг Улсын Их Хурлын чуулганы 2011 оны 11 дүгээр сарын 15-ны өдрийн нэгдсэн хуралдаанаар шийдвэрлэж, анхны хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүлсэн билээ. 

Тус Байнгын хорооны 2012 оны 4 дүгээр сарын 17-ны өдрийн хуралдаанаар төслийн анхны хэлэлцүүлгийг хийлээ. 

Байнгын хорооноос төслүүдийг анхны хэлэлцүүлэгт бэлтгэх Ажлын хэсгийг байгуулан ажиллуулж уг ажлын хэсгээс болон Улсын Их Хурлын гишүүдээс гаргасан зарчмын зөрүүтэй саналын томъёоллуудаар санал хураалаа.

Соёлын гадаад харилцаа, хамтын ажиллагааны тэлэлт, даяаршил, техник технологийн үсрэнгүй хөгжил, олборлох салбарт тулгуурласан нийгэм, эдийн засгийн шинэ нөхцөл байдал, хотжилт зэрэг олон хүчин зүйлс нь соёлын өвийг хадгалж хамгаалах, соёлын үйл ажиллагаа явуулахад бодлогын шинэчлэлт хийх  шаардлагыг бий болгосон байх бөгөөд Монголын үндэсний соёл илрэх, бусад үндэстний соёлд уусан замхрах, өв уламжлал, ёс заншил алдрах, оюун санаа ядууран доройтохоос бүх талаар сэрэмжлэх, Монголын соёлын өв  дурсгалыг НҮБ-ын төрөлжсөн байгууллага болох ЮНЕСКО-ийн Дэлхийн өвийн жагсаалтад бүртгүүлэх ажлыг зохион байгуулах, соёлын аялал жуулчлалыг хөгжүүлэх, утга зохиол, урлагийн бүтээл зохиогчийн эрхийг хүндэтгэн хамгаалах зэрэг зарчмын зөрүүтэй саналуудыг Байнгын хорооны хуралдаанд оролцсон гишүүдийн олонхи нь дэмжлээ.

Төслийн талаарх зарчмын зөрүүтэй саналын томъёоллыг Та бүхэнд тараасан болно. 

Улсын Их Хурлын дэд дарга, эрхэм гишүүд ээ, 

          “Монгол Улсын төрөөс баримтлах соёлын бодлогыг шинэчлэн батлах тухай” Улсын Их Хурлын тогтоолын төслийг анхны хэлэлцүүлэгт бэлтгэсэн тухай Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг хэлэлцэн, шийдвэрлэж өгөхийг хүсье. 

          Анхаарал тавьсанд баярлалаа.

          Г.Батхүү: - За Д.Дондог гишүүнд баярлалаа. Байнгын хорооны санал, дүгнэлттэй холбогдож асуух асуулттай гишүүд байна уу? за Д.Очирбат гишүүн асуултаа асууя.


Д.Очирбат: - Энэ соёлын бодлого бол бас нэлээн удаан байж байгаад орж ирж байгаа юм л даа. Энд орж ирсэн энэ соёлын бодлого дээр Байнгын хороон дээр хэлэлцэж байхад нэлээн олон асуудлууд гарч ирж байсан. Энэ өв соёлоо хамгаалах, ялангуяа Н.Жанцанноров гуай энд сууж байна. Гадны нэг дуртай хүн хүрч ирээд Монголд кино зураг аваад, Монголын сайн сайхан тэр эрт дээр үеэс өвөг дээдсээс уламжилж ирсэн түүхийн дурсгалтай сайхан газруудаар кино хийгээд гараад явчихдаг. Өв уламжлалыг монголчууд өөрсдөө тахин шүтэж явдаг энэ  газрууд, түүхийн дурсгалт газрууд дээр дураараа онгичиж, сэндийлдэг, уул уурхайтай холбогдуулаад энэ газар, усаа хөндөж байгаатай холбогдуулаад соёлын олон асуудлууд хөндөгдөж арилж байгаа талаар, устаж алга болж байгаа талаар, мөн түүхийн үнэт соёлын дурсгалт зүйлүүд гадагшаа хил дамжиж гарч байгаа, дамын наймаагаар гадагшаа явж, урсч алга болж байгаа тэр нь хилийн чанадад гарч өндөр үнээр худалдаалагдаж, зарагдаж байгаа тал дээр маш олон асуудлууд хөндөгдөж тавьдаг. 


Тэгээд энэ соёлын бодлого дээр энэ асуудлууд хэрхэн тусгагдаж, оруулж ирж байгаа юм бэ?  энэ асуудлыг зохицуулсан зохицуулалтыг соёлын бодлогодоо тусгаж өгч амжсан уу гэдгийг асууя.

          Г.Батхүү: - За Байнгын хороо хариулъя. Д.Дондог дарга хариулах уу?


Д.Дондог: - За Д.Очирбат гишүүний асуултад хариулъя. Байнгын хорооны хуралдаан дээр хэлэлцэх эсэхийг ярьж байхад анхны хэлэлцүүлэг хийж байхад аль алинд нь бол саяын Д.Очирбат гишүүний ярьсантай холбогдуулаад бусад олон асуудлууд хөндөгдөж яригдсан. Зарим асуудлууд бол орж ирсэн төсөлдөө суугаад орж ирсэн. Зарим нь бол зарчмын зөрүүтэй саналуудаар бид нар бас нэмж өөрчилсөн юмнууд байгаа. Ер нь бол гадагшаа гарч байгаа, урсч алга болж байгаа, худалдагдаж байгаа, гадны улс орж ирээд дүрс бичлэг хийгээд гарч байгаа энэ бүхнийг зохицуулсан заалт бодлогын чанартай асуудлууд энэ бодлогод сууж байгаа. Суугаад батлагдаж байгаа. Тийм учраас бололцоо тусгагдсан гэж  хэлэх байна. 

          Г.Батхүү: - За Байнгын хороо асуултад хариуллаа. Ингээд асуух асуулттай гишүүд дууслаа. Одоо зарчмын зөрүүтэй саналаар санал хураалт явуулна. Санал тус бүрээр санал хураалт явуулна. Овоо хэдэн санал байгаа даа. Гишүүд анхааралтай сонсоорой. 


“Монгол Улсын төрөөс баримтлах соёлын бодлогыг шинэчлэн батлах тухай” Улсын Их Хурлын тогтоолын төслийн талаарх Нийгмийн бодлого, боловсрол, соёл, шинжлэх ухааны байнгын хороо энийг дэмжсэн. Байнгын хороогоор дэмжигдсэн зарчмын зөрүүтэй саналуудын томъёолол. 

1. Төслийн 3.6-д “төр,” гэсний өмнө “соёлын чиглэлээр” гэж нэмэх


Улсын Их Хурлын гишүүн Х.Бадамсүрэн, З.Алтай, Д.Дондог, С.Ламбаа,    А.Тлейхан 


Байнгын хорооны дэмжсэн саналыг дэмжье гэдэг санал хураалт явуулъя. За гишүүд санал хураалтад анхаараарай. 


Санал хураалтад 42 гишүүн оролцож, 27 гишүүн дэмжиж, 64,3 хувийн саналаар санал дэмжигдлээ.

2. Төслийн “Соёлын чиглэлээр мэргэжлийн эвлэл, холбоо, нийгэмлэг, байгуулж үр өгөөжтэй  үйл ажиллагаа явуулахыг дэмжих;” гэсэн 3.9 дэх заалтыг хасах саналыг дээрх нэр бүхий гишүүд оруулсан байна. Байнгын хорооны дэмжсэн саналыг дэмжье гэдэг санал хураалт явуулъя. Санал хураалтыг дахиж явуулъя гэнэ. Санал хүчингүй болчихлоо гэж байна. Техникийн саатал гарч байх шиг байна.


 Санал хураалтад 39 гишүүн оролцож, 27 гишүүн дэмжиж, 69,2 хувийн саналаар санал дэмжигдлээ.

3. Төслийн 4.2.7-ийн “хөдөөгийн” гэснийг “орон нутгийн” гэж өөрчлөх саналыг дээрх нэр бүхий гишүүд гаргаж Байнгын хороо дэмжсэн саналыг дэмжье гэдэг томъёоллоор санал  хураалт явуулъя.


Санал хураалтад 40 гишүүн оролцож, 24 гишүүн дэмжиж, 60,0 хувийн саналаар санал дэмжигдлээ.

4. Төслийн 4.2.9-өөс “гоц авьяастай залуу” гэснийг хасах саналыг дээрх нэр бүхий  гишүүд оруулж Байнгын  хороо дэмжсэн байна. Байнгын хорооны саналыг дэмжье гэдэг санал хураалт явуулъя.


Санал хураалтад 40 гишүүн оролцож, 22 гишүүн дэмжиж, 55,0 хувийн саналаар санал дэмжигдлээ.

5. Төслийн 4.2.10-т “соёлын” гэсний дараа “урлагийн” гэж нэмэх саналын дээрх нэр бүхий гишүүд оруулж Байнгын хороо дэмжсэн байна. Байнгын хороо дэмжсэн саналыг дэмжье гэдэг томъёоллоор санал  хураалт явуулъя. 


Санал хураалтад 40 гишүүн оролцож, 24 гишүүн дэмжиж, 60,0 хувийн саналаар санал дэмжигдлээ.

6. Төслийн 4.3.6-ийн “цэцэрлэгийн наснаас нь” гэснийг хасах саналыг нэр бүхий гишүүд оруулж Байнгын  хороо дэмжсэн байна. Дэмжье гэдэг санал хураалт явуулъя.


Санал хураалтад 41 гишүүн оролцож, 24 гишүүн дэмжиж, 58,5 хувийн саналаар санал дэмжигдлээ.

7. Төслийн 4.3.13-аас ”Геологи, ашигт малтмалын” гэснийг “ашигт малтмалын болон газрын тосны” гэж өөрчилье гэсэн саналыг дээрх нэр бүхий гишүүд оруулж нэр бүхий гишүүд дэмжсэн байна. Байнгын хорооны саналыг дэмжье гэдэг санал хураалт явуулъя.


Санал хураалтад 41 гишүүн оролцож, 27 гишүүн дэмжиж, 65,9 хувийн саналаар санал дэмжигдлээ.

8. Төслийн 4.4.5-ын “хөгжүүлэхэд” гэсний өмнө “соёлын аялал жуулчлалыг” гэж нэмэх саналыг нэр бүхий гишүүд оруулж Байнгын хороо дэмжсэн саналыг дэмжье гэдэг томъёоллоор санал хураалт явуулъя. 


Санал хураалтад 41 гишүүн оролцож, 26 гишүүн дэмжиж, 63,4 хувийн саналаар санал дэмжигдлээ.

9. Төслийн 4.2.12-т “дээшлүүлж” гэсний өмнө “утга зохиол, урлагийн бүтээлийн зохиогчийн эрхийг хүндэтгэн хамгаалах” гэж нэмэх саналыг нэр бүхий гишүүд оруулж Байнгын хороо дэмжсэн саналыг дэмжье гэсэн санал хураалт явуулъя.


Санал хураалтад 41 гишүүн оролцож, 26 гишүүн дэмжиж, 63,4 хувийн саналаар санал дэмжигдлээ.


Одоо найруулгын шинжтэй саналаа сонсъё.

1.Тогтоолын төслийн гарчиг болон зүйл, заалтын “Монгол Улсын төрөөс баримтлах соёлын бодлого” гэснийг “Төрөөс соёлын талаар баримтлах бодлого”  гэж өөрчлөх 

2.Төслийн “Нийтлэг үндэслэл”-ийн 2 дахь хэсгээс “шавхагдашгүй” гэснийг хасах

3.Төслийн “Нийтлэг үндэслэл”-ийн мөн хэсгийн “чухал” гэснийг “суурь” гэж өөрчлөх
4.Төслийн “Нийтлэг үндэслэл”-ийн 3 дахь хэсгийн “дэвшлийн баталгаа” гэснийг “дэвшлийн нэгэн баталгаа болсон” гэж өөрчлөх
          5.Төслийн “Нийтлэг үндэслэл”-ийн мөн энэ хэсгийн “шинэчлэн” гэснийг хасах
6.Төслийн 2.2-ын “уламжлах” гэснийг хасах
          7.Төслийн 2.4-ийн “мөн” гэснийг хасах
          8.Төслийн 3.4-ийг “монголын үндэсний соёл илрэх, бусад үндэстний соёлд уусан замхрах, өв уламжлал, ёс заншил алдрах, оюун санаа ядууран доройтохоос бүх талаар сэрэмжлэх” гэж өөрчлөн найруулах
          9.Төслийн 3.10-ын “өмчийн олон хэлбэр, зах зээлийн шударга, чөлөөт өрсөлдөөнийг бий болгон” гэснийг “харилцан” гэж өөрчлөх
10. Төслийн 4.1.4-өөс “төвлөрсөн” гэснийг хасах

11. Төслийн 4.1.10-ын “урлаг,” гэснийг “урлагийн бүтээл,” гэж өөрчлөх 

          12. Төслийн 4.2.13-ын “татан” гэснийг “идэвхтэй” гэж өөрчлөх
          13. Төслийн 4.3.9-ийн “өв хууль бусаар гадаадад гарахаас” гэснийг “өвийг хууль бусаар гадаадад гарахаас” гэж найруулах

          14. Төслийн 4.3.11-ийг “Монголын соёлын өв, дурсгалыг НҮБ-ын төрөлжсөн байгууллага болох ЮНЕСКО-ийн Дэлхийн өвийн жагсаалтад бүртгүүлэх ажлыг зохион байгуулах” гэж өөрчлөх
          15. Төслийн 4.1.8, 4.4.5-ын “аж” гэснийг “бүтээлч” гэж тус тус өөрчлөх
16. Төслийн 5.1-ийг “Соёлын бодлогыг хэрэгжүүлэхтэй холбогдуулан соёл, урлагийн эрх зүйн орчныг боловсронгуй болгоно” гэж өөрчлөх
          17. Төслөөс “Дөрөв. Соёлын бодлогын бүрэлдэхүүн хэсэг” гэснийг хасах гэсэн саналуудыг дээрх нэр бүхий гишүүд гаргаж найруулгын шинжтэй саналаар оруулж байна. Зарчмын зөрүүтэй саналаар санал хурааж дууслаа. Найруулга дээрээ санал хураалт явуулъя.


Санал хураалтад 39 гишүүн оролцож, 28 гишүүн дэмжиж, 71,8 хувийн саналаар санал дэмжигдлээ. 


За ингээд зарчмын зөрүүтэй саналуудаар санал хураалгаж дууслаа.


“Монгол Улсын төрөөс баримтлах соёлын бодлогыг шинэчлэн батлах тухай” Улсын Их Хурлын тогтоолын төслийг эцсийн хэлэлцүүлэгт хэлэлцүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүлье. 


Монгол Улсын Архивын ерөнхий газрын Архив, албан хэрэг хөтлөлт хариуцсан ажилтнууд Улсын Их Хурлын үйл ажиллагаатай танилцаж байна. Та бүхний төрийн үйл хэрэгт чинь өндөр амжилтыг хүсье.

Дараагийн асуудалдаа оръё.

Хорь. “Зарим газар нутгийг улсын тусгай хамгаалалтад авах тухай” Улсын Их Хурлын тогтоолын төсөл (хэлэлцэх эсэх)

Тогтоолын төслийг хэлэлцье. Хууль санаачлагчийн илтгэлийг Г.Баярсайхан гишүүн танилцуулна.


Г.Баярсайхан: - Улсын Их  Хурлын дарга, эрхэм гишүүд ээ,


“Зарим газар нутгийг улсын тусгай хамгаалалтад авах тухай” Улсын Их Хурлын тогтоолын төслийг Монгол Улсын Их Хурлын гишүүн Г.Баярсайхан, Д.Зоригт, Д.Очирбат, Д.Ганхуяг нар өргөн барьж байна. Монгол Улсын Үндсэн хуулийн 6 дугаар зүйлийн 6.1-д Монгол Улсын газар нутаг, түүний хэвлий, ой, ус, ургамал, амьтан болон байгалийн бусад баялаг гагцхүү ард түмний мэдэлд, Төрийн хамгаалалтад байна. 


6 дугаар зүйлийн 6.2-т Монгол Улсын иргэдэд өмчлүүлснээс бусад газар, түүнчлэн газрын хэвлий түүний баялаг, ой, усны нөөц, ан амьтан төрийн өмч гэж тус тус заасан байдаг. Монгол Улсын Их Хурлын 1998 оны 29 дүгээр тогтоолоор батлагдсан “Тусгай хамгаалалттай газар нутгийн үндэсний хөтөлбөр”-ийн 3.4 дэх заалт Монгол Улсын Их Хурлын 2008 оны 35 дугаар тогтоолоор баталсан Монгол Улсын Засгийн газрын үйл ажиллагааны мөрийн хөтөлбөрийн 3.14, 3.18 дахь заалтуудад Монгол орны экологийн тэнцлийг хангах, биологийн олон янз байдлыг хамгаалах, байгалийн аялал жуулчлалыг хөгжүүлэхэд онцгой ач холбогдол бүхий улсын тусгай хамгаалалттай газар нутгийн сүлжээг өргөтгөх ажлыг эрчимжүүлж, нийт газар нутгийн 30-аас доошгүй хувьд хүргэх тухай зорилтууд дэвшүүлснийг хэрэгжүүлэх үүднээс Улаанбаатар хотын Чингэлтэй хайрхан уул орчмын газар нутгийг байгалийн нөөц газрын ангиллаар улсын тусгай  хамгаалалттай газар нутгийн сүлжээнд хамруулахаар Улсын Их Хурлын тогтоолын төслийг боловсруулжээ.


Улаанбаатар хотын Чингэлтэй хайрхан уул орчмын газар нутгийг байгалийн нөөц газрын ангиллаар улсын тусгай  хамгаалалттай газар нутгийн сүлжээнд хамруулах тогтоолын төслийг  санаачлахдаа байгалийн бүсийн хэв шинжийг төлөөлж чадах Эко системийн онцлог, ландшафтын унаган төрх байдлаа хадгалж үлдсэн зэрэг ач холбогдлыг харгалзан үзэхээс  гадна эрдэмтэн судлаачдын багийн судалгааны ажлын үр дүн, иргэдийн санал дүгнэлтэд үндэслэсэн болно. 


Тогтоолын төслөөр байгалийн унаган төрх, сонин тогтоц, ховор ан амьтан, ургамлыг тэдгээрийн амьдрах орчныг хамгаалах, байгалийн унаган  төрхийг хэвээр нь хойч үедээ өвлүүлэн үлдээх болон үнэ цэнэ бүхий газрыг хамгаалах нөхцөлийг бүрдүүлэхэд чиглэх юм. Чингэлтэй хайрхан уулын ховор, ховордсон унаган ургамлыг хамгаалах, тэдгээрийн  нөхөн үржих, мөнх цэвдэг, гадаргын болон гүний усны нөөцийг хадгалан хамгаалах нөхцөлийг бүрдүүлэх зорилгоор түүнийг улсын тусгай хамгаалтад авах, сүүлд нь тусгай хамгаалалттай газар нутгийн тухай хуулийн 4 дүгээр бүлгийн 19 дүгээр зүйл дэх Байгалийн тодорхой хэв шинж, аль нэгэн нөөц баялгийг хамгаалах, хадгалах, нөхөн сэргээх нөхцөлийг бүрдүүлэх, нийслэлийн агаарын бохирдлыг бууруулах, хүлэмжийн хийг шингээх чадварыг хадгалах, нэмэгдүүлэх зорилгоор байгалийн нөөц, газрын ангиллаар авч болох бүрэн үндэслэлтэй гэж үзэж, энэхүү тогтоолын төслийг санаачлав. 


Улсын Их Хурлын эрхэм гишүүд ээ,


“Зарим газар нутгийг улсын тусгай хамгаалалтад авах тухай” Улсын Их Хурлын тогтоолын төслийг хэлэлцэх эсэх тухай асуудлыг хэлэлцэн шийдвэрлэж өгөхийг хүсье. Баярлалаа.


Г.Батхүү: - За Д.Дондог гишүүнд баярлалаа. Одоо Байгаль орчин, хүнс, хөдөө аж ахуйн байнгын хорооны дүгнэлтийг Улсын Их Хурлын гишүүн Н.Ганбямба танилцуулна. Н.Ганбямба гишүүнийг урьж байна.


Н.Ганбямба: - Улсын Их Хурлын дарга, эрхэм гишүүд ээ,


Улсын Их Хурлын гишүүн Г.Баярсайхан, Д.Ганхуяг, Д.Очирбат нараас өргөн мэдүүлсэн “Зарим газар нутгийг улсын тусгай хамгаалалтад авах тухай” Улсын Их Хурлын тогтоолын төслийг 2012 оны 5 дугаар сарын 14-ний өдөр Улсын Их Хуралд  өргөн мэдүүлсэн билээ.


Дээрх тогтоолын төслийн хэлэлцэх эсэх тухай асуудлыг Байгаль орчин, хүнс, хөдөө аж ахуйн байнгын хорооны 2012 оны 5 дугаар сарын 10-ны өдрийн хуралдаанаар хэлэлцээд, дараахь санал, дүгнэлт гаргасныг Та бүхэнд танилцуулж байна.


Улсын Их Хурлын 1998 оны 29 дүгээр тогтоолоор батлагдсан “Тусгай  хамгаалалттай газар нутгийн үндэсний хөтөлбөр”-ийн 3.4 дэх заалт, Монгол Улсын Их Хурлын 2008 оны 35 дугаар тогтоолоор баталсан Монгол Улсын Засгийн газрын үйл ажиллагааны мөрийн хөтөлбөрийн 3.14, 3.18 дахь заалтуудад Монгол орны экологийн тэнцлийг хангах, биологийн олон янз байдлыг хамгаалах, байгалийн аялал жуулчлалыг хөгжүүлэхэд онцгой ач холбогдол бүхий улсын тусгай хамгаалалттай газар нутгийн сүлжээг өргөтгөх ажлыг эрчимжүүлж, нийт газар нутгийн 30-аас доошгүй хувьд хүргэх тухай зорилтууд дэвшүүлснийг хэрэгжүүлэх үүднээс Улаанбаатар хотын Чингэлтэй хайрхан уул орчмын газар нутгийг байгалийн нөөц газрын ангиллаар улсын тусгай  хамгаалалттай газар нутгийн сүлжээнд хамруулахаар Улсын Их Хурлын тогтоолын төслийг боловсруулжээ.


Байгаль орчин, хүнс, хөдөө аж ахуйн  байнгын хорооны хуралдаанаар “Зарим газар нутгийг улсын тусгай хамгаалалтад авах тухай” Улсын Их Хурлын тогтоолын төслийг Улсын Их Хурлын нэгдсэн хуралдаанаар хэлэлцүүлэх нь зүйтэй гэсэн саналаар санал хураахад хуралдаанд оролцсон гишүүд санал нэгтэй дэмжсэн болно.


“Зарим газар нутгийг улсын тусгай хамгаалалтад авах тухай” Улсын Их Хурлын тогтоолын төслийг хэлэлцэх эсэх тухай асуудлаар гаргасан Байгаль орчин, хүнс, хөдөө аж ахуйн байнгын хорооны санал, дүгнэлтийг хэлэлцэн шийдвэрлэж өгөхийг хүсье.


Анхаарал тавьсанд баярлалаа.


Г.Батхүү: - За баярлалаа. Хууль санаачлагчийн илтгэл болон Байнгын хорооны санал, дүгнэлттэй холбогдуулж асуух асуулттай гишүүд байна уу?  

Су. Батболд гишүүн асуулттай юу? Б.Бат-Эрдэнэ, нэрээ оруулаач. Та хэтэрхий дараад байх шиг байна. За Б.Бат-Эрдэнэ гишүүнийг оруулаад, Су.Батболд гишүүн асуултаа асууя.


Су.Батболд: - Би зүгээр энэ оруулж байгаа асуудлыг нь дэмжиж байгаа юмаа. Тэгэхдээ бид нарын энэ Их Хурал ингээд завсарлаад бүх юм дуусчих гэж байгаа юм шиг формалдаж байгаа явдал чинь арай хэтэрч байна. Хэдэн хүнийг яллаж, шийтгэж байгаа юм шиг суулгачихаад, тэгээд зөндөө олон асуудлууд Байнгын хороодоор орчихоод, хэлэлцэх шатандаа орсон, анхны хэлэлцүүлгийг хийчихсэн, нийгмийн амьдралыг зохицуулах зөндөө олон, Г.Батхүү дарга аа, би танд хандаж хэлээд байна. Зөндөө олон асуудлыг хэлэлцье гээд байхад Даргын зөвлөл дээр нэг ч оруулаагүй байж хаа хамаагүй асуудал оруулж ирээд ингээд шахаад яваад байх юм. Энэ чинь Их Хурал ингээд дуусаад Монгол орон парламентгүй болох гэж байгаа юм биш биз дээ! Тэгээд ямар ч ирцгүй, 5-хан хүн суучихаад кнопдоод байдаг, асуулт ч байхгүй, энэ чинь таалагдахгүй байна шүү дээ. Ингэж болохгүй шүү дээ. Би урд нь 2, 3 удаагийн парламентад сууж байсан, хэзээ ч парламент завсарлахын өмнө ийм олон асуудал шийдэж байгаагүй байхгүй юу. Хуулиар хэлэлцэх тэр хэдэн асуудлаа хэлэлцээд дуусах хэрэгтэй шүү дээ. Бид нараас хойш парламент бас байна шүү дээ, бид нар буцаж ирээд сууна шүү дээ, энэ парламентад чинь. Тэгээд дахиад хэлэлцэж болно шүү дээ. Ийм байдлаар энэ чинь сэтгүүлчид ч харж байна. Олон нийт харж байгаа шүү дээ. Ийм балай юм хийж байх утгагүй байхгүй юу. Хэн ингээд шахаад байгаа юм. Өөр зөндөө олон газрын хууль гээд маш том хууль байж байна. Өөр хуулиудыг болохгүй гэж хойшлуулчихаад, дэмий балай юм болохоор хэлэлцээд яваад байдаг. 


Г.Батхүү: - За нэгдүгээрт Их Хурлаар дэмий балай юм хэлэлцдэггүй. Хоёрдугаарт дэгийн дагуу гишүүд орж ирээд ирцэд ороод гарч, ороод байгаа учраас бүртгэгдсэн ирцээрээ явж байгаа. Дөрөвдүгээрт сэтгүүлчид харж байх нь бид нарын үйл ажиллагаанд нөлөөлөхгүй ээ. Тавдугаарт даргын зөвлөл дээр хэлэлцсэн өнөөдөр өглөө баталсан хэлэлцэх асуудлынхаа дарааллын дагуу л явж байна. Бүлгийн дарга нар ирцдээ ороод гараад л яваад байна шүү дээ. Өөр яах уу би? Дэг нь тийм шүү дээ, ирцэд орчихсон, орж ирээд картаа хийгээд гарчихсан. Тэгээд асуух асуулттай гишүүд асуултаа асууж байна, хариултаа өгч байна. Тэгээд ингээд л явна шүү дээ, тийм биз дээ. Эсхүл заавал бүгдийг нь оруулж ирж суулгаж байж хуралдаан үргэлжилнэ гэсэн тийм дэг байхгүй. Ер нь бол олон асуудал шахаж хэлэлцэж байгаатай санал нэг байгаа. Гэхдээ энэ чинь яригдаад, хэлэлцэгдээд, өглөө хэлэлцэх асуудал ярихад л та энийг ярих ёстой байхгүй юу. Өнөөдрийн хэлэлцэх асуудлаа дуусгая гэсэн ийм бодолтой л байна. Ирэх 7 хоногийн гурав дахь өдөр чуулган завсарлана гэж Даргын зөвлөл дээр албан ёсоор шийдсэн, үдээс өмнө хуралдаад. Тийм учраас шийдэх ёстой тулчихсан асуудлуудаа шийдэхээс өөр арга байхгүй. За Б.Бат-Эрдэнэ гишүүн асуултаа асууя.


Б.Бат-Эрдэнэ: - За баярлалаа. Энэ Их Хурлын тогтоолын төсөл санаачилсан гишүүдэд энэ тогтоолын төслийг дэмжиж байгаа. Ер нь бол Засгийн газрын үйл ажиллагааны мөрийн хөтөлбөрт бол Монгол орны энэ дархан цаазтай газар нутаг, тусгай хамгаалалттай газар нутгийн хэмжээг бол нэмэгдүүлэхээр тусгагдсан, зорилгоор дэвшигдсэн байгаа. Тэгэхээр Засгийн газрын хуралдаанаар нэлээн хэдэн аймгийн олон нэр бүхий газруудыг тусгай хамгаалалтад авах тухай, дархан цаазтай болгох тухай ийм Засгийн газрын шийдвэр гарсан байсан. Тэгээд энэ гаргасан шийдвэр яагаад ороогүй юм бэ? Хэнтий аймгаас гэхэд 5 газар, Өндөрхаан уул, Хэрлэн тооно уул, Хангалын нуур энэ тэр нэлээн хэд хэдэн газрууд байгаа. Энэ яагаад ороогүй юм бол Байнгын хороо, Даргын дэргэдэх зөвлөл энийг оруулахгүй яасан юм бол гэж ганцхан ийм асуулт байна.


Г.Батхүү: - Байнгын хороон дарга нь хариулах уу? Гарьдхүүгийн Баярсайхан гишүүн хариулъя.


Г.Баярсайхан: - За нэр бүхий гишүүдийн оруулсан асуудлыг дэмжиж байгаад баярлалаа. Яг одоо оруулж байгаа тогтоолын төсөл бол аль 2010 оны 12 дугаар 31-нд яригдаж байсан, мөн Засгийн газрын хуралдаанаар хэлэлцэгдсэн байгаа. Тэгэхээр энэ асуудал бол ном журмынхаа дагуу эрэмбэ дараагаараа явж байгаа. Дараа дараагийн Засгийн газраар дэмжигдсэн асуудлууд орж ирээд Их Хурлаар хэлэлцэгдээд явах байх, баярлалаа.


Г.Батхүү: - За ингээд асуух асуулт дууслаа. Байнгын хорооны санал дүгнэлттэй холбогдуулж үг хэлэх гишүүд нэрсээ. Үг хэлэх гишүүд алга байна. Тогтоолын төслийг хэлэлцэх эсэх асуудлаар санал хураалт явуулъя. Ажлын алба энэ дээр зөв нэрийг нь өг дөө. Энэ дээр буруу нэр бичээд өгчихсөн байгаа, хилийн зааг гээд, яг энэ тогтоол чинь зөв нэрээрээ явах ёстой шүү дээ. Чи наанаа микрофондоо хэл.


Д.Насанжаргал: - Уучлаарай гишүүд ээ, дараалалд бичиж өгөхдөө нэрийг нь буруу биччихсэн байна. “Зарим газар нутгийг тусгай хамгаалалтад авах тухай” гэсэн нэртэй тогтоолын төсөл байгаа.


Г.Батхүү: - “Зарим газар нутгийг тусгай хамгаалалтад авах тухай” Улсын Их Хурлын тогтоолын төсөл хэлэлцэгдэж байгаа. Энэ тогтоолын төслийг хэлэлцэх нь зүйтэй гэсэн саналын томъёоллоор санал хураалт  явуулъя. Бүлгийн дарга, орлогч дарга нар гишүүдээ ирүүлье. Су.Батболд дарга аа. Би таны саналыг хүлээж авч байгаа, та ажлаа хийж дэд даргынхаа үүргийг гүйцэтгэж, гишүүдээ хуралдаанд ирүүл.


Санал хураалтад 45 гишүүн оролцож, 29 гишүүн дэмжиж, 64,4 хувийн саналаар санал дэмжигдлээ. 


Ингээд төслийг анхны хэлэлцүүлэгт бэлтгүүлэхээр Байгаль орчин, хүнс, хөдөө аж ахуйн байнгын хороонд шилжүүллээ. Дараагийн асуудал Монгол Улсын Ерөнхийлөгчөөс өргөн мэдүүлсэн.


Хорин нэг. Монгол Улсын Засгийн газрын тухай хуульд өөрчлөлт оруулах тухай, Улсын Их Хурлын тухай хуульд өөрчлөлт оруулах тухай хуулийн төслүүд (Монгол Улсын Ерөнхийлөгчөөс өргөн мэдүүлсэн, хэлэлцэх эсэх)

Хууль санаачлагчийн илтгэлийг Ерөнхийлөгчийн ахлах зөвлөх П.Цагаан танилцуулна. П.Цагаан даргыг индэрт урьж байна.


П.Цагаан: - Улсын Их Хурлын дарга, эрхэм гишүүд ээ, 


Монгол Улсын Ерөнхийлөгч төрийн тэргүүний хувиа Монгол Улсын Үндсэн хуулийн тулгуур, үзэл санаа болох эрх мэдлийн хуваарилалтын зарчмын хэрэгжилтийг хангуулах, хууль тогтоох болон гүйцэтгэх эрх мэдлийн хоорондын эрх үүргийн зааг ялгааг тодорхой болгох, хариуцлагын тогтолцоог төлөвшүүлэх асуудалд ихээхэн ач холбогдол өгч ирсэн. Ийм ч учраас өдөр ирэх бүр өсөн тэлж буй улс орны нийгэм, эдийн засгийг харилцааг даган Улсын Их Хурлын гишүүн, Засгийн газрын гишүүний албан тушаалыг хавсран гүйцэтгэх нь нэн хүндрэлтэй болж, албан үүргийн цалгардалт гарах болсонтой холбогдуулан  Монгол Улсын Ерөнхийлөгчөөс Улсын Их Хурлын гишүүн нь Ерөнхий сайдаас өөр хуулиар тогтоосон үүрэгтэнд үл хамаарах ажил, албан тушаал хавсарч болохгүй гэсэн агуулга бүхий өөрчлөлтийг Улсын Их Хурлын болон Засгийн газрын тухай хуулиудад оруулахаар хуулийн төслийг боловсруулан Улсын Их  Хуралд өргөн мэдүүлсэн билээ. Иймд эдгээр хуулийн төслүүдийн хэлэлцэх эсэх асуудлыг хэлэлцэн шийдвэрлэж өгнө үү. 


Анхаарал тавьсанд баярлалаа.

         Г.Батхүү: - За П.Цагаан зөвлөхөд баярлалаа. Төрийн байгуулалтын байнгын хорооны санал, дүгнэлтийг Улсын Их Хурлын гишүүн Гарьдхүүгийн Баярсайхан танилцуулна.


Г.Баярсайхан: - Улсын Их Хурлын дарга, эрхэм гишүүд ээ,


Монгол Улсын Ерөнхийлөгч Засгийн газрын тухай хууль өөрчлөлт оруулах тухай хуулийн төслийг санаачлан боловсруулж Улсын Их Хуралд 2012 оны 3 дугаар сарын 23-ны өдөр өргөн мэдүүлсэн билээ. Дээрх хуулийн төслийг Төрийн байгуулалтын байнгын хороо 2012 оны 5 дугаар сарын 8-ны өдрийн хуралдаанаараа хэлэлцээд дараахь санал, дүгнэлтийг чуулганы нэгдсэн хуралдаанд оруулж байна. Монгол Улсын Үндсэн хуулийн суурь үзэл баримтлалд нийцүүлэн төрийн эрх мэдлийн хуваарилалт, хяналтын талаарх эрх зүйн зохицуулалтыг сайжруулах зорилгоор Монгол Улсын Засгийн газрын тухай хуульд өөрчлөлт оруулах тухай хуулийн төслийг боловсруулжээ. 


Түүнчлэн болон Улсын Их Хурал болон Засгийн газар хоорондын эрх үүрэг, хариуцлага хяналтын тогтолцоог эрх зүйн хувьд боловсронгуй болно гэж үзсэн байна. Уг хуулийн төслийг Байнгын хуралдаанд оролцсон гишүүдийн олонхи хэлэлцэх нь зүйтэй гэж дэмжлээ. 


Улсын Их Хурлын эрхэм гишүүд ээ,


Монгол Улсын Засгийн газрын тухай хуульд өөрчлөлт оруулах тухай хуулийн төслийн хэлэлцэх эсэх талаар тус Байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье.


         Г.Батхүү: - За Г.Баярсайхан гишүүнд баярлалаа. Хууль санаачлагчийн илтгэл болон Байнгын хорооны санал, дүгнэлттэй холбогдуулж асуух асуулттай гишүүд нэрсээ ирүүл. За асуулт алга байна. Хууль санаачлагчийн илтгэл болон Байнгын хорооны санал, дүгнэлттэй холбогдуулж үг хэлэх гишүүд? Алга байна. Одоо төслүүдийг хэлэлцэх эсэх асуудлаар санал  хураая. Байнгын хорооны саналаар  Монгол Улсын Засгийн газрын тухай хуульд өөрчлөлт оруулах тухай, Улсын Их Хурлын тухай хуульд өөрчлөлт оруулах тухай хуулийн төслүүдийг хэлэлцэх нь зүйтэй  гэсэн томъёоллоор санал хураалт явуулъя. Гишүүд санал хураалтад идэвхтэй оролцоорой.


Санал хураалтад 41 гишүүн оролцож, 25 гишүүн дэмжиж, 61,0 хувийн саналаар санал дэмжигдлээ. 


Ингээд төслүүдийг анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлье. Дараагийн асуудалдаа оръё. Монгол Улсын Их Хурлын гишүүн Ж.Сүхбаатар нараас өргөн мэдүүлсэн Монгол Улсын Засгийн газрын тухай хууль нэмэлт оруулах тухай хуулийн төслийг хэлэлцэж эхэлье. Хууль санаачлагчийн илтгэлийг Ж.Сүхбаатар гишүүн танилцуулъя.


Хорин хоёр. Монгол Улсын Засгийн газрын тухай хуульд нэмэлт, өөрчлөлт оруулах тухай хуулийн төсөл (Монгол Улсын Их Хурлын гишүүн Ж.Сүхбаатар нараас өргөн мэдүүлсэн, хэлэлцэх эсэх)


Ж.Сүхбаатар: - Улсын Их Хурлын дэд дарга, эрхэм гишүүд ээ,


Энэ өдрийн мэндийг хүргэе. Улсын Их Хурлын гишүүн Ж.Сүхбаатар, Ө.Энхтүвшин, Ч.Сайханбилэг, Д.Лүндээжанцан, З.Алтай, Д.Энхбат нарын гишүүд Засгийн газрын тухай хуульд нэмэлт оруулах тухай хуулийн төслийг санаачилсан байгаа. Санаачилсан хууль маань та бүхэн сайн мэдэж байгаа. Өнгөрсөн оны сүүлээр бид Үндсэн хуульд нэмэлт, өөрчлөлт оруулах асуудлыг оруулаад цаг хугацааны хувьд боломжгүй болж, Үндсэн хуульд нэмэлт, өөрчлөлт оруулах хэлэлцэх асуудлыг бол ярих боломжгүй болсон байгаа. Гэхдээ тэр Үндсэн хуульд нэмэлт, өөрчлөлт оруулах асуудлын хүрээнд яригдаж байсан асуудал бол Улсын Их Хурал, Засгийн газрын хоорондын үйл ажиллагааны уялдаа  холбоо, хяналт тэнцлийн зохистой байлгахад чиглэсэн ийм өөрчлөлт оруулъя. Дэлхийн улс орнуудад парламентын Бүгд Найрамдах Улс хэдийгээр парламентын гишүүдээсээ Засгийн газрыг бүрдүүлдэг ч гэсэн Монгол шиг ийм овор багатай далан зургаахан гишүүддээ парламентад бол Засгийн газрыг бүрэн бүрэлдэхүүнээр Улсын Их Хурлаас бүрдүүлэх явдал гарч, одоо ч гэсэн Засгийн газрын гишүүдийн дийлэнх нь Улсын Их Хурлаас бүрдэж байгаа учраас энэ Их Хурал, Засгийн газар хоорондын үйл ажиллагаанд бол сөргөөр нөлөөлж байгаа гэж үзэж, энэ асуудлаар бид хуулийн төсөл санаачилсан. Ингэхдээ Засгийн  газрын бүрэлдэхүүний, нийт бүрэлдэхүүний 3-ны 1-ээс дээшгүй нь Улсын Их Хурлын гишүүн байж болно гэж Засгийн газрын тухай хуулийн холбогдох зүйл хэсэгт нэмэлт оруулахаар ингэж тусгаж байгаа болно. Энэ бид нарын Монгол Улсын үндэсний аюулгүй байдлын үзэл баримтлал буюу парламентын засаглалын Бүгд Найрамдах Улсыг гүнзгийрүүлэн хөгжүүлнэ гэсэн энэ үзэл баримтлалтай бол нийцэж байгаа. Байнгын хороон дээр хууль санаачлагчдын зүгээс бол энэ асуудлаа оруулахдаа зэрэгцээд Монгол Улсын Ерөнхийлөгч санаачилсан байгаа. Хэлэлцэх эсэхийг нь гишүүд дэмжсэн нөхцөлд анхны хэлэлцүүлгийн шатанд энэ 2 төслийг нэгтгэх хэлэлцүүлэх боломжтой гэж хууль санаачлагчийн зүгээс үзэж байгаа. 


Улсын Их Хурлын эрхэм гишүүд та бүхнийг энэ чуулганаар асуудлыг хэлэлцэн шийдвэрлэж өгөх нь шинээр байгуулагдах болон шинээр эмхлэн байгуулагдах Засгийн газарт энэхүү хууль нь үйлчлэх учраас зөв зарчим, зөв тогтолцоог бүрдүүлэхэд ач холбогдолтой гэж үзэж байгаа юм.


Анхаарал тавьсанд баярлалаа. 


Г.Батхүү: - За Ж.Сүхбаатар гишүүнд баярлалаа. Гишүүд орж ирмээр байна. Санал хураалтууд ойрхон явж байгаа учраас гарч явмааргүй байна шүү. Төрийн байгуулалтын байнгын хорооны санал, дүгнэлтийг Улсын Их Хурлын гишүүн Ц.Батбаяр танилцуулна.


Ц.Батбаяр: - Улсын Их Хурлын дэд дарга, эрхэм гишүүд ээ, 


Улсын Их Хурлын гишүүн Ж.Сүхбаатар, Ө.Энхтүвшин, Ч.Сайханбилэг, Д.Лүндээжанцан, З.Алтай, Д.Энхбат нар Монгол Улсын Засгийн газрын тухай хуульд өөрчлөлт оруулах тухай хуулийн төслийг санаачлан боловсруулж Улсын Их Хуралд 2012 оны 3 дугаар сарын 23-ны өдөр өргөн мэдүүлсэн билээ. 


Дээрх хуулийн төслийг Төрийн байгуулалтын байнгын хороо 2012 оны 5 дугаар сарын 8-ны өдрийн хуралдаанаараа хэлэлцээд дараахь санал, дүгнэлтийг чуулганы нэгдсэн хуралдаанд оруулж байна. 


Монгол Улсын Үндсэн хуулийн суурь үзэл баримтлалд нийцүүлэн, төрийн эрх мэдлийн хуваарилалт, хяналтын талаарх эрх зүйн зохицуулалтыг сайжруулах зорилгоор Монгол Улсын Засгийн газрын тухай хуульд нэмэлт, өөрчлөлт оруулах тухай хуулийн төслийг боловсруулжээ. Түүнчлэн Улсын Их Хурал болон Засгийн газар хоорондын эрх, үүрэг, хариуцлага, хяналтын тогтолцоог эрх зүйн хувьд боловсронгуй болно гэж үзсэн байна. 


Уг хуулийн төслийг Байнгын хорооны хуралдаанд оролцсон гишүүдийн олонхи хэлэлцэх нь зүйтэй гэж дэмжлээ.


Улсын Их Хурлын эрхэм гишүүд ээ,


Монгол Улсын Засгийн газрын тухай хуульд нэмэлт, өөрчлөлт оруулах тухай хуулийн төслийн хэлэлцэх эсэх асуудлаар тус Байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье.


Анхаарал тавьсанд баярлалаа.

         Г.Батхүү: - За Ц.Батбаяр гишүүнд баярлалаа. Хууль санаачлагчийн илтгэл болон Байнгын хорооны санал, дүгнэлттэй холбогдуулж асуух асуулттай гишүүн байна уу? алга байна. Хууль санаачлагчийн илтгэл болон Байнгын хорооны санал, дүгнэлттэй холбогдуулж үг хэлэх гишүүд? Алга байна. Байнгын хорооны саналаар  Монгол Улсын Засгийн газрын тухай хуульд нэмэлт, өөрчлөлт оруулах тухай хуулийн төслийг хэлэлцэх нь зүйтэй гэсэн саналын томъёоллоор санал хураалт явуулъя.


Санал хураалтад 41 гишүүн оролцож, 26 гишүүн дэмжиж, 63,4 хувийн саналаар санал дэмжигдлээ.


Уг асуудлыг Байнгын  хороонд шилжүүлье. Дараагийн асуудал.


Хорин гурав. Монгол Улсаас гадаадын зарим улстай дипломат харилцаа тогтоох тухай Улсын Их Хурлын тогтоолын төсөл

Энэ сайд нар нь өөрсдөө ирдэг баймаар юм. Гадаад хэргийн сайд нь байхгүй. Сангийн сайд орлож илтгэлээ танилцуулах юм уу? за Сангийн сайд.


Х.Хаянхярваа: - Улсын Их Хурлын дэд дарга, эрхэм гишүүд ээ,


Монгол Улсын үндэсний аюулгүй байдлын үзэл баримтлал, гадаад бодлогын үзэл баримтлалын үзэл санааны дагуу манай улстай дипломат харилцаагүй НҮБ-ын гишүүн бүх улс орнуудтай дипломат харилцаа тогтоохоор ажиллаж эхэлсний дүнд эдүгээ 16 улс дипломат харилцаа тогтоох тухай манай саналыг дэмжиж байгаагаа илэрхийлээд байна. Энэ асуудлыг Засгийн газрын хуралдаан, Улсын Их Хурлын Аюулгүй байдал, гадаад бодлогын байнгын хорооны хуралдаанаар тухай бүр хэлэлцүүлж зөвшилцсөний үндсэн дээр Андорра, Гамби, Гондурас, Доминика, Малави, Науру, Өмнөд Судан, Коморос, Самоа,  Сент Винсент ба Гренадин, Соломоны Арлууд, Тувалу гэсэн 12 улс оронтой дипломат харилцаа тогтоох тухай хамтарсан албан мэдээнд гарын үсэг зураад байна. Эдгээр улстай дипломат харилцаа тогтоосноор НҮБ, Дэлхийн худалдааны байгууллага зэрэг олон талт тогтолцоо нь механизмын хүрээнд нийтлэг ашиг сонирхлын төлөө бие биенээ дэмжих, хамтран ажиллах боломж нэмэгдэх ач холбогдолтой юм. Нэр бүхий 12 улс оронтой дипломат харилцаа тогтоох тухай Улсын Их  Хурлын тогтоолын төслийг Засгийн газрын энэ 2 дугаар сарын 1-ний өдрийн хуралдаанаар хэлэлцэн дэмжсэн. Улмаар асуудлыг Аюулгүй байдал, гадаад бодлогын байнгын хорооны 4 дүгээр сарын 15-ны өдрийн хуралдаанаар хэлэлцэж Улсын Их Хурлын чуулганы нэгдсэн хуралдаанд оруулж, хэлэлцүүлэхээр шийдвэрлэсэн. Эдгээр 12 улс оронтой дипломат харилцаа тогтоох тухай Улсын Их Хурлын тогтоолыг баталж өгөхийг хүсье. 


Анхаарал тавьсанд баярлалаа. 


Г.Батхүү: - За Х.Хаянхярваа сайдад баярлалаа. Аюулгүй байдал, гадаад бодлогын байнгын хорооны санал, дүгнэлтийг Улсын Их Хурлын гишүүн Л.Болд танилцуулна.


Л.Болд: - Улсын Их  Хурлын дэд дарга, эрхэм гишүүд ээ,


Монгол Улсаас гадаадын зарим улстай дипломат харилцаа тогтоох тухай Улсын Их Хурлын тогтоолын төслийг Монгол Улсын Засгийн  газраас 2012 оны 4 дүгээр сарын 2-ны өдөр Улсын Их Хуралд өргөн мэдүүлснийг  Аюулгүй байдал, гадаад бодлогын байнгын хорооны 2012 оны 4 дүгээр сарын 10-ны өдрийн хуралдаанаар хэлэлцлээ. 


Улсын Их Хурлын тогтоолын төслийг Байнгын хорооны хуралдаанаар хэлэлцүүлэхэд Улсын Их Хурлын гишүүн Л.Болд  Өмнөд Судан Улстай дипломат харилцаа тогтоож байгаа ба цаашид энэ улсад энхийг сахиулах үйл ажиллагаанд монгол цэргүүд оролцох тул Элчин сайдтай байх асуудлыг анхаарах. Өмнө нь Афганистан Улсад Монгол Улсын Элчин сайдын яам нээх тухай асуудлыг Гадаад харилцааны яаманд дөрвөн жилийн хугацаанд удаа дараа тавьж байсан боловч арга хэмжээ аваагүй ба энэ асуудлаар Байнгын хороонд танилцуулга ирүүлэх санал гаргасныг илтгэе. Энэ санал холбогдуулан Улсын Их Хурлын гишүүн О.Чулуунбат Монгол Улсаас гадаадын орнуудад суугаа Элчин сайдын яамдын үйл ажиллагаа, хэрэгжүүлж буй арга хэмжээний талаарх мэдээллийг Байнгын хорооны хуралдаанаар сонсох нь зүйтэй гэсэн саналыг тавьсныг мэдэгдье.

Монгол Улсаас Андоррагийн Хант Улс, Бүгд Найрамдах Гамби Улс, Бүгд Найрамдах Гондурас Улс, Бүгд Найрамдах Малави Улс, Бүгд Найрамдах Науру Улс, Бүгд Найрамдах  Өмнөд Судан Улс, Доминикийн Хамтын Нөхөрлөл Улс, Коморосын Холбооны Улс, Самоагийн Тусгаар Улс, Сент-Винсент ба Гренадин Улс, Соломоны Арлууд Улс, Тувалу Улстай дипломат харилцаа тогтоох тухай Улсын Их Хурлын тогтоолын төслийг Байнгын хорооны хуралдаанд оролцсон гишүүдийн олонхийн саналаар дэмжсэнд болно.


Улсын Их Хурлын эрхэм гишүүд ээ,

 
Монгол Улсаас гадаадын зарим улстай дипломат харилцаа тогтоох тухай Улсын Их Хурлын тогтоолын төслийн талаар Аюулгүй байдал, гадаад бодлогын байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье.


Анхаарал тавьсанд баярлалаа.

         Г.Батхүү: - За Л.Болд гишүүнд баярлалаа. Байнгын хорооны санал, дүгнэлттэй холбогдуулж асуух асуулттай гишүүд? Алга байна. Мөн Байнгын хорооны санал, дүгнэлттэй холбогдуулж үг хэлэх гишүүд? Алга байна. За тогтоолын төслүүдийг батлах санал хураалт явуулъя. Орж ирээгүй бол байхгүй гээд алхаа цохьчихсон шүү дээ. Гишүүд санал хураалтан дээр анхаараарай, олон санал хураалт явна.

1. “Андоррагийн Хант Улстай дипломат харилцаа тогтоох тухай” Тогтоолын төслийг баталъя гэсэн санал хураалт явуулъя. 


Санал хураалтад 41 гишүүн оролцож, 23 гишүүн зөвшөөрч, 56,1 хувийн саналаар санал дэмжигдлээ.


Андоррагийн Хант Улстай дипломат харилцаа тогтоох тухай Улсын Их Хурлын тогтоолын эцсийн найруулгыг сонсъё. Саналтай гишүүд байна уу? эцсийн найруулгыг сонслоо. 

2.  “Бүгд Найрамдах Гамби Улстай дипломат харилцаа тогтоох тухай” Тогтоолын төслийг баталъя гэсэн санал хураалт явуулъя. Гишүүд суудалдаа суугаад саналаа өгье. Ж.Сүхбаатар гишүүн, Х.Хаянхярваа. 


Санал хураалтад 42 гишүүн оролцож, 20 гишүүн зөвшөөрч, 47,6 хувийн саналаар энэ санал унаж байна. Хэлээд анхааруулаад л байна шүү дээ. Гишүүдийн тоо хангалттай байгаа мөртлөө суудал дээрээ суухгүй яваад санал хураалтад оролцохгүй байна. Энэ санал хураалтыг дахин явуулъя. Хүчингүй болгоод, Бүгд Найрамдах Гамби Улстай дипломат харилцаа тогтоох тухай” Улсын Их Хурлын тогтоолын төслийг баталъя гэсэн санал хураалт явуулъя.


Санал хураалтад 42 гишүүн оролцож, 28 гишүүн зөвшөөрч, 66,7 хувийн саналаар санал дэмжигдлээ.

“Бүгд Найрамдах Гамби Улстай дипломат харилцаа тогтоох тухай” Улсын Их Хурлын тогтоолын төслийн эцсийн найруулгыг сонсъё. Эцсийн найруулга дээр санал байна уу? санал хураачихсан. Хүчингүй болгоод. Гишүүд жаахан чимээгүй. Ганди биш Гамби гээд хэлчихсэн би. Эцсийн найруулгатай холбоотой санал байна уу? алга байна.

3.  “Бүгд Найрамдах Гондурас Улстай дипломат харилцаа тогтоох тухай” Улсын Их Хурлын тогтоолын төслийг баталъя гэсэн санал хураалт явуулъя. 


Санал хураалтад 44 гишүүн оролцож, 31 гишүүн зөвшөөрч, 70,6 хувийн саналаар санал дэмжигдлээ.

“Бүгд Найрамдах Гондурас Улстай дипломат харилцаа тогтоох тухай” Улсын Их Хурлын тогтоолын эцсийн найруулгыг сонсъё. Найруулга дээр санал байна уу? эцсийн найруулгыг сонслоо. 

4.  “Бүгд Найрамдах Малави Улстай дипломат харилцаа тогтоох тухай” Улсын Их Хурлын тогтоолын төслийг баталъя гэсэн санал хураалт явуулъя. С.Ламбаа гуай үймүүлэхгүй кнопоо дар.


Санал хураалтад 44 гишүүн оролцож, 28 гишүүн зөвшөөрч, 63,6 хувийн саналаар санал дэмжигдлээ.

“Бүгд Найрамдах Малави Улстай дипломат харилцаа тогтоох тухай” Улсын Их Хурлын тогтоолын эцсийн найруулгыг сонсъё. Найруулга дээр санал байна уу? алга байна. 

5. “Бүгд Найрамдах Науру Улстай дипломат харилцаа тогтоох тухай” Улсын Их Хурлын тогтоолын төслийг баталъя гэсэн санал хураалт явуулъя.


Санал хураалтад 45 гишүүн оролцож, 33 гишүүн зөвшөөрч, 73,3 хувийн саналаар санал дэмжигдлээ.

“Бүгд Найрамдах Науру Улстай дипломат харилцаа тогтоох тухай” Улсын Их Хурлын тогтоолын эцсийн найруулгыг сонсъё. Найруулга дээр санал байна уу? эцсийн найруулгыг сонслоо. 

6. “Бүгд Найрамдах Өмнөд Судан Улстай дипломат харилцаа тогтоох тухай” Улсын Их Хурлын тогтоолын төслийг баталъя гэсэн санал хураалт явуулъя.


Санал хураалтад 42 гишүүн оролцож, 31 гишүүн зөвшөөрч, 73,8 хувийн саналаар санал дэмжигдлээ.

“Бүгд Найрамдах Өмнөд Судан Улстай дипломат харилцаа тогтоох тухай” Улсын Их Хурлын тогтоолын эцсийн найруулгыг сонсъё. Найруулга дээр санал байна уу? алга байна.

7.  “Доминикийн Хамтын Нөхөрлөл Улстай дипломат харилцаа тогтоох тухай” Улсын Их Хурлын тогтоолын төслийг баталъя гэсэн санал хураалт явуулъя.


Санал хураалтад 42 гишүүн оролцож, 33 гишүүн зөвшөөрч, 78,6 хувийн саналаар санал дэмжигдлээ.


“Доминикийн Хамтын Нөхөрлөл Улстай дипломат харилцаа тогтоох тухай” Улсын Их Хурлын тогтоолын төслийн эцсийн найруулгыг сонсъё. Найруулга дээр санал байна уу? алга байна. Эцсийн найруулгыг сонслоо.

8. “Коморосын Холбооны  Улстай дипломат харилцаа тогтоох тухай” Улсын Их Хурлын тогтоолын төслийг баталъя гэсэн санал хураалт явуулъя.


Санал хураалтад 41 гишүүн оролцож, 28 гишүүн зөвшөөрч, 68,3 хувийн саналаар санал дэмжигдлээ.


“Коморосын Холбооны  Улстай дипломат харилцаа тогтоох тухай” Улсын Их Хурлын тогтоолын төслийн эцсийн найруулгыг сонсъё. Санал байна уу? хэн? Эцсийн найруулгатай холбоогүй юм байна. Эцсийн найруулгыг сонслоо.

9. “Самоагийн Тусгаар Улстай дипломат харилцаа тогтоох тухай” Улсын Их Хурлын тогтоолын төслийг баталъя гэсэн санал хураалт явуулъя.


Санал хураалтад 41 гишүүн оролцож, 26 гишүүн зөвшөөрч, 63,4 хувийн саналаар санал дэмжигдлээ.


“Самоагийн Тусгаар Улстай дипломат харилцаа тогтоох тухай” Улсын Их Хурлын тогтоолын төслийн эцсийн найруулгыг сонсъё. Найруулга дээр санал байна уу? алга байна. Эцсийн найруулгыг сонслоо.

10.  “Сент-Винсент ба Гренадин Улстай дипломат харилцаа тогтоох тухай” Улсын Их Хурлын тогтоолын төслийг баталъя гэсэн санал хураалт явуулъя.


Санал хураалтад 40 гишүүн оролцож, 23 гишүүн зөвшөөрч, 57,5 хувийн саналаар санал дэмжигдлээ.


“Сент-Винсент ба Гренадин Улстай дипломат харилцаа тогтоох тухай” Улсын Их Хурлын тогтоолын төслийн эцсийн найруулгыг сонсъё. Найруулга дээр санал байна уу? алга байна. Эцсийн найруулгыг сонслоо.

11.  “Соломоны Арлуудын Улстай дипломат харилцаа тогтоох тухай” Улсын Их Хурлын тогтоолын төслийг баталъя гэсэн санал хураалт явуулъя.


Санал хураалтад 39 гишүүн оролцож, 26 гишүүн зөвшөөрч, 66,7 хувийн саналаар санал дэмжигдлээ.


“Соломоны Арлуудын Улстай дипломат харилцаа тогтоох тухай” Улсын Их Хурлын тогтоолын төслийн эцсийн найруулгыг сонсъё. Найруулга дээр санал байна уу? алга байна. Эцсийн найруулгыг сонслоо.

12.  “Тувалу Улстай дипломат харилцаа тогтоох тухай” Улсын Их Хурлын тогтоолын төслийг баталъя гэсэн санал хураалт явуулъя.


Санал хураалтад 40 гишүүн оролцож, 29 гишүүн зөвшөөрч, 72,5 хувийн саналаар санал дэмжигдлээ.


“Тувалу Улстай дипломат харилцаа тогтоох тухай” Улсын Их Хурлын тогтоолын төслийн эцсийн найруулгыг сонсъё. Найруулга дээр санал байна уу? алга байна. Эцсийн найруулгыг сонслоо.


За баярлалаа. Дараагийн асуудалдаа оръё. Ерөнхийлөгчөөс өргөн мэдүүлсэн Эрүүгийн хуульд нэмэлт, өөрчлөлт оруулах тухай болон холбогдох бусад хуульд нэмэлт, өөрчлөлт оруулах тухай хуулийн төслүүдийг хэлэлцэж эхэлье. 


Хорин дөрөв. Эрүүгийн хуульд нэмэлт, өөрчлөлт оруулах тухай, Эрүүгийн байцаан шийтгэх хуульд өөрчлөлт оруулах тухай, Шүүхийн тухай хуульд өөрчлөлт оруулах тухай, Шүүхийн шийдвэр гүйцэтгэх тухай хуулийн зарим зүйлийг хүчингүй болсонд тооцох тухай, Иргэний бүртгэлийн тухай хуульд өөрчлөлт оруулах тухай, Онц байдлын тухай хуулийн зарим зүйлийг хүчингүй болсонд тооцох тухай хуулийн  төслүүд   (Монгол Улсын Ерөнхийлөгчөөс өргөн мэдүүлсэн, хэлэлцэх эсэх)

Хууль санаачлагчийн илтгэлийг Монгол Улсын Ерөнхийлөгчийн ахлах зөвлөх П.Цагаан танилцуулна. Индэрт урьж байна. 


П.Цагаан: - Улсын Их Хурлын дэд дарга, эрхэм гишүүд ээ,


Монгол Улсын Ерөнхийлөгч Монгол Улс Нэгдсэн Үндэсний Байгууллагын Иргэний болон улс төрийн эрхийн тухай олон улсын Пактын цаазаар авах ялыг халахад чиглэсэн Нэмэлт 2 дугаар Протоколд нэгдэн орсонтой холбогдуулан  Монгол Улсын Үндсэн хуулийн 26 дугаар зүйлийн 1 дэх хэсэгт заасан Бүрэн эрхийнхээ дагуу Эрүүгийн хуульд нэмэлт, өөрчлөлт оруулах тухай хуулийн төслийг боловсруулж Улсын Их Хуралд өргөн барьсан. Монгол Улсын Эрүүгийн хуульд нэмэлт, өөрчлөлт оруулах тухай хуулийг дагалдуулан Эрүүгийн байцаан шийтгэх хуульд өөрчлөлт оруулах тухай, Шүүхийн тухай хуульд өөрчлөлт оруулах тухай, Шүүхийн шийдвэр гүйцэтгэх тухай хуулийн зарим зүйлийг хүчингүй болсонд тооцох тухай, Иргэний бүртгэлийн тухай хуульд өөрчлөлт оруулах тухай, Онц байдлын тухай хуулийн зарим зүйлийг хүчингүй болсонд тооцох тухай зэрэг нэмэлт хуулийн төслүүдийг өргөн барьж байна. Хэлэлцэн шийдвэрлэж өгнө үү.


Анхаарал тавьсанд баярлалаа.


Г.Батхүү: - П.Цагаан зөвлөхөд баярлалаа. Хууль зүйн байнгын хорооны санал, дүгнэлтийг Улсын Их Хурлын гишүүн Л.Болд танилцуулна. Л.Болд гишүүнийг индэрт урьж байна.


Л.Болд: - Улсын Их Хурлын дэд дарга, эрхэм гишүүд ээ, 


Монгол Улсын Ерөнхийлөгчөөс 2012 оны 3 дугаар сарын 27-ны өдөр Улсын Их Хуралд өргөн мэдүүлсэн Эрүүгийн хуульд нэмэлт, өөрчлөлт оруулах тухай хуулийн төсөл болон холбогдох бусад хуулийн төслүүдийг  хэлэлцэх эсэх асуудлыг тус Байнгын хороо 2012 оны 4 дүгээр сарын 17-ны өдрийн хуралдаанаараа хэлэлцлээ.


Монгол Улс Нэгдсэн Үндэстний Байгууллагын Иргэний болон  болон улс төрийн эрхийн тухай олон улсын Пактын цаазаар авах ялыг халахад чиглэсэн Нэмэлт 2 дугаар Протоколд нэгдэн орсонтой холбогдуулан Монгол Улсын Ерөнхийлөгч Монгол Улсын Үндсэн хуулиар олгосон бүрэн эрхийнхээ дагуу  Эрүүгийн хуульд нэмэлт, өөрчлөлт оруулах тухай хуулийн төсөл болон холбогдох бусад хуулийн төслүүдийг  санаачлан боловсруулж, цаазаар авах ялыг Монгол Улсад бүрэн халж, цаазаар авах ял оногдуулж болохоор заасан гэмт хэрэг үйлдсэн этгээдэд бүх насаар нь хорих ял оногдуулахаар хуулийн төсөлд тусгасан байна. 


Дээрх хуулийн төслүүдийг тус Байнгын хорооны хуралдаанд оролцсон гишүүдийн олонхи Улсын Их Хурлын чуулганы нэгдсэн хуралдаанаар хэлэлцүүлэх нь зүйтэй гэж үзлээ. 


Улсын Их Хурлын эрхэм гишүүд ээ,


Эрүүгийн хуульд нэмэлт, өөрчлөлт оруулах тухай хуулийг дагалдуулан Эрүүгийн байцаан шийтгэх хуульд өөрчлөлт оруулах тухай, Шүүхийн тухай хуульд өөрчлөлт оруулах тухай, Шүүхийн шийдвэр гүйцэтгэх тухай хуулийн зарим зүйлийг хүчингүй болсонд тооцох тухай, Иргэний бүртгэлийн тухай хуульд өөрчлөлт оруулах тухай, Онц байдлын тухай хуулийн зарим зүйлийг хүчингүй болсонд тооцох тухай зэрэг нэмэлт хуулийн төслүүдийг хэлэлцэх эсэх талаар Хууль зүйн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье.


Анхаарал тавьсанд баярлалаа.


Г.Батхүү: - Л.Болд гишүүнд баярлалаа. Хууль санаачлагчийн илтгэл болон Байнгын хорооны санал, дүгнэлттэй холбогдуулж асуух асуулттай гишүүд нэрсээ ирүүл. Алга байна. Хууль санаачлагчийн илтгэл болон Байнгын хорооны санал, дүгнэлттэй холбогдуулж асуух асуулт алга байна. Байнгын хорооны санал, дүгнэлттэй холбогдуулж үг хэлэх гишүүд? Алга байна. За төслүүдийг хэлэлцэх эсэх талаар санал  хураалт явуулна. 


Байнгын хорооны саналаар Эрүүгийн хуульд нэмэлт, өөрчлөлт оруулах тухай хуулийг дагалдуулан Эрүүгийн байцаан шийтгэх хуульд өөрчлөлт оруулах тухай, Шүүхийн тухай хуульд өөрчлөлт оруулах тухай, Шүүхийн шийдвэр гүйцэтгэх тухай хуулийн зарим зүйлийг хүчингүй болсонд тооцох тухай, Иргэний бүртгэлийн тухай хуульд өөрчлөлт оруулах тухай, Онц байдлын тухай хуулийн зарим зүйлийг хүчингүй болсонд тооцох тухай хуулийн төслүүдийг хэлэлцэх нь зүйтэй гэсэн саналын томъёоллоор санал хураалт явуулъя. За ирц алга. Суудалдаа суугаад ирцдээ ороод, одоо ирц хүрч байх шиг байна. Саяын дээр уншсан томъёоллоор хэлэлцэх нь зүйтэй гэсэн саналын томъёоллоор санал хураалт явуулъя.


Санал хураалтад 42 гишүүн оролцож, 29 гишүүн зөвшөөрч, 69,0 хувийн саналаар санал дэмжигдлээ. 


Төслүүдийг хэлэлцэх нь зүйтэй гэж үзсэн учраас төслүүдийг анхны хэлэлцүүлэгт бэлтгүүлэхээр Хууль зүйн байнгын хороонд шилжүүллээ. Дараагийн хууль. 

Хорин тав. Монгол Улсын Эрүүгийн (Төрөлжсөн) хуулийн төсөл, Монгол Улсын Эрүүгийн (Төрөлжсөн) хуулийг дагаж мөрдөх журмын тухай, Хууль хүчингүй болсонд тооцох тухай хуулийн төслүүд
                                                (хэлэлцэх эсэх)

Хуулийн төслүүдийг хэлэлцэж эхэлье. Хууль санаачлагчийн илтгэлийг Улсын Их Хурлын гишүүн Ш.Сайхансамбуу танилцуулна. Ш.Сайхансамбуу гишүүнийг индэрт урьж байна. 


Ш.Сайхансамбуу: - Улсын Их Хурлын  дарга, эрхэм гишүүд ээ,


Эрүүгийн (Төрөлжсөн) хуулийн төслийг Улсын Их Хурлын 12 гишүүнээс санаачлан боловсруулж 2010 оны 1 дүгээр сарын 26-ны өдөр Улсын Их Хуралд өргөн мэдүүлсэн билээ. Монгол Улсад гарч байгаа гэмт хэргийн шалтгаан, нөхцөл байдал, хэрэг бүртгэх, мөрдөн байцаах, прокурор, шүүхийн шатанд байгаа шийдвэрлэгдсэн болон шийдвэрлээгүй гэмт хэргүүдэд үндэслэн одоогийн мөрдөж байгаа Эрүүгийн хуулийг өөрчлөх зайлшгүй шаардлага бий болсон байна гэж үзэж уг хуулийн төслийг боловсруулсан болно. Үүнд:


Гэмт хэргийн бүрэлдэхүүний тодорхойлолт гэмт этгээдийн гэм бурууд тохирсон ял оногдуулах, гэмт хэргийн улмаас учруулсан хохирлыг төлүүлэх, Эрүүгийн хариуцлагын тогтолцоо зэргийг 2002 оны Эрүүгийн хуульд тусгасан хэдий ч оновчтой бус, тухайн гэмт хэрэгт оногдуулж байгаа ял хүндрэх, хөнгөрөх, ял завших, ялын бодлого алдагдах зэрэг үр дагавар гарсаар байна. Мөн түүнчлэн сүүлийн жилүүдэд гарч байгаа гэмт хэргийн үйлдэл нарийсан, төрөл нь нэмэгдэж байгаа нь нийгмийн олон хүчин зүйлээс хамааралтай байна гэж үзсэн. Эрх зүйн шинэчлэлтийн бодлого хэрэгжүүлэгч гол байгууллага бол Хууль зүй, дотоод хэргийн яам гэмт хэрэгтэй тэмцэх, урьдчилан сэргийлэх ажлыг хангалтгүй хэрэгжүүлж байна. 


2010 оны байдлаар гэмт хэргийн гаралт өмнөх оныхтой харьцуулахад буурсан гэж Цагдаагийн байгууллагаас мэдээлсэн боловч ард түмнийг дутуу мэдээллээр хангасан байна. Улаанбаатар хотод иргэдийн хэт төвлөрөл бий  болсонтой холбогдуулан ажилгүйдэл, ядуурал бий болж, иргэдийн амьжиргааны түвшин эрс буурсан, эдийн засгийн тогтворгүй байдал, үнийн хөөрөгдөл, инфляцийн өсөлт, мөнгөний бодлого зэргээс шалтгаалан гэмт хэргийн гаралт буурахгүй харин ч өссөөр байгаа юм. Олон нийтэд тэр бүр мэдээлэгдэг таниулагдахгүй байгаа бөгөөд хор уршиг нь их, урьдчилан мэдэж сэргийлэх боломжтой хэргүүдийн талаарх мэдээллийг мэргэжлийн хүний хувьд хэрхэн үзэж, дүгнэж байгаа болон яагаад ийм төрлийн хэргүүд гарах болов, гэмт этгээдүүдийг ийм алхам хийхэд нь юу, хэрхэн нөлөөлөв, гэмт этгээдүүдийн сэтгэл зүйн онцлог, гэмт хэрэгт түлхсэн сэдэл, тэмүүлэл нь юу байв, цаашид хүн амын зүгээс ийм гэмт халдлагад өртөхгүй байхын тулд юунд голлон анхаарах учиртай талаар мэргэжлийн байгууллагууд судлан хэлэлцэн Эрүүгийн хуулийг өөрчлөх зайлшгүй шаардлагатай байна гэж үзсэн болно.


Эрүүгийн (Төрөлжсөн) хуулийн төсөл дараахь ач холбогдолтой болно. Үүнд: 

· Эрүүгийн (Төрөлжсөн) хуулийн төсөлд тухайн гэмт хэрэгт оногдуулж байгаа ялын нэг бүрчлэн ялгамжтай байлгах, гэмт хэргийн шинж, нөхцөл байдал, хэр хэмжээ, гэм буруутай этгээдийн хувийн байдлыг нарийн тооцож, шүүхээс гэмт хэрэг үйлдсэн этгээдэд ялыг зөв сонгож, хэрэглэх боломжийг бүрдүүлж, шударга ёсны зарчимд нийцүүлсэн. Нийгэмд шударга ёсыг тогтооход анхаарч, гэмт хэргийн улмаас учруулсан хохирлыг зайлшгүй, заавал нөхөн төлүүлэх ажлыг үр нөлөөтэй болгох үүднээс гэмт хэргийн золиос бологсдын хууль ёсны эрх ашгийг шаардлагын хэмжээнд хамгаалахыг зорьсон. Орчин үеийн эрүүгийн эрх зүй шинжлэх ухааны ололт, дэлхийн нийтийн чиг хандлагыг энэ хуульд тусгасан болно. 


Насан хүрээгүй байхдаа гэмт хэрэг үйлдсэн этгээдийн гэмт хэргийг насанд хүрэгсдийн гэмт үйлдлээс тусад нь салгаж, энэ хуульд суулгаж өгсөн болно. Гэмт хэргийг захиргааны ба иргэний эрх зүйн зөрчлөөс ялгахыг бас энэ хуульд зорьсон. За дараагийн нэг асуудал бол 2002 оны Эрүүгийн хуульд заасан гэмт хэргийн ангилалт, ялын төрөл зүйл, ял ногдуулах журам, Тусгай ангид заасан тодорхой төрлийн гэмт хэргийн бүрэлдэхүүний шинж, санкц зэргийг бүхэлд нь шинэчлэх зорилтыг тавьсан зэрэг ач холбогдолтой хуулийн төсөл болсон гэж үзэж байгаа юм.

     Мөн Монгол улсын Ерөнхийлөгч 2009 оны сонгуульд нэр дэвшиж байхдаа бас тодорхой зарлиг гаргаж, Ерөнхийлөгч бол 3000 орчим хоригдлыг бол өөрийнхөө зарлигаар чөлөөлсөн байж байгаа. Энэ байдлаас үзэхэд 2002 оны Эрүүгийн энэ хууль нийт Монгол Улсын иргэд сонгогчдоос байнга гомдол дагуулсан ийм хууль гэж үзэж, Эрүүгийн хууль (Төрөлжсөн) болгож энэ хуулийг санаачилсан юм. Тийм учраас энэхүү (Төрөлжсөн) хуулийн төслийг хэлэлцэж, баталж өгөхийг Улсын Их Хурлын эрхэм гишүүдээс хүсье. Та бүхэнд баярлалаа. 

     Г.Батхүү: - Ш.Сайхансамбуу гишүүнд баярлалаа. Хууль зүйн байнгын хорооны санал, дүгнэлтийг Улсын Их Хурлын гишүүн Д.Одбаяр танилцуулна. 

     Улсын Их Хурлын гишүүн Р.Рашийн урилгаар Улаанбаатар төмөр замын вагон депогийн ашиглалтын салбарын ажиллагсад Төрийн ордны үйл ажиллагаа, Улсын Их Хурлын чуулганы үйл ажиллагаатай танилцаж байна. Та бүхэнд ажил хөдөлмөрийн өндөр амжилтыг хүсэн ерөөе.   
     За Д.Одбаяр гишүүн. Чуулганы үйл ажиллагаанд саад учруулахаа больё. Энэ зурагчныг гарга хуралдааны танхимаас. Яагаад гишүүдийн дэргэдүүр яваад байгаа юм.

Д.Одбаяр: - Улсын Их Хурлын дарга, эрхэм гишүүд ээ,

Улсын Их Хурлын гишүүн Ш.Сайхансамбуу нарын 12 гишүүнээс 2010 оны 01 дүгээр сарын 26-ны өдөр Улсын Их Хуралд өргөн мэдүүлсэн Монгол Улсын Эрүүгийн /Төрөлжсөн/ хуулийн төсөл, Монгол Улсын Эрүүгийн /төрөлжсөн/ хуулийг дагаж мөрдөх журмын тухай, Хууль хүчингүй болсонд тооцох тухай хуулийн төслүүдийн хэлэлцэх эсэх асуудлыг Хууль зүйн байнгын хороо 2011 оны 02 дугаар сарын 08-ны өдрийн хуралдаанаараа хэлэлцлээ.
Төсөл санаачлагч нь Монгол Улсын Үндсэн хуулиар тунхагласан зарчим, эрүүгийн хууль тогтоомжийг орчин үеийн олон улсын эрүүгийн эрх зүйн стандартад нийцүүлэх, эрүүгийн хариуцлага ба ялыг нэг бүрчилсэн ялгамжтай байлгах, гэмт хэргийн улмаас учруулсан хохирлыг нөхөн төлүүлэх асуудлыг шийдвэрлэхэд эрүүгийн хуулийн үр нөлөөг дээшлүүлэх, гэмт хэргийг захиргааны зөрчлөөс ялгагдах зааг ялгааг нарийвчлан тогтоох, эрүүгийн хуулийн хууль зүйн техникийг улам төгөлдөршүүлэх, хэрэглэхэд ойлгомжтой, хууль тогтоомжийн хийдэл, давхардал, зөрчлийг арилгах зэрэг үндэслэл, шаардлагыг харгалзан дээрх хуулийн төслүүдийг боловсруулжээ.
Тус Байнгын хорооны хуралдаанаар дээрх хуулийн төслүүдийг хэлэлцэх үед Улсын Их Хурлын гишүүн Д.Лүндээжанцан уг төсөлтэй холбогдуулж маргаантай олон асуудал байгаа тул Эрүүгийн хуулийг дахин боловсруулах өргөтгөсөн ажлын хэсгийг хууль санаачлагч, эрдэмтэн профессорууд, хууль шүүхийн байгууллагуудын оролцоотойгоор байгуулж ажиллах, Улсын Их Хурлын гишүүн Ц.Нямдорж төсөлд торгуулийн хэмжээг мөнгөн дүнгээр хатуу зааж өгөх нь буруу бөгөөд төгрөгийн тухайн үеийн зах зээлийн болон хөдөлмөрийн хөлсний доод хэмжээтэй харьцах ханшийн өөрчлөлт зэргийг харгалзан уян хатан байлгах нь зүйтэй, одоо хүчин төгөлдөр үйлчилж байгаа Эрүүгийн хуульд 2008 онд томоохон хэмжээний өөрчлөлт орсон, мөн шаардлагатай зарим өөрчлөлтүүдийг хийхээр Хууль зүй, дотоод хэргийн яамнаас ажлын хэсэг байгуулагдан ажиллаж байгаа тул Эрүүгийн хуулийн шинэчилсэн найруулгын төслийг хэлэлцэх шаардлагагүй, Улсын Их Хурлын гишүүн Р.Гончигдорж, Д.Дэмбэрэл нар уг хуулийн төслийг төсөл санаачлагчид нь буцаах нь зүйтэй, Засгийн газарт дээрх хуулийн төслийг нарийвчлан судалж, шаардлагатай зарчмын асуудлыг хөндсөн Эрүүгийн хуульд нэмэлт, өөрчлөлт оруулах тухай хуулийн төслийг боловсруулах чиглэл өгсөн тогтоолыг батлах нь зүйтэй гэсэн саналуудыг тус тус гаргаж байсан.

Эрүүгийн /Төрөлжсөн/ хуулийн төсөл, Монгол Улсын Эрүүгийн /Төрөлжсөн/ хуулийг дагаж мөрдөх журмын тухай, Хууль хүчингүй болсонд тооцох тухай хуулийн төслүүдийг Байнгын хорооны хуралдаанд оролцсон гишүүдийн олонхийн саналаар хэлэлцэх шаардлагагүй гэж үзсэн бөгөөд Улсын Их Хурлын гишүүн Ж.Сүхбаатар уг асуудлаар цөөнх болсон.
Улсын Их Хурлын эрхэм гишүүд ээ, 

Монгол Улсын Эрүүгийн /Төрөлжсөн/ хуулийн төсөл, Монгол Улсын Эрүүгийн /Төрөлжсөн/ хуулийг дагаж мөрдөх журмын тухай, Хууль хүчингүй болсонд тооцох тухай хуулийн төслүүдийг хэлэлцэх эсэх талаар Хууль зүйн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье. 

Анхаарал тавьсанд баярлалаа.  

 


Г.Батхүү: - Д.Одбаяр даргад баярлалаа. Хууль санаачлагчийн илтгэл болон Байнгын хорооны санал, дүгнэлттэй холбогдуулж асуух асуулттай гишүүд байна уу? С.Ламбаа. С.Ламбаа гишүүн асуултаа асууя.

С.Ламбаа: - Би ийм асуулт байгаа юмаа. Ер нь энэ  Эрүүгийн /Төрөлжсөн/ хууль гээд яриад байна л даа. Эрүүгийн хуулийн /Төрөлжсөн/ ангиллаар хийгдэж байгаа хуулийн төсөл дээр одоо манайх чинь Эрүүгийн хуулийг чинь .. барьсан гээд янз бүрийн юм ярьдаг л даа. Яг уншаад үзэхээр хуулийн зүйл, анги, ялын, яллах хүнийх нь төрөл энэ тэр олширчихсон ч юм шиг харагдаад байгаа юм. Тэгэхээр ер нь бол зарчмын өөрчлөлт нь одоо  хуучин хуулиасаа ялгагдах зөөлрүүлэх барих гэдэг юм нь байгаа юм уу яг үнэхээр, нэгдүгээрт. Би Ш.Сайхансамбуу гишүүнээс асууж байна л даа. Хууль зүйн байнгын хорооны дүгнэлтэн дотор байх шиг байна. Хууль зүйн байнгын хорооноос юу гэж асуух гээд байна гэхээр энэ хуулийг баталснаар өнөөдөр мөрдөгдөж байгаа Эрүүгийн байцаан шийтгэх хуулийн зүйл, заалтууд, ард иргэдийн шүүмжлээд байгаа юмыг аль болохоор зөөлрүүлсэн барьсан тэр тал нь ямар байгаа юм бэ? эсхүл зарчмын өөрчлөлт орсон гээд яриад байна шүү дээ. Тийм учраас энийг Хууль зүйн байнгын хороон дээр хэр зэрэг ярьсан юм. Үнэхээр давуу тал нь юу байгаа юм. Эрүүгийн байцаан шийтгэх хууль дээр  маш их шүүмжлэл гардаг шүү дээ. Үнэхээр энийг зөөлрүүлээд, ном дүрэмд нь  оруулаад хийчихсэн байгаа  юм уу? үгүй юм уу  гэдэг дээр Хууль зүйн байнгын хороо ямар дүгнэлт хийсэн бэ гэдгийг тодруулчихмаар байна. 

Г.Батхүү: - Байнгын хорооноос Д.Одбаяр дарга хариулъя. 

Д.Одбаяр: - Хууль зүйн байнгын хороо энэ хуулийг төслийг жилийн өмнө хэлэлцсэн. Хэлэлцээд ер нь Эрүүгийн хууль гэдэг өөрөө их нарийн төвөгтэй, ажиллагаа нэлээн шаардсан, боловсруулалт шаардсан ийм хууль л даа. Тийм учраас хэлэлцэх эсэх асуудал нь бол  дэмжлэг аваагүй, гэхдээ энэ хугацаанд ажлын хэсэг үргэлжлүүлэн нэлээн шантралгүйгээр ажилласаар байсан юм байна лээ. Тэгээд Байнгын хороон дээр бол Хууль зүй, дотоод хэргийн яам болон Засгийн газрын түвшинд ингээд хамтраад ажлын хэсэг байгуулаад, саяын дурдсан нарийн асуудлуудаар илүү өргөн хүрээнд ажиллах шаардлагатай юм байна гэдэг саналууд бол гишүүдээс нэлээн гарсан. Ийм саналууд гарсан. Төрөлжсөн гэдэг үгийн хувьд бол энэ бас шинэ л юу л даа. Хууль Улсын Их Хурлын бус шийдвэрийг боловсруулах, өргөн мэдүүлэх журмын тухай хуулийн  заалтаар аваад үзэхийн бол анхдагч, шинэчилсэн найруулга гэдэг юм уу нэмэлт өөрчлөлтийг бол тэрэнд бол дүвийхгүйгээр орж ирж байгаа. Гэхдээ  ажлын хэсэг байгуулагдаад цаашаа ажиллахдаа энийг бол ярих боломжтой гэж үзэж байгаа. Хууль санаачлагчийн зүгээс танилцуулснаар нэлээн заалтууд харьцангуй зөөлөрсөн, хөнгөрсөн зүйлүүд тодорхой  гэмт хэргийн төрлүүд дээр байгаа. тийм зүйл бол байгаа. Энийг бид нар батлаад хэрэгжүүлээд явлаа гэхэд тухайн нөхцөл байдалд бол Эрүүгийн хуулийн өөрийнх нь нэг онцлог юу байдаг уу гэхээр тухайн нөхцөл байдалд хэдийгээр гэмт хэрэг хуучин хуулийн үйлчлэлийн хүрээнд үйлдэгдлээ гэхэд шинэ хууль батлагдсан нөхцөлд аль хөнгөнги нь авч практикт хэрэглэдэг ийм зарчмууд бий л дээ. Тэр талаасаа бол энэ бас үзэж дэмжихээр асуудлууд байгаа. Гэхдээ Хууль зүйн байнгын хороо бол хэлэлцэх шаардлагагүй юм гэж дүгнэлт гаргасан. 

Г.Батхүү: - За ингээд асуух асуулт дууслаа. Байнгын хорооны санал, дүгнэлт, санаачлагчийн илтгэлтэй холбогдуулж үг хэлэх хүн байна уу? алга байна. С.Эрдэнэ гишүүн үг хэлэх гэж байгаа юм уу? За С.Эрдэнэ гишүүнд микрофон өгье.

С.Эрдэнэ: - За баярлалаа. Эрүүгийн /Төрөлжсөн/ хуулийн шинэчилсэн найруулгын төслийг гишүүддээ хандаж хэлэхэд энийг дэмжих ёстой юм. Яг үндсэндээ бол энэ хуулийг оруулж ирж өнөөдөр бас энэ нийгэмд, зах зээлийн орчин нөхцөлд тохирсон ийм Эрүүгийн хуулийг боловсруулж, мөрдөж хэрэгжүүлэх нь зайлшгүй шаардлага бий болчихоод байгаа юм. Та бүхэн мэдэж байгаа өнөөдөр ялын бодлого дэндүү хавтгайрсан, дэндүү олон хүнийг хэлмэгдүүлсэн шинж чанартай ийм хуулийн зүйл заалтууд маш олон байгаа. Тийм учраас энэ дээр би юу хэлэх гээд байгаа юм гэхээр энэ үнэхээрийн нийгмийн шилжилтийн явцад нийгэмд гарч байгаа янз бүрийн сөрөг үзэгдлүүд, гэмт хэрэг гэж үзэж байгаа асуудлуудыг бас хууль зүйн шинжлэх ухааны үүднээс нэлээн оновчтой тодорхойлж, энэ асуудлыг шинэчлэхгүй бол зүгээр 2002 оны Эрүүгийн /Төрөлжсөн/ хууль бол үндсэндээ ялын бодлогыг дэндүү хатуу барьсан, яллах чиг баримжаагаа гол болгосон ийм л хууль баталсан шүү дээ, яг ний нуугүй хэлэхэд бол. Өнөөдөр 10000 төгрөг хулгай хийсэн ч адилхан 10 жил авч байгаа, 10 тэрбум төгрөг хулгай хийсэн ч адилхан 10 жилийн ял авч байгаа. Ялын ялгамжтай бодлого алдагдчихсан, хор хохирлын хэр хэмжээг учруулсан хохиролд нь таарсан ял шийтгэл өгдөг энэ байдал нь алдагдчихсан, шударга зарчим нь алдагдсан ийм хууль болсон. Тийм учраас энэ дээр би бол цаашдаа Эрүүгийн /Төрөлжсөн/ хуулийн шинэчилсэн найруулгын төслийг бол заавал батлах ёстой юм гэж бодож байгаа нэг талаас, нөгөө талаасаа Хууль зүйн байнгын хороо энэ хуулийг хэлэлцэх явцад бол маш хариуцлагагүй хандсан, нөхөр Д.Одбаяр бол  ялангуяа хариуцлагагүй хандсан. Илэн далангүй хэлэхэд 2002 оны хуулиа хамгаалах гэсэн, янз бүрийн улс төржсөн өнцгөөс хандсанаас болоод энэ Хууль зүйн байнгын хороон дээр бол энэ хуулийг дэмжихгүй гэдэг санал гарсан л даа. Энэ дээр бас манай гишүүд жаахан нухацтай хандаад өнөөдөр энэ ялын хатуу бодлого барьсан, нийгэмд яллах бодлогыг гол түлхүү барьж байгаа ийм хуулийг бас өөрчилж, зах зээлийн нөхцөлд таарсан уян хатан бодлогыг одоо цагт нийцүүлэхгүй бол энэ хууль бол одоо мөрдөж байгаа хүчин төгөлдөр байгаа хууль бол үнэхээр хүнд хууль шүү гэдгийг зориуд цохож хэлэх гэсэн юм. Тэгээд Д.Одбаяр гар өргөөд байх шаардлагагүй, нэгэнт гарчихсан шийдвэр учраас. Ямар ч байсан би энэ хуулийг хэлэлцээд, дэмжээд явах нь зүйтэй гэж  дэмжээд явах нь зүйтэй юмаа гишүүдээ. Энэний чинь ард асар олон хүний амь амьдрал байгаа шүү, хүний хувь заяа байгаа шүү, хүний эрх,  эрх чөлөө байгаа шүү, нийгмийн эрх зүйн харилцаа байгаа шүү тийм учраас энд манай гишүүд бас уян зөөлөн хандаж, төрийн зөв бодлого явуулах нь зүйтэй шүү. Хүчирхийллийн эсрэг хүчирхийлэл бий болдог, харгисын эсрэг харгис л юм гардаг. Хэдий хатуу байна, төдий чинээ эсрэг юм үйлдэл нь тэгж гарч ирж байдаг. Тийм учраас төрөөс явуулж  байгаа бодлогоо жаахан уян хатан, ялгамжтай, гэмт хэргийн хор хохиролд нь таарсан ял шийтгэл оноодог, ийм оновчтой бодлого../минут дуусав/ 

Г.Батхүү: - За ингээд үг хэлж дууслаа. Одоо ямар ч санал байхгүй. Байнгын хорооны санал, дүгнэлт, санаачлагчийн илтгэлтэй холбогдуулж үг хэлж дууссан. Одоо төслүүдийг хэлэлцэх эсэх асуудлаар санал хураалт явуулъя. Байнгын хорооны саналаар Эрүүгийн (Төрөлжсөн)хуулийн төсөл, Монгол Улсын Эрүүгийн (Төрөлжсөн) хуулийг дагаж мөрдөх журмын тухай, Хууль хүчингүй болсонд тооцох тухай хуулийн төслүүдийг хэлэлцэх шаардлагагүй гэсэн саналын томъёоллоор санал хураалт явуулъя. 

Санал хураалтад 42 гишүүн оролцож, 7 гишүүн зөвшөөрч, 16,7 хувийн саналаар Байнгын хорооны санал дэмжигдэхгүй байна.

Тийм учраас асуудлыг Хууль зүйн байнгын хороонд хэлэлцүүлэхээр шилжүүллээ. За өнөөдрийн чуулганыг завсарлая. 

Хуралдаан 18 цаг 00 минутад өндөрлөв.

Соронзон хальснаас буулгасан:

ХУРАЛДААНЫ ТЭМДЭГЛЭЛ

ХӨТЛӨГЧ






М.НОМИНДУЛАМ
